
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓐ ᓇᑖᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

(ᐅᖅᑯᒻᒥᐅᑦ) 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 

ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4864 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᓯᑎᐱᕆ 19, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐃᒥᓕᐊᓄ ᕿᓐᖑᖅ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, 

ᐋᓕᒃᓵᓐᑐ ᓴᒻᒧᖅᑐᖅ, ᑖᒻ ᓴᒻᒧᖅᑐᖅ, ᐊᖓᔪᖅᑳᖅ ᔫ 

ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 13:33ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᒥᔅᑐ 

ᑕᑉᑐᓇ, ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ?  

 

>>ᑐᒃᓯᐊᕐᓂᖅ 

 

ᐅᖃᖅᑎ: ᖁᔭᓐᓇᒦᒃ. ᐅᓐᓄᓴᒃᑯᑦ 

ᓄᓇᕗᒻᒥᐅᑕᐅᖃᑎᒃᑲ, ᒪᓕᒐᓕᐅᖅᑏᑦ, ᒥᓂᔅᑕᐃᑦ, 

(ᑐᓵᔨᑎᒍᑦ) ᓯᕗᓕᖅᑎ, (ᑐᓵᔨᑎᒎᕈᓐᓃᖅᑐᖅ) 

ᐊᒻᒪᓗ ᐳᓛᖅᓯᒪᔪᑦ, ᐃᖅᑲᓇᐃᔭᖅᑐᓪᓗ 

ᑐᓐᖓᓱᑦᑎᐊᕆᑦᑎ ᒪᓕᒐᓕᐅᕐᕕᖕᒧᑦ.  

 

2. ᒥᓂᔅᑕᐃᑦ ᐅᖃᐅᓯᖏᑦ. ᐊᕙᑎᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 373 - 4(3): 

ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ 

ᐱᓪᓕᕋᕝᕕᔾᒧᐊᑉ ᐃᒪᑯᑖᓂ ᓇᓄᕋᔭᐃᑦ 

ᓂᐅᕐᕈᑕᐅᔪᓐᓇᕐᓂᖏᑦ ᑎᕆᒐᓐᓂᐊᔭᐃᓪᓗ 

ᐊᑭᖏᑕ ᐊᑭᑦᑐᕆᐊᖅᑕᐅᓂᖏᑦ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᕕᐊᓱᒃᐳᖓ 

ᓇᖏᖅᓯᔪᓐᓇᕋᒪ ᐅᓪᓗᒥ 

ᑐᓴᖅᑎᑦᑎᔪᒪᓪᓗᖓ ᐃᑲᔫᑎᒋᓂᐊᖅᑕᖏᓐᓂᒃ 

ᐊᖑᓇᓱᒃᑎᓄᑦ.  

 

ᒫᓐᓇᕋᑖᖅ ᓈᓴᐃᓂᐅᓚᐅᖅᑐᖅ ᑖᓐᓇ 

ᓇᓐᓄᒐᓱᖃᑦᑕᕐᓂᖅ ᐳᖅᑐᓂᖏᑦ ᕿᑭᖅᑖᓘᑉ 

ᐃᒪᖓᓂ ᑲᔪᓰᓐᓇᕈᓐᓇᕐᒪᑦ ᐊᒻᒪᓗ 

ᑕᐃᒪᓐᓇᐃᖏᓐᓇᖅᑐᓂ 23, 2013-14 

ᓇᓐᓄᒐᓱᖕᓂᕐᒥᑦ. ᑕᐃᒪᐃᓐᓂᖓᓄᑦ ᖁᕕᐊᓱᒃᐳᖓ 

ᑕᐃᒪ ᔪᓚᐃ 1, ᑕᒫᓂ ᐊᕐᕌᒍᒥ ᑕᒪᓐᓇ ᓈᒻᒪᒃᑐᒥᒃ 

ᐅᓄᕐᓂᖏᑦ, ᐅᓗᕆᐊᓇᕐᓂᖏᑦ ᐲᖅᑕᐅᓚᐅᕐᒪᑦ 

ᐊᒻᒪᓗ ᓂᐅᕐᕈᑕᐅᔭᕆᐊᖃᓐᖏᓐᓂᖏᑦ 2013-14 

ᐅᓪᓗᒥᒧᑦ. ᑕᐃᔅᓱᒪᓂ ᓂᐅᕐᕈᑕᐅᔪᓐᓇᖅᓯᑎᓪᓗᒍ 

ᓇᓄᓕᒫᑦ ᓄᓇᕗᒻᒥ ᐊᐅᓪᓚᖅᑎᑕᐅᔪᓐᓇᖅᓯᔪᑦ 

ᓯᓚᑖᓄᑦ.  

 

ᐅᖃᖅᑏ, ᑖᔅᓱᒪ ᓈᒻᒪᒃᑑᓂᖓ ᓇᓄᕐᓂᒃ 

ᑲᒪᓂᕆᔭᖓ ᓄᓇᕗᒻᒥ ᑕᑯᒃᓴᐅᔾᔪᑎᒋᖕᒪᒍ 

ᑲᒪᔨᐅᖃᑎᒌᖕᓂᕐᒥᒃ ᐱᓯᒪᔭᑦᑎᓐᓂᒃ ᐊᒻᒪᓗ 

ᐱᐅᓂᖓ ᑲᒪᔨᐅᖃᑎᑦᑎᓐᓄᑦ 

ᐱᓕᕆᖃᑎᑦᑎᐊᖑᔪᖅ. ᑕᐃᒪ ᖁᕕᐊᓱᒃᐳᖓ 

ᑕᒪᓐᓇ ᑲᔪᔅᓰᓐᓇᕈᓐᓇᖅᑐᒥᒃ ᓇᓄᓕᕆᓂᖅ 

ᐃᓕᓴᕆᔭᐅᓯᒪᖕᒪᑦ ᐊᒻᒪᓗ ᓂᕆᐅᑦᑎᐊᖅᐳᖓ 

ᑕᒪᒃᑯᐊ ᓂᐅᕐᕈᑎᖃᖃᑦᑕᕐᓂᖅ ᑖᒃᑯᓇᖓᑦ 

ᐱᕈᖅᐸᓪᓕᐊᖁᓪᓗᒍ ᑲᔪᓰᓇᖅᑐᖅ 

ᐱᕈᖅᐸᓪᓕᐊᖁᓪᓗᒍ.  

 

ᐅᖃᖅᑏ, ᑐᓴᖅᑎᑎᔪᒪᒋᓪᓗᖓᓗ ᑖᒃᑯᓄᖓ 

ᐊᓯᔾᔨᖅᑐᑦ ᐃᓗᐊᓄᑦ ᖃᐅᔨᓴᕐᓂᕐᒧᑦ 

ᑮᓇᐅᔭᖅᑖᖅᐸᒌᖃᑦᑕᕐᓂᕐᒧᓪᓗ ᐊᕙᑎᓕᕆᔨᒃᑯᑦ 

ᐅᓄᖅᓯᒋᐊᕐᓂᐊᕐᒪᑕ ᖃᔅᓰᓐᓇᐅᓛᕆᔪᓐᓇᖅᑕᖏᑦ 

ᑎᕆᒐᓂᐊᑦ ᒥᖅᑯᖏᓂᑦ $38-ᒥ $45-ᒧᑦ ᐊᑐᓂ 

ᐊᑕᐅᓯᕐᒧᑦ. 

 

>>ᐸᑦᑕᑐᖅᑐᑦ 

 

ᑖᓐᓇ ᒥᖅᑯᓕᖕᓂᒃ ᖃᐅᔨᓴᕐᓂᖅ 

ᑮᓇᐅᔭᖅᑖᖅᑎᑦᑎᕕᒋᖃᑦᑕᕐᓂᖅ ᐊᖑᓇᓱᒃᑎᓄᑦ 

ᒥᖅᑯᓕᖕᓄᑦ ᐊᒻᒪᓗ ᐱᒋᐊᕈᑕᐅᔪᓐᓇᖅᖢᓂ 

ᓂᐅᕐᕈᑎᖃᕐᕕᐅᔪᓐᓇᖅᑐᓄᑦ ᓇᓗᓇᐃᒃᑯᑎᖅᓯᒪᖕᒪᑦ 

ᐊᔾᔨᖏᑎᒍᓪᓗ ᐊᒻᒪᓗ ᐃᑲᔪᖅᑕᐅᓂᖏᑎᒍᑦ 

ᐅᓯᔭᐅᔾᔪᑎᖏᓐᓄᑦ ᓂᐅᕐᕈᑎᖃᕐᕕᖕᓄᑦ.  

 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᕙᑎᓕᕆᔨᒃᑯᑦ ᐃᑲᔪᖅᓱᐃᖏᓐᓇᖅᐳᑦ 

ᐊᖑᓇᓱᖕᓂᕐᒥᑦ ᓄᓇᕗᒻᒥ ᑕᒪᓐᓇ 

ᑮᓇᐅᔭᓕᐅᕈᓐᓇᐅᑎᑕᐅᓪᓗᓂ ᓄᓇᕗᒻᒥ ᐊᒻᒪᓗ 

ᐊᒃᑐᐊᔪᒻᒪᕆᐅᓪᓗᓂ ᐱᖅᑯᓯᖏᓐᓄᑦ 

ᑭᒃᑰᓂᖏᓐᓄᓪᓗ ᐃᓄᐃᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐱᖅᑯᓯᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 374 - 4(3): 

ᓄᓇᖃᖅᑳᖅᑐᒥᓂᕐᓄᑦ ᑲᑎᒪᔨᓕᐊᖑᓕᓵᖅᑐᑦ 

ᐅᖃᐅᔾᔪᐃᔨᓂᒃ ᐅᐃᓂᐸᐃᒡᒥ 

ᓴᓇᓐᖑᐊᒐᕐᓂᑦ ᑕᑯᔭᒐᖃᕐᕕᒻᒥ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐅᓐᓄᓴᒃᑯᑦ 

ᓄᓇᕗᒻᒥᐅᑦ, ᐊᕐᕕᐊᒥᐅᖃᑎᒃᑲ, ᑎᑭᕌᕐᔪᐊᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᒃᐳᖓ 

ᑐᓴᖅᑎᑦᑎᔪᓐᓇᕋᒪ ᓄᓇᕗᑦ ᒐᕙᒪᒃᑯᖏᑦ 

ᑭᒡᒐᖅᑐᐃᓂᖏᑦ ᑖᒃᑯᓄᖓ ᓴᖅᑭᑕᐅᕋᑖᖅᑐᓄᑦ 

ᓄᑖᓄᑦ ᓄᓇᖃᖅᑳᖅᑐᓄᑦ ᐅᖃᐅᔾᔨᒋᐊᖅᑐᓂᒃ 

ᐅᐃᓂᐸᐃᒡᒥ ᑕᑯᔭᒐᖃᕐᕕᖕᒥ.  

 

ᑖᒃᑯᐊ ᑲᑎᒪᔨᐅᖃᑎᒌᑦ ᐃᓄᐃᑦ ᐊᓪᓚᖓᔪᑦ 

ᐊᓪᓚᐃᓪᓗ ᑎᑎᕋᐅᔭᖅᑏᑦ ᓯᕗᓕᖅᑏᑦ 

ᐃᓕᓐᓂᐊᖅᓯᒪᔪᑦ ᐃᓐᓇᐃᓪᓗ ᐃᓄᐃᑦ 

ᓄᓇᖓᓐᓃᓐᖔᖅᖢᑎᒃ ᒫᓂᑑᕙᒥᓪᓗ. ᑖᒃᑯᐊ 

ᐱᖅᑯᓯᓕᕆᔨᒃᑯᑦ ᑲᒪᔨᐅᔪᑦ ᑯᕆᔅᑎᓐ ᓴᕙᑦᓯᑭ 

ᑖᔅᓱᒧᖓ ᑲᑎᒪᔨᐅᖃᑕᐅᔪᖅ. 

 

ᑖᒃᑯᐊᓗ ᑲᑎᒪᔩᑦ ᐱᓐᖑᖅᑎᑕᐅᓚᐅᕐᒪᑕ 

ᓂᐱᖃᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᐃᓄᐃᑦ 

ᐊᓪᓚᐃᑦ ᐊᒻᒪ ᐊᓪᓚᖓᔪᑦ ᐊᒻᒪᓗ 

ᑎᓕᔭᐅᔾᔪᑎᖃᖅᖢᑎᒃ ᓯᕗᒃᑲᖅᑕᖅᑎᐅᓂᐊᖅᖢᑎᒃ 

ᐅᐃᓂᐸᐃᒡᒥ ᑕᑯᔭᒐᖃᕐᕕᑉ ᐋᖅᑭᐅᒪᓂᒃᓴᖓᓂᒃ 

ᓲᕐᓗ ᓴᖅᑭᔮᖅᑎᑦᑎᓃᑦ ᐃᓕᓐᓂᐊᖅᑎᑦᑎᓂᖅ 

ᐊᐅᓚᑦᑎᓂᖅ ᐊᒻᒪᓗ ᐱᓕᕆᐊᒃᓴᓕᕆᓂᖅ ᒪᑯᓄᖓ 

ᐃᓗᓕᖏᓐᓄᑦ ᓄᐊᑦᑎᓂᕐᒧᑦ ᐊᒻᒪᓗ 

ᐱᓕᒻᒪᒃᓴᐃᓂᕐᒧᑦ. ᑖᒃᑯᐊ ᑲᑎᒪᔪᐃᑦ 

ᐊᔭᐅᖅᑐᐃᖃᑦᑕᕐᓂᐊᕐᒪᑕ ᑎᑎᕋᐅᔭᖅᑕᐅᓯᒪᓂ 

ᓯᕗᓂᒃᓴᒥ ᐃᓄᐃᑦ ᓴᓇᐅᒐᖏᓐᓂ ᐅᐃᓂᐸᐃᒡᒥ 

ᑕᑯᔭᒐᖃᕐᕕᖕᒧᑦ. 

 

ᐊᒻᒪᓗᒃᑲᓐᓂᖅ ᒪᐃᖑᓚᐅᖅᑎᓪᓗᒍ ᑖᒃᑯᐊ ᓄᓇᒥ 

ᐸᕐᓇᐃᒋᐊᖅᓯᒪᓕᖅᐳᑦ ᐃᓄᐃᑦ ᓴᓇᐅᒐᖏᓐᓂᒃ 

ᑕᑯᔭᒐᖃᕐᕕᖕᒥ ᓴᓂᐊᓂ ᐅᐃᓂᐸᐃᒡᒥ 

ᑕᑯᒐᔭᖃᕐᕕᖕᒥ. ᓂᕆᐅᒋᔭᖃᑦᑎᐊᖅᐳᒍᑦ 

ᓇᑉᐸᖅᑎᖅᑕᐅᓂᖓᓂᒃ ᑕᑯᔭᒐᖃᕐᕕᐅᑉ ᐃᓄᐃᑦ 

ᓴᓇᐅᖓᓂ ᐊᒃᑐᖅᓯᓂᐊᕐᓂᖓᓂᓪᓗ ᐃᓄᐃᑦ 

ᑎᑎᕋᐅᔭᖅᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᒻᒧᑦ ᓯᕗᓂᒃᓴᒧᑦ. ᒪᒥᐊᓇᖅ. ᓄᓇᕗᒻᒧᑦ 

ᓯᓚᑦᑐᖅᓴᕐᕕᖕᒧᑦ ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ.  

 

ᐊᖓᔪᖅᑳᑉ ᐅᖃᐅᓯᖓ 375 - 4(3): 

ᓯᓚᑦᑐᖅᓴᕐᕕᒻᒥ ᐊᕙᑎᓕᕆᓂᕐᒧᑦ 

ᐃᓕᓐᓂᐊᕐᓂᖅ ᖁᕕᐊᓲᑕᐅᕗᖅ 

30−ᒋᓕᖅᑕᖓᓂᒃ ᐊᕐᕌᒍᓂᑦ 

ᓴᖅᑭᓯᒪᓕᕐᓂᖓᓂᒃ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒪᒃᑯᐊᓗ ᓄᓇᖅᑲᑎᒃᑲ ᐃᒡᓗᓕᖕᒥ ᐊᒻᒪᓗ 

ᓄᓇᕗᒻᒥᐅᑕᐃᑦ ᒪᓕᒐᓕᐅᖅᑎᐅᖃᑎᒃᑲᓗ 

ᐅᓪᓗᒃᑯᑦ.  

 

ᐅᖃᖅᑎᑦᑎᔩ, ᖁᕕᐊᓱᑦᑎᐊᕆᕗᖓᐃᓛᒃ ᐅᓪᓗᒥ 

ᓇᖏᖅᓯᔪᓐᓇᕋᒪ ᑕᕝᕙᓂ ᐃᒡᓗᕐᔪᐊᖁᑎᑦᑎᓐᓂ 

ᑖᒃᑯᐊ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 

ᐊᕙᑎᓕᕆᔨᐅᓂᕐᒧᑦ ᐃᓕᓐᓂᐊᕈᑕᐅᖃᑦᑕᖅᑐᖅ 

ᐅᓪᓗᒥ. ᑕᕝᕙ ᐅᑭᐅᖃᓕᕐᒪᑦ 30-ᓂᒃ ᑖᒃᑯᐊ 

ᐃᓕᓐᓂᐊᕈᑕᐅᖃᑦᑕᖅᓯᒪᓕᖅᑐᐃᑦ ᐅᑭᐅᑦ.  

 

ᑕᐃᔅᓱᒪᓂ 1987−ᒥ ᑖᓐᓇ ᐱᒋᐊᓚᐅᖅᓯᒪᖕᒪᑦ 

ᐊᕙᑎᓕᕆᓂᕐᒧᑦ ᐃᓕᓐᓂᐊᕈᓯᐅᔪᖅ ᐅᑭᐅᖕᓄᒃ 

ᒪᕐᕉᖕᓄᒃ ᐃᓕᓐᓂᐊᕈᑕᐅᕙᒃᖢᓂ 

ᓇᓗᓇᐃᒃᑯᑎᑖᕈᑕᐅᕙᒃᑭᓪᓗᓂ ᐊᒻᒪᓗ ᐊᒥᓱᒻᒪᕇᑦ 

ᑖᒃᑯᐊ ᑖᔅᓱᒥᖓ ᐃᓕᓐᓂᐊᕈᓯᕐᒥᒃ ᐱᐊᓂᒃᓯᒪᓕᕐᒪᑕ 

ᑕᒫᓂ ᓄᓇᕗᒻᒥᐅᑕᐃᑦ ᐊᔾᔨᒌᓐᖏᑦᑐᑦ ᑕᒫᓂ 

ᑖᒃᑯᓇᖓᑦ ᐃᓕᓐᓂᐊᕈᑕᐅᖃᑦᑕᖅᓯᒪᔪᐃᑦ.  

 

ᐅᖃᖅᑎᑦᑎᔩ, ᑖᓐᓇ ᑲᔪᓯᑦᑎᐊᖅᓯᒪᔪᒻᒪᕆᐅᖕᒪᑦ 

ᑕᕝᕙᓐᖓᑦ ᐃᖃᓗᖕᓂᑐᐃᓐᓇᖅ 

ᐃᓕᓐᓂᐊᖅᐸᓚᐅᕋᓗᐊᖅᖢᑎᒃ ᒫᓐᓇᓕ 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᖕᓄᑦ ᐃᓕᓐᓂᐊᕈᑕᐅᖃᑦᑕᕈᓐᓇᖅᓯᓕᕐᒥᔪᖅ 

ᓯᓚᑦᑐᖅᓴᕐᕕᖁᑎᑦᑎᓐᓂ ᓄᓇᓕᖁᑎᑦᑎᓐᓂ. 

ᑕᐃᒪᓐᖓᑦ ᒪᕐᕉᒃ ᐅᑭᐅᒃ ᐱᐊᓂᒃᓯᒪᓕᖅᑑᒃ ᑕᐃᑲᓂ 

ᐃᖃᓗᒃᑑᑦᑎᐊᕐᒥ ᑕᐃᑲᓂ 

ᐃᓕᓐᓂᐊᕈᑕᐅᖃᑦᑕᓚᐅᕐᒪᑦ. ᑖᓐᓇ 

ᐱᔾᔪᑎᒋᓗᐊᖅᑐᒍᐃᓛᒃ ᑕᐃᓐᓇ ᐃᒡᓗᕐᔪᐊᖅ, 

ᖃᐅᔨᓴᕐᕕᒡᔪᐊᖅ ᓴᓇᔭᐅᓚᐅᖅᑎᓪᓗᒍ ᑕᐃᑲᓂ 

ᐆᒃᑐᕆᐊᖃᑦᑕᖅᓯᒪᓕᕋᑦᑕ ᐊᒻᒪᓗ ᓄᓇᓕᖕᓄᑦ 

ᐊᓯᖏᓐᓄᑦ ᑖᓐᓇ ᑕᑯᕙᓪᓕᐊᓕᕐᒥᔭᕗᑦ 

ᐃᓕᓐᓂᐊᕈᑕᐅᔪᓐᓇᕐᒪᑦ ᐊᕙᑎᓕᕆᓂᕐᒧᑦ.  

 

ᐅᖃᖅᑎᑦᑎᔩ, ᑖᓐᓇ 

ᖁᕕᐊᓱᖃᑎᒋᑦᑎᐊᕈᒪᒐᓗᐊᖅᐸᔅᓯ, ᑖᓐᓇ 

ᐊᕙᑎᓕᕆᓂᕐᒧᑦ ᐃᓕᓐᓂᐊᕈᓯᖅ ᐅᑭᐅᓂᒃ 30-ᓂᒃ 

ᐃᓕᓐᓂᐊᕈᑕᐅᖃᑦᑕᖅᓯᒪᓕᖅᑎᓪᓗᒍ 

ᑲᔪᓯᑦᑎᐊᖅᓯᒪᓪᓗᓂᓗ ᐊᒻᒪᓗ ᓇᓗᓇᓐᖏᑦᑐᖅ 

ᐅᑭᐅᒃᑲᓐᓂᕐᓂᒃ 30-ᓂᒃ ᑖᓐᓇ 

ᑲᔪᓯᑦᑎᐊᒃᑲᓐᓂᕈᓐᓇᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ 

ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-ᑲᓇᔪᖅ.  
 

ᐊᖓᔪᖅᑳᑉ ᐅᖃᐅᓯᖓ 376 - 4(3): ᐃᒪᒍ 

ᒪᓐᑎ (ᐃᐊᓪ−ᑲᓇᔪᖅ) 
 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᕕᐊᑦᑐᖓ ᑐᓴᖅᑎᑦᑎᒍᓐᓇᕋᒪ 

ᓄᓇᕗᒻᒥ ᐃᓚᐅᓂᕆᔭᖏᑦ ᓯᓚᕐᔪᐊᕐᒥ 

ᓴᓇᓐᖑᐊᒐᐃᑦ ᑕᑯᑦᓴᐅᓂᖃᖅᑎᓪᓗᒋᑦ ᐃᒪᓐᒍ 

ᒪᓐᑕᐃ, ᑕᐃᒫᒃ ᐊᑎᓕᒃ, ᓄᓇᒥ 

ᐅᑭᐅᖅᑕᖅᑐᒦᖔᖅᑐᐃᑦ ᐃᓄᐃᑦ ᓴᓇᖃᑦᑕᖅᑐᑦ. 

ᑖᓐᓇ ᐋᖅᑭᑦᑕᐅᓯᒪᔪᖅ ᑕᐃᑲᓂ ᕙᓂᖕᑕᓐ 

ᕙᐅᓐᑕᐃᓴᓐ-ᖑᓂᕋᖅᑕᐅᔪᒥᑦ ᐊᒻᒪᓗ ᒫᓐᓇ 

ᑕᑯᑦᓴᐅᔪᐃᑦ ᕙᓇᔅ ᐃᑕᓕᒥᑦ, ᐊᐅᒍᓯ 29 

ᐱᒋᐊᓚᐅᖅᑐᖅ, ᐅᑐᐱᕆ 29, 2017-ᒧᓄᑦ. ᐊᒻᒪᓗ 

ᐊᑕᐅᑦᓯᒃᑯᑦ ᐊᑎᓕᒃ ᑕᐃᓐᓇ ᕙᓇᔅ ᕙᓇᐅᓪ ᑕᐃᒫᒃ 

ᐱᓕᕆᕝᕕᐅᓯᓐᓈᕆᓪᓗᓂ.  
 

(ᑐᓵᔨᑎᒍᑦ) ᐃᒪᓐᒍ ᒪᓐᑕᐃ, ᑖᑦᓱᒪ ᓘᓯᐋᓄ 

ᕙᓇᖕᑕᔅᓐ ᑕᐅᑐᒐᕆᓯᒪᒻᒪᒍ ᓴᖅᑭᑦᑎᔪᒪᓪᓗᓂ 

ᓄᓇᕐᔪᐊᓕᒫᒧᑦ ᑎᑎᕋᐅᔭᕐᓂᖅ ᓴᓇᐅᒐᕐᒥᓂᒃ 

ᐊᔾᔨᒌᓐᖏᑦᑐᓂᒃ, ᐊᔾᔨᒌᓐᖏᓂᕐᒧᑦ ᐃᑳᖃᑦᑕᕐᓂᖅ 

ᐊᒻᒪᓗ ᓂᐱᖃᕈᑕᐅᓕᖅᑐᓂᓗ ᐊᒻᒪᓗ 

ᐃᓅᖃᑎᒌᓐᓂᕐᒧᑦ ᐊᕗᖓ ᑐᕌᖅᑎᑕᐅᒃᑲᓐᓂᖅᑐᓂ.  
 

ᑎᑎᖅᑐᒐᖅᑏᑦ ᑐᓐᖓᓱᑦᑎᑕᐅᓚᐅᕐᖓᑕ 

ᓴᓇᐅᒐᑐᖃᕐᒥᓂᒃ ᐊᖏᓂᖃᖅᑐᓂᒃ 10x12  

ᐊᖏᑎᒋᔪᒥᒃ ᑐᐱᒃᓴᒥᒃ. (ᑐᓵᔨᑎᒎᕈᓐᓃᖅᑐᖅ) 

ᑖᒃᑯᐊᖏᓛᒃ ᐊᒥᓲᖕᒪᑕ ᐊᔪᖏᑦᑐᑦ ᖃᓄᕐᓗ 

ᑕᑯᑦᓴᐅᑎᓐᓂᐊᖅᑕᒥᓂᒃ ᐊᔾᔨᐅᓐᖏᑦᑐᓂᒃ 

ᐃᓱᒪᓕᐅᕆᓲᖑᒻᒪᑕ ᐊᑐᖅᑐᑎᒃ ᑎᑎᕋᐅᑎᒥᒃ, 

ᐊᒥᐊᕈᑎᓂᒃ, ᐅᔭᕋᕐᓂᒃ, ᓄᐃᓚᓂᒃ, ᓴᐸᖓᓂᑦ, 

ᖃᓪᓗᓈᖅᑕᓂᒃ ᐊᓯᖏᓪᓗ ᐊᒥᓱᑦ ᐊᑐᖅᑕᐅᓪᓗᑎᒃ. 

ᑕᒫᓂ 140-ᖑᔪᐃᑦ ᓂᕈᐊᖅᑕᐅᓚᐅᖅᑐᐃᑦ 

ᑕᕝᕙᓃᖁᔭᐅᓪᓗᑎᒃ ᐊᑎᓕᒻᒥᑦ “ᓛᓐᑦ ᐊᕝ ᐋᒃᑎᒃ 

ᐊᐃᔅ, ᐃᓄᐃᑦ ᓴᓇᐅᒐᖏᑦ” ᑲᑎᖅᑕᐅᓯᒪᓪᓗᑎᒃ.  

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᑦᑐᒻᒪᕆᐅᕗᖓ 

ᐱᕕᖃᕈᓐᓇᕐᒪᑕ ᓄᓇᕗᒻᒥ ᓴᓇᐅᒐᖅᑏᑦ 

ᓴᖅᑭᔮᖅᑎᑦᑎᔭᖏᑦ ᐱᓕᕆᐊᕆᓯᒪᖏᑦ, 

ᓄᓇᕐᔪᐊᕐᒥᑦ ᓴᖅᑭᔮᖅᑐᖏᑦ ᑕᕝᕙᓂ ᐱᐅᔪᒻᒪᕆᒻᒥᑦ 

ᐃᒪᓐᒍ ᒪᓐᑕᐃ. ᑖᒃᑯᐊᓗ ᕙᓂᔅ, ᕕᓂᐊᓪ ᑖᒃᑯᐊ 

ᓄᓇᕐᔪᐊᓕᒫᒥ ᐃᓕᓴᕆᔭᐅᓯᒪᒻᒪᑕ 

ᐊᔭᐅᖅᑐᐃᔾᔪᑕᐅᓪᓗᑎᒃ ᓴᓇᐅᒐᕐᓂᒃ, ᐱᖅᑯᓯᕐᓄᓪᓗ.  

 

ᑖᒃᑯᐊ ᓴᓇᐅᒐᐃᑦ ᓴᖅᑭᔮᖅᑎᑕᐅᔪᑦ ᓄᓇᓕᒻᒥᐅᓂᑦ 

ᑖᒃᑯᓂᖓ ᐱᖃᑎᖃᕐᓂᐊᕐᓗᑎᒃ ᓄᓇᕗᒻᒥ 

ᓴᓇᐅᒐᖅᑎᓂᒃ ᐱᓕᕆᓯᒪᓂᕐᓂᑦ, ᐊᑐᖅᓯᒪᔪᓂᓪᓗ 

ᑕᕐᓂᖓᓂ ᐅᑭᐅᖅᑕᖅᑐᐃᑦ. ᑖᓐᓇ ᐸᑦᑕᖅᑐᖅᐸᒃᑲ 

ᑖᒃᑯᐊ ᐱᔪᓐᓇᕐᓂᑦᑎᐊᖏᑦ ᓄᓇᕘᕐᒥ, ᓄᓇᕗᒻᒥ 

ᓴᓇᐅᒐᖅᑎᒍᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᐊᖓᔪᖅᑳᖅ ᔮᓂ ᒪᐃᒃ.  

 

ᐊᖓᔪᖅᑳᑉ ᐅᖃᐅᓯᖓ 377 - 4(3): ᓄᓇᕗᑦ 

ᓯᕗᓂᒃᓴᕗᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒃᑯᑦ ᐸᓐᓂᖅᑑᕐᒥᐅᑦ, ᓄᓇᕗᒻᒥᐅᓪᓗ, ᑖᒃᑯᐊᓗ 

ᐅᕙᓂ ᐳᓛᕆᐊᖅᓯᒪᔪᑦ, ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ, ᒥᓂᔅᑕᐅᖃᑎᒃᑲᓗ 

ᐅᓪᓗᒃᑯᑦ.  

 

ᐅᖃᖅᑏ, ᒫᓐᓇ ᐱᕕᔅᓴᖃᑦᑎᐊᓂᓐᓂᑦ ᑕᐃᒪ ᑖᒃᑯᐊ 

ᖁᕕᐊᒋᔪᒪᓪᓗᒋᑦ, ᖁᔭᒋᔪᒪᓪᓗᒋᓪᓗ 2017-ᒥ 

ᐱᔭᕇᓚᐅᖅᑐᑦ ᑕᕝᕙᓐᖓᑦ ᓄᓇᕗᑦ ᓯᕗᓂᒃᓴᕗᑦ 

ᐃᓕᓐᓂᐊᕈᑎᖏᓐᓂᑦ.  

 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ ᓯᕗᓂᒃᓴᕗᑦ ᑕᕝᕘᓇ ᐱᓕᕆᐊᔅᓴᐃᑦ 

ᐱᒻᒪᕆᐅᔪᒥᑦ ᐱᓕᕆᖃᑕᐅᕙᒻᒪᑕ ᐱᓕᒻᒪᔅᓴᐃᓪᓗᑎᒃ 

ᐃᓄᓐᓂᒃ ᐃᓅᓱᑦᑑᔪᓂ, ᑖᒃᑯᐊᓗ ᐃᓅᓱᑦᑑᔪᑦ 

ᐃᓱᒪᖏᓐᓂᑦ ᐃᓱᒪᑖᖅᑎᑦᑎᒋᐊᖅᐸᑦᑐᑎᒃ 

ᑕᒪᒃᑯᓇᓐᖓᑦ ᐃᓄᐃᑦ ᐱᓂᐊᕐᓂᕆᓯᒪᔭᖏᓐᓂᑦ, 

ᐃᓕᖅᑯᓯᖏᓐᓂᑦ ᐅᕝᕙᓘᓐᓃᑦ ᐅᖃᐅᓯᖏᓐᓂᑦ. 

ᐃᓱᒪᑖᖅᓯᒪᓕᖅᑎᓪᓗᒋᑦ ᑕᕝᕙᓐᖓᑦ 

ᐱᓕᒻᒪᔅᓴᓯᒪᓕᖅᑎᓪᓗᒋᓪᓗ ᐊᒻᒪᓗ ᑕᕝᕙᓐᖓᑦ 

ᐃᓕᓐᖓᔭᒥᓂᒃ, ᐃᓕᐅᑎᒥᓂᕐᒥᓂᒃ ᑕᐃᒪ ᑕᕝᕘᓇ 

ᓄᓇᕗᑦ ᓯᕗᓂᒃᓴᑦᑎᒍᑦ, ᐱᓕᕆᐊᔅᓴᑎᒍᑦ ᑕᐃᒪ ᑖᒃᑯᐊ 

ᐱᔭᕇᖅᓯᒪᔪᑦ ᓇᓗᓇᓐᖏᑦᑐᖅ 

ᐱᕚᓪᓕᖅᑎᑦᑎᓂᐊᖅᑐᑦ ᑕᒫᓂ ᓯᕗᓂᕆᔭᑦᑎᓐᓂᑦ 

ᑕᕝᕗᖓ ᓄᓇᕗᒻᒧᑦ.  
 

ᐃᓄᓕᕆᔨᒃᑯᑦᑕᐅᖅ ᐃᓕᓴᖅᓯᓯᒪᑦᑎᐊᖅᑯᑦ ᖃᓄᑎᒋ 

ᑖᓐᓇ ᐱᒻᒪᕆᐅᒻᒪᖔᑦ ᐱᒻᒪᕆᐅᒋᔭᖃᕋᑦᑕ 

ᓄᓇᕗᒻᒥᐅᑦ ᐃᓅᓱᑦᑐᖏᓐᓂᑦ ᑕᒪᒃᑯᓂᖓ 

ᐱᕕᔅᓴᑖᖅᑎᑕᐅᖃᑦᑕᖅᑐᓂᒃ ᑕᒪᒃᑯᓄᖓ 

ᓯᓚᑦᑐᖅᓴᕝᕕᒻᒧᑦ, ᐃᓕᓐᓂᐊᕈᑎᓄᑦ, ᐱᓗᐊᖅᑐᒥᓪᓗ 

ᑕᒪᒃᑯᐊ ᐃᓕᖅᑯᓯᓕᕆᓂᒻᒧᑦ ᐊᑑᑎᖃᖅᑐᐃᑦ 

ᐅᕝᕙᓘᓐᓃᑦ ᐃᓕᓐᓂᐊᑲᓐᓂᓂᒻᒧᑦ 

ᐱᕚᓪᓕᕈᑎᔅᓴᐃᑦ. 
 

ᑖᓐᓇ ᑕᕝᕗᓈᖅᑐᓂ ᑮᓇᐅᔭᑎᒍᑦ ᐃᑲᔫᓯᐊᖑᕙᑦᑐᑎᒍᑦ 

ᑖᒃᑯᓄᖓ ᓄᓇᕗᒻᒥᐅᑦ ᐃᓕᓐᓂᐊᖅᑎᖏᓐᓄᑦ 

ᐱᓕᕆᐊᔅᓴᑎᒍᑦ. ᐃᓄᓕᕆᔨᒃᑯᑦ ᑕᕝᕘᓇ 

ᓴᖅᑭᔮᖃᑦᑕᖅᑐᑦ ᐱᓕᕆᔪᒪᓂᖏᑦ, ᐃᑲᔪᕈᒪᓂᖏᑦ 

ᐃᓕᓐᓂᐊᖅᑎᓂᒃ ᐱᔭᕇᑦᑎᐊᕈᓐᓇᖁᓪᓗᒋᑦ 

ᐃᓕᓐᓂᐊᕈᒪᔭᖏᓐᓂᒃ ᑕᕝᕘᓇ ᐊᑐᐃᓐᓇᐅᑎᑕᐅᔪᒃᑯᑦ 

ᑮᓇᐅᔭᑎᒍᑦ ᐃᑲᔫᓯᐊᖑᖃᑦᑕᖅᑐᑎᒍᑦ. ᑕᒪᒃᑯᐊ 

ᐱᔾᔪᑎᒋᓪᓗᒋᑦ ᐃᓕᓐᓂᐊᓂᒻᒧᑦ ᓯᓚᑦᑐᖅᓴᕝᕕᒧᓪᓘᓐᓃᑦ 

ᐃᓕᓐᓂᐊᕈᑎᔅᓴᓄᑦ. ᐊᕐᕌᓂᐅᓚᐅᖅᑐᖅ ᐃᓄᓕᕆᔨᒃᑯᑦ 

ᐊᑐᐃᓐᓇᕈᐃᓯᒪᓚᐅᖅᑐᑦ ᑮᓇᐅᔭᑎᒍᑦ $1,100,000 

ᑖᒃᑯᐊ ᐃᑲᔫᑎᐅᓪᓗᑎᒃ ᓄᓇᕗᑦ ᓯᕗᓂᒃᓴᒧᑦ 

ᐊᐅᓚᓂᖓᓄᑦ ᐅᕝᕙᓘᓐᓃᑦ ᐃᓕᓐᓂᐊᖅᑎᓄᑦ. 

ᑕᒪᑐᒪᓂ ᐊᕐᕌᒍᒥ, ᐊᑐᐃᓐᓇᐅᑎᑦᑎᕗᒍᑦ ᐃᒪᓐᓇᑎᒋ 

$1,200,000 ᑖᒃᑯᓄᖓ ᐃᑲᔪᕈᑕᐅᓂᐊᖅᑐᑦ 

ᐃᓕᓐᓂᐊᖅᑎᓄᑦ ᐅᕝᕙᓘᓐᓃᑦ ᓄᓇᕗᑦ ᓯᕗᓂᒃᓴᒧᑦ.  
 

ᐅᖃᖅᑎᑦᑎᔩ, ᑕᕝᕙᓂ ᖁᕕᐊᒋᓚᐅᓪᓚᕗᑦ ᑖᒃᑯᐊ 

2016-17 ᐱᔭᕇᓚᐅᖅᑐᑦ ᓄᓇᕗᑦ ᓯᕗᓂᒃᓴᕗᑦ 

ᐱᓕᕆᐊᔅᓴᖏᓐᓂᑦ ᐃᓕᓐᓂᐊᕋᔅᓴᖏᓐᓂᒃ ᑖᒃᑯᐊᓗ 

ᖁᕕᐊᒋᖃᓯᐅᑎᓗᒋᑦ ᓄᓇᕗᒻᒥᐅᑦ ᑕᕝᕘᓇ 

ᐃᓕᓐᓂᐊᕆᐊᒃᑲᓂᓂᐊᖅᑐᑦ 2017-18 ᐊᕐᕌᒍᖓᓂ. 

ᑖᒃᑯᐊ ᐃᓕᓐᓂᐊᖅᑏᑦ ᐃᓕᓴᕋᐃᑦᑐᒻᒪᕆᐅᒻᒪᑕ ᐊᒻᒪ 

ᖃᐅᔨᒪᑦᑎᐊᖅᑐᑎᒃ ᓇᒻᒥᓂᖅ ᐃᓕᓐᓂᐊᕈᑎᔅᓴᒥᓂᒃ 

ᐊᒻᒪᓗ ᑕᒪᐅᖓ ᐃᖅᑲᓇᐃᔭᕈᒪᓂᒻᒧᑦ 

ᐃᓯᕈᒪᓂᒻᒥᓂᒃ. 
 

ᑖᒃᑯᐊ ᓂᕆᐅᒋᑦᑎᐊᕈᒪᕙᒃᑲ ᐊᒻᒪ 

ᓯᕗᓂᒃᓴᖃᑦᑎᐊᖁᓪᓗᒋᑦ ᓱᓇᑐᐃᓐᓇᒻᒥᒃ 

ᐱᓕᕆᐊᓂᐊᖅᑕᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑐᕆᔭᐅᔪᖅ 

ᐋᓐᓂᐊᖃᖅᑕᐃᓕᒪᓂᕐᒧᑦ, ᒥᔅᑕ ᔪᐊᔾ ᕼᐃᒃᔅ. 

ᓄᓇᖃᖅᑳᖅᑐᒥᓂᕐᓄᑦ ᐃᓕᖅᑯᓯᖏᓐᓂᒃ 

ᐃᓕᓐᓂᐊᕐᓂᖅ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᓈᓚᒃᑏᑦ ᑐᖁᖓᔪᓕᕆᓂᒻᒧᑦ 

ᖃᐅᔨᓴᓐᓂᖃᔪᒻᒪᑕ ᑲᒪᑎᑦᑎᓂᒻᒧᑦ 

ᐊᑐᓕᖁᔨᓚᐅᒻᒪᑕ ᐱᖅᑯᓯᓕᕆᓂᒻᒧᑦ 

ᐃᓕᓐᓂᐊᖅᑎᑦᑎᖃᑦᑕᖁᔨᓪᓗᑎᒃ 

ᐃᖅᑲᓇᐃᔭᖅᑎᒻᒪᕆᓐᓂᒃ ᑐᑭᓯᐅᒪᓂᐊᒻᒪᑕ 

ᐃᓅᓯᒻᒥᒃ ᑭᐱᓯᖃᑦᑕᓐᓂᒻᒧᑦ ᐅᓗᕆᐊᓇᓐᓂᖏᓐᓂᒃ 

ᐊᒻᒪᓗ ᖁᐊᖅᓴᕐᓇᖅᑑᓂᖏᓐᓄᑦ ᐃᓄᓐᓄᑦ. 

 

ᑕᐃᒪᓐᓇᓗ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ 

ᐅᓂᒃᑳᖓ ᑭᖑᓪᓕᖅᐹᖅ ᐊᒻᒪᓗ ᓱᓕᔪᒥᒃ 

ᑭᒡᓕᓯᓂᐊᖅᑏᒃᑯᑦ ᐊᒻᒪᓗ ᖃᐅᔨᓴᕐᓂᐅᑉ ᐃᓛᒃ 

ᓈᓚᒃᑎᑦᑎᓂᐅᕋᑖᓚᐅᖅᑐᓂᒃ ᐱᖅᑯᓯᓐᓂᒃ 

ᐱᓕᒻᒪᒃᓴᐃᓂᒻᒥᒃ. 

 

ᐅᖃᖅᑏ, ᐃᓕᓴᕆᓯᒪᒐᑦᑎᒍ ᓯᕗᑐᔪᒃᑯᑦ 

ᐱᑕᖃᕆᐊᖃᒻᒪᑦ. ᐊᐅᔭᐅᓚᐅᖅᑐᒥᒃ ᒪᕐᕉᓐᓂᒃ 

ᐱᓕᕆᔪᖃᓚᐅᒻᒪᑦ. ᓄᓇᖃᖅᑳᖅᓯᒪᔪᑦ 

ᐱᖅᑯᓯᓕᕆᓂᒻᒥᒃ ᖃᐅᔨᒪᓂᖏᓐᓄᑦ 

ᐆᒃᑐᕋᐅᑎᖃᓚᐅᒻᒪᑕ ᐊᒻᒪᓗ ᑭᖑᓂᖓᒍᑦ 

ᐱᓕᒻᒪᔅᓴᐃᔨᓂᒃ ᐱᓕᒻᒪᒃᓴᐃᓂᖅ 

ᑮᓇᐅᔭᖃᖅᑎᑕᐅᓚᐅᒻᒪᑦ. 7−ᖑᓕᖅᑐᑦ ᓄᓇᕘᒥᑦ 

ᐱᓕᒻᒪᒃᓴᐃᔪᓐᓇᖅᑐᑦ. 

 

ᐅᖃᖅᑏ, ᑖᓐᓇ ᐅᓪᓘᓐᓂᒃ ᒪᕐᕉᓐᓂᒃ 

ᐃᓕᓐᓂᐊᖅᑎᑦᑎᓂᖅ ᐅᖃᐅᓯᖃᑦᑕᒻᒪᑕ 

ᓄᓇᖃᖅᑳᖅᓯᒪᔪᑦ ᓯᕗᓕᖏᓐᓂᒃ ᐃᒻᒥᓂᒃ 

ᐅᔾᔨᖅᓴᓐᓂᒻᒥᒃ ᐊᒻᒪᓗ ᐱᖅᑯᓯᖏᑕ 

ᐅᒃᐱᕆᔭᖏᓐᓂᓪᓗ ᖃᓪᓗᓈᓄᓪᓗ ᐅᐸᒃᑕᐅᓂᖏᓄᑦ 

ᐊᒃᐸᒃᑕᐅᓯᒪᓂᖏᑕ. ᑖᒃᑯᐊ ᑲᔪᓯᔪᓐᓇᕐᓂᖏᑦ 

ᓄᓇᖃᖅᑳᖅᓯᒪᔪᑦ ᑕᐱᖃᑎᒌᓐᓂᒻᒧᓪᓗ 

ᐊᒃᓱᕈᓐᓇᖅᑐᓄᑦ ᐅᕕᓂᐅᖃᑎᒌᖏᑦᑐᓄᑦ 

ᐱᐅᒃᓴᖏᓐᓂᒻᒥᒃ ᐋᖅᑭᖃᑎᒌᓐᓂᒻᒥᒃ. 

 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4868 

ᐅᓪᓗᒥᒧᑦ, 200 ᑲᓴᐃᑦ ᐃᖅᑲᓇᐃᔭᖅᑎᓪᓚᕇᑦ 

ᐊᑐᐊᒐᓐᓂᒃ ᐊᒻᒪᓗ ᐳᖅᑐᓂᖅᓴᐃᑦ 

ᐱᓕᒻᒪᒃᓴᐃᖃᑦᑕᒻᒪᑕ, ᐱᓕᒻᒪᒃᓴᐃᓂᖅ 

ᑲᔪᓰᓐᓇᖅᑐᖅ ᑲᔪᓯᑎᑕᐅᖏᓐᓇᓐᓂᐊᕐᓗᓂᓗ 

ᓄᓇᕗᓕᒫᒥᑦ. 
 

ᐅᖃᖅᑏ, ᖃᐅᔨᒪᔭᕆᐊᖃᕋᑦᑎᒍ ᐊᑐᖅᓯᒪᔪᑦ 

ᑭᐅᔾᔪᑎᖃᕈᓐᓇᖅᓯᓚᐅᖏᓐᓂᓐᓂ ᐊᒃᓱᕈᓐᓇᖅᑐᒥᒃ 

ᐅᓪᓗᒥ. ᐊᔭᐅᖅᑐᖅᐸᒃᑲ ᐃᖅᑲᓇᐃᔭᖅᑎᓕᒫᑦ 

ᑖᒃᑯᐊ ᓄᓇᖃᖅᑳᖅᑐᕕᓃᑦ ᐱᖅᑯᓯᖏᓐᓄᑦ 

ᐱᓕᒻᒪᒃᓴᐃᓃᑦ ᐊᑐᐃᓐᓇᐅᓕᕌᖓᑕ 

ᓄᓇᓕᓐᓂᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᐹᓪ 

ᖁᐊᓴ. 

ᐅᑭᐅᖅᑕᖅᑐᒥ ᒪᒃᑯᒃᑐᑦ ᓄᓇᕗᑦ 

ᓯᓚᑖᓄᐊᖅᑐᑦ (ᖁᐊᓴ) 
 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᒃᑯᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲ, ᑖᒃᑯᐊ 

ᐅᐱᒋᓚᐅᕐᓚᕗᑦ ᐅᑭᐅᖅᑕᖅᑐᒥ  

ᒪᒃᑯᒃᑐᐃᑦ ᐊᐅᓪᓚᖅᓯᒪᓪᓗᑎᑦ 

ᐃᓕᓐᓂᐊᕐᓂᕆᖃᑦᑕᖅᑕᖏᓐᓂᒃ ᐊᕙᑎᓄᑦ 

ᐊᕐᕌᒍᑖᕐᖓᑕ. ᐊᕐᕌᒍᑕᒫᑦᑎᐊᖅ ᑖᓐᓇ 

ᐃᓕᓐᓂᐊᕐᓂᖅ ᐃᑲᔪᔅᓰᖃᑦᑕᖅᑐᖅ 

ᓄᓇᕗᒻᒥᐅᑕᕐᓂᑦ ᒪᒃᑯᒃᑐᓂᑦ ᐃᓅᓱᑦᑐᓂᒃ 

ᐃᖅᑲᓇᐃᔭᕈᓐᓇᖅᓯᑎᑕᐅᓪᓗᑎᑦ 

ᐱᓕᒻᒪᓴᖅᑎᑕᐅᓪᓗᑎᑦ ᐱᓕᕆᕙᓪᓕᐊᓯᓐᓈᑦ 

ᖁᑦᑎᓂᖅᓴᒥᒃ ᐃᓕᓐᓂᐊᕈᑎᖏᑦ 

ᐱᔭᕇᖅᐸᓪᓕᐊᒍᑎᑖᕐᕈᑎᒋᓪᓗᑎᐅᒃ. ᐃᓕᓐᓂᐊᖅᑏᑦ 

ᑕᕝᕙᓂ ᐊᔾᔨᒌᓐᖏᑦᑐᕈᓘᔭᕐᓂᑦ ᐃᓕᖅᑯᓯᕐᓂᑦ 

ᐊᑐᖅᑎᑕᐅᓪᓗᑎᑦ ᐃᓕᓴᑎᑕᐅᖃᑦᑕᖅᑐᑦ ᑲᓇᑕᒥ 

ᓯᓚᑖᓂᓘᓐᓃᑦ.  
 

ᐅᖃᖅᑏ, ᑖᓐᓇ 2016-ᒥ ᐃᓕᓐᓂᐊᕐᓂᖓᑦ 

ᐊᖏᓂᖅᐹᖑᓚᐅᖅᑐᖅ. 30-ᒻᒪᕆᓐᓂᒃ ᒪᒃᑯᒃᑐᓂᑦ 

17-ᓂᑦ ᓄᓇᓕᓐᓃᖔᖅᑐᓂᒃ ᓄᓇᕗᒻᒥ 

ᐱᖃᑕᐅᔪᖃᓚᐅᖅᑐᖅ. ᑖᓐᓇ 

ᐃᓕᓐᓂᐊᕐᓂᕆᖃᑦᑕᖅᑕᖓᑦ ᐃᓕᓐᓂᐊᖅᑎᓂᒃ 

ᐱᖃᑕᐅᔪᒪᓕᖅᑎᑎᒃᑲᓂᓪᓚᕆᑉᐸᑦᑐᖅ 

ᐃᓕᓐᓂᐊᖅᑕᒥᓂᓪᓗ 

ᐱᔭᕇᕈᒪᓕᖅᑎᑎᑲᓐᓂᓪᓚᕆᑉᐸᑦᑐᖅ 

ᐃᖅᑲᓇᐃᔭᕆᐅᖅᓴᓂᕐᒥᓪᓗ ᓄᓇᓕᓐᓂᓗ 

ᓯᕗᓕᖅᑎᐅᓂᕐᒥᒃ.  

 

ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᐅᐱᒍᓱᓪᓚᕆᑉᐳᑦ 

ᐃᑲᔪᖅᓰᒋᐊᔅᓴᖅ ᑖᔅᓱᒥᖓ ᐱᓕᕆᓂᐅᔪᒥ. ᐅᖃᖅᑏ, 

ᑖᓐᓇ ᐃᓕᓐᓂᐊᕐᓂᖅ ᓴᖅᑭᔮᖅᑎᑦᑎᕙᒻᒪᑦ 

ᐃᑲᔪᖅᓰᕙᑦᑐᓂᓗ ᓄᓇᕗᒻᒥᐅᑕᕐᓂᑦ 

ᐃᓕᓐᓂᐊᕋᓱᐊᖅᑎᓪᓗᒋᑦ ᐱᑎᑎᑦᑎᖃᑦᑕᖅᑐᑎᑦ 

ᐃᓕᓐᓂᐊᖅᑎᓂᒃ ᐊᓯᔾᔨᑕᖅᑐᓂᒃ 

ᐃᓕᓐᓂᐊᕈᑎᑕᖃᖅᑎᑦᑎᖃᑦᑕᖅᑐᑎᒃ. 

ᐱᖃᑕᐅᕕᐅᒍᓐᓇᖃᑦᑕᖅᑐᓂᑦ ᐊᔾᔨᒌᓐᖏᑦᑐᓂᒃ 

ᓴᓐᖏᓂᓕᓐᓄᑦ ᐊᔪᓐᖏᓐᓂᖃᖅᑐᓂᓪᓗ 

ᐊᔾᔨᒌᓐᖏᑦᑐᓂᒃ ᐱᔭᕇᕈᓐᓇᖅᑎᑕᐅᕙᑦᑐᑎᑦ.  

 

ᐅᖃᖅᑏ, ᐅᐱᒋᓪᓚᕆᑉᐸᒃᑲ ᐅᑭᐅᖅᑕᖅᑐᒥ 

ᐊᐅᓪᓚᖃᑦᑕᖅᑐᑎᑦ ᐃᓕᓐᓂᐊᖃᑦᑕᖅᑐᐃᑦ 

ᐊᕙᑎᓂᑦ ᐊᕐᕌᒍᑦᑖᕐᖓᑕ ᐊᒻᒪᑦᑕᐅᖅ 

ᐃᓕᓴᕆᒃᑲᓐᓂᕈᒪᒻᒥᔭᒃᑲ 

ᐱᖃᑕᐅᒐᓱᓪᓚᕆᖃᑦᑕᖅᓯᒪᒻᒪᑕ ᐃᑲᔪᖅᓰᓪᓗᑎᑦ 

ᓄᓇᕗᒻᒥᐅᑕᓂᒃ ᒪᒃᑯᒃᑐᓂᑦ ᐃᓅᓱᑦᑐᓂᑦ 

ᐃᓐᓇᕈᖅᐸᓪᓕᐊᑎᓪᓗᒋᑦ. ᐃᓕᓐᓂᐊᖅᑏᑦ ᑕᕝᕙᓂ 

ᐱᖃᑕᐅᔪᑦ ᑭᒡᒐᑐᖅᑎᑦᑎᐊᕙᓪᓚᕆᐅᓛᖅᑐᐃᑦ 

ᓄᓇᕗᒻᒧᑦ ᑲᑎᓯᒐᐃᑉᐸᑕ 

ᐃᖅᑲᓇᐃᔭᖃᑎᖃᖃᑦᑕᕐᓗᑎᓪᓗ ᒪᒃᑯᒃᑐᓂᒃ 

ᓇᑭᕈᓘᔮᓗᖓᖅᑐᓂᒃ ᓯᓚᕐᔪᐊᕐᒥ. ᑕᐃᒪᓕ 

ᐅᕙᑦᑎᓐᓄᑦ ᐅᑎᖅᑲᑕ ᐃᓕᓐᖓᔪᕕᔾᔪᐊᑯᓘᓪᓗᑎᑦ 

ᐅᑎᓛᖅᑐᐃᑦ ᑲᔪᖏᖅᓴᐃᒍᓐᓇᓕᕐᓗᑎᑦ 

ᒪᒃᑯᑦᑑᖃᑎᒥᓂᒃ ᓄᓇᓕᖏᓐᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᓕᖕᓄᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᑉ ᐅᖃᐅᓯᖓ 380 - 4(3): 

ᐅᐸᓗᖓᐃᖅᓯᒪᑦᑎᐊᕐᓂᖅ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᒥᓂᔅᑕᐅᓪᓗᖓ ᑲᒪᔨᐅᓪᓗᖓ ᓄᓇᕗᒻᒥ 

ᑐᐊᕕᕐᓇᖅᑐᓕᕆᓂᐅᑉ ᐊᐅᓚᑕᐅᓂᖓᓂᒃ. 

ᐃᖅᑲᐃᑎᑦᑎᒋᐊᕋᓱᑦᑐᖓ ᑕᖅᑲᒃᑯᐊ ᐃᓄᐃᑦ 

ᐅᒥᐊᖅᑐᕐᓂᐊᓕᕋᐃᒍᔅᓯ ᓄᓇᒧᓪᓘᓐᓃᑦ 

ᐊᐅᓪᓚᕐᓂᐊᓕᕋᐃᒍᔅᓯ ᖃᖓᑐᐃᓐᓇᒃᑯᑦ 

ᐸᕐᓇᓯᒪᑦᑎᐊᖃᑦᑕᕐᓗᓯ. ᖁᔭᓐᓇᒦᕈᒪᔭᒃᑲ ᓄᓇᒃᑯᑦ 

ᐸᖅᓴᐃᔩᑦ ᐊᒻᒪᓗ ᐱᐅᓕᑦᑎᒐᓱᐊᖅᑎᐅᖃᑦᑕᖅᑐᐃᑦ 

ᐊᒻᒪᓗ ᑲᓇᑕᒥ ᐅᓇᓕᒃᑯᑦ ᑕᐃᒃᑯᐊ 

ᐊᑦᑕᓇᕈᓐᓃᖅᑐᒨᖅᑎᑦᑎᖃᑦᑕᕐᖓᑕ.  



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑲᐅᓪᓚᕆᓲᖅ ᐸᕐᓇᓯᒪᖃᑦᑕᕈᔅᓯ 

ᓇᒧᓐᖓᓂᐊᕐᒪᖔᔅᓯ ᐱᖃᑎᖃᖃᑦᑕᕐᓗᓯ ᐱᖃᑎᓯᓗ 

ᐃᓚᓯ ᖃᐅᔨᒪᑎᖃᑦᑕᕐᓗᒋᑦ ᓇᒧᓐᖓᓂᐊᕐᒪᖔᔅᓯ 

ᖃᖓᓗ ᐅᑎᕐᓂᐊᖅᑐᒋᒻᒪᖔᔅᓯ. 

ᐱᒻᒪᕆᓪᓚᕆᐊᓗᒻᒥᔪᑦ ᑕᖁᐊᒃᑲᓐᓂᖃᑦᑕᕈᔅᓯ 

ᐅᖅᓱᓴᒃᑲᓂᕐᓂᓪᓗ ᓇᔅᓴᑲᓐᓂᖃᑦᑕᕐᓗᓯ 

ᐊᐅᓪᓚᓂᖅᑕᒫᑦ.  

 

ᑖᓐᓇ ᑐᓴᐅᑎᕈᓘᔭᕐᓂᑦ 

ᓇᔅᓴᖃᑦᑕᕆᐊᖃᓪᓚᕆᒻᒥᔪᓯ ᐊᐅᓪᓚᓕᕋᐃᒍᔅᓯ 

ᑕᐃᒃᑯᓂᖓ spot−ᖑᓂᕋᖅᑕᐅᕙᑦᑐᓂᑦ 

ᓈᓚᐅᑎᓂᓪᓘᓐᓃᑦ. ᓄᓇ ᐅᐸᓐᓂᐊᖅᑕᓯ 

ᖃᐅᔨᒪᒐᓱᖃᑦᑕᕐᓗᒍ. ᑕᒪᐅᓇᓗᑦᑕᐅᖅ 

ᐅᓂᒃᑳᖃᑎᖃᖃᑦᑕᕐᓗᑎᑦ 

ᓄᓇᓐᖑᐊᓕᕆᖃᑦᑕᕈᓘᔭᕐᓗᓯ 

ᖃᖓᑦᑕᖅᑎᑕᐅᓯᒪᔪᒃᑯᓪᓗ ᓇᓗᓇᐃᖅᑐᕈᑎᓂᒃ 

ᐃᓕᓴᖃᑎᖃᖃᑦᑕᕐᓗᓯ.  

 

ᐅᖃᖅᑏ, ᓴᓐᖏᓈᒃᑲᓂᕐᓗᒍ ᐅᖃᕈᓐᓇᓐᖏᓐᓇᒃᑯ 

ᓯᕗᓕᖅᑎᐅᓪᓗᑕ ᓄᓇᓕᓐᓂ ᐃᒻᒥᓂᒃ 

ᐱᓯᒪᑦᑎᐊᕆᐊᖃᕋᑦᑕ ᓄᓇᕗᒻᒥᐅᖑᖃᑎᑦᑎᓐᓂᓪᓗ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ.  

 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐅᓐ ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 648 - 4(3): 

ᐃᓱᒪᒋᔭᖏᑦ ᑭᒡᒐᖅᑐᐃᓪᓗᓂ ᖃᒪᓂᑦᑐᐊᕐᒥᒃ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᓂᑯᕕᔾᔪᑎᖃᖅᐳᖓ ᒪ’ᓈᕈᒪᓪᓗᖓ 

ᖃᒪᓂᑦᑐᐊᕐᒥᐅᑕᐅᔪᓂᒃ ᐃᑲᔪᖅᑐᐃᖏᓐᓇᕐᒪᑕ 

ᐊᕐᕌᒍᓂᒃ ᑎᓴᒪᓂᒃ.  

 

(ᑐᓵᔨᑎᒍᑦ) ᐅᖃᖅᑏ, ᑭᒡᒐᖅᑐᐃᓪᓗᓂ ᐃᓄᖏᓐᓂᒃ 

ᓄᓇᖓᓂᓪᓗ ᖃᒪᓂᑦᑐᐊᖅ ᒪᓕᒐᓕᐅᕐᕕᒻᒥ 

ᐅᐱᓐᓇᓂᖅᐹᖑᓯᒪᔪᖅ ᐅᕙᖓ 

ᐱᓕᕆᐊᕆᓯᒪᔭᖏᓐᓂᒃ ᐃᓅᓯᓕᒫᖅ.  

 

ᐅᖃᖅᑏ, ᑕᐃᒪ ᐊᖏᖅᑎᑕᐅᒐᒪ ᑕᕝᕙᓐᖓᑦ 

ᒪᓕᒐᓕᐅᖅᑎᕈᖅᑐᖓ ᐅᕙᓂ ᐊᕐᕌᒍᑦ ᑎᓴᒪᑦ 

ᐊᓂᒍᓕᖅᑐᑦ ᑐᑭᓯᓯᒪᓪᓚᕆᓚᐅᖅᓯᒪᔪᖓ 

ᐅᖁᒪᐃᑦᑐᐊᓗᓐᓂᒃ ᐱᓕᕆᐊᔅᓴᓂᒃ ᑎᒍᓯᒐᒪ. 

 

(ᑐᓵᔨᑎᒎᕈᓐᓃᖅᑐᖅ) ᒪ’ᓈᕈᐊᖅᐳᖓ ᐃᓚᒋᔭᒻᓄᑦ 

ᐃᑲᔪᖅᑐᐃᖏᓐᓇᓚᐅᕐᒪᑕ ᕼᐃᑕᒪᑦ ᐊᕐᕌᒍᑦ 

ᖄᖏᖅᑐᑦ. (ᑐᓵᔨᑎᒍᑦ) ᑖᓐᓇ ᐃᖅᑲᓇᐃᔮᕋ 

ᐱᓕᕆᐊᕆᒍᓐᓇᕋᔭᓚᐅᓐᖏᑕᕋ 

ᓴᓐᖏᓂᖃᕐᓂᖏᑉᐸᑕ.  

 

ᐅᖃᖅᑏ, ᐅᖃᐃᓐᓇᕈᒪᓲᖑᒐᒪ ᖃᒪᓂᖅᑐᐊᖅ 

ᐱᕙᓪᓕᐊᔪᕕᔾᔪᐊᕌᓘᓪᓗᓂ ᓄᓇᓕᐅᒻᒪᑦ, 

ᑕᐃᒪᐃᓕᓪᓗᖓ ᑐᑭᖃᖅᑎᐸᑦᑕᕋ ᖃᒪᓂᖅᑐᐊᖅ, 

ᖃᒪᓂᖅᑐᐊᕐᒥᐅᓪᓗ ᕿᓃᓐᓇᖅᑐᑦ ᖃᓄᖅ 

ᓴᖅᑮᕙᓪᓕᐊᒍᓐᓇᕐᒪᑕ ᓯᕗᓂᔅᓴᑦᑎᐊᕙᓐᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐊᕐᕌᒍᓂᑦ 

ᖄᖏᖅᑐᓂᒃ ᖃᒪᓂᖅᑐᐊᖅ ᓇᓗᓇᓐᖏᑦᑐᖅ 

ᐊᒃᑐᖅᑕᐅᕼᐃᒪᓪᓚᕆᖕᒪᑦ, ᐱᕙᓪᓕᐊᓪᓚᕆᒃᑐᓂᓗ 

ᐱᓕᕆᐊᒃᓴᐃᑦ ᒥᒃᓵᓄᑦ. (ᑐᓵᔨᑎᒍᑦ) ᐅᖃᖅᑏ, 

ᐅᐱᒍᓱᓪᓚᕆᑦᑐᖓ ᐃᓚᐅᒍᓐᓇᖅᓯᒪᒐᒪ ᐊᕐᕌᒍᓂᑦ 

ᑎᓴᒪᓂᑦ ᐃᑲᔪᖅᓱᕈᓐᓇᖅᑐᖓ ᐅᕙᖓ 

ᓄᓇᓕᖁᑎᖓᓂᑦ ᐱᓕᕆᒍᓱᑦᑎᓪᓗᒋᑦ ᑕᒪᓐᓇ 

ᖃᑭᕙᓪᓕᐊᓂᖓ ᓄᓇᓕᐅᑉ ᐃᓄᖏᓐᓄᑦ 

ᐱᕕᐅᒍᓐᓇᓂᐊᕐᒪᖔᖅ, 

ᐱᕕᐅᒍᓐᓇᓂᐊᕋᓗᐊᕐᒪᖔᖅ.  

 

ᐊᕐᕌᒍᑦ ᑕᐃᒪ ᐊᓂᒍᖅᐸᓪᓕᐊᓯᒪᑎᓪᓗᒋᑦ 

ᓂᓪᓕᐊᔾᔪᑎᖃᖃᑦᑕᖅᓯᒪᔪᖓ ᖃᒪᓂᖅᑐᐊᖅ 

ᐱᔾᔪᑎᒋᓪᓗᒍ ᐅᕙᓂ ᒪᓕᒐᓕᐅᕐᕕᒻᒥ. 

ᐃᑲᔪᖅᑐᐃᖃᑦᑕᖅᓯᒪᔪᖓ 

ᖃᐅᒪᓕᐅᕐᕕᒥᓂᑐᖄᓗᑉᐳᑦ ᐱᕈᓇᖅᓴᖅᑕᐅᖁᓪᓗᒍ 

ᓂᓪᓕᐊᖃᑦᑕᖅᓯᒪᔪᖓ, ᐊᒻᒪᑦᑕᐅᖅ 

ᐃᓪᓗᓕᕆᔨᒃᑯᖁᑎᕗᑦ ᓄᑖᓂᒃ 

ᐱᖁᑎᕐᔪᐊᖅᑖᖁᓪᓗᒋᑦ ᐱᓕᕆᕕᓐᓂᓪᓗ. 

ᓂᓪᓕᐊᔾᔪᑎᖃᖃᑦᑕᖅᓯᒪᔪᖓ ᑕᒪᒃᑯᓂᖓ 

ᐃᓪᓗᓕᕆᓂᕐᒥᑦ, ᓂᕿᒥᒃ ᐊᔪᖅᓴᖏᓐᓂᕐᒥᑦ, 

ᐃᓐᓇᑐᖃᓕᕆᓂᕐᒥᑦ, ᓇᒻᒥᓂᖃᐅᑎᓂᒃ 

ᐃᑲᔪᖅᓱᐃᓂᕐᒥᑦ ᐊᒻᒪᓗ ᐊᓯᖏᓐᓂᑦ 

ᐱᔾᔪᑎᖃᖅᑐᓂᒃ ᖃᒪᓂᑦᑐᐊᓕᒫᑦᑎᐊᒥᑦ.  

 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4870 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᖃᐅᔨᒪᑦᑎᐊᕋᕕᑦ 

ᖁᒃᓴᕼᐅᓐᖏᑦᑎᐊᖅᖢᑕ ᐊᐱᖅᑯᑎᓂᒃ, 

ᐊᐱᖅᓲᑎᒋᔭᐅᔭᕆᐊᖃᖅᑐᓄᑦ ᒐᕙᒪᒃᑯᓐᓄᑦ 

ᐊᐱᖅᓱᐃᓐᓇᖅᐳᖓ. (ᑐᓵᔨᑎᒍᑦ) 

ᑭᐅᔭᐅᖏᓐᓇᐸᓐᖏᒃᑲᓗᐊᖅᑐᒍᑦ, ᐊᐱᖅᑯᑎᕗᓂᓛᒃ 

ᑭᐅᔭᐅᖏᓐᓇᐸᓐᖏᑦᑑᒐᓗᐊᑦ ᒥᓂᔅᑕᐃᑦ 

ᖁᔭᓐᓇᒦᕈᒪᔭᒃᑲ ᐱᓕᕆᔪᓐᓇᕐᓂᓕᒫᒥᓂᒃ 

ᑭᐅᔪᓐᓇᖅᐸᓚᐅᕐᖓᑕ.  

 

ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑐᖓ 

ᒪᓕᒐᓕᐅᖅᑎᐅᖃᑎᓕᒫᓐᓄᑦ ᐱᔭᕇᕈᓐᓇᕈᒪᓪᓗᖓ 

ᐅᖃᐅᓯᔅᓴᓐᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᖃᒪᓂᖅᑐᐊᕐᒧᑦ ᐅᓂᒃᑳᖅᑕᒥᓂᒃ ᐱᔭᕇᓐᖏᒻᒪᑦ, 

ᐱᔭᕇᕈᒪᓪᓗᓂᓗ ᐋᒡᒑᖅᑕᐅᕚ? ᖁᔭᓐᓇᒦᒃ. 

ᐋᒡᒑᖅᑐᒥᑦ ᑐᓴᓐᖏᓐᓇᒪ ᒥᔅᑕ ᒥᑭᓐᖑᐊᖅ, ᑲᔪᓯᒋᑦ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᒫᓐᓇ ᐃᓱᓕᒍᒪᔪᖓ ᖁᔭᓕᒃᑲᓂᕐᓗᖓ 

ᖃᒪᓂᖅᑐᐊᕐᒥᐅᓂᒃ ᐅᕙᓐᓂᒃ ᐅᑉᐱᕈᓱᔅᓯᒪᒻᒪᑕ, 

ᐅᑉᐱᕈᓱᓐᓂᖏᒍᑦ ᑐᓂᓯᓯᒪᒻᒪᑕ 

ᑭᒡᒐᖅᑐᖅᑕᐅᔪᒪᓪᓗᑎᒃ ᐅᕙᓐᓄᑦ ᐅᕙᓂ 

ᒪᓕᒐᓕᐅᕐᕕᒻᒥ. ᒫᓐᓇ ᐊᑲᐅᓈᕐᓂᖓᓂ 

ᓇᓗᓇᐃᖅᓯᒍᒪᔪᖓ ᓂᕈᐊᒐᔅᓴᐅᒃᑲᓐᓂᓛᕋᒪ ᒫᓐᓇ 

ᓂᕈᐊᕐᓇᐅᓕᕐᒥᑉᐸᑦ. ᐊᒻᒪᑦᑕᐅᖅ ᐊᖏᕐᕋᒧᑦ 

ᐊᖏᕐᕋᕆᐊᔅᓴᖅ ᑲᔪᖏᑦᑎᐊᓕᖅᐳᖓ 

ᐃᓚᒋᓛᓕᕐᒥᒐᒃᑭᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 649 - 4(3): 

ᐃᓱᒪᒋᔭᖏᑦ ᑭᒡᒐᖅᑐᐃᓪᓗᓂ ᑐᓄᓂᕐᒥᒃ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᐊᑲᓪᓚᖔᒃ 

ᐱᒃᑯᓇᖅᓯᒪᕗᖅ ᐅᕙᓂ ᐃᒡᓗᒦᖃᑕᐅᔭᕆᐊᒃᓴᖅ.  

ᐱᓗᐊᖅᑐᒥᓪᓗ ᐅᕙᓐᓄᑦ ᑭᒡᒐᖅᑐᖅᑎᐅᑎᓪᓗᖓ 

ᑐᓄᓂᕐᒧᑦ ᓂᕈᐊᖅᑕᐅᓯᒪᕕᖕᒧᑦ ᐊᒻᒪᓗ 

ᓄᓇᓕᓕᒫᒥᑦ ᓄᓇᕗᑦ ᐃᓗᐊᓂ 

ᑕᑯᒥᓇᕐᓂᖅᐹᖑᔪᒥᑦ, ᒥᑦᑎᒪᑕᓕᖕᒥᑦ.  

 

>>ᐃᓪᓚᖅᑐᑦ 

 

ᐅᖃᖅᑏ, ᐅᐊᑲᓪᓚᖔᒃ ᐱᒃᑯᒍᓱᒃᓯᒪᕗᖓ 

ᒪᓕᒐᓕᐅᖅᑎᐅᖃᑎᑐᐃᓐᓇᓐᓂᒃ 

ᐃᓚᒋᔭᐅᑎᑕᐅᓯᒪᒐᒪ ᐊᔪᓐᖏᑎᑕᐅᖃᑦᑕᖅᓯᒪᕗᖓ 

ᐃᓕᔅᓯᓐᓄᑦ. ᒥᔅᑕ ᓲᔪᖅ, ᐅᖃᐅᓯᑎᑦ 

ᐃᖅᑲᐅᒪᓇᓱᖃᑦᑕᖅᐸᒃᑲ. ᒥᔅᑕ ᔪᐊᓇᓯ, 

ᒪᒃᑯᖕᓂᖅᐹᖑᑎᓪᓗᑎᑦ ᐅᕙᓂ ᐅᖃᐅᓯᑎᑦ 

ᐱᒃᑯᒋᖃᑦᑕᖅᐸᒃᑲ.  

 

ᐱᖃᓐᓇᕆᓕᖅᓯᒪᔭᒃᑲᓗ ᒪᓕᒐᓕᐅᖅᑎᐅᖃᑎᒃᑲ 

ᑕᒪᔅᓯ. ᖁᕕᐊᓱᖃᑦᑕᕆᕗᖓ ᐊᒻᒪᓗ 

ᐱᒃᑯᓕᖃᑦᑕᖅᓯᒪᕗᖓ ᒥᓂᔅᑕᐅᔪᓂᒃ 

ᐅᖃᖃᑎᖃᕈᓐᓇᖃᑦᑕᖅᓯᒪᒐᒪ 

ᐊᖏᖃᑎᒌᓐᖏᖃᑦᑕᕋᓗᐊᖅᑐᒍᑦ ᑭᓯᐊᓂ 

ᐅᖃᖃᑎᒌᖕᓂᑦᑎᒍᑦ ᓄᓇᕗᒻᒥᐅᑦ 

ᑐᑭᓯᐅᒪᓂᖅᓴᐅᔪᓐᓇᖃᑦᑕᕐᒪᑕ. ᐃᓛᓐᓂᓪᓗ 

ᑭᐅᔭᐅᓇᓱᒋᓐᖏᑦᑎᐊᒻᒪᕆᓚᐅᖅᐸᒃᖢᖓ 

ᑕᐃᒪᓐᖓᓕᒫᖑᓐᖏᑦᑑᒐᓗᐊᖅ ᓱᖁᑕᐅᓐᖏᑦᑐᖅ. 

ᑕᒪᔾᔭ ᒐᕙᒪᓂᖅ ᐱᓕᕆᖃᑎᒌᖕᓂᖅ ᓄᓇᕗᒻᒥᐅᑦ 

ᐊᑲᐅᓂᖅᐹᒥᒃ ᑭᒡᒐᖅᑐᕈᒪᓂᕐᒧᑦ.  

 

ᐅᖃᖅᑏ, ᐊᕐᕌᒍᑦ ᑎᓴᒪᑦ ᐊᓂᒍᖅᐳᑦ ᐅᕙᓂ 

ᓇᖏᖅᓯᓚᐅᖅᓯᒪᒐᒪ ᐱᒃᑯᒍᓱᒃᖢᖓ 

ᖁᕕᐊᓱᒃᖢᖓᓗ ᐊᒻᒪᓗ ᒥᒃᖠᓕᖅᖢᖓ 

ᒥᑦᑎᒪᑕᓕᖕᒥᐅᓄᑦ ᑎᓕᔭᐅᓂᕆᔭᓐᓂᒃ 

ᐅᒃᐱᕆᔭᐅᓂᓐᓂᒃ ᑭᒡᒐᖅᑐᖅᑎᐅᖁᔭᐅᓪᓗᖓ 

ᐅᓪᓗᒥ ᐃᒡᓗᒥ ᐱᖓᔪᒋᔭᖓᓐᓂᒃ ᑲᑎᒪᕕᓐᓂᒃ. 

ᐅᖃᖅᑏ, ᐅᓪᓗᒥ ᓱᓕ ᑕᐃᒪᓐᓇ ᐅᖃᕈᓐᓇᖅᑐᖓ.  

 

ᐅᖃᖅᑏ, ᓯᕗᓪᓕᖅᐹᒥᒃ ᐅᕙᓂ ᐃᖏᓐᓇᒪ 

ᐊᖏᖅᓯᒪᓚᐅᖅᓯᒪᔪᖓ ᐅᖃᖅᖢᖓᓗ 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓐᖏᔫᓗᖓ ᓂᐱᒋᔭᐅᓂᐊᕈᒪᓪᓗᖓ 

ᒥᑦᑎᒪᑕᓕᖕᒥᐅᓄᑦ ᐊᒻᒪᓗ ᓂᕈᐊᖅᑎᒋᓯᒪᔭᓐᓄᑦ.  

 

ᐅᖃᖅᑏ, ᐊᐱᕆᑲᐃᓐᓇᓚᐅᕐᓚᖓ ᐅᖃᐅᓯᒃᑲ 

ᐅᓪᓗᒥ ᐱᔭᕇᕈᓐᓇᕈᒪᓪᓗᒋᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᓄᓂᕐᒧᑦ 

ᐅᓂᒃᑳᖅᑕᒥ ᐱᐊᓂᒃᓯᖏᒻᒪᑦ ᐱᐊᓂᒃᓯᔪᒪᓪᓗᓂᓗ. 

ᐋᒡᒑᖅᑕᐅᕙ? ᐋᒡᒑᖅᑐᒥᒃ ᑐᓴᓐᖏᓐᓇᒪ, ᒥᔅᑕ ᐃᓄᒃ 

ᑲᔪᓯᒋᑦ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ, ᑲᑎᒪᔨᐅᖃᑎᒃᑲ 

ᖁᔭᓐᓇᒦᒃ.  

 

ᐊᖏᖅᓯᒪᓚᐅᖅᓯᒪᔪᖓ ᐊᖏᖅᓯᒪᐃᓐᓇᖅᖢᖓᓗ 

ᓄᓇᖅᑲᑎᒪ ᐃᓱᒫᓘᑎᒋᔭᖏᑦ 

ᐅᖃᐅᓯᕆᖃᑦᑕᕐᓂᐊᕐᓂᕋᖅᖢᒋᑦ ᐊᒻᒪᓗ 

ᓯᕗᓪᓕᐅᖁᔭᖏᑦ ᐅᖃᐅᓯᕆᖃᑦᑕᕐᓂᐊᕐᓂᕋᖅᖢᒋᑦ 

ᒐᕙᒪᒋᔭᑦᑎᓐᓄᑦ.  

 

ᐊᖏᖅᓯᒪᓚᐅᖅᓯᒪᔪᖓ ᐊᖏᖅᓯᒪᓪᓗᖓᓗ 

ᒥᑦᑎᒪᑕᓕᖕᒥᐅᓄᑦ ᓂᐱᐅᓂᐊᕐᓂᕋᖅᖢᖓ 

ᓂᕈᐊᖅᑎᒋᓯᒪᔭᓐᓄᑦ ᒐᕙᒪᒃᑯᓅᖏᑦᑐᖅ. 

ᓂᕈᐊᖅᑎᒋᓯᒪᔭᓐᓄᑦ 

ᓂᐱᒋᔭᐅᓂᐊᕐᓂᕋᓚᐅᖅᓯᒪᔪᖓ 

ᑕᐃᒪᐃᓐᓇᓱᒃᓯᒪᕗᖓ.  

 

ᐊᖏᖅᓯᒪᓪᓗᖓ ᐃᓐᓇᖁᑎᑦᑕ ᖃᐅᔨᒪᓂᖏᑦ 

ᐅᔾᔨᕆᓂᐊᕐᓂᕋᖅᖢᒋᑦ 

ᑐᓐᖓᕕᒋᖃᑦᑕᕐᓂᐊᕐᓂᕋᖅᖢᒋᓪᓗ. ᐅᔾᔨᕈᓱᒃᖢᖓ 

ᑭᒡᒐᖅᑐᕈᒪᓪᓗᖓᓗ ᒪᒃᑯᒃᑐᖁᑎᑦᑎᓐᓂᒃ ᐊᒻᒪᓗ 

ᒪᒃᑯᒃᑐᖁᑎᑦᑕ ᓂᕆᐅᒋᔭᖏᓐᓂᒃ ᓯᕗᓂᒃᓴᒧᑦ 

ᐊᔭᐅᖅᑐᐃᔪᒪᓪᓗᖓ. ᐅᖃᖅᑏ, 

ᑕᐃᒪᐃᓐᓇᓱᒃᓯᒪᒐᓗᐊᖅᐳᖓ.  

 

ᐅᖃᖅᑏ, ᐊᕐᕌᒍᑦ ᑎᓴᒪᑦ ᐊᓂᒍᖅᑎᓪᓗᒋᑦ ᐅᕙᓂ 

ᐅᖃᓚᐅᖅᓯᒪᒋᕗᖓ ᐊᒃᓱᕈᓪᓚᕆᒡᓗᖓ 

ᓂᐱᒋᔭᐅᓇᓱᖕᓂᐊᕐᓂᕋᖅᖢᖓ ᒥᑦᑎᒪᑕᓕᖕᒥ 

ᐱᔭᕆᐊᖃᖅᑕᑦᑎᓐᓄᑦ ᐱᓗᐊᖅᑐᒥ ᐅᒥᐊᓕᕆᓂᕐᒧᑦ 

ᐅᒥᐊᒃᑯᕕᓕᕆᓂᕐᒧᑦ ᐊᒻᒪᓗ ᖃᖓᑕᓲᒃᑯᑦ 

ᐃᖏᕐᕋᖃᑦᑕᕐᓂᕐᒧᑦ.  

 

ᒫᓐᓇᐅᔪᖅ ᖁᔭᓐᓇᒦᕈᒪᒋᔅᓯ ᑲᑎᒪᔨᐅᖃᑎᒃᑲ ᑖᓐᓇ 

ᐊᑕᖏᖅᑐᓯᐅᒃ ᐃᑲᔪᖅᑐᑦᑎᐊᓚᐅᕋᔅᓯᐅᒃ ᑮᓇᐅᔭᑦ 

ᐅᓄᑲᓪᓚᒃᑐᐊᓗᐃᑦ ᒥᑦᑎᒪᑕᓕᖕᒥᐅᑦ 

ᐅᒥᐊᒃᑯᕕᒃᓴᖓᓐᓄᑦ ᑐᕌᓕᖅᑎᑦᑐᔅᓯᐅᒃ. 

ᖁᔭᓐᓇᒦᖅᐸᔅᓯ ᑕᒪᔅᓯᑦᑎᐊᖅ. ᒥᑦᑎᒪᑕᓕᖕᒥᐅᑎᒍᑦ 

ᑕᒪᑐᒥᖓ ᐊᑯᓂᐊᓗᒃ ᓂᕆᐅᒋᔭᖃᖅᓯᒪᒐᑦᑕ.  

ᐱᒃᑯᓕᕗᖓ ᐅᕙᓂ ᑕᒪᓐᓇ ᐊᔭᐅᕈᓐᓇᓚᐅᕋᒃᑯ 

ᓂᕆᐅᒋᔭᕗᑦ.  

 

ᐅᖃᖅᑏ, ᖁᔭᓐᓇᒦᕈᒪᖕᒥᔪᖓ ᑲᑎᒪᔨᐅᖃᑎᓐᓄᑦ 

ᒪᓕᒐᓕᐅᖅᑎᐅᖃᑎᓐᓄᑦ ᐃᑲᔪᖅᓱᖃᑦᑕᓚᐅᕋᔅᓯ 

ᒥᑦᑎᒪᑕᓕᖕᒥ ᐃᒡᓗᑭᒃᓴᕐᓂᐊᓗᒃ 

ᐋᖅᑭᒃᐸᓪᓕᐊᖁᓪᓗᒍ. ᐃᒡᓗᒃᓴᕐᓂᓪᓗ 

ᓴᖅᑭᑦᑐᖃᖃᑦᑕᓚᐅᕐᒪᑦ ᒥᑦᑎᒪᑕᓕᖕᒥ. 

ᓄᓇᕗᒻᒥᐅᑎᒍᑦ ᐃᒡᓗᑭᒃᓴᐃᓐᓇᕋᓗᐊᖅᑐᒍᑦ 

ᖃᐅᔨᒪᔪᖓ ᑭᓯᐊᓂ 

ᑲᔪᓯᕚᓪᓕᐊᕐᔪᒃᐸᓪᓕᐊᒐᓗᐊᖅᑐᒍᑦ.  

 

ᐅᖃᖅᑏ, ᓂᕆᐅᑦᑐᖓ ᑭᖑᓪᓕᕐᒥ ᒐᕙᒪᐅᓂᐊᖅᑐᑦ 

ᐊᒻᒪᓗ ᒪᓕᒐᓕᐅᖅᑎᐅᓂᐊᖅᑐᑦ 

ᐃᑲᔪᖅᑐᑦᑎᐊᓛᕋᓱᒋᓪᓗᒋᑦ ᒥᑦᑎᒪᑕᓕᖕᒥᐅᑦ 

ᓂᕆᐅᒋᔭᖓᓐᓂᒃ ᖃᖓᑕᓲᓕᕆᓂᕐᒧᑦ 

ᐋᖅᑭᒋᐊᕆᐊᖃᕐᓂᖓᓂᒃ. ᐱᓇᓱᐊᕈᓯᐅᓚᐅᖅᑐᒥᒃ 

ᓇᓗᓇᐃᖅᓯᓚᐅᕋᒪ ᐅᒃᐱᕈᓱᖕᓂᕋᖅᖢᖓ 

ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅᐸᓪᓕᐊᔫᒐᓗᐊᑦ ᐊᒻᒪᓗ 

ᖃᐅᔨᕙᓪᓕᐊᓪᓗᑎᖕ ᒥᑦᑎᒪᑕᓕᒃ ᕿᑭᖅᑖᓘᑉ 

ᐅᐊᖕᓇᖓᓄᑦ ᖁᑦᑎᒃᑐᒧᑦ 

ᑐᓐᖓᕕᐅᔭᕆᐊᖃᕋᓗᐊᕐᒪᑦ. 

ᑐᓐᖓᕕᐅᔭᕆᐊᖃᕐᓂᖓᓂᒃ ᐅᔾᔨᕆᔭᐅᕙᓪᓕᐊᖕᒪᑦ 

ᑕᒪᓐᓇ ᖁᕕᐊᒋᔭᕋ. ᓱᓕ 

ᐱᓕᕆᐊᒃᓴᖅᑕᓕᒻᒪᕆᐊᓘᕗᖅ ᐊᒻᒪᓗ 

ᖁᕕᐊᓱᒃᐳᖓ ᓂᕆᐅᒃᖢᖓᓗ 

ᐃᓚᒋᔭᐅᓂᐊᕐᒪᖔᕐᒪ.  

 

ᒫᓐᓇ ᓇᓗᓇᐃᖅᓯᔪᒪᔪᖓ ᐅᖃᖅᑏ, ᑐᓄᓂᕐᒥᐅᑦ 

ᓂᕈᐊᖅᑎᖏᓐᓄᑦ ᐅᒃᐱᕆᔭᐅᓂᓐᓂᒃ, 

ᐅᒃᐱᕆᔭᐅᓂᐊᕐᓂᓐᓄᓪᓗ 

ᓂᕈᐊᒐᒃᓴᐅᒃᑲᓐᓂᕐᓂᐊᖅᑎᓪᓗᖓ, ᓂᕈᐊᒐᒃᓴᐅᓂᖅ 

ᒪᑐᐃᖅᐸᑦ. 

 

ᐅᑯᓂᖓ ᐅᖄᕐᔪᒍᒪᔪᖓ, ᐅᖃᖅᑏ.  

 

(ᑐᓵᔨᑎᒍᑦ) ᑕᒪᒃᑯᐊ ᑲᑎᒪᓂᕆᖃᑦᑕᖅᑕᕗᑦ 

ᐊᐃᕙᐅᑎᒋᖃᑦᑕᖅᑕᕗᓪᓗ ᑕᕝᕙᓂ ᒪᓕᒐᓕᐅᕐᕕᖕᒥ 

ᐃᓛᓐᓂᒃᑯᑦ ᐅᐊᕈᓘᓕᖃᑦᑕᖅᑐᑦ ᑭᓯᐊᓂ 

ᑕᐃᒪᐃᔾᔪᑎᖃᖅᑐᒍᑦ ᐃᓘᓐᓇᖏᑦ ᒪᓕᒐᓕᐅᖅᑏᑦ 

ᐱᔪᒪᓂᖃᑦᑎᐊᕐᒪᑕ ᐊᒻᒪᓗ 

ᑭᒡᒐᖅᑐᐃᑦᑎᐊᕈᒪᓪᓗᑎᒃ ᓂᕈᐊᖅᑎᒥᖕᓂᒃ 

ᐱᔪᓐᓇᕐᓂᓕᒫᑦ ᒪᓕᒡᓗᒋᑦ.  

 

(ᑐᓵᔨᑎᒎᕈᓐᓃᖅᑐᖅ) ᐊᒃᓱᕈᖅᑐᐃᓐᓇᐅᓪᓗᑕ 

ᑭᒡᒐᖅᑐᖅᑎᐊᕈᒪᒐᓗᐊᒧᑦ ᓂᕈᐊᖅᑎᒋᓯᒪᔭᑦᑎᓐᓂᑦ, 

ᐊᑭᕋᖅᑑᑎᓂᕐᒨᓐᖏᑦᑐᖅ ᐊᒃᓱᕈᖃᑦᑕᕇᖃᑦᑕᕋᑦᑕ 

ᐱᓕᕆᑦᑎᐊᕈᒪᒐᓗᐊᒧᑦ ᓄᓇᕗᒻᒥᐅᓕᒫᓄᑦ.  



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4872 

(ᑐᓵᔨᑎᒍᑦ) ᐅᖃᖅᑏ, ᑕᕝᕙᓃᖏᓐᓇᖅᓯᒪᓕᕋᒪ 

ᐃᓘᓐᓇᖏᑦ ᑎᓴᒪᓄᑦ ᐊᕐᕌᒍᓄᑦ ᐊᒻᒪᓗ 

ᖁᔭᓐᓇᒦᕈᒪᔭᔅᓯ ᐊᒃᓱᐊᓗᒃ ᐅᐱᑦᑐᖓ 

ᐱᔨᑦᑎᕈᓐᓇᕋᒪ ᐅᖃᖅᑎᐅᑉ ᑐᖏᓕᖓᓂᑦ 

ᐃᓕᓯᒪᓪᓗᖓ.  

 

ᐊᒻᒪᓗ ᐃᓱᓕᑦᑎᓕᕐᓗᖓ ᐅᖃᕈᒪᖕᒥᔪᖓ ᑕᒪᒃᑯᐊ 

ᐅᖁᒪᐃᑦᑐᑦ ᐱᔭᒃᓴᖅᑖᕆᓯᒪᔭᕗᑦ 

ᐱᓕᕆᐊᕆᔪᓐᓇᕋᔭᓐᖏᑕᕗᑦ 

ᐃᑲᔪᖅᓱᖅᑕᐅᓐᖏᒃᑯᑦᑕ ᐃᓚᑦᑎᓐᓄᑦ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐱᖃᓐᓇᕆᔭᒃᑲ ᖁᔭᓐᓇᒦᒃ, 

ᑕᐃᒃᑯᐊ ᐅᕙᓐᓂᑦ ᑎᓕᐅᖅᑐᐃᒃᑲᓐᓂᖃᑦᑕᓚᐅᖅᑐᑦ 

ᐊᒻᒪᓗ ᑕᒻᒪᕐᓂᕋᐃᖃᑦᑕᓚᐅᖅᑐᑦ, 

ᐋᖅᑭᒋᐊᖁᔨᖃᑦᑕᓚᐅᖅᑐᑦ ᖁᔭᓐᓇᒦᒃ.  

 

ᑭᖑᓪᓕᖅᐹᒥᒃ, ᐊᖏᓂᖅᐹᒥᕐᓗ (ᑐᓵᔨᑎᒍᑦ) 

ᐃᒪᐃᓕᔭᕆᐊᖃᖅᑐᖓ ᓄᓕᐊᕋ ᒥᐊᓕ ᑖᓐᓇ 

ᑐᓐᖓᕕᒋᓪᓚᕆᒃᑲᒃᑯ ᐊᒻᒪᓗ ᑖᓐᓇᐅᓐᖏᓐᓂᖅᐸᑦ 

ᐅᕙᑦᑐᑦ ᒪᓕᒐᓕᐅᖅᑎᐅᓇᔭᓐᖏᑦᑐᖓ. ᒥᐊᓕ 

ᐅᑕᖅᑭᑦᑎᐊᖃᑦᑕᕐᒪᑦ ᐊᒻᒪᓗ ᑕᐃᒪᓐᖓᓕᒫᖅ 

ᐃᑲᔪᖅᓱᖃᑦᑕᕐᒪᑦ ᖁᔭᓐᓇᒦᖅᐸᕋ, ᓇᓪᓕᒋᕙᕋᓗ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᑑᓂ ᐋᖁᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 650 - 4(3): 

ᐃᓱᒪᒋᔭᖏᑦ ᑭᒡᒐᖅᑐᐃᓪᓗᓂ ᐅᖅᓱᖅᑑᒥᒃ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑲ, 

ᐅᖅᓱᖅᑑᕐᒥᐅᑕᓪᓗ, ᐃᓚᒃᑲᓗ ᑕᓚᕖᓴᒃᑯᑦ 

ᑕᑯᓐᓇᖅᑐᑦ. 

ᐅᓪᓛᖅ ᐃᓐᓇ ᐃᕐᖑᑕᑯᓗᒐ ᐃᖅᑯᒻᒪᕋᒥ 

ᒪᕐᕉᓐᓂᒎᖅ ᓯᓂᑐᐃᓐᓇᕐᓗᓂ ᐊᑖᑕᑦᑎᐊᖓ 

ᑎᑭᓐᓂᐊᓕᕐᒪᑦ.  

 

>>ᐃᓪᓚᖅᑐᑦ 

 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ 

ᓇᖏᖅᓯᕗᖓ ᐃᓱᒪᒋᔪᒪᓪᓗᒋᑦ 

ᑭᒡᒐᖅᑐᐃᓂᕆᓚᐅᖅᑕᕋ ᐅᖅᓱᖅᑑᕐᒥ ᑎᓴᒪᓄᑦ 

ᐊᕐᕌᒍᓄᑦ.  

 

ᐅᖃᖅᑏ, ᐅᖅᓱᖅᑑᕐᒥᐅᓄᑦ ᑭᒡᒐᖅᑐᐃᔨᐅᑎᓪᓗᖓ 

ᑕᕝᕙᓂ ᒪᓕᒐᓕᐅᕐᕕᖕᒥ ᓂᐱᒋᔭᐅᖃᑦᑕᖅᓯᒪᔪᖓ 

ᐃᓱᒫᓘᑎᒋᔭᐅᔪᓄᑦ ᓂᕈᐊᖅᑎᓄᑦ. ᖁᔭᓐᓇᒦᕈᒪᕙᒃᑲ 

ᐅᖅᓱᖅᑑᕐᒥᐅᑕᐅᖃᑎᒃᑲ ᑕᑎᒋᔭᐅᔪᓐᓇᕋᒪ 

ᑭᒡᒐᖅᑐᐃᔨᐅᑎᓪᓗᖓ ᐊᒻᒪᓗ ᓄᓇᓕᖕᓂᑦ 

ᑭᒡᒐᖅᑐᐃᔨᒋᔭᐅᖃᑦᑕᖅᑐᑦ, ᓄᓇᓕᖕᓂᓗ 

ᑎᒥᖁᑎᒋᔭᐅᔪᑦ ᐅᕙᓐᓂᒃ ᐃᑲᔪᖅᓱᑦᑎᐊᖅᓯᒪᖕᒪᑕ 

ᑕᐃᒃᑯᓇᓂ ᑎᓴᒪᑦ ᐊᕐᕌᒍᑦ ᐊᓂᒍᖅᑐᓂᑦ.  

 

ᐅᖃᖅᑏ, ᓂᕈᐊᖅᑕᐅᓚᐅᓐᖏᓂᓐᓂᑦ 

ᒐᕙᒪᓂᕈᔪᓐᓂᑦ 

ᐃᓚᐅᓐᖏᑦᑐᕐᔪᐊᒻᒪᕆᐊᓘᓚᐅᖅᓯᒪᒐᒪ ᒪᑯᐊᓗ 

ᐅᓄᖅᑐᑦ ᒪᓕᒐᓕᐅᖅᑎᐅᖃᑎᒃᑲ 

ᐱᓕᒻᒪᒃᓯᒪᑦᑎᐊᖅᑎᓪᓗᒋᑦ ᓄᓇᓕᖕᓂᑦ 

ᑭᒡᒐᖅᑐᐃᓂᕐᒥᑦ ᓇᓗᓚᐅᖅᓯᒪᔪᖓ ᑲᑎᒪᔨᕋᓛᓂᑦ 

ᐅᕝᕙᓘᓐᓃᑦ ᕼᐋᒻᒪᓚᒃᑯᑦ ᑲᑎᒪᔨᖏᓐᓂᑦ.  

 

ᐅᖃᖅᑏ, ᑕᕝᕙᓂ ᒪᓕᒐᓕᐅᕐᕕᖕᒥ 

ᒪᓕᒐᓕᐅᖅᑎᐅᑎᓪᓗᖓ 

ᐃᓕᑉᐹᓪᓕᐅᑎᒋᓪᓚᕆᒃᓯᒪᔭᕋ ᑕᕝᕙᓃᓐᓂᓐᓂᑦ 

ᐊᒻᒪᓗ ᓂᕈᐊᖅᑕᐅᓯᒪᓂᓐᓂᑦ ᑕᕝᕙᓃᑎᓪᓗᖓ 

ᐅᓄᖅᑐᓄᑦ. ᐊᒥᓱᓄᑦ ᐱᒻᒪᕆᐅᔪᓂᒃ 

ᐅᖃᐅᔾᔪᖅᑕᐅᖃᑦᑕᖅᓯᒪᔪᖓ ᐊᒻᒪᓗ ᐅᖃᖅᑏ, 

ᑕᐃᒃᑯᐊ ᖁᔭᓐᓇᒦᕈᒪᕙᒃᑲ ᐊᑐᓂ ᐅᕙᓐᓂᑦ 

ᐅᖃᐅᔾᔪᐃᖃᑦᑕᓚᐅᖅᓯᒪᔪᑦ.  

 

ᐅᖃᖅᑏ, ᐅᓪᓗᒥ ᓄᑖᕐᒥᑦ ᐃᓕᒃᑲᓐᓂᕆᕗᖓ 

ᐃᒪᐃᓕᖓᔪᖅ, ᐆᒻᒪᑎᓐᓂᑦ ᐅᖃᓪᓚᖃᑦᑕᕐᓚᖓ 

ᐊᒻᒪᓗ ᑕᐃᒃᑯᐊ ᓇᖕᒥᓂᖅ ᐅᖃᓪᓚᒍᓐᓇᓐᖏᑦᑐᑦ 

ᓂᐱᒋᔭᐅᓚᖓ ᑕᐃᒃᑯᓄᖓ. ᑕᒪᓐᓇ 

ᐅᖃᐅᔾᔪᕐᓂᕆᔭᐅᓚᐅᖅᑐᖅ 

ᒪᓕᒐᓕᐅᖅᑎᓐᖑᓛᖅᑐᓄᑦ ᓂᕈᐊᖅᑕᐅᓂᐊᖅᑐᓄᑦ 

ᑖᓐᓇ ᑎᒍᒥᐊᖅᑕᐅᖁᓪᓗᒍ.  

ᐅᖃᖅᑏ, ᒪᓕᒐᓕᐅᕐᕕᖕᒧᑦ 

ᒪᓕᒐᓕᐅᖅᑎᐅᖃᑕᐅᑎᓪᓗᖓ ᑕᐃᒃᑯᐊ 

ᑭᓐᖒᒪᔭᐅᔪᑦ ᓄᓇᓕᖕᓂ ᑐᓐᖓᕕᒋᔭᐅᔪᑦ... 

 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᐅᖃᐅᓯᒃᑯᑦ ᐱᔭᕇᕈᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐅᖃᐅᓯᒃᓴᒥᓂᒃ 

ᐃᓱᓕᑦᑎᓂᐊᕐᒪᑦ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ ᐊᑏ, ᒥᔅᑕ ᐋᕐᑯᐊᖅ.  

 

ᐋᕐᑯᐊᖅ (ᑐᓵᑎᔨᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᒪᓕᒐᓕᐅᕐᕕᖕᒧᑦ 

ᒪᓕᒐᓕᐅᖅᑎᐅᖃᑕᐅᑎᓪᓗᖓ ᓄᓇᑦᑎᓐᓂ 

ᑐᓐᖓᕕᓕᖕᓂᒃ ᐃᑲᔪᖅᓱᖅᑕᐅᒃᑲᓐᓂᖁᔨᔪᖓ 

ᐸᖅᓴᐃᔨᓄᑦ ᑐᕌᖓᔪᓂᒃ ᐊᒻᒪᓗ ᐃᖅᑲᓇᐃᔮᓂᒃ 

ᓄᓇᑦᑎᓐᓃᑦᑐᓂᒃ ᑕᐃᑲᓃᑎᑦᑏᓐᓇᕈᒪᓪᓗᖓ 

ᐊᒻᒪᓗ ᐊᑐᐃᓐᓇᐅᑎᑕᐅᓂᖅᓴᐅᓗᑎᑦ ᒪᑯᐊ 

ᓂᕿᑦᑎᐊᕙᐃᑦ ᓄᓇᕗᓕᒫᒥ.  

 

ᐅᖃᖅᑏ, ᒪᓕᒐᓕᐅᖅᑎᐅᑎᓪᓗᖓ 

ᐃᑲᔪᖅᓱᐃᖃᑦᑕᖅᓯᒪᖕᒥᔪᖓ ᑮᓇᐅᔭᓕᐅᕋᓱᐊᕐᓂᕐᒥᒃ 

ᐱᕙᓪᓕᐊᑎᑦᑎᓂᕐᒥ ᐳᓚᕋᑦᑐᓕᕆᓂᕐᒥᓪᓗ ᓄᓇᑦᑕ 

ᐃᓗᐊᓂ. ᑕᐃᓐᓇ ᑕᐃᒃᑯᐊ ᐅᒥᐊᕐᔪᐊᕈᓗᐃᑦ 

ᓇᓂᔭᐅᓚᐅᖅᑎᓪᓗᒋᑦ ᐅᖅᓱᖅᑑᖅ ᑖᓐᓇ 

ᐅᐸᒃᑕᐅᔪᒪᓕᖅᐸᓪᓕᐊᑐᐃᓐᓇᖅᑐᖅ ᐳᓚᕋᑦᑎᓄᑦ 

ᓇᓂ ᓄᓇᕐᔪᐊᓕᒫᒥ ᓄᓇᓕᖕᓄᑦ ᐊᒻᒪᓗ 

ᓂᕆᐅᒃᐳᖓ ᐳᓚᕋᑦᑐᓕᕆᓂᖅ ᑕᒪᓐᓇ 

ᐊᖏᒡᓕᕙᓪᓕᐊᓂᐊᑐᐃᓐᓇᕐᓂᖓᓂᒃ ᓄᓇᑦᑎᓐᓂ.  

 

ᐅᖃᖅᑏ, ᓱᓖᓛᒃ ᐃᖅᑲᓇᐃᔮᒃᓴᕗᑦ ᐅᓄᖅᑐᑦ 

ᑭᓐᖒᒪᕙᕗᑦ ᐱᓕᕆᐊᕆᔭᐅᔭᕆᐊᓖᑦ ᓄᓇᕗᒻᒥ. 

ᑕᒪᑐᒪᓂ ᐱᓇᓱᐊᕈᓯᕐᓂᑦ ᐱᕚᓪᓕᖅᓯᒪᓪᓚᕆᒃᐳᒍᑦ.  

 

ᓂᕈᐊᖅᑕᐅᓵᓚᐅᖅᑎᓪᓗᖓ ᑕᕝᕙᓂ 

ᓂᑯᕕᓚᐅᖅᓯᒪᔪᖓ ᐅᖃᐅᓯᖃᕈᒪᓪᓗᖓ 

ᐃᓂᒃᖠᐅᓂᕐᒥᒃ ᐸᖕᒥᐅᕐᓂᕐᒥᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ ᑭᒃᑯᑐᐃᓐᓇᐃᓪᓗ 

ᐊᑐᖅᑐᐊᒐᖏᓐᓂᒃ ᐃᒡᓗᓂᒃ ᓄᓇᑦᑕ ᐃᓗᐊᓂ.  

ᐊᕐᕌᓂ ᒪᓕᒐᓕᐅᖅᑏᑦ ᐊᖏᖅᓯᓚᐅᖅᓯᒪᔪᑦ 

100−ᑲᓴᖕᓂᑦ ᓄᑖᓂᒃ ᐃᒡᓗᓕᐅᕈᓐᓇᕐᓂᐊᕋᒥᒃ 

ᓄᓇᕗᓕᒫᒥ ᐊᒻᒪᓗ ᐅᖃᖅᑏ, ᐅᑯᐊ 

ᒪᓕᒐᓕᐅᑎᐅᖃᑎᒃᑲ ᖁᔭᓐᓇᒦᕈᒪᔭᒃᑲ ᑕᒪᑐᒥᖓ 

ᐃᑲᔪᖅᓱᕈᓐᓇᓚᐅᕐᒪᑕ ᐊᒻᒪᓗ ᐊᖏᖅᑎᓚᐅᕐᒪᑕ 

ᑮᓇᐅᔭᓂᒃ ᐅᓄᖅᑐᓂᒃ ᐃᒡᓗᓕᐅᕈᓐᓇᕐᓂᐊᕐᒪᑕ 

ᓄᑖᓂᒃ ᐅᖅᓱᖅᑑᕐᒥ.  

 

ᑭᖑᓪᓕᕐᒥ, ᐅᖃᖅᑏ, ᖁᔭᓐᓇᒦᕈᒪᕙᒃᑲ ᐃᓚᒃᑲ 

ᐃᑲᔪᖅᓱᖅᓯᒪᑦᑎᐊᕐᒪᑕ ᓂᕈᐊᖅᑕᐅᓯᒪᑎᓪᓗᖓ 

ᑕᕝᕙᓂ ᒪᓕᒐᓕᐅᕐᕕᖕᒥ. ᐃᓚᓐᓄᑦ 

ᓇᒡᓕᒋᔭᐅᓂᓐᓄᑦ ᑐᑭᓯᐅᒪᔭᐅᓂᓐᓄᓪᓗ ᑕᒪᒃᑯᐊ 

ᐱᔭᒃᓴᖅᑖᕆᓯᒪᔭᒃᑲ ᐱᓕᕆᐊᕆᔪᓐᓇᖅᓯᒪᔭᒃᑲ ᐊᒻᒪ 

ᑕᒪᑕᖓ ᐊᒃᓱᐊᓗᒃ ᖁᔭᓕᕗᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓯᑏᕝ ᒪᑉᓴᓛᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 651 - 4(3): 

ᐃᓱᒪᒋᔭᖏᑦ ᑭᒡᒐᖅᑐᐃᓪᓗᓂ ᐊᐃᕕᓕᒻᒥᒃ 

(ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᐅᓪᓗᒃᑯᑦ 

ᓇᐅᔮᕐᒥᐅᑦ ᓴᓪᓕᕐᒥᐅᑦ.  

 

ᐅᖃᖅᑎᑦᑎᔩ, ᖁᔭᓐᓇᒦᕈᒪᓪᓗᖓᑦᑕᐅᖅ 

ᓇᐅᔮᕐᒥᐅᑕᓂᒃ ᐊᒻᒪ ᓴᓪᓕᕐᒥᐅᑕᓂᒃ 

ᑕᕝᕗᖓᖅᑎᑕᐅᒃᑲᓐᓂᕈᓐᓇᓚᐅᕋᒪ ᐊᒻᒪᓗ 

ᑐᓐᖓᓱᒃᑎᑕᐅᖏᓐᓇᓚᑦᑖᒻᒪᕆᒃᐸᒃᖢᖓ ᓴᓪᓕᒧᑦ 

ᐅᒡᓚᕌᖓᒪ ᑐᓐᖓᓱᑦᑎᑕᐅᖏᓐᓇᖅᐸᓚᐅᖅᑐᖓ 

ᑕᐅᑯᖓᕐᓂᑕᒫᑦ.  

 

ᐅᖃᖅᑎᑦᑎᔩ, ᑖᒃᑯᐊᑦᑕᐅᖅ ᖁᔭᓐᓇᒦᕈᒪᓗᐊᖅᑕᒃᑲ 

ᐱᓕᕆᔨᒋᓚᐅᖅᑕᒃᑲ ᓇᐅᔮᓂ ᓕᕕ ᑲᑐᖅᑲ ᐊᒻᒪ 

ᓴᓪᓕᒥ ᓯᐅᓪᒪ 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖑᑎᐊᓗᒃ. ᑖᒃᑯᐊ ᐅᕙᓂ 

ᑐᓴᐅᒪᑎᑦᑏᓐᓇᓪᓚᕆᖃᑦᑕᓚᐅᕐᒪᑕ ᐅᐸᒃᑕᐅᔭᕌᖓᒥ 

ᐃᑲᔪᖅᑕᐅᔪᒪᔪᓄᑦ. ᖁᔭᓐᓇᒦᖅᓯᒪᓪᓚᕆᒃᓯᒪᔭᒃᑲ 

ᑕᐃᒃᑯᐊ ᐱᓕᕆᔪᓐᓇᑦᑎᐊᒻᒪᕆᓚᐅᕐᒪᑕ. 

 

ᐊᒻᒪ ᐅᖃᖅᑎᑦᑎᔩ, ᖁᔭᓐᓇᒦᕐᓂᖅᐹᑦᑎᐊᕆᓪᓗᒍ 

ᓄᓕᐊᕋ ᐅᕙᓐᓂᒃ 

ᐃᑲᔪᖅᑐᐃᖏᓐᓇᑦᑎᐊᒻᒪᕆᓲᖑᖕᒪᑦ 

ᑕᐃᒪᓐᓇᐃᑦᑐᓄᑦ ᖃᓄᐃᑦᑐᑐᐃᓐᓇᕐᓄᑦ 

ᓂᕈᐊᒐᒃᓴᓄᑦ ᐆᒃᑐᓕᕌᖓᒪ.  

 

ᐅᖃᖅᑎᑦᑎᔩ, ᓂᕈᐊᖅᑕᐅᓯᒪᑎᓪᓗᖓ ᑐᒡᓕᐊᓂ 

ᐊᒃᓱᕉᑎᖃᖅᐸᓚᐅᖅᓯᒪᒐᒪ 

ᓯᐊᒻᒪᒃᑎᕆᕕᐅᓯᒪᓐᖏᑦᑐᓂᒃ ᓄᓇᓕᖕᓂᒃ ᓄᓇᕗᒻᒥ 

ᒐᕙᒪᒃᑯᓐᓄᑦ ᐱᓕᕆᐊᒃᓴᓂᒃ 

ᑐᓂᔭᐅᔾᔫᒥᔪᓐᓇᖃᑦᑕᕋᔭᕐᒪᖔᑦ. ᒐᕙᒪᒃᑯᓐᓂᒃ 

ᒪᑭᑕᑎᑕᐅᔪᓐᓇᖅᑐᒥᒃ ᐊᒻᒪᑦᑕᐅᖅ ᑕᕝᕙᓂ 

ᓂᕈᐊᖅᑕᐅᒃᑲᓐᓂᕋᒪ ᑕᒪᓐᓇ 

ᓂᓪᓕᐅᑎᒋᖃᑦᑕᓚᐅᖅᑕᕋ 

ᐃᓱᒪᒋᔭᐅᔾᔫᒥᒍᓐᓇᖁᓪᓗᒋᑦ ᑕᒪᒃᑯᐊ ᓄᓇᓕᕋᓛᑦ 

ᒐᕙᒪᒃᑯᓐᓂᒃ ᐱᓕᕆᐊᒃᓴᖏᓐᓂᒃ 

ᑐᓂᐅᖅᑲᖅᑕᐅᔾᔫᒥᓇᓱᒋᐊᖃᑦᑕᕐᓗᑎᑦ.  

 

ᑕᐃᒪᐃᑐᖅ ᐃᓱᒪᒋᔭᐅᓐᖏᔾᔫᒥᔪᒫᖅᐳᑦ ᑕᐃᒃᑯᐊ 

ᑭᖑᓪᓕᕐᒥ ᒐᕙᒪᐅᔪᒫᖅᑐᑦ ᑕᕝᕙᓂ ᒪᓕᒐᓕᐅᖅᑏᑦ 

ᑕᒪᒃᑯᐊ ᑐᓂᐅᖅᑲᖅᑕᐅᔾᔫᒥᔭᐅᖁᓪᓗᒋᑦ 

ᓄᓇᓕᕋᓛᑦ ᐱᓕᕆᐊᒃᓴᓂᑦ ᐱᓕᕆᐊᒃᓴᖅ 

ᐊᔪᕐᓇᓗᐊᓪᓚᑦᑖᓲᖑᖕᒪᑦ ᓄᓇᓕᕋᓛᑦ 

ᓯᐊᒻᒪᖅᑎᕐᕕᐅᓯᒪᓐᖏᑦᑐᓂᒃ ᐱᓗᐊᖅᑐᒥ.  

 

ᐅᖃᖅᑎᑦᑎᔩ, ᑕᒪᓐᓇ ᐊᒻᒪᑦᑕᐅᖅ 

ᐅᖃᒃᑲᓐᓂᕈᒪᓪᓗᖓ ᑕᐃᒪᑐᖅ ᓇᐅᔮᑦ 

ᐃᓱᒪᒋᔭᐅᑦᑎᐊᕈᒫᖅᐳᖅ ᑭᖑᓪᓕᕐᒥ ᓂᕈᐊᖅᐸᑕ 

ᐸᕐᓇᒋᐊᖅᑐᓕᖅᐸᑕ ᑖᒃᑯᐊ ᒪᓕᒐᓕᐅᖅᑏᑦ  

ᐸᕐᓇᒍᑎᒋᖃᑦᑕᖅᑕᒥᓂᒃ ᐊᕐᕌᒍ 

ᐱᔪᓐᓇᖅᓯᑦᑎᐊᕐᒪᑕ 

ᐃᓂᒃᓴᖃᑦᑎᐊᓕᖅᖢᑎᒡᓗ.  

 

ᐅᖃᖅᑎᑦᑎᔩ, ᐅᖃᐅᓯᒃᓴᒃᑲ ᐱᐊᓂᓐᖏᓐᓇᒃᑭᑦ 

ᐊᖏᖅᑕᐅᔪᒪᒐᓗᐊᖅᑐᖓ ᒪᓕᒐᓕᐅᖅᑎᐅᖃᑎᓐᓄᑦ 

ᐱᐊᓂᒍᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐃᕕᓕᖕᒧᑦ 

ᐅᓂᒃᑳᖅᑕᒥᓂᒃ ᐱᐊᓂᒃᓯᓐᖏᒻᒪᑦ ᑲᔪᓯᔪᒪᓪᓗᓂᓗ. 

ᐋᒡᒑᖅᑕᐅᕙ? ᐋᒡᒐᖅᑐᒥᒃ ᑐᓴᓐᖏᓐᓇᒪ, ᒥᔅᑕ 

ᒪᑉᓴᓛᖅ ᑲᔪᓯᒋᑦ.  

 

ᒪᑉᓴᓛᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᒪᓕᒐᓕᐅᖅᑎᑦ ᖁᔭᓐᓇᒦᒃ.  

 

ᐅᖃᖅᑎᑦᑎᔩ, ᐊᒻᒪᑦᑕᐅᖅ ᖁᔭᓐᓇᒦᕈᒪᓗᐊᖅᑕᒃᑲ 

ᑕᕝᕙᓂ ᐱᓕᕆᔪᑦ 

ᐋᖅᑭᐅᒪᑎᑦᑏᓇᑦᑎᐊᒻᒪᕆᓲᖑᖕᒪᑕ ᓇᒧᑦ 

ᐃᖏᕐᕋᓂᐊᓕᕌᖓᑦᑕᓗ ᖃᓄᕐᓗ 

ᐃᓂᒃᓴᖃᕆᐊᖃᖅᑎᓪᓗᑕ 

ᐃᓂᒃᓴᖃᖅᑎᑕᐅᑦᑎᐊᖑᓲᖑᒐᑦᑕ ᑕᒪᓐᓇ 

ᐃᖏᕐᕋᓂᖅᐳᑦ ᓈᒻᒪᑦᑎᐊᖏᓐᓇᓲᖑᖕᒪᑦ.  

 

ᐊᒻᒪᑦᑕᐅᖅ, ᐅᖃᖅᑎᑦᑎᔩ, 

ᖁᔭᓐᓇᒦᕈᒪᓪᓚᕆᖕᒥᔭᒃᑲ ᑐᓵᔨᖁᑎᕗᑦ 

ᐊᑐᓪᓚᕆᒃᓯᒪᒐᒃᑭᑦ ᑖᒃᑯᐊ ᑐᓵᔩᑦ ᐊᒻᒪ 

ᑐᑭᓯᓇᑦᑎᐊᖅᖢᑎᒃ ᑕᐃᒪᓐᓇᐃᑦᑑᖃᑦᑕᕐᒪᑕ. 

 

ᐊᒻᒪ ᒪᓕᒐᓕᐅᖅᑏᑦ ᖁᔭᓐᓇᒦᒃ 

ᐱᓕᕆᖃᑎᒋᑦᑎᐊᕈᓐᓇᓚᐅᕋᔅᓯ ᑕᒪᔅᓯᓗᒃᑖᑦᑎᐊᖅ 

ᑕᒡᕙᓂ. 

 

ᐊᒻᒪ, ᐅᖃᖅᑎᑦᑎᔩ, ᐃᒡᕕᑦ 

ᖁᔭᓐᓇᒦᖃᑕᐅᓕᕐᒥᔭᒋᑦ ᖃᐅᔨᒪᑦᑎᐊᖅᖢᑎᓪᓗ 

ᐃᓕᓐᓂᐊᖃᑎᒋᓯᒪᓪᓗᑎᓪᓗ ᐊᒻᒪ 

ᑐᓐᖓᓱᒃᑏᓐᓇᖅᐸᒃᖢᖓ ᖃᓄᓗᒃᑖᖅ.  

 

ᑕᐃᒪᓕ ᐃᓛᒃ ᐅᖃᕈᒪᓪᓗᖓ ᑭᒡᒐᑐᖅᑕᓐᓄᑦ 

ᐆᒃᑐᒃᑲᓐᓂᔾᔮᖏᓐᓇᒪ 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕈᐊᕐᓇᐅᓕᖅᐸᑦ ᑕᐃᒃᑯᐊ ᓂᕈᐊᒐᒃᓴᐅᓂᐊᖅᑐᑦ 

ᐃᓇᖏᖅᑎᒋᓂᐊᖅᑕᕋ ᐊᒻᒪᓗ ᐆᒃᑐᕐᓂᐊᖅᑐᑦ 

Good luck−ᓚᕆᒃᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪ ᐃᒡᓗᓕᒑᕐᔪᖕᒧᑦ, 

ᒥᔅᑐ ᑖᒻ ᓴᒻᒧᖅᑐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 652 - 4(3): 

ᐃᓱᒪᒋᔭᖏᑦ ᑭᒡᒐᖅᑐᐃᓪᓗᓂ ᑲᖏᖅᖠᓂᐅᑉ 

ᐅᐊᓐᓇᖓᓂᒃ−ᐃᒡᓗᓕᒑᕐᔪᒻᒥᒃ (ᓴᒻᒧᖅᑐᖅ, 

ᑖ) 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ 

ᐅᓪᓗᒥ ᐅᖃᐅᓯᖄᕐᔪᒍᒪᔪᖓ ᓂᕈᐊᖅᑕᐅᓯᒋᔭᕐᒪ 

ᒥᒃᓵᓄᑦ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᒧᓪᓗ. ᐅᓪᓗᖃᑦᑎᐊᕆᑦᑎ 

ᑲᖏᖅᖠᓂᕐᒥᐅᑦ ᐃᒡᓗᓕᒑᕐᔪᖕᒥᐅᑦ.  

 

ᓯᕗᓪᓕᖅᐹᒥᒃ ᖁᔭᓕᔪᒪᔪᖓ ᑕᕝᕙᓂ 

ᓂᕈᐊᖅᑕᐅᓯᒪᑎᓪᓗᖓ ᐃᓚᒃᑲ ᐅᕙᓐᓂᑦ 

ᐃᑲᔪᖅᑐᐃᓐᓇᖅᑐᑦ ᐊᒻᒪᓗ ᑐᑭᓯᐅᒪᔪᑦ 

ᐊᖏᕐᕋᖅᓯᒪᐃᓐᓇᕐᓂᖅ ᐊᔪᕐᓇᖃᑦᑕᕐᒪᑦ 

ᓂᕈᐊᖅᑕᐅᓯᒪᑉᓗᓂ. ᖁᔭᓐᓇᒦᒃ ᑕᒪᑐᒪ ᒥᒃᓵᓄᑦ 

ᑐᑭᓯᐊᑦᑎᐊᖅᑐᓯᓗ ᐊᒻᒪᓗ ᐃᑲᔪᖅᑐᐃᓐᓇᕋᑉᓯ.  

 

ᐊᒻᒪᓗ, ᐅᖃᖅᑎᑦᑎᔩ, ᖁᔭᓕᔾᔪᑎᖃᒃᑲᓐᓂᕈᒪᔪᖓ 

ᒫᓐᓇᐅᔪᖅ ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ ᐅᕙᒻᓂᒃ 

ᓂᕈᐊᖅᑎᓚᐅᖅᓯᒪᔪᑦ ᑲᖏᖅᖠᓂᐅᑉ 

ᐅᐊᖕᓇᖓᓄᓪᓗ ᐊᒻᒪᓗ ᐃᒡᓗᓕᒑᕐᔪᖕᒧᑦ ᓱᓕ ᒫᓐᓇ 

ᐅᑉᓗᒥᒧᑦ ᑎᑭᖦᖢᒍ ᐊᔭᐅᖅᑐᐃᖏᓐᓇᕐᒪᑕ 

ᑲᔪᓯᒃᑲᓐᓂᖁᔨᓪᓗᑎᑦ ᐊᒻᒪᓗ ᑕᐃᒃᑯᐊ ᐱᔪᒪᔭᖏᑦ 

ᑕᒡᕙᓂ ᓴᖅᑭᑎᖃᑦᑕᖅᖢᒋᑦ ᐅᖃᕈᑎᖃᑦᑕᖅᖢᒋᑦ 

ᑕᒪᓐᓇ ᓱᓕ ᑕᒪᑐᒥᖓ ᓱᓕ ᑭᖑᓪᓕᕐᒥᑦ 

ᓂᕈᐊᒐᒃᓴᐅᓂᐊᕐᓂᕈᒪ ᑲᔪᓯᑎᑦᑎᐊᕈᒪᒃᑲᓐᓂᖅᖢᒍ.  

 

(ᑐᓵᔨᑎᒍᑦ) ᐊᒻᒪᓗᑦᑕᐅᖅ ᓴᖅᑭᑦᑎᖃᑦᑕᖅᓯᒪᒐᒪ 

ᐱᔾᔪᑎᐅᔪᓂᑦ ᐃᓱᒫᓘᑎᒋᔭᐅᔪᓂᓪᓗ 

ᒪᓕᒐᓕᐅᖅᑎᐅᑎᓪᓗᖓ.  

ᐅᖃᖅᑏ, ᓂᑯᕕᖃᑦᑕᖅᓯᒪᔪᖓ ᒪᓕᒐᓕᐅᕐᕕᖕᒥ 

ᐃᑲᔪᖅᑐᖅᑐᒋᑦ ᐊᖑᓇᓱᒃᑏᑦ ᐊᖑᓇᓱᒃᑎᓪᓗᒋᑦ 

ᐊᒻᒪᓗ ᖁᕕᐊᓱᑦᑎᐊᖅᑐᖓ ᑐᓴᕆᐊᒃᓴᖅ, 

ᒫᓐᓇᕋᑖᖑᓚᐅᖅᑐᖅ ᑐᓴᓚᐅᕋᑦᑕ ᖃᐅᔨᓴᐃᓗᑎᒃ 

ᐆᒃᑐᕋᕐᓂᐊᕐᒪᑕ ᓂᕿᒥᒃ ᖃᐅᔨᓴᐃᖃᑦᑕᕐᓗᑎᒃ 

ᖃᓂᒪᓐᓇᖃᓐᖏᒃᑲᓗᐊᕐᒪᖔᑕ ᐃᒪᕐᒥᐅᑕᐃᑦ 

ᐊᐃᕖᑦ ᓄᓇᕗᒻᒥ, ᑕᒪᓐᓇ ᐊᔭᐅᖅᑐᖅᑕᕋ.  

 

(ᑐᓵᔨᑎᒎᕈᓐᓃᖅᑐᖅ) ᑕᒫᓂ ᑲᑎᒪᔨᐅᖃᑎᒋᔭᒃᑲ, 

ᓂᕈᐊᖅᑕᐅᓯᒪᖃᑎᒋᔭᑉᑲ ᖃᐅᔨᒪᓗᒃᑖᖅᑐᑦ 

ᐃᓐᓇᑐᖃᒃᑕ ᒥᒃᓵᓄᑦ ᐊᒃᓱᕈᕈᑎᖃᐃᓐᓇᖅᑐᖓ 

ᓂᓪᓕᐊᖃᑦᑕᖅᓯᒪᔪᖓ. ᐊᒻᒪᓗ ᒪᒃᑯᒃᑐᕗᑦ 

ᐳᐃᒍᔾᔮᓐᖏᓐᓇᑦᑎᒍ ᑭᓯᐊᓂ ᑖᒃᑯᐊ ᐃᓐᓇᐃᓪᓗ, 

ᐃᓐᓇᑐᖃᐃᓪᓗ, ᒪᒃᑯᒃᑐᓪᓗ ᒥᒃᓵᓄᑦ ᐱᔭᒃᓴᖅ ᑐᓕ 

ᑕᐃᒪ ᐊᖏᔪᐊᓗᒻᒪᕆᐅᖕᒪᑦ.  

 

ᐊᒻᒪᓗ ᒫᓐᓇ, (ᑐᓵᔨᑎᒍᑦ) ᐅᖃᖅᑏ, 

(ᑐᓵᔨᑎᒎᕈᓐᓃᖅᑐᖅ) ᑕᕝᕗᖓ ᑲᖏᖅᖠᓂᐅᑉ 

ᐅᐊᖕᓇᖓᓄᑦ, ᐃᒡᓗᓕᒑᕐᔪᒧᓪᓗ ᒫᓐᓇ 

ᓂᕈᐊᖅᑕᐅᓯᒪᓂᕋ ᐱᔾᔪᑎᒋᓪᓗᒍ ᑭᓯᐊᓂ 

ᓂᕈᐊᖅᑕᐅᓇᓱᒃᑲᓐᓂᕐᓂᐊᒐᕋ, ᖃᐅᔨᒪᒐᒪ ᐱᔭᒃᓴᑦ 

ᓱᓕ ᑕᐃᒪᐅᒃᑲᓐᓂᕐᒪᑕ, ᑕᐃᒃᑯᐊᓗ ᐱᔭᒃᓴᐃᑦ 

ᐱᓕᕆᐊᕆᒃᑲᓐᓂᕈᒪᑉᓗᒋᑦ ᐱᓂᐅᔭᕋᒪ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᐋᓚᓐ ᕋᒻᐴᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 653 - 4(3): 

ᐃᓱᒪᒋᔭᖏᑦ ᑭᒡᒐᖅᑐᐃᓪᓗᓂ ᑕᓯᐅᔭᕐᔪᐊᒥᒃ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᕗᒻᒥᐅᑕᐃᓪᓗ ᐅᓐᓄᓴᒃᑯᑦ.  

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 

ᐊᕐᕌᒍᓄᑦ 9-ᓄᑦ ᑭᒡᒐᖅᑐᐃᒋᐅᕋᒪ ᑕᓯᐅᔭᕐᔪᐊᕐᒥᑦ 

ᐊᒻᒪᓗ ᓴᓂᑭᓗᐊᕐᒥᐅᑕᑦᑎᐊᕚᓗᖕᓂᑦ 

ᒪᓕᒐᓕᐅᕐᕕᖕᒥᑦ, ᓄᓇᕗᒻᒥ 

ᑲᑎᒪᔨᐅᖃᑕᐅᑎᓪᓗᖓ.  

 

ᐅᖃᖅᑏ, ᒫᓐᓇ ᓇᑯᕐᒦᕈᒪᔭᒃᑲ ᐃᓚᒋᔭᒃᑲ 

ᐃᑲᔪᖅᑐᐃᖏᓐᓇᑦᑎᐊᕐᒪᑕ ᕿᓄᐃᓵᕈᓐᓇᖅᖢᑎᒡᓗ 

ᐊᕐᕌᒍᓄᑦ 9-ᓄᑦ.  

 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᖃᐅᔨᒪᔪᖓ ᐱᓕᕆᐊᒃᑲ 

ᐃᔨᒋᓂᖅᓴᐅᖃᑦᑕᕋᒃᑭᑦ ᒪᓕᒐᓕᐅᕐᕕᖕᒥᑦ 

ᑐᓐᖓᕕᒋᓪᓗᒋᑦ ᐃᓱᒫᓘᑎᒋᔭᖏᑦ ᓄᓇᓖᑦ 

ᐊᒻᒪᓗᑦᑕᐅᖅ ᓴᓂᑭᓗᐊᕐᒥᐅᑦ. ᑕᒪᒃᑯᐊ 

ᐱᖃᓯᐅᔾᔨᓯᒪᔪᑦ ᑭᐅᔭᕆᐊᖃᕐᒪᑕ ᐊᑭᑐᔪᐊᓗᖕᓂᑦ 

ᐃᓅᒐᓱᐊᕈᑎᖃᕐᒪᑕ ᐊᒻᒪᓗ ᓄᑖᓂᒃ 

ᐱᖁᑎᕐᔪᐊᖅᑖᕐᓗᑎᒃ ᑎᑎᕋᕐᕕᒃᑖᕐᓗᑎᒃ, 

ᐱᓐᖑᐊᕐᕕᒃᑖᕐᓗᑎᒃ, ᐃᒡᓗᑖᕐᓗᑎᒃ, 

ᐃᖅᑲᓇᐃᔭᖅᑐᓪᓗ ᐊᖏᕐᕋᒃᓴᖏᓐᓂᑦ, 

ᐋᓐᓂᐊᕕᒃᑖᕐᓗᑎᒡᓗ, ᓄᑖᓂᒡᓗ 

ᐊᑑᑎᖃᑦᑎᐊᖅᑐᓂᒃ ᐱᓕᕆᕝᕕᖃᕐᓗᑎᒃ, 

ᐱᔨᑦᓯᕈᑎᖃᕐᓗᑎᒃ, ᑮᓇᐅᔭᓕᐅᕋᓱᐊᕈᑎᖃᕐᓗᑎᒃ, 

ᐃᑲᔪᖅᑐᐃᓗᑎᒡᓗ ᐊᖑᓇᓲᑎᓂᒃ ᐊᔾᔨᐅᓐᖏᑦᑐᒥᑦ 

ᓯᓚᖃᕐᒪᑦ ᑕᓯᐅᔭᕐᔪᐊᖅ ᐊᒻᒪᓗ 

ᑲᔾᔮᕐᓇᖅᑐᐊᓘᓪᓗᓂ ᓴᓂᑭᓗᐊᖅ.  

 

>>ᐃᓪᓚᖅᑐᑦ 

 

ᐅᖃᖅᑏ, ᐃᖅᑲᓇᐃᔭᖃᑎᒌᑦᑎᓪᓗᑕ 

ᒪᓕᒐᓕᐅᕐᕕᖕᒥ ᐱᐅᔪᐊᓗᖕᓂᑦ 

ᓯᕗᒧᐊᑦᑎᑦᑎᔪᓐᓇᖅᑐᒍᑦ ᖁᕕᐊᓱᑦᑎᐊᖅᐳᖓ 15-

ᓂᒃ ᓄᑖᓂᑦ ᐃᒡᓗᑖᖅᑎᑦᑎᓚᐅᕐᒪᑕ ᒪᕐᕉᖕᓂᓪᓗ 

ᐃᒡᓗᓕᐅᖅᖢᑎᒃ ᓴᓂᑭᓗᐊᕐᒥᑦ ᐊᕐᕌᒍᒥᑦ ᐊᑕᐅᓯᕐᒥᑦ 

ᑕᒪᑐᒪᓂ ᐊᑐᖅᑕᑦᑎᓐᓂᑦ. ᐊᕐᕌᒍᓂᑦ ᐱᖓᓱᓂᑦ 

ᐊᓂᒍᖅᑐᓂᑦ ᐃᓅᓕᓴᖅᑕᐅᔭᖅᑐᖅᓯᒪᔪᑦ 

ᖃᖓᑕᓲᒃᑯᑦ ᐊᖏᓂᖅᓴᒃᑯᑦ ᐅᓯᔭᐅᖃᑦᑕᓕᕐᒪᑕ 

ᐅᐃᓂᐸᐃᒧᐊᕈᔾᔭᐅᓪᓗᑎᒃ. ᐅᖃᖅᑏ. ᓄᑖᒥᓪᓗ 

ᐋᓐᓂᐊᕕᒃᓴᒥᑦ ᓴᓂᑭᓗᐊᕐᒥ ᐊᖏᖅᑕᐅᓚᐅᕐᒪᑦ, 

ᐊᐅᔭᐅᓂᐊᖅᑐᕐᓗ ᐊᕐᕌᒍ 

ᓇᑉᐸᖅᑎᖅᑕᐅᓂᐊᓕᕆᓪᓗᓂ, ᐊᓯᖏᓐᓂᒡᓗ 

ᐱᖁᑎᕐᔪᐊᕐᓂᑦ ᓴᓇᔭᓂᒃ ᑕᑯᔪᒪᓛᕆᕗᖓ.   

 

ᐅᖃᖅᑏ, ᐊᓕᐊᓇᐃᒍᓱᑦᑎᐊᖅᐳᖓ 

ᑭᒡᒐᖅᑐᐃᖃᑦᑕᓚᐅᕋᒪ ᐅᒃᐱᕈᓱᒃᑐᖓᓗ 

ᒪᓕᒐᓕᐅᕐᕕᖕᒥ ᓴᓂᑭᓗᐊᕐᒥ ᑕᐃᒃᑯᐊ ᐱᓐᖑᐊᖅᑏᑦ 

ᒪᒃᑯᒃᑐᑦ ᓲᕐᓗ ᕚᑦᒪᓐᑕᓐ ᐊᒻᒪᓗ ᑕᐃᕗ ᑎᓂᔅ 

ᐊᒻᒪᓗᑦᑕᐅᖅ ᓯᐊᕐᕆᔮᖃᑦᑕᖅᑐᑎᒃ 

ᐃᓚᐅᒍᓐᓇᖃᑦᑕᕆᓪᓗᑎᒃ ᑕᒪᒃᑯᓄᖓ ᓄᓇᕗᒻᒥ 

ᐊᒡᒍᖅᑐᖅᓯᒪᓂᖏᓐᓂᑦ ᐱᒃᑯᓴᐅᔾᔪᐊᖅᑎᓪᓗᒋᑦ. 

ᑕᐃᒪᓐᓇ ᑲᔪᓰᓐᓇᖁᕙᒃᑲ ᐃᑲᔪᕐᓂᖃᑦᑎᐊᕐᒪᑕ 

ᐃᓅᓯᖃᑦᑎᐊᕐᓂᕐᒧᑦ.  

 

ᐅᖃᖅᑏ, ᒫᓐᓇᐅᓂᖓᓂ ᖁᔭᓐᓇᒦᕈᒪᔭᒃᑲ 

ᓇᓗᓇᐃᖅᓯᓗᖓᓗ ᐊᖏᖅᓯᒪᖕᒪᑕ ᐃᓚᒃᑲ 

ᓂᕈᐊᒐᒃᓴᐅᒃᑲᓐᓂᕐᓂᐊᕋᒪ ᓂᕈᐊᕐᔪᐊᕐᓇᖅᓯᒃᐸᑦ. 

 

ᐅᖃᖅᑏ, ᖃᐅᔨᒪᔪᐃᓐᓇᐅᒐᑦᑕ ᐅᓄᖅᑐᐊᓗᖕᓂᑦ 

ᐊᒃᓱᕉᓴᓐᓇᖅᑐᖃᕐᓂᐊᕐᒪᑦ ᓱᓕ ᑭᓯᐊᓂᓕ 

ᑭᖑᓪᓕᕐᒥᑦ ᓂᕈᐊᖅᑕᐅᓯᒪᔪᑦ ᑕᒪᒃᑯᐊ ᐱᔾᔪᑎᐅᔪ., 

ᑕᐃᒪᓐᓇ ᑭᖑᓪᓕᕐᒥ ᓂᕈᐊᖅᑕᐅᔪᑦ 

ᐱᓕᕆᐊᖃᖅᐸᑕ ᑲᔪᓯᑦᑎᐊᕈᓐᓇᕐᓂᐊᖅᑐᖅ 

ᐊᓯᔾᔩᓇᓱᒃᑎᓪᓗᑕ ᓄᓇᕗᒻᒥᑦ.  

 

ᐅᖃᖅᑏ, ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᑐᖓ ᐅᖃᐅᓯᒃᓴᒃᑲ 

ᐱᔭᕇᕈᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ 

ᐅᓂᒃᑳᖅᑕᒥᓂᒃ ᐱᐊᓂᒃᓯᖏᒻᒪᑦ, ᑲᔪᓯᔪᒪᓪᓗᓂᓗ. 

ᐋᒡᒑᖅᑕᐅᕚ? ᖁᔭᓐᓇᒦᒃ. ᐋᒡᒑᖅᑐᒥᑦ ᑐᓴᓐᖏᓐᓇᒪ, 

ᒥᔅᑐ ᕋᒻᐴᑦ ᑲᔪᓯᒋᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᑲᑎᒪᔩᑦ.  

 

ᐅᖃᖅᑏ, ᐊᒻᒪᓗᑦᑕᐅᖅ ᐱᕕᖃᕐᓂᓐᓂ 

ᐅᖃᕈᒪᓪᓗᖓ ᒪᓕᒐᓕᐅᕐᕕᖕᒥ ᐃᖅᑲᓇᐃᔭᕐᓂᕋ 

ᑭᒡᒐᖅᑐᐃᓪᓗᖓ ᓴᓂᑭᓗᐊᕐᒥ 

ᐃᑲᔪᖅᑐᑕᕐᔪᐊᖅᓯᒪᖃᑦᑕᕐᒪᑦ ᐃᑲᔪᖃᑎᒌᖕᓂᒃᑯᑦ 

ᐱᖃᓐᓇᕆᔭᕇᕐᓂᒃᑯᓪᓗ ᑕᕝᕙᓂ 

ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᑐᐃᓐᓇᖃᑦᑕᓚᐅᕐᒪᑕ.  

 

ᐅᖃᖅᑏ, ᓴᓂᑭᓗᐊᕐᒥᐅᑦ ᐊᒃᓱᐊᓗᒃ ᐊᔾᔨᐅᓐᖏᒻᒪᑕ 

ᑭᒡᒐᖅᑐᐃᓪᓗᑎᑦ ᓄᓇᓕᖕᓂ ᓴᓂᑭᓗᐊᕐᒥᐅᓂᒃ 

ᑭᒡᒐᖅᑐᐃᓪᓗᖓ ᐊᒃᓱᐊᓗᒃ ᐃᓅᓯᓐᓂ ᐅᐱᒋᔭᕋ. 

ᑕᐃᒃᑯᐊ ᖁᔭᓐᓇᒦᑦᑎᐊᖅᐸᒃᑲ ᐃᓘᓐᓇᖏᑦ 

ᐅᕙᓐᓂᒃ ᑕᑎᖃᖅᑐᑦ ᓂᕈᐊᖅᑎᒋᓯᒪᔭᒃᑲ 

ᐊᒻᒪᓗᑦᑕᐅᖅ ᓂᕆᐅᑦᑎᐊᕆᕗᖓ ᓯᕗᓂᒃᓴᑦᑎᓐᓂ 

ᑭᒡᒐᖅᑐᐃᒃᑲᓐᓂᕈᓐᓇᓛᕋᒃᑭᑦ ᓄᓇᓕᐅᔪᖅ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑐ ᐃᒥᓕᐊᓐᓄ 

ᕿᓐᖑᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 654 - 4(3): 

ᐃᓱᒪᒋᔭᖏᑦ ᑭᒡᒐᖅᑐᐃᓪᓗᓂ ᓇᑦᑎᓕᒻᒥᒃ 

(ᕿᓐᖑᐊᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒃᑰᖅᐸᒃᑲ 

ᑰᒑᕐᔪᒻᒥᐅᑕᑦ, ᑕᓗᕐᔪᐊᒥᐅᑕᓪᓗ, ᓄᓇᕗᒻᒥᐅᓪᓗ, 

ᒪᓕᒐᓕᐅᖅᑎᐅᖃᑎᒋᔭᒃᑲᓗ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᖁᔭᓐᓇᒦᕈᒪᓪᓗᑎᑦ ᒪᓕᒐᓕᐅᖅᑎᐅᖃᑎᒃᑲᓗ 

ᐃᑲᔪᖅᑐᐃᖃᑦᑕᖅᓯᒪᖕᒪᑕ ᐅᕙᓐᓂᒃ ᑕᐃᒪᓐᖓᑦ 

ᓂᕈᐊᖅᑕᐅᓚᐅᖅᑎᓪᓗᖓ ᒪᓕᒐᓕᐅᕐᕕᖕᒧᑦ ᐊᕐᕌᓂ.  

 

ᐅᖃᖅᑏ, ᖃᐅᔨᒪᔪᒃᓴᐅᒐᕕᑦ ᑰᒑᕐᔪᒻᒥᐅᑦ 

ᑕᓗᕐᔪᐊᕐᒥᐅᑦ ᐅᕙᓐᓂᒃ ᓂᕈᐊᓚᐅᕐᒪᑕ 

ᑕᒪᐅᓇᑐᐃᓐᓇᖅ ᓂᕈᐊᕐᓂᖃᖅᑎᓪᓗᒋᑦ ᐊᕐᕌᓂ. 

ᑕᐃᔅᓱᒪᓐᖓᓂᑦ ᖁᔭᓕᑦᑎᐊᖃᑦᑕᖅᓯᒪᔪᖓ 

ᐃᑲᔪᖅᑐᖅᑕᐅᖃᑦᑕᖅᓯᒪᒐᒪ.  

 

ᐅᖃᖅᑏ, ᖃᐅᔨᒪᔪᒃᓴᐅᒐᕕᑦ ᖁᕕᐊᓇᓐᖏᑦᑐᒥᒃ 

ᑰᒑᕐᔪᒃ ᑎᑭᑕᐅᓚᐅᕐᒪᑦ ᑕᐃᒪᓐᓇ ᒪᓕᒐᓕᐅᕐᕕᖕᒧᑦ 

ᒐᕙᒪᒃᑯᓐᓄᓪᓗ ᑲᒪᒋᔭᐅᔭᕆᐊᖃᓯᑲᐅᑎᒋᓚᐅᖅᖢᓂ.  

ᒪᓕᒐᓕᐅᖅᑎᐅᑎᓪᓗᖓ ᓇᑦᑎᓕᖕᒧᑦ 

ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑎᓕᒫᑦᑎᐊᑦ 

ᒪᓕᒐᓕᐅᖅᑏᑦ ᑕᕝᕙᓂ ᐃᕐᖐᓐᓇᖅ ᕿᓚᒥᑯᓗᒃ 

ᐊᖏᖅᓯᓚᐅᕐᒪᑕ ᑮᓇᐅᔭᖅᑐᕈᑎᒃᓴᓂᑦ 

ᓇᑉᐸᖅᑎᕆᒃᑲᓐᓂᕐᓂᐊᕐᒪᑕ ᐃᓕᓐᓂᐊᕐᕕᖕᒥ.  

 

ᒪᓕᒐᓕᐅᖅᑎᐅᖃᑕᐅᓪᓗᖓ ᓄᓇᓕᖕᓂ ᒪᕐᕉᓐᓂᒃ 

ᑭᒡᒐᖅᑐᐃᓪᓗᖓ ᐊᒃᓱᕈᑦᑎᐊᖅᖢᖓ 

ᑭᒡᒐᖅᑐᓚᐅᖅᑕᒃᑲ ᑕᓗᕐᔪᐊᖅ ᐊᒻᒪᓗ ᑰᒑᕐᔪᒃ 

ᐊᔭᐅᖅᑐᐃᔾᔪᑎᒋᓪᓗᒍ. ᐅᒃᐱᕈᓱᒃᑐᖓ ᑕᐃᒪᓐᓇ 

ᑕᒻᒪᖏᖦᖢᓂ ᐱᓕᕆᐊᖃᕐᓂᕐᒧᑦ. ᐅᐱᒍᓱᒃᑐᖓᓗ 

ᓂᕈᐊᖅᑎᒋᓯᒪᔭᒃᑲ ᐅᕙᓐᓂᒃ ᑕᑎᒍᓱᖕᒪᑕ 

ᓂᕈᐊᒃᑲᓐᓂᓕᖅᐸᑕ ᓂᕈᐊᕐᓇᐅᒃᑲᓐᓂᓕᖅᐸᑦ 

ᓂᕈᐊᒐᔅᓴᐅᑲᓐᓂᕈᒫᖅᑐᖓ.  

 

ᐅᖃᖅᑏ, ᑖᒃᑯᐊ ᐅᖃᕈᓐᓇᖅᑕᕋ ᓯᕗᓂᒃᓴᑦᑎᓐᓂ 

ᐃᒪᓐᓇ ᐊᒃᓱᐊᓗᒃ ᓱᓕ ᐃᖅᑲᓇᐃᔭᒐᒃᓴᖃᕐᓂᐊᕋᑦᑕ 

ᐃᓘᓐᓈᓗᒃᐳᑦ. ᐅᒃᐱᕈᓱᒃᑐᖓ ᐊᔾᔨᒌᒃᖢᑕ 

ᓴᓇᔭᐅᓚᐅᖅᓯᒪᒐᑦᑕ ᐊᒻᒪ ᐊᔾᔨᒌᑦᑐᒥᒃ 

ᑲᒪᒋᔭᐅᔾᔪᑎᖃᕆᐊᖃᕋᑦᑕ ᐃᖅᑲᓇᐃᔭᖃᑎᒌᓪᓗᑕ 

ᐊᑲᐅᓂᖅᓴᐅᓕᕐᓂᐊᕐᒪᑕ ᐃᓄᖁᑎᕗᑦ.  

 

ᐅᖃᖅᑏ, ᐃᓚᓐᓂᒃ 

ᑐᒃᓯᐅᑕᐅᑏᓐᓇᑦᑎᐊᖃᑦᑕᖅᐸᒃᑲ ᐊᒻᒪᓗᑦᑕᐅᖅ 

ᐅᓪᓗᒥ ᐱᔭᕇᕈᒪᓪᓗᖓ ᖁᔭᓐᓇᒦᖅᖢᖓ 

ᐆᒻᒪᑎᓐᓃᖔᖅᑐᒥᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒ, ᒥᔅ ᐹᑦ 

ᐊᕐᓇᒃᑲᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 655 - 4(3): 

ᐃᓱᒪᒋᔭᖏᑦ ᑭᒡᒐᖅᑐᐃᓪᓗᓂ 

ᐃᖃᓗᐃᑦ−ᓂᐊᖁᓐᖒᒥᒃ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᐅᓪᓗᒃᑯᑦ. 

 

(ᑐᓵᔨᑎᒍᑦ) ᐅᖃᖅᑏ, ᑭᒃᑯᓕᒫᑦᑎᐊᑦ ᐃᓅᓯᖓᓂᒃ 

ᐃᓚᖏᑦ ᐳᐃᒍᕐᓇᖏᒻᒪᑕ: 

 

 ᑲᑎᑎᑕᐅᓂᕕᓂᐅᑉ ᐅᓪᓗᖓ; 

 

 ᕿᑐᕐᖓᖅᑖᕐᓂᕆᕖᑦ; ᐊᒻᒪᓗᑦᑕᐅᖅ 

 

 ᑎᒍᓚᐅᖅᑕᐃᑦ ᐱᒻᒪᕆᐅᓂᖅᐹᖅ 

ᐃᓅᓯᕐᓂ ᐃᖅᑲᓇᐃᔮᒃᓴᖅ.  

 

ᐅᖃᖅᑏ, ᐊᕐᕌᒍᑦ ᑎᓴᒪᑦ ᐊᓂᒍᖅᑎᓪᓗᒋᑦ ᑕᕝᕙᓂ 

ᓂᑯᕕᓚᐅᖅᓯᒪᒐᒪ ᒪᓕᒐᓕᐅᕐᕕᖕᒥ ᖁᔭᓕᓪᓗᖓ 

ᐃᖃᓗᖕᒥᐅᓂᑦ ᑲᔾᔮᓇᖅᑐᐊᓗᖕᒥᒃ 

ᓂᐊᖁᓐᖒᒥᐅᑕᐃᑦ ᐊᒃᓱᐊᓗᒃ ᐅᕙᓐᓄᑦ 

ᑕᑎᖃᓚᐅᕐᒪᑕ ᐅᒃᐱᕈᓱᖕᒪᑕ ᑭᒡᒐᖅᑐᐃᖁᔨᓪᓗᑎᑦ 

ᒪᓕᒐᓕᐅᕐᕕᖕᒥ ᑕᕝᕙᓂ ᒪᓕᒐᓕᐅᖅᑏᑦ 

ᑲᑎᒪᔨᖏᓐᓂᒃ. ᐊᒃᓱᐊᓗᒃ ᑲᒪᔪᖓ ᕿᓚᒥᑯᓗᒃ 

ᐊᓂᒍᖃᑦᑕᕐᒪᑦ ᓲᕐᓗ ᐃᑉᐸᒃᓵᓂ 

ᐊᖏᖅᑎᑕᐅᕋᑖᖅᑐᒍᑦ.  

 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᕐᕌᒍᑦ ᑎᓴᒪᑦ ᐊᓂᒍᖅᑎᓪᓗᒋᑦ 

ᐊᒃᓱᕈᖅᖢᖓ ᐃᖅᑲᓇᐃᔭᖃᑦᑕᖅᓯᒪᔪᖓ 

ᑭᐅᑎᓐᓇᓱᒃᖢᒋᑦ ᓂᕆᐅᒋᔭᐅᓯᒪᔪᑦ ᐅᕙᓐᓄᑦ 

ᐊᒻᒪᓗ ᐅᔾᔨᕈᓱᖃᑦᑕᖅᑐᒃᓴᐅᓯᒪᕗᑎᑦ ᐅᕙᓐᓂᒃ 

ᒥᓂᔅᑕᐃᑦ ᐱᓗᐊᖅᑐᒥ ᑲᑉᐱᐊᓱᓐᖏᓐᓇᒪ 

ᐃᓕᕋᓱᓐᖏᓐᓇᒪ ᓂᓪᓕᕈᑎᖃᕆᐊᒃᓴᖅ ᐱᔾᔪᑎᓂᒃ 

ᐃᓱᒫᓗᑎᒋᔭᖏᓐᓂᒃ ᓂᕈᐊᖅᑎᒋᓯᒪᔭᒪ 

ᓄᓇᓕᖅᐸᐅᔭᐃᑦ ᐊᒻᒪᓗ ᓄᓇᕗᓕᒫᒥ.  

 

ᐅᖃᖅᑏ, ᐅᒃᐱᕈᓱᐃᓐᓇᐅᔭᕋᒪ ᐃᓕᕋᓱᓐᖏᓪᓗᖓ 

ᓂᓪᓕᐊᖃᑦᑕᕆᐊᖃᕋᑦᑕ ᓱᓕᑦᑎᐊᕐᓗᑕ 

ᐊᔭᐅᖅᑐᐃᓗᑕᓗ. ᖃᓄᐊᓗᑎᒋ 

ᐃᓗᐊᓐᖏᑦᑐᐊᓘᒐᓗᐊᕐᓂᐊᖅᐸᑦ 

ᐱᔭᕐᓂᔾᔮᖏᒃᑲᓗᐊᖅᐸᑦ ᑕᒪᒃᑯᐊ ᐅᖃᐅᑕᐅᔪᑦ. 

ᐅᒃᐱᕈᓱᖕᓂᖅ ᑕᒪᓐᓇ ᑐᓐᖓᕕᒋᓯᒪᒐᒃᑯ 

ᒪᓕᒐᓕᐅᕐᕕᖕᒥ ᐃᖅᑲᓇᐃᔭᖅᑎᓪᓗᖓ.  

 

ᐅᖃᖅᑏ, ᐊᔾᔨᒌᓐᖏᑦᑐᓂᑦ ᐱᓕᕆᐊᒃᓴᖃᕋᑦᑕ 

ᑲᒪᒋᔭᒃᓴᖃᖅᑐᑕᓗ. 

 

ᐅᖃᖅᑎᐅᓪᓗᑎᑦ ᑲᑎᒪᑎᑦᑎᖃᑦᑕᖅᓯᒪᒐᕕᑦ 

ᒪᓕᒐᓕᐅᕐᕕᖕᒥᑦ ᐊᔾᔨᒌᒃᑎᑦᑎᓪᓗᑎᑦ ᐊᒻᒪᓗ 

ᐱᑦᑎᐊᖅᖢᑎᑦ, ᐊᒻᒪᓗᑦᑕᐅᖅ 

ᐃᒡᓚᖅᑎᑦᑎᓚᐅᖅᐸᒃᖢᑎᑦ, ᐃᓛᓐᓂᒃᑯᑦ, ᐃᓛᑎᒍᑦ 

ᒥᓂᔅᑕᐅᓐᖏᒃᑲᓗᐊᖅᖢᑕ 

ᒥᓂᔅᑕᐅᓂᕋᓚᐅᖃᑦᑕᕋᕕᑦ ᑕᒻᒪᕋᓗᐊᖅᖢᑎᑦ.  

 

>>ᐃᓪᓚᖅᑐᑦ 

 

ᐅᖃᖅᑏ, ᒥᓂᔅᑕᕗᑦ ᑲᒪᒋᔭᒃᓴᖃᕐᒪᑕ 

ᑭᒡᓕᓕᐊᕆᔭᐅᓯᒪᔪᑦ ᓂᕈᐊᖅᑕᐅᓂᕆᓯᒪᔭᖏᑕ 

ᐅᖓᑖᓄᑦ ᐃᔨᒋᔭᕆᐊᖃᕐᒪᑕ ᓄᓇᕗᓕᒫᑦᑎᐊᕐᒧᑦ 

ᐊᑲᐅᓛᔪᒥᑦ ᐊᑐᖁᓪᓗᒍ.  

 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᐳᖓ 

ᐅᖃᖅᑏ, ᐅᖃᐅᓯᒃᓴᒃᑲ ᐱᔭᕇᕈᒪᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒ, ᐅᓂᒃᑳᖅᑕᒥᓐᓂᒃ ᐱᐊᓂᒃᓯᖏᒻᒪᑦ 

ᑲᔪᓯᔪᒪᓪᓗᓂᓗ. ᐋᒡᒑᖅᑕᐅᕙ?  

ᖁᔭᓐᓇᒦᒃ. ᐋᒡᒑᖅᑐᒥᑦ ᑐᓴᓐᖏᓐᓇᒪ, ᒥᔅ ᐊᕐᓇᒃᑲᖅ 

ᑲᔪᓯᒋᑦ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᕈᐊᖅᑎᒋᓯᒪᔭᒃᑲᓗ, ᖁᔭᓐᓇᒦᒃ. 

ᒪᓕᒐᓕᐅᖅᑎᐅᖃᑎᒃᑳ. 
 

ᖃᐅᔨᒪᔪᖓ ᐱᔭᕐᓂᖏᑦᑐᕈᓘᖕᒪᑦ 

ᐃᒡᓗᐊᓃᖔᖅᑐᓂ ᑲᑎᒪᕐᔪᐊᕐᕕᐅᑉ. 

ᐅᓄᖅᑐᐊᓗᓐᓂᑦ ᓂᕆᐅᕝᕕᐅᖃᑦᑕᕐᒪᑕ ᒥᓂᔅᑕᐃᑦ, 

ᑕᖅᑲᒃᑯᐊ ᐊᒻᒪᓗ ᐅᕙᒍᑦ 

ᒪᓕᒐᓕᐅᖅᑎᑐᐃᓐᓇᐅᔪᒍᑦ ᐃᓛᓐᓂᒃᑯᓪᓗ ᓲᕐᓗ 

ᑲᓐᖑᓇᖅᑐᓂᒃ ᓲᕐᓗ ᐋᖅᑭᒃᓱᐃᔭᕆᐊᖃᖅᑐᑕ, 

ᐱᔭᕐᓂᖏᑦᑐᐊᓗᓐᓂᑦ ᐱᔾᔪᑎᐅᔪᓂᑦ ᐃᓛᓐᓂᒃᑯᑦ 

ᓴᖅᑭᖃᑦᑕᖅᑕᑎᓐᓂᒃ ᑭᒡᒐᖅᑐᖅᑐᑎᒍ ᓂᕈᐊᖅᑎᕗᑦ. 

ᖁᔭᓐᓇᒦᒃ, ᐅᕙᓐᓂᑦ ᕿᓄᐃᓵᕈᓐᓇᖃᑦᑕᕋᔅᓯ.  
 

ᐅᖃᖅᑏ, ᑲᑎᒪᔩᑦ ᒫᓃᑦᑐᑦ 

ᑭᐅᔪᓐᓇᖅᑎᑦᑎᔭᕆᐊᖃᕐᒪᑕ ᒐᕙᒪᒃᑯᓐᓄᑦ 

ᐃᓱᒪᓕᐅᕈᑎᒋᓚᐅᖅᑕᖏᓐᓄᑦ, 

ᐊᐅᓚᔾᔭᓚᐅᖅᑕᖏᓐᓄᓪᓗ. ᑲᑐᔾᔨᓪᓗᑕ ᐅᕙᒍᑦ 

ᒪᓕᒐᓕᐅᖅᑎᑐᐃᓐᓇᐅᔪᒍᑦ ᓂᐱᒋᔭᐅᔪᒍᑦ 

ᓄᓇᕗᒻᒥᐅᓂᑦ ᐊᐱᖅᓱᖅᑐᓂᒃ, ᖃᐅᔨᔪᒪᔪᓪᓗ 

ᒐᕙᒪᒃᑯᓪᓗ ᖃᓄᐃᓕᐅᓕᕋᓗᐊᕐᒪᖔᑕ ᐱᓕᕆᐊᓄᑦ 

ᐱᔨᑦᓯᕈᑎᓄᓪᓗ ᓄᓇᕗᒻᒥᐅᓄᑦ ᐱᔨᑦᑎᕈᑎᖏᓐᓄᑦ, 

ᐊᒻᒪᓗ ᖃᓄᖅ ᓯᕗᒧᐊᑦᑎᐊᕐᓂᐊᕐᒪᖔᑕ ᑕᒪᒃᑯᐊ 

ᐱᓕᕆᔭᐅᑎᓪᓗᒋᑦ.  
 

ᐅᖃᖅᑏ, ᓂᕈᐊᖅᑕᐅᕋᑖᕐᓂᑰᑎᓪᓗᑕ ᑕᓚᕖᓴᒃᑯᑦ 

ᑕᑯᔅᓴᐅᓪᓗᑕ ᑕᕝᕙᓂ ᑲᑎᒪᕐᔪᐊᖃᑦᑕᓚᐅᖅᑐᒍᑦ 

ᖃᖓᑕᓲᓕᕆᓂᕐᒥᑦ ᐅᑭᐅᖅᑕᖅᑐᒥᑦ 

ᑲᑎᒪᔾᔪᑎᖃᖅᑐᑕ. ᑖᒃᑯᐊ ᓈᓚᑦᑎᐅᓪᓗᑕ 

ᑲᑎᒪᔨᐅᑎᓪᓗᑕ ᑕᖅᑲᒃᑯᓂᖓ 

ᐃᓕᑉᐹᓪᓕᖅᑎᑦᑎᓚᐅᕐᒪᑦ 

ᓱᖅᑯᐃᖅᓯᕚᓪᓕᖅᑎᑦᑎᓪᓗᓂᓗ 

ᐱᔭᕐᓂᖏᑦᑐᐊᓗᒻᒥᑦ ᓄᓇᕗᒻᒥᐅᑦ ᓵᓐᖓᔭᖏᓐᓂᑦ 

ᑕᒪᑐᒧᖓ ᐊᒻᒪᓗᑦᑕᐅᖅ ᐊᔭᐅᖅᑐᖅᑐᑎᒍᑦ 

ᖃᖓᑕᓲᓕᕆᔩᑦ ᑭᐅᖁᓪᓗᒋᑦ ᐃᓱᒫᓘᑎᓂᑦ 

ᓴᖅᑭᖃᑦᑕᖅᑕᑎᓐᓂᒃ ᑭᐅᖁᓪᓗᒋᑦ.  
 

ᑖᒃᑯᐊ ᑲᑎᒪᑎᑦᑎᖃᑦᑕᓚᐅᖅᑕᕗᑦ 

ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑎᒍᑦ ᑖᒃᑯᐊ ᑕᒪᒃᑮᒃ 

ᒪᓕᒐᓕᐅᖅᑎᑐᐃᓐᓇᐃᑦ, ᒥᓂᔅᑕᐃᓪᓗ 

ᐊᐱᖅᓱᕈᓐᓇᖅᑎᑕᐅᓪᓗᑎᒃ ᑕᐃᒃᑯᓂᖓ 

ᖃᐃᖅᑯᔭᐅᓯᒪᔪᓂᒃ, ᐅᖃᓪᓚᒋᐊᖅᑐᖅᑎᑕᐅᓯᒪᔪᓂᒃ 

ᖃᖓᑕᓲᓕᕆᔨᒃᑯᓐᓃᓐᖔᖅᑐᓂᒃ. ᑕᐃᒪᓐᓇ 

ᐃᖅᑲᓇᐃᔭᖃᑎᒌᒋᐊᒃᓴᖅ ᑲᑐᔾᔨᓪᓗᑕ 

ᐊᔾᔨᐅᓐᖏᑦᑑᒻᒪᑦ, ᓴᓐᖏᓂᐅᓪᓗᓂᓗ 

ᐊᒡᒍᖅᑐᖅᓯᒪᐅᓐᖏᑦᖢᑕ ᑕᐃᒪᓐᓇ ᒐᕙᒪᐅᒐᑦᑕ. 

ᐊᒻᒪᓗᑦᑕᐅᖅ ᓂᕆᐅᑦᑎᐊᖅᐳᖓ ᑭᖑᓪᓕᕐᒥᑦ 

ᒪᓕᒐᓕᐅᖅᑏᑦ ᑲᑎᒪᔨᒋᓂᐊᖅᑕᖏᑦ 

ᑕᐃᒪᓐᓇᐃᓕᐅᖁᓪᓗᑎᒃ 

ᐃᖅᑲᓇᐃᔭᑦᑎᐊᒃᑲᓐᓂᖁᓪᓗᒋᑦ.  

ᐅᖃᖅᑏ, ᖃᐅᔨᒪᔪᒃᓴᐅᒐᕕᑦ ᐅᓄᖅᑐᑦ ᓄᓇᕗᒻᒥᐅᑦ 

ᐱᖃᓯᐅᑎᓪᓗᒋᑦ ᐃᖃᓗᓐᓂ ᓴᐃᓕᕕᒻᒥ 

ᑲᑐᔾᔨᖃᑎᒌᖑᔪᑦ ᐃᖅᑲᓇᐃᔭᖃᑦᑕᖅᓯᒪᒻᒪᑕ 

ᐱᖃᓯᐅᔾᔭᐅᓪᓗᑎᒃ ᐱᐅᓯᒋᐊᖁᓪᓗᒋᑦ ᐃᓐᓇᑐᖃᐃᑦ 

ᐱᔨᑦᓯᕈᑎᒋᔭᖏᓐᓄᑦ.  

 

ᑖᒃᑯᐊ ᓴᐃᓕᕕᒃ ᑕᒪᑐᒥᖓ 

ᐱᕙᓪᓕᐊᓯᒪᒐᓗᐊᖅᑎᓪᓗᒋᑦ ᒪᑯᓄᖓ 

ᐸᕐᓇᐅᓯᐅᕐᓂᕐᒧᑦ ᐊᑯᓂᐅᔪᒥᑦ ᐸᖅᑭᔭᐅᓯᒪᒻᒪᑦ 

ᐃᖃᓗᓐᓂᑦ. ᑖᓐᓇ ᐊᖅᑯᑎᒋᔭᕗᑦ 

ᐱᒋᐊᓕᑕᐃᓐᓇᕐᒪᑦ. ᓂᕆᐅᓚᐅᕋᒪ 

ᐊᕗᓐᖓᑲᓐᓂᖅᓯᒪᒐᔭᓐᖑᐊᕐᓂᐊᓚᐅᕋᓗᐊᕋᑦᑕ 

ᑕᕝᕗᖓ ᐱᓕᕆᐊᒧᑦ ᓂᕿᓄᑦ, ᑭᓯᐊᓂᓕ 

ᐃᓱᒪᕗᖓ ᑖᓐᓇ ᒐᕙᒪᒃᑯᓐᓃᓐᖔᖅᑐᖅ ᑖᔅᓱᒥᖓ 

ᐃᓐᓇᐃᑦ ᐸᖅᑭᔭᐅᔭᕆᐊᖃᕐᓂᖏᑦ ᐊᒻᒪᓗ 

ᐱᑕᖃᕆᐊᖃᕐᓂᖏᑦ ᓄᓇᓕᓕᒫᓂᑦ 

ᐱᒻᒪᕆᐅᑎᑕᐅᓂᐊᖅᐳᖅ, ᑕᐃᒪ ᐊᑐᖃᑦᑕᖅᓯᒪᔪᑦ 

ᑕᐅᑐᑦᑐᒋᑦ ᐊᒻᒪᓗ ᑐᐊᕕᕐᓇᕆᔭᐅᓗᓂ 

ᐱᓕᕆᐊᖑᓗᓂ.  

 

ᐅᖃᖅᑏ, ᑕᐃᒪ ᐱᕕᖃᕐᓂᓐᓂᑦ ᖁᔭᒋᔪᒪᔭᒃᑲ 

ᑲᑎᒪᔩᑦ ᐃᓚᒋᔭᐅᔪᑦ ᑕᕝᕙᓂ ᓴᐃᓕᕕᑦᑎᓐᓄᑦ 

ᑕᒫᓂ ᐱᓕᕆᖃᑦᑕᖅᓯᒪᒻᒥᒻᒪᑦ.  

 

ᐅᖃᖅᑏ, ᓄᓇᕗᒻᒥᐅᑦ ᓄᓇᕗᓕᒫᒥ ᐱᒻᒪᕆᐅᔪᓂᒃ 

ᐋᖅᑭᒃᓱᐃᖃᑦᑕᕐᓂᐊᕐᒪᑕ ᓄᓇᕗᑦ ᓯᕗᓂᒃᓴᖏᓐᓄᑦ 

ᐱᓇᓱᐊᕈᓯᐅᓂᐊᖅᑐᒥᑦ ᐊᒡᒋᖅᑐᒥᑦ. 

ᐅᒃᐱᕈᓱᑦᑎᐊᖅᐳᖓ ᑖᒃᑯᐊ ᐊᕐᓇᐃᑦ ᐊᖑᑏᓪᓗ 

ᐊᑎᕐᒥᓂᑦ ᑐᓂᓯᓂᐊᖅᑐᔅᓴᐅᒻᒪᑕ 

ᓂᕈᐊᕐᓂᐅᓂᐊᖅᑐᒥᒃ.  

 

ᒫᓐᓇᐅᔪᕐᓕ ᑕᐃᒪ ᑐᓵᔪᐃᓐᓇᐅᑎᓪᓗᒋᑦ ᐅᖃᕐᓗᖓ 

ᐊᐱᖅᓱᕐᓂᐊᕋᒃᑭᑦ ᑖᒃᑯᐊ 

ᐃᖃᓗᐃᑦ−ᓂᐅᖁᓐᖒᒥᐅᑕᐃᑦ ᐅᒃᐱᕈᓱᖁᓪᓗᒋᑦ 

ᐅᕙᓐᓂᒃ. ᓂᕆᐅᑦᑎᐊᖅᐳᖓ ᐋᔩᖃᑎᒌᖃᑦᑕᕐᓂᕐᒥᒃ 

ᐅᖃᖃᑎᒌᖃᑦᑕᓂᕐᒥᓪᓗ ᐱᓇᓱᐊᕈᓯᕐᓂᑦ 

ᐊᒡᒋᖅᑐᓂᒃ.  

 

ᐅᖃᖅᑏ, ᑖᒃᑯᐊ ᐃᖅᑲᕈᒪᒻᒥᒐᒃᑭᑦ ᐱᒻᒪᕆᐅᓂᖏᑦ 

ᐃᓚᑯᓗᑉᐳᑦ ᑕᐃᒫᒃ ᐱᔭᕇᑦᑎᐊᕋᓱᑦᑎᓪᓗᑕ 

ᐱᓕᕆᐊᑦᑎᓐᓂ ᒪᓕᒐᓕᐅᕐᕕᒻᒥ 

ᒪᓕᒐᓕᐅᖅᑎᐅᖃᑕᐅᑎᓪᓗᑕ.  

ᐱᒻᒪᕆᐊᓘᒻᒪᑦ ᑖᒃᑯᐊ ᐅᖃᖃᑦᑕᕋᑖᕐᒪᑕ 

ᒪᓕᒐᓕᐅᖅᑏᑦ ᑖᒃᑯᐊ ᐃᓚᒋᔭᕗᑦ ᓇᓪᓕᒋᔭᕗᓪᓗ 

ᑕᐱᖃᖅᑎᓪᓗᒋᑦ ᐅᕙᓂ ᐱᓗᐊᖅᑐᒥ 

ᐊᒃᓱᕈᕐᓇᖅᑐᖃᖅᑎᓪᓗᒍ ᐋᖅᑭᓱᐃᓇᓱᒃᑐᑕ 

ᐱᔭᕆᑐᔪᒻᒪᕆᓐᓄᑦ ᑕᕝᕙᓂ ᓴᖅᑭᖃᑦᑕᖅᑕᑎᓐᓂ 

ᒪᓕᒐᓕᐅᕐᕕᒻᒥ ᐅᓪᓗᑕᒫᑦ ᓂᕈᐊᖅᑎᒋᓯᒪᔭᕗᑦ 

ᐱᓕᕆᖃᑎᒋᓕᕌᖓᑦᑎᒍᑦ.  

 

ᐅᖃᖅᑏ, ᐱᓕᕆᔪᓐᓇᕆᓯᒪᒐᒃᑯ ᐃᖅᑲᓇᐃᔮᕋ 

ᒪᓕᒐᓕᐅᖅᑎᐅᓪᓗᖓ ᐃᑲᔪᖅᓯᖅᑕᐅᓂᓐᓄᑦ 

ᑕᓯᐅᖅᑕᐅᓂᓐᓄᓪᓗ ᐅᐃᒐ ᐋᑦᑎ ᐅᕙᓃᑦᑐᖅ 

ᐅᓪᓗᒥ ᖁᔭᒋᔪᒪᓪᓗᒍᓗ ᐆᒻᒪᑎᓐᓂᒃ 

ᓴᓐᖏᔫᖏᓐᓇᐅᔭᕐᒪᑦ. ᕿᑐᕐᖓᒃᑲᓗ ᖁᔭᓕᔪᒪᓪᓗᒋᑦ 

ᐃᕐᖑᑕᒃᑲᓗ ᑐᓐᖓᑎᑕᐅᖏᓐᓇᕋᒪ ᐊᒻᒪᓗ 

ᑐᓵᔪᐃᓐᓇᐅᑎᓪᓗᒋᑦ ᖁᔭᓐᓇᒦᕈᒪᓪᓗᒋᑦ. 

ᓇᓕᒧᐃᓐᓇᖅᑐᒥᒃ ᐅᕙᓐᓄᑦ 

ᐃᖅᑲᓇᐃᔭᕋᓱᑦᑎᓪᓗᖓ.  

 

ᐊᓈᓇᒐᓗ, ᐊᑖᑕᒐᓗ, ᒪᒍᓚ ᐊᒻᒪᓗ ᒪᐃᒃ ᒑᑦᓄ, 

ᖁᔭᒋᔪᒪᒋᓪᓗᒋᑦ, ᑖᒃᑯᐊ ᓴᓂᓐᓃᖏᓐᓇᐅᔭᕐᒪᑕ 

ᐊᒻᒪᓗ ᖃᑕᓐᖑᑎᒃᑲ ᐊᒻᒪᓗ ᐃᓚᔮᒃᑲ 

ᐃᖃᓗᒻᒥᐅᖑᓪᓗᑎᑦ ᐸᓐᓂᖅᑑᒥᓗ. 

ᑕᒫᓃᖏᓐᓇᐅᔭᕐᒪᑕ ᐅᕙᓐᓄᑦ ᐱᔪᒪᓕᕌᖓᒪ.  

 

ᐅᖃᖅᑏ, ᐱᓕᕆᐊᕋ 

ᐱᔭᕐᓂᖅᓯᕚᓪᓕᖅᑎᑕᐅᖃᑦᑕᕐᒪᑦ 

ᓂᕈᐊᖅᑕᐅᓯᒪᕕᓐᓄᑦ ᐃᑲᔪᖅᑎᓐᓂ ᑲᐃᓕ ᐋᕆᐊᒃ 

ᑕᕝᕙᓃᑦᑐᖅ ᒫᓐᓇ ᐅᓪᓗᒥ ᐊᒻᒪᓗ 

ᐱᓕᕇᓐᓇᖃᑦᑕᕐᓂᖓᓄᑦ ᖁᔭᓐᓇᒦᕈᒪᓪᓗᒍ. 

 

ᐃᓱᓕᔾᔪᑎᒋᓗᒍ, ᐅᖃᖅᑏ, ᑖᒃᑯᐊ 

ᖁᔭᒋᔭᕆᐊᖃᖅᑕᒃᑲ ᐱᕈᖅᐸᓪᓕᐊᖏᓐᓇᐅᖃᓱᖏ 

ᑖᒃᑯᐊᓗ ᐃᖅᑲᓇᐃᔭᖅᑏᑦ ᐱᖓᔪᖓᓂᒃ 

ᓇᑎᕐᒥᑦᑐᖅ, ᐅᖃᖅᑏ, ᐊᒻᒪᓗ ᖁᔭᒋᓯᒪᒻᒪᕆᑉᐸᒃᑲ 

ᐋᓕᒃᔅ ᐃᑲᔪᕐᓂᖓᓄᑦ ᓯᕚᓐ ᐊᒻᒪᓗ ᑭᐅᕋᓐ. 

ᑕᓯᐅᖅᑕᐅᖃᑦᑕᖅᓯᒪᒐᒪ ᐊᒻᒪᓗ 

ᐱᕈᕈᓐᓇᖅᑎᑕᐅᓯᒪᒐᒪ ᐃᓂᒋᔭᓐᓂ 

ᒪᓕᒐᓕᐅᖅᑎᐅᓪᓗᖓ ᐊᕐᕌᒍᓂᑦ ᑎᓴᒪᐅᕋᑖᖅᑐᓂᑦ. 

ᒪᑯᓄᖓ ᐱᕕᖃᖅᑎᓪᓗᑕ ᐅᖃᖃᑎᒌᓐᓂ ᑕᒪᒃᑯᐊ 

ᑎᑎᕋᕈᓐᓇᖃᑦᑕᕐᒪᑕ ᐊᐱᖅᑯᑎᒋᔪᒪᔭᓂ  

ᐃᓱᒪᔅᓴᖅᓯᐅᕈᑎᖃᖅᑎᑦᑎᑦᑎᐊᕋᔅᓴᕕᑦ 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4880 

ᐊᒻᒪᓗ ᐅᖃᖃᑎᒌᓐᓂᑎᒍᑦ ᐊᒃᓱᕈᕐᓇᑐᒃᑰᖅᑎᓗ 

ᓄᓇᕗᒻᒥᐅᓂᑦ ᑕᐅᑐᑦᑕᐅᖏᓐᓇᐅᔭᖅᑐᑦ ᐅᓪᓗᑕᒫ. 

ᖁᔭᓐᓇᒦᒃ. ᑖᒃᑯᐊ ᓯᓚᑐᓂᕆᔭᓯ 

ᐊᒥᖅᑲᖃᑦᑕᕋᔅᓯᐅᒃ.  

 

ᑖᒃᑯᐊ ᖁᔭᒋᔭᕆᐊᖃᖅᑕᒃᑲ ᐃᓱᓕᓐᖏᒻᒪᑕ ᓱᓕ. 

ᑕᐃᒪᓕ ᔮᓐ ᑯᐊᒃ, ᖁᔭᒋᔪᒪᓪᓗᒍ ᑎᑎᕋᖅᑎ 

ᒪᓕᒐᓕᐅᕐᕕᒻᒥ. ᔮᓐ ᑕᓯᐅᖅᓯᒪᖃᑦᑕᖅᑕᐃᑦ 

ᖁᔭᒋᔭᐅᖃᑦᑕᕐᒪᕆᑉᐳᖅ. ᑖᒃᑯᐊ ᐱᓕᕆᓂᕆᓯᒪᔭᑎᑦ 

ᖃᐅᔨᒪᔭᒃᑕᑎᑦ ᐱᒻᒪᕆᐅᒻᒪᑕ 

ᑲᔪᓯᑦᑎᐊᕆᐊᖃᑦᑕᖅᓯᒪᔪᓄᑦ ᐅᓪᓗᒥᒧᑦ ᐊᒻᒪᓗ 

ᐃᓱᒪᓇᕋᓗᐊᖅᐳᖅ ᓯᕗᓂᔅᓴᒥ ᒪᓕᒐᓕᐅᕐᕕᔅᓯ. 

ᖁᔭᓐᓇᒦᒃ ᐱᓕᕆᔪᒪᓂᕆᓯᒪᔭᕐᓄᑦ ᐊᒻᒪᓗ 

ᐅᐱᒋᔪᒪᓪᓗᑎᑦ ᐊᕐᕌᒍᓂᑦ 45-ᓂᒃ ᐱᔨᑦᑎᕋᓕᕋᕕᑦ 

ᒐᕙᒪᒃᑯᓐᓄᑦ.  

 

ᐅᖃᖅᑏ, ᐃᓕᓴᕆᔪᒪᒋᓪᓗᒍ ᓯᑏᕙᓐ ᐃᓄᒃᓱᒃ 

ᐃᑲᔪᖅᓰᖃᑦᑕᕐᓂᖓᓄᑦ ᐊᒻᒪᓗ 

ᑕᓯᐅᖅᓯᖃᑦᑕᕐᓂᖓᓄᑦ ᑲᑎᒪᕐᔪᐊᖅᑎᓪᓗᑕ 

ᑲᑎᒪᑐᐃᓐᓇᓂᒃᑯᓪᓗ ᑲᑎᒪᓂᑦᑎᓐᓂ. ᐱᓗᐊᖅᑐᒥ 

ᑲᓐᖑᓇᖅᑐᒥ ᐃᓱᒪᔅᓴᖅᓯᐅᕈᑎᖃᖅᑎᓪᓗᑕ 

ᐱᖁᔭᒃᓴᓂᑦ. ᖁᔭᓐᓇᒦᒃ, ᓯᑏᕙᓐ 

ᖁᔭᒋᔭᐅᓯᒪᒻᒪᕆᑉᐳᖅ ᐱᓕᕆᓃᑦ.  

 

ᑭᖑᓪᓕᖅᐹᖑᔪᒥᒃ ᒥᑭᓐᓂᖅᐹᖑᓐᖏᑦᑑᒐᓗᐊᖅ, 

ᖁᔭᒋᔪᒪᕙᕋ ᑖᒃᑯᐊ ᐃᑲᔪᖅᑎᒋᖃᑦᑕᖅᑕᕗᑦ 

ᓯᕗᓪᓕᖅᐹᒥᒃ ᖁᓪᓕᕐᒥᓗ ᑕᒪᒃᑯᐊ ᑮᓇᐅᔭᓕᕆᔩᑦ 

ᐃᖏᕐᕋᔭᓇᕈᔪᓕᕆᔩᑦ ᐊᓪᓚᕝᕕᓕᕆᔩᑦ, 

ᖃᕋᓴᐅᔭᓕᕆᔩᑦ, ᐃᓗᐊᓐᖏᓕᐅᕈᑎᖃᐃᓐᓇᐅᔭᕋᒪ 

ᖃᕋᓴᐅᔭᒧᑦ ᖁᕕᐊᓇᒻᒪᕆᑦᑐᖅ ᐃᑲᔪᖅᑕᐅᓗᖓ 

ᕿᓂᕈᓐᓇᖃᑦᑕᖏ ᑖᒃᑯᐊ ᐃᖅᑲᓇᐃᔭᖅᑏᑦ ᐅᕙᓂ 

ᐃᒃᓯᕚᖅᑐᑦ. ᐃᖅᑲᓇᐃᔭᖅᑏᑦ ᐃᒪᓐᓇ 

ᐱᔪᒪᔭᓕᒫᑦᑎᓐᓂᑦ ᐱᑕᖃᖅᑎᑦᑎᖃᑦᑕᕐᒪᑕ 

ᐱᓕᕆᔪᓐᓇᖁᓪᓗᑕ ᑭᓯᐊᓂ ᑕᑯᒃᓴᐅᓐᖏᑦᑐᒃᑯᑦ 

ᐱᓕᕆᖃᑦᑕᕐᒪᑕ.  

 

ᐄ, ᐊᒻᒪᓗ ᑐᓵᔨᕗᑦ ᖁᔭᓐᓇᒦᒃ ᐊᖑᒻᒪᑎᖃᑦᑕᕋᔅᓯ 

ᐳᐃᒍᕌᖓᒪ 

ᑐᓵᔨᑕᖃᕐᒪᑦ ᐃᒪᓐᓇ ᓱᒃᑲᓕᔪᓐᓇᕐᓗᖓ ᒫᓐᓇ 

ᐅᖃᓪᓚᓕᕌᖓᒪ ᐊᐱᖅᓱᓕᕌᖓᒪᓗ ᓱᒃᑲᔪᒥᑦ, 

ᖁᔭᓐᓇᒦᒃ ᕿᓄᐃᓵᖃᑦᑕᕋᔅᓯ ᐱᒻᒪᕆᐅᔪᓂᒃ 

ᐱᓕᕆᔪᓂᑦ.  

 

ᐃᓱᓕᔾᔪᑎᒋᓪᓗᒍ, ᑕᐃᒪ ᐱᕕᖃᕐᓂᓐᓂᑦ ᑕᐃᒃᑯᐊ 

ᓂᕈᐊᖅᑕᐅᓇᓱᒃᑲᓐᓂᕐᓂᐊᖅᑐᓕᒫᑦ 

ᓯᕗᓂᒃᓴᖃᑦᑎᐊᕐᓂᐊᖅᐳᓯ. ᐊᒻᒪᓗ 

ᓂᕈᐊᒐᒃᓴᐅᓂᐊᖅᑐᑦ ᓯᕗᓪᓕᖅᐹᒥᒃ 

ᐃᓱᒪᒐᓗᐊᖅᐳᖓ 

ᖁᕕᐊᒋᑦᑎᐊᕐᓂᐊᖅᑕᒃᓴᕆᒐᓗᐊᖅᐱᐅᒃ 

ᖃᐅᔨᕙᓪᓕᐊᓗᒋᑦ ᐃᓕᑉᐸᓪᓕᐊᓗᒋᓪᓗ 

ᐃᓱᒫᓗᒋᔭᐅᖃᑦᑕᖅᑐᐃᑦ ᓂᕈᐊᖅᑎᔅᓯᓐᓂᑦ, 

ᓂᕈᐊᕐᕕᔅᓯᓐᓂᑦ. 

 

ᑕᐃᒪᓕ ᑖᓐᓇ ᐃᓕᓐᓇᖅᑐᒻᒪᕆᐅᒻᒪᑦ ᖃᓄᖅ 

ᐃᓄᐃᑦ ᐃᑉᐱᒍᓱᒻᒪᖔᑕ ᓄᓇᔅᓯᓐᓂᑦ ᐊᒻᒪᓗ 

ᓂᕈᐊᖅᑕᐅᓯᒪᔭᖏᑦ ᐊᒻᒪᓗ ᐄ, 

ᖁᔭᓕᕚᓪᓕᕐᓂᐊᕋᔅᓯ ᑖᒃᑯᐊ ᐱᔭᕐᓂᖅᑐᑯᓗᓐᓂᑦ 

ᑭᐅᔾᔪᑎᑕᖃᓐᖏᒻᒪᑦ ᑖᒃᑯᓄᖓ 

ᐃᓗᐊᓐᖏᓕᐅᕈᑎᒋᔭᐅᔪᓄᑦ ᓄᓇᕗᒻᒥ.  

 

ᐅᖃᖅᑏ, ᐊᒃᓱᕈᕐᓇᖅᑐᒃᑰᕋᓗᐊᖅᑎᓪᓗᑕ 

ᐅᑉᐱᕈᓱᑦᑎᐊᕋᒪ ᐱᓕᕆᖃᑎᒌᓐᓂᒃᑯᑦ ᐊᒻᒪᓗ 

ᐃᖅᑲᓇᐃᔭᖃᑎᒌᓐᓂᒃᑯᑦ ᐱᔭᕇᖅᓯᔪᓐᓇᕋᑦᑕ 

ᐊᖏᔪᕐᔪᐊᒻᒪᕆᒻᒥᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑐ ᐊᐃᓴᑭ ᓲᔪᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 656 - 4(3): 

ᐃᓱᒪᒋᔭᖏᑦ ᑭᒡᒐᖅᑐᐃᓪᓗᓂ ᖁᑦᑎᒃᑐᒥᒃ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᖏᖅᓯᒡᒐᒻᒪᕆᒃᐳᖓ.  

 

ᐅᓪᓗᒃᑯᑦ, ᓄᓇᕗᒻᒥᐅᑦ, ᑕᐅᑐᒃᑐᑦ ᐊᒻᒪᓗ ᑖᒃᑯᐊ 

ᑕᒪᐅᖓ ᐳᓛᕆᐊᖅᓯᒪᔪᑦ ᑐᓐᖓᓱᒋᑦᑎ ᐊᒻᒪᓗ 

ᓯᕗᓕᖅᑎᕗᑦ ᐊᒻᒪᓗ ᒥᓂᔅᑕᐃᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᓯᕗᓪᓕᕐᒥᒃ. 

 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕈᐊᖅᑕᐅᓯᒪᓂᕆᔭᓐᓂᒃ ᐅᖃᐅᓯᖄᕐᔪᒍᒪᖕᒥᒐᒪ 

ᐊᔪᓐᖏᓐᓂᐊᓗᓐᓂᑦ ᓴᖅᑭᑦᑎᔾᔮᓐᖏᒃᑲᓗᐊᖅᐳᖓ. 

ᑑᓂ ᐋᖁᐊᖅ, ᓂᖓᐅᒐ ᐅᖃᐅᓯᖃᖅᑲᐅᖕᒪᑦ, 

ᒐᕙᒪᓕᕆᓂᕐᒥᒃ ᖃᐅᔨᒪᖏᑦᑎᐊᒻᒪᕆᓚᐅᕋᒪ 

ᓲᖃᐃᒻᒪ ᐊᖑᓇᓱᒃᑎᑐᐃᓐᓇᐅᒐᒪ, ᑕᒪᓐᓇ 

ᐊᖑᓇᓱᖕᓂᖅ ᐱᓕᕆᐊᑐᐊᕆᓪᓗᒍ, ᖃᓄᕐᓗ ᒪᑯᐊ 

ᐊᐅᓚᓲᖑᖕᒪᖔᑕ ᖃᐅᔨᒪᓐᖏᑦᑎᐊᖅᑐᖓ.  

 

ᑕᐃᒪᓕ ᑎᓴᒪᒋᓕᖅᑕᖓᓐᓂᑦ ᓂᕈᐊᕐᓂᖅ ᑕᒪᓐᓇ, 

ᓇᓗᓇᐃᖅᓯᓂᐊᕋᒪ ᐅᖃᖅᑏ, 

ᑲᑕᒃᓯᒪᐃᓐᓇᕋᓱᒃᑎᓪᓗᖓ ᐃᓱᒪᒥᒃ 

ᑎᑭᑦᑐᖃᓚᐅᖅᓯᒪᖕᒪᑦ ᓯᕗᓪᓕᖅᐹᒥᒃ 

ᓂᕈᐊᒐᒃᓴᐅᔭᕆᐊᖃᖅᑐᖓ. ᓄᖅᑲᖅᑎᖦᖢᒍ ᐊᔪᕋᒪ. 

ᓱᓕ ᐅᓪᓗᑦ ᖃᔅᓯᑦ, ᐱᓇᓱᐊᕈᓯᓕᒫᖅ ᓈᑎᓪᓗᒍ 

ᑕᐃᓐᓇ ᖃᐃᒃᑲᓐᓂᑐᐃᓐᓇᕆᓪᓗᓂ. ᖃᐃᔪᖅ 

ᑕᐃᓐᓇ ᕿᐱᓗᒃᖢᒍ.  

 

ᐃᒪᐃᑦᑐᓂᒃ ᐊᓐᓄᕌᖅᓯᒪᓂᖅ ᐊᔪᕋᒪ 

ᐊᓐᓄᕌᖃᕐᓇᖓᓗ ᐊᖏᓐᖏᑦᑐᖓ. ᑖᓐᓇ 

ᓂᕈᐊᕐᓇᖅ ᖃᒡᓕᒻᒪᕆᒃᑎᓪᓗᒍ ᖃᐃᔪᖃᓚᐅᕐᒥᖕᒪᑦ 

ᓱᓕ ᓂᕈᐊᒐᒃᓴᐅᔭᕆᐊᖃᕐᓂᓐᓂᒃ. ᑕᕝᕘᓇ 

ᓴᓐᖏᔪᒻᒪᕆᖕᒥᑦ ᐅᕙᓐᓄᑦ ᓂᕈᐊᒐᒃᓴᐅᔪᒪᓕᖅᖢᖓ 

ᐅᖃᐅᓯᖃᓕᓚᐅᖅᐳᖓ ᓯᕗᓪᓕᖅᐹᒥᒃ. ᑖᓐᓇ, 

ᐅᖃᖅᑏ, ᑕᐃᒪᐃᑦᑑᑎᓪᓗᒍ ᐆᒥᖓ ᐅᖃᕈᒪᔪᖓ 

ᐊᔪᕐᓇᖏᓐᓂᖓᓂᑦ ᑕᐃᒃᑯᐊ ᐱᓇᓱᒃᐸᖕᓂᐊᖅᑐᒃᑯᑦ.  

 

ᐆᒥᖓ ᓯᕗᓪᓕᖅᐹᒥᒃ ᑕᕝᕗᖓ ᐃᖏᓐᓇᒪ, 

ᑲᓐᖑᑦᑕᐅᒐᒪ ᑲᓐᖑᓱᓚᐅᖅᓯᒪᔪᖓ. ᐅᕙᓐᓂᐊᓗᒃ 

ᐃᒃᓯᕚᖅᖢᖓ ᑕᐅᑐᒃᑕᐅᕗᖓ ᓲᕐᓗ 

ᐅᖃᓪᓚᒋᐊᒃᓴᖅ ᓲᕐᓗ ᐊᔪᕐᓇᖅᑰᔨᓪᓗᓂ ᑭᓯᐊᓂ 

ᑕᒪᓐᓇ ᐊᔪᕐᓇᓐᖏᑦᑎᐊᒻᒪᕆᒃᑐᖅ.  

 

ᓇᓗᓇᐃᖅᓯᐊᕐᔪᖕᓂᐊᕋᒪ ᐊᒃᓱᕉᑎᒋᓚᐅᖅᑕᓐᓂᒃ 

ᓯᕗᓪᓕᖅᐹᒥᒃ ᑕᕝᕗᖓ ᐃᖏᕐᓇᒪ ᑕᕝᕙᓐᖓᑦ 

ᐃᓱᒪᒥᑦ ᑎᑭᑦᑐᖃᓚᐅᕐᒥᖕᒪᑦ ᐊᓂᔭᕆᐊᖃᕐᓂᕐᓂᒃ, 

ᑲᑎᒪᕐᔪᐊᕐᓇᐅᑉ. 

 

ᐅᖃᖅᑏ, ᑕᒪᓐᓇ ᐅᖃᐅᓯᒃᓴᓗᓐᓈᕋ ᐱᔭᕇᕈᒪᓪᓗᒍ 

ᒪᓕᒐᓕᐅᖃᑎᓐᓄᑦ ᐊᖏᖅᑕᐅᔪᒪᒐᓗᐊᖅᐳᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᖁᑦᑎᒃᑐᒧᑦ, 

ᐅᓂᒃᑳᖅᑕᓂ ᐱᖓᓂᒃᓯᖏᒻᒪᑦ. ᐱᐊᓂᒃᓯᔪᒪᓪᓗᓂᓗ 

ᐋᒡᒑᖅᑕᐅᕙ? ᐋᒡᒑᖅᑐᒥᑦ ᑐᓴᓐᖏᓐᓇᒪ, ᒥᔅᑐ ᓲᔪᖅ 

ᑲᔪᓯᒋᑦ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᒃ 

ᒪᓕᒐᓕᐅᖅᑎᐅᖃᑎᒃᑲ.  

 

ᐊᓂᑐᐃᓐᓇᓚᐅᖅᓯᒪᒐᒪ ᑕᕝᕙᓐᖓᑦ. ᑖᓐᓇ 

ᓯᕗᓪᓕᖅᐹᖅ ᐊᒃᓱᕈᕐᓂᕆᓚᐅᖅᑕᕋ. 

ᐊᒃᓱᕉᑎᖃᓪᓚᑦᑖᓚᐅᕋᒪ ᑕᒪᑐᒥᖓ ᐃᓄᐃᑦ 

ᐅᒃᐱᕆᔭᖏᓐᓂᒃ ᓲᕐᓗ ᑕᐃᔅᓱᒪᓂ 

ᑲᑎᒋᐊᓐᖓᖅᑎᓪᓗᑕ ᑕᒪᑐᒥᖓ 

ᐅᖃᐅᓯᖃᖅᑎᓪᓗᖓ ᐃᓄᐃᑦ ᐅᒃᐱᕆᔭᖏᓐᓂᒃ. 

ᑕᒪᑐᒥᖓ ᐱᓕᕆᐊᖃᕐᓂᐊᕐᓂᕋᖅᑎᓪᓗᖓ 

ᐃᖅᑲᐅᒪᔪᖓ. ᑕᒪᑐᒥᖓ 

ᑮᓇᐅᔭᖅᑐᕈᑎᒃᓴᑐᐃᓐᓇᕐᒥᒡᒎᖅ ᐱᓕᕆᔪᖓ.  

 

ᑲᓇᑕᒥᐅᑕᐅᓪᓗᖓᒎᖅ ᐱᖁᔭᕐᔪᐊᖅ ᓱᕋᒐᓱᓕᖅᑕᕋ. 

ᑕᐃᒪᓐᓇ ᐃᓱᒪᖃᓐᖏᑦᑎᐊᒻᒪᕆᓚᐅᖅᑐᖓ. ᐅᓇ 

ᑐᕌᒐᕆᓚᐅᖅᑕᕋ ᐃᓄᐃᑦ ᐅᒃᐱᕆᔭᖓ 

ᐊᔪᓐᖏᓐᓂᖏᑦ, ᖃᓄᑐᐃᓐᓇᑦᑎᐊᖅ ᐊᐱᖅᑯᓯᖏᑦ. 

ᑖᓐᓇ ᑐᕌᒐᕆᓚᐅᕋᒃᑯ. ᑕᐃᒪᐃᑦᑑᑎᓪᓗᒍ, ᑖᓐᓇ 

ᑕᐃᒪᓐᖓ ᐊᕐᕌᒍᑦ ᑖᒃᑯᐊ ᑎᓴᒪᑦ ᓈᔪᑦ, ᑎᓴᒪᑦ.  

ᐊᑐᕋᒃᑭᑦ ᑲᑎᒪᓂᕗᑦ ᑕᒫᑦ ᑕᒪᓐᓇ 

ᐃᓕᓴᕆᔭᐅᖁᓪᓗᒍ ᑕᐃᒪᓐᖓᑦ ᑕᐃᒪᓐᖓᑦ. 

 

ᐅᓇ ᐊᔪᓐᖏᑦᑐᐊᓘᓗᖓ ᐱᓐᖏᑦᑐᖓ. 

ᐊᔪᑦᑎᐊᖅᑐᖓ. ᐃᓕᔅᓯᓐᓂ ᒐᕙᒪᐃᑦ 

ᐊᐅᓚᑦᑎᓂᕐᒥᑦ ᓇᓗᓂᖅᐹᖑᒐᓗᐊᖅᑎᓪᓗᖓ 

ᑭᓯᐊᓂ ᐃᖕᓇ ᐊᑐᓚᐅᖅᑕᕗᑦ ᐃᓅᑎᓪᓗᑕ ᑕᒪᐅᖓ 

ᐃᖏᕐᕋᕙᓪᓕᐊᓪᓗᖓ, ᑕᒪᒃᑯᐊ ᑕᑯᓯᒪᒐᒃᑭᑦ. 

ᖁᕕᐊᓇᖅᑐᑦ. ᖁᕕᐊᓇᓐᖏᑦᑐᑦ. ᑕᕝᕗᖓ 

ᒐᕙᒪᖃᓕᕐᓂᑦᑎᓐᓄᑦ. ᑭᓯᐊᓂ ᑕᕝᕙᓂ 

ᐊᑯᓐᓂᖓᓂ ᓈᒻᒪᖏᑦᑐᒥᑦ ᐱᑕᖃᕐᒪᑦ 

ᐋᖅᑭᒋᐊᕆᐊᖃᓪᓚᑦᑖᖅᑐᒥᑦ ᓄᓇᕘᒥ ᐃᓄᐃᑦ 

ᐅᒃᐱᕆᔭᖏᓐᓂᒃ. ᐱᔭᕆᐊᖃᓪᓚᑦᑖᖅᖢᓂᓗ ᑖᓐᓇ. 

ᐱᔭᕆᖃᓪᓚᑦᑖᖅᑐᖅ!  

 

ᐆᒥᖓ ᓴᐱᕈᓐᓃᕈᑎᖃᖃᑦᑕᖅᓯᒪᔪᖓ, ᓄᓇᕘᒥ 

ᓂᕈᐊᖅᑎᒋᓯᒪᔭᑐᐊᖑᓐᖏᑕᓐᓄᑦ. ᐸᖕᓂᖅᑑᒥᐅᓂᑦ 

ᐅᓄᖅᑐᕐᔪᐊᓂᑦ ᐅᖃᐅᔾᔭᐅᓯᒪᔪᖓ ᐃᓐᓇᕐᓂᒃ, 

“ᓲᔫᖅ ᐅᐱᒋᕙᒋᑦ” ᐱᓕᕆᐊᕆᔭᐃᑦ ᑕᒪᓐᓇ 

ᑲᔪᓯᔾᔪᒃ. ᑭᓐᖓᓂᑦ, ᑲᖏᖅᖢᒑᐱᖕᒥ, ᐃᒡᓗᓕᖕᒥ 

ᑕᑲᓇᓂ ᖁᑦᑎᖕᑐᒥᑦ ᐊᐅᓱᐃᑦᑐᖅ, ᖃᐅᓱᐃᑦᑐᖅ, 

ᑕᒪᒃᑯᐊ ᑭᒻᒥᕈᑦ. ᑕᒪᒃᑯᐊᓕᒫᑦ ᕿᑭᖅᑖᓗᖕᒥᐅᑦ 

ᑕᒪᑐᒥᖓ ᐃᑲᔪᖅᓱᐃᓯᒪᔪᑦ ᐅᕙᓐᓂᑦ.  

 

ᐅᖃᖅᑏ, ᑕᒪᑐᒥᖓ ᑕᑯᔪᒪᓪᓚᑦᑖᕐᒪᑕ ᑖᓐᓇ 

ᐱᔾᔪᑎᒋᓪᓗᒍ ᐊᒃᓱᕈᐊᕇᓐᓇᕈᑎᒋᕙᕋ ᐅᕙᖓ 

ᐱᔪᓐᓇᕐᓂᕐᓅᖏᑦᑐᖅ. ᑭᓯᐊᓂ, ᐅᖃᖅᑎ, ᑖᓐᓇ 

ᑕᐃᒪᐃᑦᑑᑎᓪᓗᒍ ᑕᕝᕘᓇ ᐅᒡᒍᐊᕋᒪ ᑲᔪᓯᓐᖏᒻᒪᑦ. 

ᑖᓐᓇ ᐅᖃᐅᓯᕆᓚᐅᖅᑕᕋ ᐱᓇᓱᓕᕌᖓᒪ  

ᑭᓱᑐᐃᓐᓇᖅ ᐱᓕᕆᐊᕆᔭᕋ ᐱᓪᓗᒍ 

ᑭᓯᐊᓂᐅᖃᑦᑕᕐᒪᑦ. ᑕᕝᕘᓇ ᒪᒥᐊᑉᐳᖓ ᑕᐃᒃᑯᓄᖓ 

ᓂᕈᐊᖅᑎᒋᓚᐅᖅᑕᓐᓄᑦ ᑕᒪᓐᓇ ᑲᔪᓯᓐᖏᒻᒪᑦ. 

ᐊᐃᑦᑕᒻᒪᕆᐅᒐᓗᐊᖅ.  

 

ᑖᓐᓇ ᐱᔾᔪᑎᒋᓪᓗᒍ ᓱᓕ ᐆᒥᖓ ᖁᔭᓐᓇᒦᕈᒪᔪᖓ. 

ᓯᕗᓪᓕᖅᐹᖅ ᑕᕝᕙᓂ ᐱᓕᕆᖃᑦᑕᖅᑎᓪᓗᖓ 

ᖁᔭᓕᓂᐊᕋᒪ ᒪᓕᒐᓕᐅᖅᑎᒥᑦ ᒥᓂᔅᑕᒥᑦ, ᒥᓂᔅᑕᒥᑦ 

ᑮᑦ ᐲᑕᓴᓐ. ᑮᓇᐅᔭᓂᑦ ᐃᓄᐃᑦ ᖃᐅᔨᒪᓂᑐᖃᖓ 

ᒪᓕᒃᖢᒍ ᒪᓂᒻᒪᐃᓚᐅᕐᒪᑦ ᐊᓄᓪᓚᒃᓰᕕᓕᕆᓂᕐᒥᑦ, 

ᐃᓄᐃᑦ ᑕᐃᒃᑯᐊ ᒪᒥᓴᐃᔩᑦ. ᑮᓇᐅᔭᒥᑦ 

ᐅᓄᖅᓯᒋᐊᖅᖢᓂᒋᑦ, ᑕᐃᒃᑯᐊ ᐃᓄᐃᑦ. ᑖᓐᓇ 

ᐊᑑᑎᖃᓪᓚᑦᑖᓚᐅᕐᒪᑦ ᐃᓄᖕᓄᑦ ᑕᐃᒃᑯᓄᖓ 

ᐃᑲᔪᖅᑕᐅᕕᖕᒦᑦᑐᓄᑦ. ᑕᒪᓐᓇ 

ᐱᓕᕆᐊᕆᓚᐅᖅᑕᕋ.  

 

ᐅᖃᖅᑏ, ᑕᐃᑯᖓ ᑕᑯᔭᖅᑐᓕᓚᐅᕋᒪ ᐊᕐᕌᒎᑉ 

ᕿᑎᖓᓄᐊᖅᑎᓪᓗᒍ ᑕᐃᒃᑯᐊ ᐅᐸᓚᐅᖅᑕᒃᑲ 

ᑕᒪᕐᒥᓕᒫᖅ. ᑕᐃᒃᑯᐊ ᐅᐱᒍᓱᑦᑎᐊᒻᒪᕆᓚᐅᖅᑐᑦ 

ᐃᑲᔪᖅᑕᐅᕕᖕᒦᖅᑐᑦ ᒪᑭᒋᐊᕐᕕᖕᒦᑦᑐᓪᓗ. ᑕᒪᑐᒥᖓ 

ᓴᐃᒻᒪᖅᐹᓪᓕᖅᓯᒪᒐᒥᒎᖅ ᐃᓄᐃᑦ ᐱᖅᑯᓯᖓ 

ᒪᓕᒃᖢᒍ. ᑕᒪᓐᓇ, ᐅᖃᖅᑏ, ᑕᒪᔾᔭ ᐃᓄᐃᑦ 

ᐊᔪᓐᖏᓐᓂᕆᔭᖓᑦ ᐃᓅᓯᓕᕆᓂᖅ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ 

ᑭᖑᓪᓕᖅᐹᒥᒃ ᐃᒃᓯᕚᖅᑎᓪᓗᖓ ᒥᓂᔅᑕᐃᑦ 

ᐃᑲᔪᖅᑐᓕᖅᐸᔅᓯ ᑕᒪᑐᒧᖓ ᐃᓄᐃᑦ ᐅᒃᐱᕆᔭᖏᑦ 

ᑕᒪᓐᓇ ᓯᕗᒧᒃᑎᑕᐅᖁᓪᓗᒍ. 

ᐱᔭᕆᐊᖃᓪᓚᑦᑖᖅᖢᓂᓗ ᑖᓐᓇ. ᑕᐃᒪᐃᑦᑑᑎᓪᓗᒍ 

ᑖᓐᓇ ᖁᔭᓐᓇᒦᑦᑎᐊᖅᐸᔅᓯ ᒥᓂᔅᑕᓕᒫᑦ ᐅᕙᓐᓂᒃ  

ᐃᑲᔪᖅᑐᐃᖃᑦᑕᖅᓯᒪᒐᔅᓯ ᑕᒪᑐᒧᖓ. ᐃᒪᓐᓇ 

ᐊᒃᓱᒻᒪᕆᐊᓗᒃ ᖁᔭᒋᔪᖓ 

ᐊᔪᑦᑎᐊᒻᒪᕆᑦᑎᓪᓗᖓ.  

 

ᐃᓄᐃᑦ ᖃᐅᔨᒪᔭᑐᖃᖏᑦ ᐱᒋᐊᕌᑕᖓ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ ᐊᑎᕋ ᑕᐃᔭᐅᔭᕌᖓᑦ 

ᐊᒃᓱᕈᓐᓂᕐᓂᑦ ᑕᕝᕘᓇ ᐱᕚᓪᓕᖃᑦᑕᖅᑐᖓ 

ᐊᔪᕈᓐᓃᖅᐹᓪᓕᖅᖢᖓ ᐅᐱᒋᔭᐅᓂᕋ ᒪᓕᒃᖢᒍ.  

 

ᐊᒻᒪᓗᑦᑕᐅᖅ ᐅᑯᐊ ᒪᓕᒐᓕᐅᖅᑎᐅᖃᑎᒃᑲ 

ᑕᒪᕐᒥᓕᒫᖅ ᖁᔭᓐᓇᒦᖅᑕᒃᑲ ᐊᒃᓱᕐᔪᐊᒻᒪᕆᐊᓗᒃ 

ᐅᕙᓐᓂᒃ ᐃᑲᔪᖅᓯᒪᖕᒪᑕ. ᐱᓗᐊᖅᑐᒥᓪᓗ ᑖᓐᓇ 

ᒪᑯᖕᓂᖅᐹᕆᔭᕗᑦ ᓴᐅᒥᓐᓃᖏᓐᓇᐅᔭᕐᒪᑦ 

ᖃᓂᓐᓂᖅᐹᖑᓪᓗᓂᓗ ᐅᕙᓐᓄᑦ. ᑖᓐᓇ 

ᐃᑲᔪᖅᓰᖃᑦᑕᕐᔪᐊᖅᓯᒪᖕᒪᑦ ᐊᒻᒪᓗ 

ᐊᒃᓱᕈᑦᑎᐊᖅᓯᒪᓪᓗᓂ ᑕᒪᑐᒧᖓ 

ᐃᒻᒥᓃᖅᑕᐃᓕᓂᕐᒧᑦ. ᑖᓐᓇ ᐅᐱᒋᑦᑎᐊᖅᐸᕋ.  

ᐅᐱᒋᔭᐃᓐᓇᕆᕙᔅᓯ ᐱᓗᐊᖅᑐᒥ ᔫ ᐃᓄᒃ. 

ᐃᑲᔪᖅᓱᐃᓪᓚᑦᑖᖅᓯᒪᖃᑦᑕᕐᒪᑦ ᐅᕙᓐᓄᑦ ᑕᒪᑐᒧᖓ 

ᐱᓕᕆᐊᕆᔭᓐᓄᑦ ᖁᔭᓐᓇᒦᑦᑎᐊᖅᐸᕋ ᐊᒻᒪ 

ᑰᒑᕐᔪᖕᒥᐅᑦ ᒪᓕᒐᓕᐅᖅᑎᖓᑦ ᐊᒻᒪ 

ᖁᔭᓐᓇᒦᑦᑎᐊᕆᕙᕋ. ᑕᒪᕐᒥᓕᒫᑦᑎᐊᖅ 

ᑕᐃᓐᖏᒃᑲᓗᐊᖅᐸᔅᓯ ᖁᔭᓐᓇᒦᖅᑕᐃᓐᓇᕆᕙᔅᓯ. 

 

ᑭᓯᐊᓂ ᑖᓐᓇᐅᑎᓪᓗᒍ ᐆᒥᖓ ᑭᖑᓪᓕᖅᐹᒥᒃ 

ᐅᖃᐅᓯᖃᕐᓂᐊᖅᑐᖓ ᐱᔭᕇᓐᖏᓐᓇᒪ 

ᐱᓕᕆᐊᒃᓴᓐᓂᒃ ᐊᒻᒪᓗ ᖁᔭᓐᓇᒦᖅᖢᖓ 

ᕿᑐᕐᖓᓐᓄᑦ ᓄᓕᐊᓐᓄᓪᓗ. ᐅᖃᓚᐅᕐᒪᑕ, “ᐊᑖᑕᒃ 

ᐱᓕᕆᒃᑲᓐᓂᖁᕙᒋᑦ, ᐅᐱᒋᕙᒋᑦ. 

ᐃᓐᓇᑐᖃᐅᓪᓗᑎᑦ ᓴᐱᓐᖏᓐᓇᕕᑦ 

ᐊᔪᓐᖏᑦᑎᐊᕋᕕᑦ”.  

 

ᑭᖑᓪᓕᖅᐹᒥᒃ ᑕᕝᕙᓃᓕᖅᑎᓪᓗᖓ ᓄᓕᐊᕋ 

ᐅᖃᓚᐅᕐᒪᑦ, “ᐱᒋᐊᒃᑲᓐᓂᕐᓂᐊᖅᐳᑎᑦ, 

ᐊᔭᐅᖅᑐᖅᐸᒋᑦ”. ᑕᒪᓐᓇ ᑲᔪᖏᕈᑎᒋᒃᑲᓐᓂᖅᖢᒍ 

ᐱᔭᐅᔾᔮᖏᒃᑲᓗᐊᕐᓗᖓ 

ᓂᕈᐊᒐᒃᓴᐅᒃᑲᓐᓂᕐᓂᐊᕋᒪ. 

ᐱᔭᐅᔪᒪᒃᑲᓂᒻᒪᕆᒃᖢᖓᓗ ᐱᔭᕇᓐᖏᓐᓇᒪ 

ᓂᕈᐊᒐᒃᓴᐅᒃᑲᓐᓂᕐᓂᐊᕋᒪ ᑕᒪᑐᒧᖓ 

ᖃᐅᔨᒪᓂᐊᖅᐳᑦ ᓄᓇᕗᒻᒥᐅᑦ ᑕᐃᒃᑯᐊᓗ ᐅᕙᓐᓂᒃ 

ᐃᑲᔪᖅᑐᐃᖃᑦᑕᖅᑐᑦ. ᑕᐃᒃᑯᐊ ᖃᐅᔨᒪᖁᕙᒃᑲ 

ᐆᒃᑐᒃᑲᓐᓂᕐᓂᐊᕋᒪ.  

 

ᖁᔭᓐᓇᒦᕐᔪᐊᖅᐳᖓ ᐃᓕᔅᓯᓐᓂᒃ 

ᐃᓐᓇᑐᖃᓪᓚᑦᑖᖑᑎᓪᓗᖓ ᓴᐱᓐᖏᑎᐊᖅᖢᖓᓗ 

ᑎᒥᒐᓗ ᐊᔪᓐᖏᑦᑎᐊᖅᑐᓂᒃ 

ᐱᓕᕆᖃᑕᐅᔪᓐᓇᖅᖢᖓ ᑕᒪᑐᒧᖓ. 

ᖁᔭᓐᓇᒦᖅᐳᖓ ᐊᒻᒪᓗ ᐅᖃᖃᖅᑎᑦᑎᓐᓂᒃ ᑖᓐᓇ 

ᐊᒃᓱᐊᓗᒃ ᐅᕙᓐᓂᒃ ᐃᑲᔪᖅᓯᒪᔪᖅ ᐊᒻᒪ ᑖᓐᓇ ᔮᓐ 

ᑖᓐᓇ ᓯᑏᕙᓐ ᐊᒻᒪᓗ ᑖᒃᑯᐊ ᑭᖑᓪᓕᖅᐹᒥᒃ 

ᑐᓵᔨᒋᔭᒃᑲ. ᑖᒃᑯᐊᖑᖕᒪᑎᑦ ᑕᕝᕙ ᐅᖃᐅᓯᕆᔭᒃᑲ 

ᑐᑭᓯᐊᔭᐅᖃᑦᑕᕐᒪᑕ. ᖁᔭᓐᓇᒦᕐᔪᐊᖅᐳᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 657 - 4(3): 

ᐃᓱᒪᒋᔭᖏᑦ ᑭᒡᒐᖅᑐᐃᓪᓗᓂ ᕿᑭᖅᑖᓘᑉ 

ᓂᒋᐊᓄᑦ (ᔪᐊᓇᓯ) 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ 

ᐊᖏᖅᑕᐅᔪᒪᑦᑕᐅᑎᒋᓕᖅᑐᖓ ᐱᔭᕇᕈᒪᓪᓗᒋᑦ 

ᐅᖃᐅᓯᑦᓴᒃᑲ. ᖁᔭᓐᓇᒦᒃ, ᐅᖃᖅᑏ.  

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᒍᒪᔫᒐᓗᐊᕉᖅ ᐅᖃᐅᓯᒃᓴᒥᓂᒃ 

ᐱᔭᕇᕈᓐᓇᕈᒪᓪᓗᓂ. ᐋᒡᒑᖅᑕᐅᕙ? ᐋᒡᒑᖅᑐᒥᒃ 

ᑐᓴᓐᖏᓐᓇᒪ ᒥᔅᑕ ᔪᐊᓇᓯ ᑲᔪᓯᒋᑦ.  

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᖃᓄᐊᓗᓪᓕ! 

>>ᐃᓪᓚᖅᑐᑦ 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ ᐊᒻᒪ ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐳᓛᕆᐊᖅᓯᒪᔪᓪᓗ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᑭᖑᓪᓕᖅᐹᕆᔭᑦᑎᓐᓂᒃ ᑲᑎᒪᓂᖃᖅᑎᓪᓗᑕ 

ᑎᓴᒪᒋᔭᖓᓂᒃ ᒪᓕᒐᓕᐅᕐᕕᒻᒥ. ᓂᑯᕕᒍᑎᖃᖅᑐᖓ 

ᕿᑭᖅᑖᓘᑉ ᓂᒋᐊᓂᒥᐅᑦ ᐱᔾᔪᑎᒋᓪᓗᒋᑦ 

ᑭᓐᖓᕐᒥᐅᑦ ᑭᒻᒥᕈᒻᒥᐅᓪᓗ.  

 

ᐅᖃᖅᑏ, ᐊᒃᓱᕐᔪᐊᒻᒪᕆᐊᓗᒃ ᐃᒃᐱᓐᓇᖅᓯᒪᔪᖅ 

ᐅᕙᓐᓄᑦ ᐱᔨᑦᓯᖅᑎᒋᔭᐅᒍᓐᓇᓚᐅᕋᒪ ᑖᒃᑯᓄᖓ 

ᓄᓇᓖᓐᓄᑦ ᑭᓐᖓᐃᓪᓗ ᑭᒻᒥᕈᓪᓗ ᐊᕐᕌᒍᓄᑦ 

ᓯᑕᒪᓄᑦ. ᐅᖃᕆᐊᖅᑐᖃ... ᒪᒥᐊᓇᖅ. 

ᐅᖃᕆᐊᖃᖅᑐᖓᑦᑕᐅᖅ ᐊᒃᓱᕈᕐᓇᖅᓯᒪᒻᒪᑦ 

ᓇᒻᒥᓂᖅ ᐃᓅᓯᓐᓄᑦ ᐃᖅᑲᓇᔮᒃᑯᕙᖓᓗ ᐊᕐᕌᒍᐃᑦ 

ᑖᒃᑯᐊ ᐊᓂᒍᖅᐸᓪᓕᐊᓯᒪᑎᓪᓗᒋᑦ. 

ᒪᓕᒐᓕᐅᖅᑎᐅᑎᓪᓗᓂ ᐊᒥᓱᓂᑦ 

ᐱᔭᑦᓴᖃᐃᓐᓇᓪᓚᕆᓐᓇᕐᒪᑦ 

ᑕᐃᒪᐃᒋᐊᖃᖅᓯᒪᒻᒪᓪᓗ.  

 

ᐅᖃᖅᑎᑦᓯᔩ, ᓂᕈᐊᖅᑕᐅᓚᐅᖅᑎᓪᓗᖓ ᑕᐃᑦᓱᒪᓂ 

ᐱᓕᕆᐊᖃᕈᒪᓂᕋᓚᐅᖅᓯᒪᕗᖓ 

ᐱᐅᓯᕚᓪᓕᑎᑦᓯᓇᓱᐊᕐᓂᕐᒥᑦ ᐱᔾᔪᑎᒋᓪᓗᒋᑦ 

ᐃᑲᔪᖅᑕᐅᔾᔪᑎᓂᓪᓗ ᑐᕌᖓᑎᓪᓗᒋᑦ 

ᕿᑐᕐᖓᑎᓐᓄᑦ, ᖃᑕᓐᖑᑎᒌᓐᓄᓪᓗ ᐃᓄᐃᑦ 

ᐅᖃᐅᓯᖓ ᐃᓕᖅᑯᓯᖓᓗ ᐱᔾᔪᑎᒋᒡᓗᒍ ᓄᓇᕗᑦ 

ᐃᓕᓐᓂᐊᖅᑐᓕᕆᓂᖓ, ᐊᒻᒪᑦᑕᐅ ᓄᓇᓖᑦ 

ᐅᒃᐱᕆᔭᐅᒃᑲᓐᓂᕆᐊᖃᕐᓂᖏᓐᓂ. 

ᐱᓕᕆᐊᑦᓴᖃᒻᒪᕆᑉᐳᒍᑦ ᑕᒪᒃᑯᓄᖓ ᐊᑦᑐᐊᖓᔪᓂᑦ 

ᐅᒃᐱᕆᔭᐅᒃᑲᓐᓂᕈᒪᒋᕗᖓᑦᑕᐅ ᑭᓐᖓᕐᒥᐅᓄᑦ 

ᑭᒻᒥᕈᕐᒥᐅᓄᓪᓗ ᑕᒪᒃᑯᓂᖓ 

ᓯᕗᒧᐊᒍᑎᖃᒃᑲᓐᓂᕈᒪᑎᓪᓗᖓ ᓯᕗᓂᒃᓴᑎᓐᓂᑦ.  

 

ᐅᖃᖅᑎᑦᓯᔩᑦ, ᐅᐱᒍᓱᑉᐳᖓ ᐱᕕᖃᖅᑎᑕᐅᓯᒪᒐᒪ 

ᐋᖅᑭᒋᐊᖅᑕᐅᒋᐊᓕᓐᓂᑦ ᐱᓇᓱᐊᒐᖃᖅᑎᓪᓗᖑ 

ᓲᕐᓗ ᐋᓐᓂᐊᕕᓕᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ. 

ᐋᓐᓂᐊᕕᒻᒥᑦ ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᕐᒥᑦ, 

ᓄᓇᓕᑦᑎᓐᓂ ᐊᒻᒪᑦᑕᐅ 

ᐱᔨᑦᓯᖅᑕᐅᒋᐊᖃᕐᓂᖅᑎᓐᓂ ᑕᒪᐃᓐᓂ ᐅᖃᐅᓰᑦ 

ᐃᓕᑕᕆᔭᐅᓯᒪᔪᑦ ᓄᓇᕗᒻᒥ ᐊᑐᖅᑕᐅᑎᓪᓗᒋᑦ.  

 

ᐅᖃᖅᑎᑦᓯᔩ, ᐃᖅᑲᓇᐃᔭᕈᓐᓇᕐᓂᕗᑦ 

ᐅᖃᐅᓯᑦᑎᓐᓂ ᐊᑐᕐᓗᑕ 

ᐱᒻᒪᕆᐅᓂᖃᓪᓚᕆᑦᑐᒋᕙᕋ 

ᐊᑐᖅᑕᐅᒃᑲᓐᓂᕈᓐᓇᖅᑐᒋᓪᓗᒍ 

ᓴᓐᖏᔫᓂᖅᓴᐅᓗᓂᓗ 

ᓴᖅᑭᔮᕐᓂᖅᓴᐅᓂᕐᓗᓂᓗ ᐱᓕᕆᕝᕕᐅᑉ ᐃᓗᐊᓂ. 

ᐊᒥᓱᐊᖅᑎᑦᓱᒍ ᒪᓕᒐᓕᐅᕐᕕᑦᑎᓐᓂ 

ᐅᖃᖃᑦᑕᖅᓯᒪᕗᖓ ᐱᓕᕆᔾᔪᑎᑦ. ᐊᑐᐊᒐᐃᓪᓗ 

ᑐᕌᖓᒋᐊᖃᕐᓂᖏᓐᓂ ᐃᓄᐃᑦ ᐅᖃᐅᓯᖏᓐᓂ 

ᐊᑐᖅᑕᐅᒋᐊᓪᓚᒃᑲᓐᓂᒍᑎᒋᓂᐊᖅᑕᑦᑎᓐᓂ ᒐᕙᒪᐅᑉ 

ᐃᓗᐊᓂ ᐃᑲᔪᖅᑐᐃᔭᕆᐊᖃᖅᑐᒋᓪᓗᒍ.  

 

ᐃᑉᐸᒃᓴᖅ ᒐᕙᒪᒃᑯᑦ ᓴᖅᑮᕋᑖᓚᐅᖅᑯᑦ ᐃᓄᐃᑦ 

ᐅᖃᐅᓯᖏᓐᓂ ᐱᔪᒪᓕᖅᑎᑦᑎᔾᔪᑎᓂᑦ 

ᐊᑐᐊᒐᖅᑖᖅᑲᐅᒥᑦ ᐱᓕᕆᔾᔪᑕᐅᒃᑲᓐᓂᕐᓂᐊᖅᓱᓂ 

ᑖᓐᓇ. ᐅᖃᖅᑎᑦᓯᔩ, ᑖᓐᓇ ᑲᔪᓯᕙᓪᓕᐊᓂᖃᖅᑐᖅ 

ᐱᓕᕆᐊᕆᔭᕆᐊᖃᖅᑕᑎᓐᓂ ᐊᑐᓕᖅᑎᑦᑎᓂᕐᒥᑦ 

ᐃᓄᐃᑦ ᐅᖃᐅᓯᖏᓐᓂ ᓴᐳᒻᒥᔭᐅᔾᔪᑎᖓᑕ 

ᐱᖁᔭᕐᔪᐊᒧᑦ. 

 

ᒪᓕᒐᓕᐅᖅᑎᐅᓯᒪᑎᓪᓗᖓ ᐊᔭᐅᕆᖃᑕᐅᓯᒪᕗᖓ 

ᐊᔾᔨᒌᓐᖏᑦᑐᓂᑦ ᐋᖅᑭᒋᐊᕈᑎᓂᑦ ᓄᓇᕗᑦ 

ᐃᓕᓐᓂᐊᖅᑐᓕᕆᓂᖏᓐᓂ ᐱᕙᓪᓕᐊᒋᐊᖃᕐᓂᒥᒡᓗ 

ᑕᒪᒃᑯᓂᖓ ᐸᐃᕆᕕᓐᓄᑦ ᑐᕌᖓᔪᓂᑦ. 

ᐅᖃᖅᑎᑦᓯᔩ, ᓄᓇᕗᑦ ᐃᓗᐊᓂ 

ᐱᓕᕆᔭᕆᐊᖃᒻᒪᕆᑉᐳᒍᑦ ᐱᐅᓂᖅᐹᒥ 

ᐃᓕᓐᓂᐊᖅᑐᓕᕆᓂᕐᒥᑦ ᐋᖅᑭᑦᓯᒪᓇᓱᐊᖅᑎᓪᓗᑕ 

ᕿᑐᕐᖓᑎᓐᓄᑦ.  

 

ᐅᒡᒍᐊᕐᓇᖅᑐᖅ 2015−ᖑᑎᓪᓗᒍ ᑭᓐᖓᕐᓂᑦ 

ᐊᓐᓇᐃᓚᐅᖅᓯᒪᒻᒪᑕ ᐃᓕᓐᓂᐊᕐᕕᒻᒥ. ᓄᓇᓕᖓ 

ᒐᕙᒪᒃᑯᓪᓗ ᐱᓕᕆᔪᓪᓚᕆᐅᓯᒪᒐᓗᐊᖅᑎᓪᓗᒋᑦ 

ᑕᐃᑦᓱᒪᓂᐅᑎᓪᓗᒍ ᐃᓕᓐᓂᐊᖅᑎᖁᑎᕗᑦ 

ᐱᒡᔪᑎᒋᒡᓗᒋᑦ ᓱᓕ ᑕᒪᓐᓇ ᐃᑉᐱᓐᓇᖃᑦᑕᖅᓯᒪᒻᒪᑦ 

ᐊᓐᓇᐃᓯᒪᓂᕆᓚᐅᖅᑕᕗᑦ.  

 

ᒫᓐᓇ ᐃᓕᑕᕆᒍᒪᓕᖅᑲᒃᑲ ᑭᓐᖓᕐᒥᐅᓕᒫᑦ, 

ᐃᓕᓴᐃᔩᑦ, ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ, 

ᓄᓇᓕᓐᓂ ᒐᕙᒪᒃᑯᓪᓗ ᐱᔨᑦᓯᖅᑎᑦ. ᐊᓯᖏᓪᓗ 

ᐱᓕᕆᔪᒻᒪᕆᐅᓚᐅᖅᓯᒪᒻᒪᑕ ᑕᒪᒃᑯᐊ 

ᐃᓕᓐᓂᐊᖅᑐᖁᑎᒋᔭᐅᕗᑦ ᐊᑦᑐᐃᓂᖃᓗᐊᖁᓇᒋᑦ 

ᐃᑉᐱᒋᔭᐅᓚᐅᖅᑐᒥᑦ ᑲᔪᓯᑦᑎᐊᖁᔨᒡᓗᑕ.  

 

ᐅᖃᖅᑎᑦᓯᔩ, ᑕᒪᒃᑯᐊ ᐊᑭᑐᔫᑎᑦ ᓄᓇᓕᓐᓂᑦ 

ᐱᔭᐅᔪᒪᖃᑦᑕᖅᑎᓪᓗᒋᑦ ᐊᑯᓂᐅᔪᒧᓪᓗ ᑕᒪᓐᓇ 

ᐋᖅᑭᒃᓱᖅᑕᐅᒋᐊᓪᓚᒃᑲᓐᓂᕆᐊᖃᖅᑐᑦ.  

ᐅᖃᖅᑎᑦᓯᔩ, ᓯᕗᓪᓕᖅᐹᕆᔭᖓᓂ 

ᒪᓕᒐᓕᐅᕐᕕᕈᓚᐅᖅᓯᒪᒐᓂᑦ ᐊᔭᐅᖅᑐᐃᓯᒪᒐᒪ 

ᒐᕙᒪᒃᑯᓐᓂ ᑭᓐᖓᕐᓂ ᓄᑖᒥ 

ᖃᐅᔨᒪᖅᑯᑎᒃᓴᖅᑖᖁᔨᓪᓗᖓ ᑖᓐᓇ ᓄᓇᓕᓐᓂᑦ 

ᐱᕈᖅᑎᑦᓯᓂᐊᕐᓂᖃᕐᓂᐊᕐᒪᑦ. ᑖᓐᓇ ᓄᑖᖅ 

ᖃᐅᔨᒪᖅᑯᑎᒃᓴᔭᓕᕆᕕᐅᓂᐊᖅᑐᖅ ᑭᓐᖓᕐᓂᑦ 

ᐱᒋᐊᖅᑕᐅᑦᓴᐅᑎᒋᓚᐅᓐᖏᑦᑑᒐᓗᐊᖅ ᑭᓯᐊᓂ 

ᓂᕆᐅᑉᐳᖓ ᐱᔭᕇᖅᑕᐅᒍᓐᓇᓛᕐᓂᐊᕐᓂᖓᓂ 

ᐊᕐᕌᒍᑦ ᐊᒡᒋᖅᑐᓂᑦ.  

 

ᐅᖃᖅᑎᑦᓯᔩ, ᒪᓕᒐᓕᐅᖅᑎᕈᓚᐅᖅᓯᒪᒐᒪᓂᑦᑕᐅᖅ 

ᐊᔭᐅᖅᑐᐃᓯᒪᕗᖓ ᒐᕙᒪᒃᑯᓐᓂᑦ ᑭᒻᒥᕈᕐᒥᑦ 

ᒥᑦᑕᕐᕕᖓ ᐊᓯᐊᓄᑦ ᓅᑦᑕᐅᔭᕆᐊᖃᕐᓂᖓ 

ᐱᔾᔪᑎᒋᓪᓗ. ᑕᐃᑦᓱᒪᓂᐅᑎᓪᓗᒍ 

ᑐᓴᖅᑎᑦᑎᓚᐅᖅᓯᒪᕗᖓ ᒐᕙᒪᒃᑯᑦ, ᐃᓛᒃ 

ᑐᓴᖅᑎᑕᐅᓚᐅᖅᓯᒪᕗᖓ ᒐᕙᒪᒃᑯᓐᓄᑦ 

ᐃᓱᒪᑦᓴᖅᓯᐅᕈᑎᒋᓂᐊᕐᒪᒍ ᑕᒪᓐᓇ 

ᖃᐅᔨᓴᖅᑕᐅᒍᓐᓇᕐᒪᖔᑦ ᑲᔪᓯᕈᓐᓇᕐᓂᕆᔭᖓ.  

 

ᐅᖃᖅᑎᑦᓯᔩ, ᑐᓴᕈᒥᓇᓪᓚᕆᑉᐳᖅ 

ᐱᓇᓱᐊᕈᓯᕆᓚᐅᖅᑕᑎᓐᓂᑦ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᒃ ᑐᓴᖅᑎᑦᑎᓚᐅᕐᓂᖓᓂᑦ 

ᐱᓕᕆᕝᕕᒋᔭᖓᒎᖅ ᑐᑦᓯᕋᐅᑎᒥᑦ ᑐᓂᓯᓯᒪᓕᕐᒪᑕ 

ᒐᕙᒪᑐᖃᒃᑯᓐᓄᑦ ᐃᖏᕐᕋᔪᓕᕆᓂᕐᒧᑦ ᐱᔾᔪᑎᓕᓐᓂᑦ 

ᑕᐃᓐᓇ ᑭᒻᒥᕈᑦ ᒥᑦᑕᕐᕕᖓ ᓅᑕᐅᔭᕆᐊᖃᕐᓂᖓ 

ᑮᓇᐅᔭᖃᖅᑎᑕᐅᒍᓐᓇᕐᒪᖔᑦ.  

 

ᐅᖃᖅᑎᑦᓯᔩ, ᑕᒪᓐᓇ ᐱᕙᓪᓕᐊᓂᖃᖅᓯᒪᕗᖅ 

ᐊᒻᒪᓗ ᐅᖃᖅᑎᑦᑎᔩᒪ ᐱᓕᕆᖃᑎᒌᔅᓯᒪᓂᕗᑦ 

ᒪᓕᒐᓕᐅᕐᕕᒻᒥᑦ ᐊᑦᓱᐃᓛᒃ ᐅᑉᐱᓇᓪᓚᕆᑦᓯᒪᕗᖅ 

ᖁᕕᐊᒋᓯᒪᓪᓚᕆᑦᑕᕋᑦᑕᐅᖅ 

ᑭᒡᒐᖅᑐᐃᔨᐅᒻᒥᔪᑦᑕᐅᖅ ᓄᓇᓕᓐᓂᑦ ᑕᒪᒃᑯᐊ 

ᐱᓕᕆᖃᑎᒋᓯᒪᒐᒃᑭᑦ, ᐱᓗᐊᖅᑐᒥᑦ ᑕᒪᒃᑮᒃ ᒪᐃᔭ, 

ᑭᒻᒥᕈᕐᒥ, ᑭᓐᖓᕐᓂᓗ ᑕᐃᒃᑯᐊᓗ ᕼᐋᒻᒪᓚᒃᑯᓐᓄᑦ 

ᑲᑎᒪᔩᑦ, ᐃᓕᓐᓂᐊᖅᑐᓕᕆᔨᕋᓛᒃᑯᑦ, 

ᐃᓪᓗᓕᕆᔨᕋᓛᑦ, ᐆᒪᔪᕐᓂᐊᖅᑎᒃᑯᑦ, ᐃᓄᑐᖃᐃᑦ 

ᐊᒻᒪᓗ ᐅᕕᒃᑲᓛᑦ, ᒪᒃᑯᑦᑐᑦ ᑕᒪᒃᑯᐊ ᓄᓇᓕᓐᓂᑦ 

ᐊᐅᓚᑦᑎᖃᑦᑕᖅᑐᐃᑦ.  

ᐱᕕᑦᓴᖃᖅᑎᑕᐅᒃᑲᓐᓂᕈᒪᕗᖓ ᑕᒪᒃᑯᓄᖓ 

ᐱᓕᕆᖃᑎᖃᒃᑲᓐᓂᕈᒪᓪᓗᖓ ᑭᒡᒐᖅᑐᖅᑎᑦᑎᓐᓂᑦ 

ᑭᓐᖓᕐᒥᐅᓂᑦ, ᑭᒻᒥᕈᕐᒥᐅᓂᓪᓗ.  

 

ᐅᖃᖅᑎᑦᓯᔩ, ᑕᐃᒪᐃᒻᒪᑦ ᐅᖃᕈᒪᕗᖓ 

ᓂᕈᐊᒐᒃᓴᐅᒍᒫᕐᓂᓐᓂᑦ ᓇᓗᓇᐃᖅᓯᒪᓪᓗᖓ 

ᓂᕈᐊᕐᓇᐅᓛᖅᑎᓪᓗᒍ ᐅᑭᐊᑦᓵᖅ 

ᒪᓕᒐᓕᐅᕐᕕᑦᑎᓐᓂᑦ, ᑕᐃᒃᑯᐊᓗ  

ᓂᕈᐊᖅᑕᐅᓇᓱᐊᓛᖅᑐᓕᒫᑦ ᑲᔪᓯᑦᓯᐊᖁᕙᑦᓯ 

ᐱᓇᓱᐊᕈᓯᕆᓛᖅᑕᑎᓐᓂᑦ ᐊᒡᒋᖅᑐᓂᒃ.  

 

ᐊᒻᒪᑦᑕᐅᖅ, ᐅᖃᖅᑏ, 

ᓄᖅᑲᐸᓪᓕᐊᒍᑎᒋᓕᕐᓗᒍᖃᐃ (ᑐᓵᔨᑎᒎᕈᓐᓃᖅᑐᖅ) 

ᐅᖃᖅᑏᑦᑕᐅᖅ ᐅᖃᕈᒪᒻᒥᒐᒪ 

ᒪᓕᒐᓕᐅᖅᑎᐅᓪᓗᖓ, ᒪᓕᒐᓕᐅᖅᑎᐅᓪᓗᑕᐃᓛᒃ 

ᐊᐱᖅᓱᖅᑎᐅᖃᑦᑕᓲᖑᒐᑦᑕ, ᐊᐱᖅᑯᑎᓂᒃ 

ᕿᒪᐃᒍᒪᓂᐊᕋᒪ ᓄᓇᕗᒻᒥᐅᓄᑦ, ᓄᓇᕗᒻᒥᐅᑦ 

ᓇᒻᒥᓂᖅ ᐃᒻᒥᓂᒃ ᐊᐱᖅᓱᖃᑦᑕᓂᐊᕐᖓᑕ. ᓄᓇᕗᑦ 

ᖃᓄᖅ ᐃᓕᑦᓯᓐᓄᑦ ᐊᐅᓚᔫᔮᖅᑲ? ᖃᓄᕐᓕ ᐃᕝᕕᑦ 

ᓄᓇᕗᒻᒧᑦ ᐱᓕᕆᕕᑦ? ᐊᐱᖅᓱᐃᓐᓇᖃᑦᑕᕆᔅᓯ 

ᑕᐃᒫᒃ, ᒪᓕᒐᓕᐅᖅᑎᐅᓪᓗᑕ ᑕᐃᒫᒃ 

ᐊᐱᖅᓱᐸᒃᑲᑦᑕ. ᐊᓪᓛᑦ 

ᒪᓕᒐᓕᐅᖅᑎᑐᐃᓐᓇᐅᓪᓗᑕᑦᑕᐅᖅ ᓇᒻᒥᓂᖅ 

ᐊᐱᖅᑯᑎᖃᓲᖑᒻᒥᒐᑦᑕ, ᓱᒻᒪᓄᑯᐊ ᒥᓂᔅᑕ 

ᐅᖃᖅᑐᐊᓗᑐᐃᓐᓇᐅᓕᖅᑲ 

ᑭᐅᑦᑕᐅᑎᒋᑐᐃᓐᓇᕋᓗᐊᖅᑐᓂᒃ?  

 

(ᑐᓵᔨᑎᒎᕈᓐᓃᖅᑐᖅ) 

ᓄᑲᖅᑎᐅᓂᖅᐹᖑᒐᓗᐊᖅᑎᓪᓗᖓ ᒪᓕᒐᓕᐅᕐᕕᒻᒥ 

ᐅᖃᕈᒪᑐᐃᓐᓇᕆᕗᖓ ᑕᒪᓐᓇ 

ᐃᑉᐱᓇᓪᓚᕆᑦᓯᒪᒻᒪᑦ ᐅᖃᐅᓯᒃᑯᑦ 

ᐃᑲᔪᖅᓱᖅᑕᐅᖃᑦᑕᖅᓯᒪᓂᓐᓂᑦ, ᐱᓗᐊᖅᑐᒥᑦ 

ᐃᓐᓇᕆᔭᕗᑦ ᑖᓐᓇ ᓴᓂᓪᓕᕋ ᒥᔅᑕ ᓲᔪᖅ, 

ᖁᑦᑎᑦᑐᕐᒧᑦ ᒪᓕᒐᓕᐅᖅᑎ.  

 

ᐃᖅᑲᐅᒪᓇᓪᓚᕆᑦᓯᒪᒻᒪᑦ ᑕᕝᕙᓐᖓᑦ 

ᐊᓂᑐᐃᓐᓇᓚᐅᖅᓯᒪᓂᖓᓂᑦ ᐃᓄᐃᑦ 

ᖃᐅᔨᒪᔭᑐᖃᖓᑦ ᒥᑦᓵᓄᑦ 

ᑭᐅᔭᐅᓐᖏᓗᐊᕐᓂᕋᓕᕋᒥ ᒥᓂᔅᑕᒧᑦ. ᑕᕝᕙᓐᖓᑦ 

ᐊᓂᑐᐃᓐᓇᕋᒥ, ᑖᓐᓇ ᐃᖅᑲᐅᒪᓗᐊᖃᑦᑕᕋᒃᑯ, 

ᖁᔭᓐᓇᒦᒃ ᑕᒪᓐᓇ ᐊᔭᐅᖅᑐᐃᓂᖅ 

ᐱᓪᓚᕆᐊᓘᑎᓪᓗᒍ.  

 

(ᑐᓵᔨᑎᒍᑦ) ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) 

ᓄᑲᖅᑎᐅᓂᖅᓴᐅᔪᑎᒍᑦ ᐆᑦᑐᕋᖃᑦᑕᖅᑕ 

ᖃᓄᑐᐃᓐᓇᖅ ᐱᒍᒪᔭᑦᑎᓐᓂᑦ ᐃᓕᓐᓂᐊᕐᓗᑕ, 

ᐱᕙᓪᓕᐊᒐᓱᐊᕐᓗᑕ ᑕᒪᓐᓇ 

ᐱᓕᒻᒪᑦᓴᐅᑎᒋᓂᐊᕋᑦᑎᒍ.  

 

ᐅᖃᖅᑏ, ᓄᖅᑲᕈᑎᒋᓗᒍ ᑖᒃᑯᐊ 

ᖁᔭᓐᓇᒦᕈᒪᑐᐃᓐᓇᓕᖅᑲᒃᑲ ᒪᓕᒐᓕᐅᖅᑎᐅᖃᑎᒃᑲ 

ᓯᕗᓪᓕᕐᒥᒃ, ᒥᓂᔅᑕᐃᓪᓗ, ᑕᒪᑦᓯ, ᑖᒃᑯᐊᓗ 

ᕿᑭᖅᑖᓘᑉ ᓂᒋᐊᓂ ᐃᖅᑲᓇᐃᔭᖅᑎᒋᓚᐅᖅᑕᒃᑲ 

ᐊᕐᕌᒍᓄᑦ ᓯᑕᒪᓄᑦ ᖁᑕᐃᕐᕈᖅ ᑰᑑᖑᓚᐅᖅᑐᖅ,  

ᐅᐊᖅᑕ ᔪᐊᓇᓯ, 

ᐃᑯᒻᒫ ᐃᕙᓗᐊᕐᔪᒃ, ᕙᕗᓚ ᓵᒋᐊᖅᑐᖅ ᐊᒻᒪᓗ 

ᔭᓃᓇ ᕕᐅᕆᐅ.  

 

ᑖᒃᑯᐊᓗ ᖁᔭᓐᓇᒦᕈᒪᒋᕙᒃᑲ ᐱᖃᑎᒃᑲ 

ᐃᑲᔪᖅᑐᐃᖃᑦᑕᖅᓯᒪᒻᒪᑕ ᐅᕙᓐᓂᑦ ᐊᒻᒪᑦᑕᐅᖅ 

ᐃᓚᒃᑲ ᑕᒪᐃᓐᓂ ᐊᓈᓇᒐ, ᐊᖓᔫᒃᑲ, ᓄᑲᕋ, 

ᓇᔮᒃᑲ ᑕᒪᒃᑯᐊ ᐅᕙᓐᓂᑦ ᓲᕐᓗ ᐃᑲᔪᖅᑐᐃᓯᒪᒻᒪᑕ.  

 

ᑖᓐᓇᓗ ᐅᖃᑦᓯᐊᖅᑖᓗᒋᖅᑲᐅᒻᒪᒍ ᒥᔅᑕ ᐃᓄᒃ, 

ᐊᐃᑉᐸᕆᔭᕗᑦ, ᓄᓕᐊᕗᑦ, ᐅᐃᕗᑦ ᐃᓛᒃ 

ᒪᓕᒐᓕᐅᖅᑎᐅᑦᓱᑕ ᑐᓐᖓᕕᒋᒐᑦᑎᒍᐃᓛᒃ, 

ᖁᔭᓐᓇᒦᕈᒪᓗᐊᖅᑲᕋ ᓄᓕᐊᑯᓗᒐ ᐄᒪᓕ ᐊᒻᒪᓗ 

ᕿᑐᕐᖓᕗᑦ, ᓇᓪᓕᒋᕙᑦᓯ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ, ᒥᔅᑐ ᐋᓕᒃᓵᓐᑐ 

ᓴᒻᒧᖅᑐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 658 - 4(3): 

ᐃᓱᒪᒋᔭᖏᑦ ᑭᒡᒐᖅᑐᐃᓪᓗᓂ ᑲᖏᖅᖠᓂᐅᑉ 

ᓂᒋᐊᓂᒃ (ᓴᒻᒧᖅᑐᖅ, ᐋ) 

 

ᐋᓕᒃᓵᓐᑐ ᓴᒻᒧᖅᑐᖅ: ᖁᔭᓐᓇᒦ, ᐅᖃᖅᑏ. 

ᐅᓪᓗᒃᑯᑦ ᑲᖏᖅᖠᓂᕐᒥᐅᑦ, ᓄᓇᕗᒻᒥᐅᑦ, 

ᒪᓕᒐᓕᐅᖅᑎᐅᖃᑎᒃᑲ. 

 

ᐅᖃᖅᑏ, ᓇᖏᖅᓯᔾᔪᑎᖃᓗᐊᖅᑐᖓ ᐅᓪᓗᒥ 

ᑲᖏᖅᖠᓂᕐᒥᐅᑕᑦ ᑕᐃᒃᑯᐊ, ᑲᖏᖅᖠᓂᐅᑉ 

ᓂᒡᒋᐊᓄᑦ ᓄᓇᓖᑦ ᐃᑲᔪᖅᑎᒌᓐᓇᕋᒃᑭᑦ 

ᑕᐃᒪᓐᖓᓂᑦ ᑕᒪᐅᖓ ᓂᕈᐊᖅᑕᐅᒐᒪ ᐃᒡᓗᕐᔪᐊᒧᑦ 

ᐄ, ᑕᕝᕙᓂ ᑲᑎᒪᓕᕌᖓᑦᑕ.  

 

ᐊᒻᒪᓗ, ᐅᖃᖅᑏ, ᖁᔭᓐᓇᒦᕈᒪᓗᐊᖅᐸᕋ ᓄᓕᐊᕋ 

ᐊᒻᒪᓗ ᓄᑕᕋᒃᑲ ᖃᐅᔨᒪᒐᓗᐊᖅᖢᑎᒃ ᑕᒫᓂ ᐊᑯᓂ 

ᑲᑎᒪᓂᐊᖅᑎᓪᓗᑕ ᐊᖏᖅᓯᒪᐃᓐᓇᖃᑦᑕᕐᒪᑕ.  

 

(ᑐᓵᔨᑎᒍᑦ) ᐅᖃᖅᑏ, ᒪᓕᒐᓕᐅᖅᑎᖃᑎᒃᑲ ᑕᐃᒪ 

ᖃᐅᔨᒪᓂᐊᖅᑐᓴᐅᒻᒪᑕ, ᖃᐅᔨᒪᒻᒪᑕ ᐊᔭᐅᕆᓯᒪᒐᒪ  

ᐊᔅᓱᕈᖅᑐᐊᓘᓪᓗᖓ ᐊᑕᐅᓯᐅᓐᖏᑦᑐᒥᑦ 

ᐱᔾᔪᑎᖃᖅᑐᖓ ᒪᓕᒐᓕᐅᖅᑎᐅᓂᓐᓂᑦ. 

ᓯᕗᓪᓕᐹᑦᑎᐊᒥᑦ ᐊᐱᖅᑯᑎᒋᓚᐅᖅᓯᒪᔭᕋ ᑕᐃᓐᓇ 

ᐅᓪᓗᓕᒫᖅ, ᐅᓐᓄᐊᓕᒫᖅ 24-ᓂᑦ ᐃᑲᕐᕋᓂᒃ 

ᐱᓯᒪᔭᐅᕕᔅᓴᖅ ᑐᒃᓯᕌᕆᓪᓗᒍ.  

 

ᐊᒻᒪᓗ ᐃᑉᐸᔅᓴᖅ ᐅᖃᓚᐅᕐᒥᒐᒪ ᖁᓖᕋᓗᐊᖅᑐᖓ 

ᓂᓪᓕᐊᓯᒪᓕᖅᑐᖓ, ᐊᕙᑎᐅᓗᐊᖅᑐᓂᓪᓗ 

ᐊᐱᖅᑯᑎᖃᖅᓯᒪᓪᓗᖓ ᑖᓐᓇ ᐱᓪᓗᒍ. 

ᐅᑉᐱᕈᓱᓪᓚᕆᒃᑲᒪ ᓯᕗᓕᑐᖃᑦᑎᓐᓄᑦ ᐱᓯᒪᑦᑎᓂᖅ 

ᐃᓐᓇᑐᖃᑦᑎᓐᓂᑦ, ᓄᓇᖏᓐᓂᑦ 

ᖁᑦᑎᓂᖅᐹᓪᓚᕆᐅᓪᓗᓂ 

ᓯᕗᓪᓕᐅᑎᑕᔅᓴᒫᖑᔭᕆᐊᓕᒃ ᒐᕙᒪᑦᑎᓐᓄᑦ.  

 

ᐅᖃᖅᑏ, ᓂᕈᐊᖅᑕᐅᓯᒪᓂᓕᒫᓐᓂᑦ ᐊᔭᐅᕆᓯᒪᔪᖓ 

ᐋᖅᑭᒋᐊᖅᑕᐅᖁᓪᓗᒋᑦ ᑭᒍᑎᓕᕆᓂᐅᖃᑦᑕᖅᑐᑦ 

ᐊᒻᒪᓗ ᒪᒃᑯᑦᑐᖁᑎᑦᑕ ᐃᑲᔪᖅᓯᖅᑕᐅᓂᖏᑦ. 

ᐅᐱᒍᓱᓪᓚᕆᑦᑐᖓ ᐅᕙᓂ ᓂᑯᕕᖃᑦᑕᖅᓯᒪᔪᖓ 

ᐅᐱᒍᓱᑦᑐᖓ ᑲᖏᖅᖠᓂᕐᒥᐅᓂᑦ 

ᐱᓐᖑᐊᖅᑎᖏᓐᓂᑦ 

ᓵᓚᖃᖃᑦᑕᕈᓘᔭᖅᓯᒪᔪᕕᔾᔪᐊᕌᓘᒻᒪᑕ ᓄᓇᕗᒻᒥ, 

ᑲᓇᑕᓕᒫᒥᓪᓗ ᐱᓂᑭᓴᐅᑎᑎᓪᓗᒋᑦ.  

 

ᐅᖃᖅᑏ, ᖁᕕᐊᓱᓪᓚᕆᔅᓯᒪᒻᒥᔪᖓᑦᑕᐅᖅ 

ᐃᑲᔪᖅᓰᓪᓗᖓ ᐋᖅᑭᒋᐊᕆᓂᐅᔪᓂᑦ 

ᓂᖃᐃᑑᑎᔅᓴᑖᕐᓂᕈᑎᐅᖃᑦᑕᖅᑐᓂᒃ ᓄᓇᕗᒻᒥ. 

ᑕᑯᒥᓇᓪᓚᕆᑦᑐᖅ ᑕᐃᒫᒃ ᑲᖏᖅᖠᓂᕐᒥᐅᑕᐃᑦ 

ᐃᖅᑲᓇᐃᔭᕆᐅᖅᓴᓂᕐᒧᑦ, ᐃᖅᑲᓇᐃᔭᕆᐅᖅᓴᓂᕐᒥᑦ 

ᑎᒍᓯᕙᓪᓕᐊᑎᓪᓗᒋᑦ, ᐱᓗᐊᖅᑐᒥᑦ ᐅᔭᕋᓐᓂᐊᕐᕖᑦ 

ᒪᑐᐃᖅᐸᓪᓕᐊᑐᐃᓐᓇᕐᖓᑕ ᑭᕙᓪᓕᕐᒥ.  

 

ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑐᖓ ᐅᖃᐅᓯᔅᓴᒃᑲ 

ᐱᔭᕇᕈᓐᓇᕈᒪᓪᓗᒋᑦ ᒪᓕᒐᓕᐅᖅᑎᐅᖃᑎᓕᒫᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑲᖏᖅᖠᓂᕐᒧᑦ 

ᐅᓂᒃᑳᖅᑕᒥᓂᒃ ᐱᐊᓂᒃᓯᖏᒻᒪᑦ, ᑲᔪᓯᔪᒪᓪᓗᓂᓗ. 

ᐋᒡᒑᖅᑕᐅᕙ? ᖁᔭᓐᓇᒦᒃ. ᐋᒡᒑᖅᑐᒥᑦ ᑐᓴᓐᖏᓐᓇᒪ. 

ᒥᔅᑕ ᐋᓕᒃᓵᓐᑐ ᓴᒻᒧᖅᑑᖅ, ᑲᔪᓯᒋᑦ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑏᑦ 

ᐅᑯᐊᓗ, ᖁᔭᓐᓇᒦᒃ.  

(ᑐᓵᔨᑎᒍᑦ) ᐅᖃᖅᑏ, ᐄ ᑖᓐᓇ ᐱᕙᓪᓕᐊᓂᖓ 

ᓄᑖᖅ ᐊᓂᑭᑦᑐᐊᕐᔪᕝᕕᒃ 

ᑐᓴᕈᒥᕕᐅᑎᓐᓂᐊᕐᒥᔭᕋᓗᐊᕋ. 

ᑕᐃᒪᐃᒃᑲᓗᐊᖅᑎᓪᓗᒍ ᑲᖏᖅᖠᓂᕐᒥᐅᑕᐃᑦ 

ᐱᖁᑎᕐᔪᐊᖅᑖᒃᑲᓐᓂᕆᐊᖃᓪᓚᕆᑉᐳᑦ, ᐱᓗᐊᖅᑐᒥᑦ 

ᐊᖏᕐᕋᔅᓴᓂᑦ ᑲᖏᖅᖠᓂᕐᒥᐅᓄᑦ.  

 

ᐅᖃᖅᑏ, ᑲᔪᓰᓐᓇᕈᒪᓂᐊᕋᒪ ᑕᒪᒃᑯᐊ 

ᐱᓕᕆᐊᕇᓐᓇᕈᒪᓪᓗᒋᑦ ᐃᓱᒫᓗᒋᕙᑦᑕᒃᑲ 

ᐊᓯᖏᓪᓗ. ᑕᒪᓐᓇ ᐱᔾᔪᑎᒋᓪᓗᒍ ᖃᐅᔨᒃᑲᕈᒪᕙᒃᑲ 

ᓂᕈᐊᖅᑎᒋᓯᒪᔭᒃᑲ ᐊᑎᕋ ᑕᕝᕗᖓ 

ᐃᓕᒃᑲᓂᕐᓂᐊᕐᒥᒐᒃᑯ ᓂᕈᐊᒐᔅᓴᐅᒃᑲᓐᓂᓛᕐᓗᖓ 

ᓂᕈᐊᕐᓂᐅᓛᓕᖅᑐᓂᒃ, ᑕᓪᓕᒪᒋᓛᖅᑕᖓᓄᑦ 

ᒪᓕᒐᓕᐅᕐᕕᐅᓛᓕᕐᒥᔪᒧᑦ ᓄᓇᕗᒻᒥ, ᓱᓕ 

ᐱᔭᔅᓴᓕᕕᔾᔪᐊᕌᓘᒐᑦᑕ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᐸᐅᓗᓯ 

ᕿᔪᒃᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 659 - 4(3): 

ᐃᓱᒪᒋᔭᖏᑦ ᑭᒡᒐᖅᑐᐃᓪᓗᓂ ᐅᖅᑯᒻᒥᐅᓂᒃ 

(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 

ᐅᓪᓗᒥᑦᑕᐅᖅ ᓂᑯᕕᑦᑐᖓ ᖁᔭᓕᒍᒪᓪᓗᖓ 

ᐊᒻᒪᓗᑦᑕᐅ ᐅᐱᒍᓱᒍᒪᓪᓗᖓ.  

 

ᐅᖃᖅᑎᑦᑎᔩ, ᓯᕗᓪᓕᕐᒥᒃ ᐅᖃᐅᓯᕆᓂᐊᖅᑕᕐᓂᑦ 

ᐱᒋᐊᓚᐅᓐᖏᓂᓐᓂᑦ ᐅᐱᒍᓱᖅᑳᕈᒪᓪᓗᖓ 

ᐅᐱᒍᓱᖃᑎᒋᔪᒪᓪᓗᓯᓗ ᑕᒪᒃᑯᐊ ᒪᒃᑯᑦᑐᑯᓗᑉᐳᑦ 

ᐃᓅᓱᑦᑐᐃᑦ ᐱᓗᐊᖅᑐᒥᑦ ᐊᖑᓇᓱᑉᐸᑦᑐᑦ 

ᓄᓇᓕᓐᓃᑐᐃᓐᓇᐸᓐᖏᑦᑐᑦ ᐱᓗᐊᖅᑐᒥᑦ ᑕᒪᒃᑯᐊ 

ᐅᐱᒋᖃᑦᑕᕆᐊᖃᓪᓚᕆᒃᑲᑦᑎᒍ 

ᖁᕝᕙᖅᑎᖃᑦᑕᕐᓗᑎᒍ ᐱᕙᓪᓕᐊᓂᖏᑦ 

ᐱᓕᕆᔪᓐᓇᖅᓯᕙᓪᓕᐊᓂᖏᑦ 

ᐅᐱᒋᖃᑦᑕᕆᐊᖃᕋᑦᑎᒍ.  

 

ᐅᖃᖅᑎᑦᑎᔩ, ᐅᐱᒍᓱᒍᒪᓪᓗᖓ ᓯᕗᓪᓕᕐᒥᒃ 

ᐅᖃᐅᓯᕆᓂᐊᖅᑕᓐᓂ ᐅᖃᕆᐊᖅᑳᓚᐅᓐᖏᓂᓐᓂᑦ  

ᐅᓇ ᐊᕐᕌᓂ ᐅᖃᐅᓯᕆᓚᐅᖅᓯᒪᒻᒥᔭᕋ ᐃᕐᓂᑯᓗᒐ 

ᑕᐃᓐᓇ ᑕᒫᓂ ᑕᑯᓚᐅᖅᓯᒪᔭᓯ ᐊᕐᕌᓂ ᑕᐃᒪ 

ᐃᓄᑑᓪᓗᓂ ᐃᒻᒥᓂᒃ ᐊᐃᕝᕙᒋᐅᓚᐅᖅᓯᒪᔪᐊᓘᒻᒪᑦ 

ᐅᒥᐊᖅᑐᖅᓯᒪᓪᓗᓂ ᑕᒫᓂ 

ᑲᑎᒪᔭᖅᑐᖅᓯᒪᒻᒥᑎᓪᓗᖓ.  

 

ᑕᐃᒪ ᓇᓗᓇᐃᖅᓯᔪᒪᔪᖓ ᐅᖃᖅᑎᑦᑎᔩᑦ ᐃᑉᐸᔅᓴᖅ 

ᓄᓇᑦᑎᓐᓂ ᕿᓚᓗᒐᓐᓂᐊᖅᑐᐊᓘᒻᒪᑕ ᑕᒫᓂ 

ᐱᓇᓱᐊᕈᓯᕐᒥᑦ ᐊᖅᑯᓵᖅᑕᐅᓲᖑᒻᒪᑦ ᕿᑭᖅᑕᕐᔪᐊᖅ 

ᕿᓚᓗᒐᕐᓄᑦ ᑕᑉᐹᓐᖔᖅᐸᓪᓕᐊᓕᖅᑎᓪᓗᒋᑦ 

ᑕᒪᐅᖓ ᕿᓚᓗᒐᐃᑦ ᐊᖅᑯᓵᓲᖑᒻᒪᑕ 

ᕿᑭᖅᑕᕐᔪᐊᒧ, ᐃᑉᐸᔅᓴᕉᖅ ᐃᕐᓂᑯᓗᒐ ᑕᐃᓐᓇ 

ᐃᓄᑑᑦᑎᐊᖅᑐᓂ ᐅᒥᐊᖅᑐᖅᑐᓂ 

ᕿᓚᓗᒐᕆᐅᖅᑐᑯᓘᓚᐅᕐᒥᒻᒪᑦ ᐃᒻᒥᓂᓪᓗ 

ᐱᔭᕆᓪᓗᓂᐅᒃ ᐃᓄᑑᓪᓗᓂᓗ ᐅᒥᐊᒥ ᑖᔅᓱᒥᖓ 

ᐊᔅᓱᐊᓗᒃ ᐅᐱᒍᓱᖃᑎᒋᔪᒪᕙᔅᓯ ᓯᕗᓪᓕᕐᒥᒃ 

ᐅᖃᕆᐊᓚᐅᓐᖏᓐᓂᓐᓂᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔩ, ᑕᐃᒪ ᖁᔭᓐᓇᒦᕈᒪᔪᖓᑦᑕᐅᖅ 

ᑕᕝᕙᓂ ᐃᔅᓯᕚᖃᑕᐅᕋᑖᕐᓂᕐᓂᑦ ᐊᕐᕌᒍᓂ 

ᐱᖓᓱᓂᑦ ᑭᓯᐊᓂ ᑖᒃᑯᐊ ᐊᕐᕌᒍᑦ ᐱᖓᓱᑦ 

ᖃᐅᔨᓐᖏᑦᑑᔮᒻᒪᕆᑦᑕᒃᑲ ᕿᓚᒥᒻᒪᕆᑯᓗᒃ 

ᐊᓂᒍᖅᑑᔮᕐᒪᑕ.  

 

ᐅᖃᖅᑎᑦᑎᔩ, ᑕᐃᔅᓱᒪᓂ ᐃᓱᒪᓚᐅᖅᓯᒪᓐᖏᑦᑐᖓ 

ᒪᓕᒐᓕᐅᖅᑎᐅᖃᑕᐅᒋᐊᓛᕆᐊᔅᓴᖅ 

ᒪᓕᒐᓕᐅᖅᑏᖅ ᐱᕙᓪᓕᐊᓕᖅᑎᓪᓗᒋᑦ. ᑭᓯᐊᓂ 

ᖃᐅᔨᒪᒐᔅᓯ ᐊᒥᓱᑎᒍᑦ ᖃᐅᔨᒪᔭᐅᓪᓗᖓᑦᑕᐅ 

ᑕᐃᔅᓱᒪᓂ ᓄᓇᕘᑦᑖᕐᓇᓱᐊᖅᐸᓪᓕᐊᓕᖅᑎᓪᓗᑕ 

ᑕᐃᑲᓂ ᐱᖃᑕᐅᖏᓐᓇᓚᐅᖅᓯᒪᒐᒪ ᓄᓇᕗᑦ 

ᐊᖏᕈᑎᖓ ᑲᔪᓯᑎᑕᐅᒐᓱᐊᓕᖅᑎᓪᓗᒍ 

ᐱᒋᐊᖅᑕᐅᓂᖓ ᐃᓱᐊᓄᑦ 

ᐃᓚᒋᔭᐅᕕᒋᓚᐅᖅᓯᒪᒐᒃᑯᑦ. ᑕᒪᓐᓇ ᐊᒃᓱᐊᓗᒃ 

ᐊᓕᐊᓇᐃᒋᓚᐅᖅᓯᒪᓪᓗᒍ. ᑕᐃᑲᓐᖓᑦ ᐱᔭᕇᕋᑦᑕ 

ᒪᓕᒐᓕᐅᖅᑎᑖᕆᐊᖃᓚᐅᖅᓯᒪᒻᒪᑦ ᓄᓇᕗᑦ.  

 

ᐅᖃᖅᑎᑦᑎᔩᑦ, ᐱᔭᕇᕈᒪᒐᓗᐊᖅᑯᖓ 

ᐅᖃᐅᓯᕆᔪᒪᔭᓐᓂᑦ ᒪᓕᒐᓕᐅᖅᑎᐅᖃᑎᓐᓄᑦ 

ᐊᖏᖅᑕᐅᔪᒪᓪᓗᖓ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐊᖅᑎ ᐅᖅᑯᕐᒥᐅᓄᑦ 

ᐱᔭᕇᓐᖏᒻᒪᑦ ᐅᓂᒃᑳᖅᑕᒥᓂᑦ ᐊᒻᒪᓗ 

ᑲᔪᓯᔪᒪᓪᓗᓂ ᐋᒡᒑᖅᑕᐅᕙ? ᐋᒡᒑᖅᑐᒥᑦ 

ᑐᓴᓐᖏᓐᓇᒪ. ᒥᔅᑕ ᕿᔪᒃᑖᖅ ᑲᔪᓯᒋᑦ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩᑦ, ᖁᔭᓐᓇᒦᓪᓗ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᑕᐃᒪ ᓯᕗᓪᓕᖅᐹᑦᑎᐊᕐᒦᓛᒃ  

ᓇᓗᓇᐃᖅᓯᔪᒪᕗᖓ ᕿᑭᖅᑕᕐᔪᐊᖅ ᑖᓐᓇ 

ᓄᓇᓕᑐᖃᒻᒪᕆᐊᓘᓐᖏᑦᑐᖅ ᑭᓯᐊᓂ 

ᓄᓇᓕᐅᖃᑕᐅᒻᒪᑦᑕᐅᖅ ᑕᐃᒪᓐᖓᓕᒫᖅ 

ᒪᓕᒐᓕᐅᖅᑎᑕᖃᓕᓚᐅᖅᓯᒪᒻᒪᑦ ᓄᓇᑦᑎᐊᖅ. 

ᐊᓪᓛᒃ ᒪᓕᒐᓕᐅᖅᑎᑕᖃᖃᑦᑕᓕᖅᑎᓪᓗᒍ 

ᕿᑭᖅᑕᕐᔪᐊᒥ ᒪᓕᒐᓕᐅᖅᑎᑕᖃᕆᐅᕐᖓᑦ ᑕᕝᕙᓂ 

ᐊᕐᕌᒍᒥ ᐱᖓᓱᓂᑦ. ᑖᓐᓇ ᖁᔭᓕᖃᑕᐅᓪᓚᕆᑉᐳᖓ 

ᐊᒻᒪᓗ ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ 

ᖁᔭᓐᓇᒦᓪᓚᕆᑉᐸᒃᑲ ᕿᑭᖅᑕᕐᔪᐊᒥᐅᑦ 

ᑲᖏᖅᑐᒑᐱᒻᒥᐅᓪᓗ.  

 

ᐅᖃᖅᑎᑦᑎᔩ, ᑕᐃᔅᓱᒪᓂ 

ᓂᕈᐊᖅᑕᐅᕋᑖᒥᓂᐅᑎᓪᓗᖓ 

ᐅᖃᐅᔾᔭᐅᖃᑦᑕᓚᐅᖅᓯᒪᔪᖓ ᑕᒪᒃᑯᓇᓐᖓᑦ 

ᓂᕈᐊᖅᑎᒋᔭᓐᓂᑦ ᐊᒥᓱᑦ ᖃᐅᔨᒪᒐᑦᑎᒍ ᐃᓄᐃᑦ 

ᐅᕙᑦᑎᑎᑐᑦᑕᐅᖅ ᐱᓇᓱᓐᖏᑦᑐᑦ ᐊᓯᖏᓐᓂᑦᑕᐅᖅ 

ᐱᓕᕆᐊᖃᕋᒥ ᑲᑎᒪᔨᐅᓂᕐᒥᑦ ᐃᓚᖏᑦ 

ᐃᑉᐱᒍᓱᓗᐊᓐᖏᒻᒪᑕ ᐃᓄᐃᑦ 

ᓂᕈᐊᒐᔅᓴᐅᓂᕐᒥᓘᓐᓃᑦ ᐃᑉᐱᒍᓱᓗᐊᖅᐸᖏᑦᑐᑦ 

ᐊᒻᒪᓗ ᑲᔾᔮᕆᔭᖃᓗᐊᖅᐸᖏᑦᑐᑦ ᑕᒪᒃᑯᓂᖓ 

ᓂᕈᐊᖅᑕᐅᓯᒪᔪᓂᑦ ᑲᑎᒪᔪᓂᑦ.  

 

ᑭᓯᐊᓂ ᑕᐃᔅᓱᒪᓂ ᐅᖃᐅᔾᔭᐅᖃᑦᑕᓚᐅᕋᒪ 

ᓂᕈᐊᖅᑕᐅᕋᑖᒥᓂᐅᑎᓪᓗᖓ 

ᑲᑎᒪᔭᖅᑐᖅᓯᒪᓚᐅᖅᑐᖓ ᑕᒪᐅᖓ ᐅᑎᕋᐃᒐᒪ 

ᓂᕈᐊᖅᑎᒋᓯᒪᔭᓐᓄᑦ ᐃᓚᖏᓐᓄᑦ ᐊᒥᓱᓄᑦ 

ᐅᖃᐅᔾᔭᐅᕙᓚᐅᖅᑐᖓ ᑲᑎᒪᓐᖑᐊᖅᑐᓂᒡᒎᖅ 

ᑕᑯᓐᓇᕈᒪᔪᓐᓇᓲᖑᓐᖏᑦᑐᑦ 

ᐊᑯᓂᒍᓱᒻᒪᕆᑉᐸᓕᓚᐅᖅᑐᑦ ᑏᕖᒥᑦ 

ᑲᑎᒪᓐᖑᐊᖅᑐᓂᑦ ᑕᑯᓐᓇᕐᓂᐊᓕᕋᒥ 

ᒪᓕᒐᓕᐅᕐᕕᒻᒥ ᑕᑯᓐᓇᖅᑐᓂᑦ ᑕᑯᓐᓇᕈᒪᔪᓂᑦ 

ᖃᓄᐃᓘᓕᕐᒪᖔᑕ ᒪᓕᒐᓕᐅᖅᑏᑦ. ᑖᓐᓇ ᐊᒃᓱᐊᓗᒃ 

ᐃᑉᐱᓇᖅᓯᒪᔪᖅ ᐅᕙᓐᓄᑦ.  

 

ᐅᖃᖅᑎᑦᑎᔩ, ᑕᐃᒪ ᑕᒪᒃᑯᐊ ᓂᕈᐊᖅᑎᒋᔭᕗᑦ 

ᑐᓴᐅᒪᑎᑦᑎᐊᖃᑦᑕᕆᐊᖃᕋᑦᑎᒍ ᐊᒻᒪᓗᑦᑕᐅᖅ 

ᐱᓗᐊᖅᑐᒥᑦ 

ᖁᔭᓐᓇᒦᕈᒪᕙᒃᑲ ᑲᖏᖅᑐᒑᐱᒻᒥᐅᑦ ᐊᒃᓱᐊᓗᒃ 

ᑐᓐᖓᓱᑦᑎᑕᐅᓲᖑᒐᒪ ᑕᑉᐸᐅᓐᖓᕋᐃᒐᒪ 

ᑭᒡᒐᑐᖅᑕᓐᓄᑦ.  

 

ᐊᒻᒪᓗ, ᐅᖃᖅᑎᑦᑎᔩ, ᐃᓛᒃ ᐅᖃᖅᓯᒪᒐᒪ 

ᑕᐃᔅᓱᒪᓂ ᓯᕗᓪᓕᐹᑦᑎᐊᒥ ᓂᕈᐊᖅᑕᐅᒐᒪ, ᐅᓇ 

ᓂᕈᐊᖅᑎᒋᓯᒪᔭᓐᓄᑦ ᓄᓇᓖᓐᓄᑦ ᒪᕐᕉᓐᓄᒃ 

ᑖᒃᑯᓄᖓ ᓴᖅᑭᓚᐅᖅᓯᒪᔭᕋ ᓇᓕᐊᑐᐃᓐᓇᖅ 

ᓄᓇᓕᒃ ᓯᕗᓪᓕᐅᑎᒐᓱᐊᔾᔮᖏᑕᕋ, 

ᐊᑕᐅᓯᐅᑎᓪᓗᒋᑦ ᑖᒃᑯᐊ ᓂᕈᐊᖅᑕᐅᕕᒋᓯᒪᔮᒃᑲ 

ᐱᓕᕆᐊᕆᓂᐊᕐᓂᕋᖅᑐᒋᒃ. ᑖᓐᓇ ᐊᒃᓱᐊᓗᒃ 

ᐅᕙᓐᓄᑦ ᐊᑑᑎᖃᖅᓯᒪᔪᖅ, ᓄᓇᓖᒃ ᑖᒃᑯᐊ 

ᑭᒡᒐᑐᖅᑖᒃᑲ ᒪᕐᕉᒐᓗᐊᕐᖓᑎᒃ ᐊᑕᐅᓯᐅᓪᓗᒋᒃ 

ᑕᑯᓐᓇᓂᐊᕐᓂᕋᓚᐅᖅᓯᒪᒐᒃᑭᒃ, ᑕᒪᓐᓇ ᐅᓪᓗᒥᒧᑦ 

ᑕᐃᒪᓐᓇ ᐱᓕᕆᐊᕆᓇᓱᐊᖃᑦᑕᖅᑕᕋ.  

 

ᐅᖃᖅᑎᑦᑎᔩ, ᑕᐃᒪ ᑕᕝᕙᓂ ᐱᓕᕆᖃᑕᐅᑎᓪᓗᖓ 

ᑖᒃᑯᐊ ᓄᓇᓖᑦ ᓯᕗᓪᓕᖅᐸᐅᑎᖃᑦᑕᕐᒥᔭᒃᑲᑦᑕᐅᖅ 

ᐊᐅᓚᑦᑎᔨᐅᔪᑦ, ᐱᓗᐊᖅᑐᒥᑦ ᕼᐋᒻᒪᓚᖏᑦ ᓄᓇᓖᑦ 

ᓯᕗᓪᓕᐅᑎᓪᓗᒋᑦ ᐱᓕᕆᖃᑎᒋᓇᓱᐊᖃᑦᑕᖅᑕᒃᑲ 

ᐊᒻᒪᓗ ᑕᒪᒃᑯᐊ ᐅᖃᐅᓯᐅᖁᔭᐅᔪᑦ ᐊᔅᓱᕉᑕᐅᔪᑦ 

ᑲᔪᓯᑎᒐᓱᐊᖃᑦᑕᖅᑐᒋᑦ 

ᐱᓕᕆᐊᕆᓇᓱᐊᖃᑦᑕᕐᒥᔭᒃᑲ. ᑕᒪᓐᓇ ᑲᑎᒪᔨᐅᓂᖅ 

ᑕᐃᒪᓐᖓᓕᒫᖅ ᐱᔪᓐᓇᖅᓯᓚᐅᖅᓯᒪᒐᒪ 

ᐃᓅᓯᕆᒐᒃᑯ, ᐊᓯᐊᓂᒃ 

ᐃᖅᑲᓇᐃᔮᖃᓗᐊᓚᐅᖅᓯᒪᓐᖏᑦᑐᖓ.  

 

ᑕᐃᑲᓐᖓᑦ ᓄᓇᕗᑦᑖᖅᐸᓪᓕᐊᓕᖅᑎᓪᓗᑕ 

ᖃᐅᔨᒪᔪᒍᑦ ᐊᒥᓱᑎᒍᑦ ᐃᓚᒋᔭᐅᓚᐅᖅᑐᒍᑦ 

ᓄᓇᕗᑦ ᐱᓕᕆᐊᕆᑎᓪᓗᑎᒍᑦ, 

ᓄᓇᕗᑖᕈᒪᓚᐅᖅᓯᒪᓐᖏᓇᑦᑕ ᓇᒻᒥᓂᖅ 

ᒐᕙᒪᖃᓐᖏᑦᑐᒥᑦ, ᓄᓇᕗᑖᕈᑦᑕ ᓇᒻᒥᓂᖅ 

ᒐᕙᒪᑖᕈᒪᓚᐅᖅᓯᒪᒐᑦᑕ. ᑭᓯᐊᓂ ᑕᐃᑲᓂ 

ᐃᓱᒪᓚᐅᖅᓯᒪᓐᖏᑦᑐᖓᓕ ᓄᓇᕗᑦ ᒐᕙᒪᑖᖅᑲᑦ  

ᐃᓚᐅᖃᑕᐅᓛᕐᒪᖔᕐᒪ. ᓄᓇᕗᑦ ᐊᖏᕈᑎᖓ 

ᐱᔭᕇᕋᑦᑎᒍ, 

ᑲᔪᓯᒻᒪᑦ, ᓄᓇᕗᑦ ᒐᕙᒪᒃᑯᖏᑦ 

ᐃᔅᓯᕚᖃᑎᒋᓛᕆᐊᖏᑕ ᐃᓱᒪᒋᓚᐅᖅᓯᒪᓐᖏᑦᑕᒃᑲ. 

 

ᑭᓯᐊᓂ ᑕᒪᐅᓇᑐᐃᓐᓇᖅ 

ᓂᕈᐊᖅᑐᖃᕆᐊᖃᓕᖅᑎᓪᓗᒍ ᓄᓇᑦᑎᓐᓂ ᐊᒥᓱᓄᑦ 

ᐊᐱᕆᔭᐅᓕᓚᐅᖅᓯᒪᒐ ᓂᕈᐊᒐᔅᓴᐅᔪᓐᓇᕐᒪᖔᕐᒪ 

ᑕᕝᕗᖓ. ᐊᒻᒪᓗ ᐱᓗᐊᖅᑐᒥᑦ 

ᐊᔭᐅᖅᑐᑕᐅᒻᒪᕆᓕᕋᒪ ᕿᑐᕐᖓᓐᓄᑦ, 

ᓂᕈᐊᒐᔅᓴᐅᓚᐅᕆᑦ, ᓂᕈᐊᒐᔅᓴᐅᖃᑕᐅᓚᐅᕆᑦ 

ᐊᒻᒪᓗ ᓄᓕᐊᑯᓗᒻᒪ, ᐊᐃᑉᐸᕐᒪ 

ᐊᔭᐅᖅᑐᓕᖅᑐᓂᖓ ᑕᒪᒃᑯᓂᖓ. ᑕᐃᒪᐃᑎᓪᓗᒍ 

ᐊᔭᐅᖅᑐᖅᑕᐅᓪᓗᓂ ᑭᓯᐊᓂ ᒪᑭᑕᓇᕐᒪᑦ 

ᐃᓚᒋᔭᑦᑎᓐᓄᑦ, ᐊᔭᐅᖅᑐᖅᑕᐅᖃᑦᑕᖏᒃᑯᑦᑕ 

ᐃᓚᒋᔭᑦᑎᓐᓄᑦ ᐊᒥᓱᑎᒍᑦ ᑕᕝᕙᓃᒃᑲᔭᓐᖏᑦᑐᒍᑦ. 

ᑕᒪᓐᓇ ᐊᔅᓱᐊᓗᒃ ᒪᑭᑕᑎᑕᐅᓇᕐᖓᑦ 

ᑕᐃᒪᐃᑦᑑᓪᓗᓂ.  

 

ᐅᖃᖅᑎᑦᑎᔩ, ᑕᐃᒫᒃᓴᐃᓐᓇᖅᑕᐅᖅ ᐅᕙᖓ ᑖᒃᑯᐊ 

ᐅᖃᖃᑎᒌᖅᓯᒪᒐᒃᑭᑦ ᐃᓚᑯᓗᒃᑲ, ᐱᓗᐊᖅᑐᒥᑦ 

ᕿᑐᕐᖓᒃᑲ, ᐸᓃᒃᑲ, ᓂᕈᐊᕐᓂᖅᑕᖃᓕᖅᑲᑦ 

ᖃᓄᐃᓕᖓᓛᕐᒪᖔᕐᒪ. ᐊᑯᓂᐊᓗᒃ ᑕᒪᓐᓇ 

ᐃᓱᒪᔅᓴᖅᓯᐅᕈᑎᒋᓚᐅᖅᑕᕋ. ᑭᓯᐊᓂ ᑕᒪᕐᒥᑦᑎᐊᖅ 

ᐊᔭᐅᖅᑐᐃᔪᐃᓐᓇᐅᒻᒪᑕ ᓱᓕ ᐅᕙᓐᓂᑦ ᐊᑏ, 

ᓂᕈᐊᒐᔅᓴᐅᒃᑲᓐᓂᓛᖅᑯᑏᓚᖃᑦᑕᖅᑐᑦ 

ᓂᕈᐊᕐᓂᖅᑕᖃᓕᕐᒥᑉᐸᑦ. ᐅᓪᓗᒥᒧᑦ ᑎᑭᑦᑐᒍ 

ᐊᖏᖅᓯᒪᓕᖅᑐᖓ ᑖᒃᑯᐊ ᐊᔭᐅᖅᓱᖅᑕᐅᓂᕆᔭᕋ 

ᐱᔾᔪᑎᒋᓪᓗᒍ ᑕᐃᑲᓂ 

ᓂᕈᐊᒐᔅᓴᐅᓂᖅᑕᖃᓕᕐᒥᑉᐸᑦ, 

ᓂᕈᐊᒐᔅᓴᐅᖃᑕᐅᒃᑲᓐᓂᕈᒫᕐᓂᓐᓂᑦ 

ᐃᓱᒪᑖᖃᑕᐅᓯᒪᓕᖅᑐᖓ, ᐊᖏᖅᓯᒪᓕᖅᑐᖓᓗ 

ᑖᔅᓱᒥᖓ.  

 

ᐱᓕᕆᐊᔅᓴᖅᑕᓕᒻᒪᕆᐊᓗᒃ ᖃᐅᔨᒪᔪᒍᑦ ᓄᓇᕗᑦ 

ᐃᓗᐊᓂ, ᐅᓪᓗᒥ ᐱᓕᕆᐊᕆᔭᕗᑦ ᑖᒃᑯᐊ ᐃᓚᖏᑦ 

ᐱᓕᕆᐊᕆᖅᑲᐅᔭᕗᑦ ᑕᕝᕙᓂ ᐊᕐᕌᒍᓂᑦ 

ᐊᓂᒍᖅᑐᓂᑦ ᐃᓚᖏᑦ ᖁᕕᐊᒋᓪᓚᕆᑦᑕᒃᑲᑦᑕᐅᖅ 

ᐱᓕᕆᓂᕆᓚᐅᖅᑕᕗᑦ, ᑲᔪᓯᔪᑦ ᑕᒪᒃᑯᐊ 

ᒪᓕᒐᔅᓴᐃᓪᓗ, ᐱᓕᕆᐊᕆᔭᕗᑦ ᐊᒥᓲᒻᒪᑕ 

ᐱᔭᕆᐊᑐᔪᑦ ᐃᓚᖏᑦ, ᐃᓚᖏᓪᓗ 

ᐱᔭᕆᐊᑭᓐᓂᖅᓴᐅᒐᓗᐊᖅᑐᑎᒃ ᑕᒪᓐᓇ 

ᐃᓕᖅᑯᓯᐅᒻᒪᑦ.  

 

ᐅᖃᖅᑎᑦᑎᔩ, ᓱᓕ ᑕᐅᕗᖓ 

ᐱᓕᕆᐊᔅᓴᖅᑕᖃᒃᑲᓂᖅᑐᒻᒪᕆᐊᓗᒃ, ᐱᓗᐊᖅᑐᒥᓗ 

ᑕᒪᒃᑯᐊ ᓄᓇᓕᕋᓛᖑᓂᖅᓴᐃᑦ 

ᓯᐊᕐᒪᑎᑦᑎᕕᐅᓯᒪᓐᖏᑦᑐᑦ ᒐᕙᒪᒃᑯᓐᓂᑦ 

ᐳᐃᒍᖅᑕᐅᔭᕆᐊᖃᓐᖏᑦᑐᑦᑕᐅᖅ ᑕᒪᒃᑯᐊ 

ᓯᐊᕐᒪᑎᑦᑎᕕᐅᓯᒪᓐᖏᑦᑐᑦ ᐱᓕᕆᐊᔅᓴᓂᒃ 

ᓴᖅᑭᑦᑎᕕᐅᖃᑕᐅᖃᑦᑕᕆᐊᖃᖅᑐᑦ ᓄᓇᕗᑦ 

ᐃᓗᐊᓂ.  

 

ᐊᒻᒪᓗ ᐅᖃᖅᑎᑦᑎᔩ, ᓇᓗᓇᐃᖅᓯᑲᓐᓂᕈᒪᔪᖓ 

ᐆᒥᖓ ᑕᐃᒃᑯᐊ ᓂᕈᐊᖅᑎᒋᓯᒪᕗᑦ ᓄᓇᓖᑦ 

ᐊᒃᓱᐊᓗᒃ ᑐᓵᔪᒪᖃᑦᑕᕋᓗᐊᕐᖓ ᑕᒪᕐᒥᑦᑎᐊᖅ 

ᐃᓚᖏᑦ ᓄᓇᓖᑦ ᐃᓚᖏᑦ ᑐᓵᔪᒪᖏᒃᑲᓗᐊᖅᑐᑎᒃ 

ᐃᓚᖏᑦ ᑐᓵᔪᒪᔪᖅᐹᓘᖃᑦᑕᖅᑐᑦ. 

ᑕᑯᓐᓇᕈᒪᒻᒪᕆᑦᑐᑎᓪᓗ ᑏᕖᒃᑯᑦ 

ᖃᓄᐃᓕᐅᖅᑐᖃᓕᕐᒪᖔ ᑲᑎᒪᓂᕐᒥᑦ. ᑭᓯᐊᓂ 

ᓄᓇᓖᑦ ᐊᔪᓕᖃᑦᑕᕐᒪᑕ ᑕᑯᓐᓇᕈᑎᖏᑦ. 

 

ᑕᒪᒃᑯᐊ ᑐᓵᔪᒪᓪᓚᕆᑦᑑᒐᓗᐊᑦ ᐱᓗᐊᖅᑐᒥᓪᓗ 

ᓄᓇᑦᑎᓐᓂ ᕿᑭᖅᑕᕐᔪᐊᕐᒥᑦ ᑕᕝᕙᓂ 

ᑭᒡᒐᑐᖅᑕᕐᓂᑦ, ᐊᕐᕌᒍᓕᒫᑲᓴᒃ ᑏᕖᒃᑯᑦ 

ᑕᑯᓐᓇᕈᓐᓇᖅᓯᒪᖏᑦᑐᑦ. ᐊᕐᕌᒍᓕᒫᑲᓴᑦᑎᐊᖅ 

ᑕᑯᓐᓈᖃᑦᑕᕈᓐᓇᖅᓯᒪᖏᑦᑐᑦ 

ᑕᑯᓐᓇᕈᒪᔪᐊᓘᒐᓗᐊᖅᑐᑎᒃ. ᑕᒪᒃᑯᐊ ᑐᓴᕈᑏᑦ 

ᑕᒪᒃᑯᓐᓇᕈᑏᓪᓗᖑ ᐋᖅᑭᑎᐊᖅᑕᐅᑕᑲᓐᓂᕆᐊᓖᑦ 

ᓄᓇᕘᑦ ᐃᓗᐊᓂ, ᑕᒪᒃᑯᐊ ᑐᓵᒍᒪᖃᑦᑕᖅᑐᑦ 

ᑕᑯᓐᓇᕈᒪᖃᑦᑕᑐᓪᓗ ᑭᓐᖒᒪᑦᑎᖃᑦᑕᖅᑐᑦ 

ᑕᒪᒃᑯᓂᖓ ᐊᒃᓱᐊᓗᒃ.  

 

ᑕᐃᒃᑯᐊ ᑕᒪᒃᑯᓂᖓ ᐊᐅᓚᑦᑎᔪᑦ 

ᑕᑯᓐᓇᕈᓇᐅᑎᓂᒃ ᑏᕖᒃᑯᑦ 

ᑕᑯᓐᓇᕈᓐᓇᐅᑕᐅᕙᑦᑐᓂᒃ ᐅᕝᕙᓘᓐᓃᑦ ᓰᕖᓰᒃᑯᑦ 

ᑐᓵᔪᓐᓇᐅᑎᓂᒃ ᑲᒪᒋᔭᐅᑦᑎᐊᖃᓐᓂᕆᐊᓖᑦ. 

ᓄᓇᓖᑦ ᐃᓚᖏᑦ ᐊᒥᓱᓂᒃ ᑐᓵᒍᒪᒐᓗᐊᖅᑐᑎᒃ 

ᑕᑯᔪᒪᒐᓗᐊᖅᑐᑎᓪᓗ ᑕᑯᓐᓇᐸᓐᖏᑦᑐᑦ. ᑕᒪᓐᓇ 

ᓂᕈᐊᖅᑕᐅᓛᖅᑐᓄᑦ ᑕᐃᒃᑯᓄᖓ 

ᐃᓱᒪᒋᔭᐅᒃᑲᓐᓂᕆᐊᖃᓪᓚᕆᑦᑐᖅ. 

ᑐᓵᔭᕆᐊᖃᕐᓂᖏᓂᑦ ᓄᓇᓖᑦ ᐊᒻᒪᓗ 

ᑕᑯᓐᓇᕆᐊᖃᕐᓂᖏᑦ. ᑕᒪᓐᓇ 

ᐃᓱᒪᒋᔭᐅᒃᑲᓐᓂᕆᐊᖃᓛᖅᑐᖅ ᑕᐃᒃᑯᓄᖓ 

ᓂᕈᐊᖅᑕᐅᔪᒫᖅᑐᓄᑦ. 

 

ᐊᒥᓱᐊᓗᐃᑦ ᓱᓕ ᐅᓪᓗᒥ ᐃᓄᑦᑎᑐᐃᓐᓇᖅ 

ᐅᖃᐅᓯᖓᑕ, ᑏᕖᒃᑯᑦ ᑕᑯᓐᓇᖅᑐᑎᒃ 

ᐃᓄᑦᑎᑑᖅᑐᓂᒃ ᐊᒃᓱᐊᓗ ᖁᕕᐊᖃᑦᑕᖅᑐᑦ ᐃᓄᐃᑦ 

ᐊᒥᓱ ᖃᓪᓗᓈᑎᑐᑦ ᐅᖃᕈᓐᓇᖏᑦᑐ. ᑭᓯᐊᓂ ᑖᓐᓇ 

ᐊᖅᑯᑎᖓ ᓈᒪᒍᓐᓃᖃᑦᑕᑎᓪᓗᒍ ᐊᒃᓱᐊᓗᒃ 

ᐊᑲᐅᓐᖏᓕᐅᕈᑎᒋᔭᐅᔪᖅ ᐃᓚᖏᓐᓄᑦ, ᑕᒪᒃᑯᓄᖓ 

ᐃᓐᓇᕐᓄᑦ ᐱᓗᐊᖅᑐᒥᒃ ᓈᓚᐅᑎᒃᑯᑦ 

ᑐᓵᑐᐃᓐᓇᖃᑦᑕᖏᑦᑐ ᑏᕖᒃᑯᑦ ᑕᑯᓐᓇᖃᑦᑕᖅᑐᑦ. 

ᑖᓐᓇ ᑕᑯᓐᓇᕈᓐᓇᐅᑎᐅᔪᖅ ᓄᓇᕘᑦ ᐃᓗᐊᓂ 

ᐋᖅᑭᑎᐊᖅᓯᒪᖏᓗᐊᖅᑐᑦ ᓄᓇᓖᑦ ᐊᒥᓱ 

ᐊᒥᓱᑲᓪᓚᐃᑦ ᐅᑯᐊᓂᐊᓗᒃ 

ᑕᑯᓐᓇᕈᓐᓇᐃᓕᓯᒪᕙᑦᑐᑦ ᑕᒪᒃᑯᓂᖓ. ᑕᒪᓐᓇ 

ᐱᓕᕆᐊᖑᒃᑲᓐᓂᕆᐊᖃᕈᒫᖅᑐᖅ. 

 

ᐅᖃᖅᑎᑦᑎᔩ, ᖁᔭᓕᔪᒪᓪᓚᕆᑉᐳᖓᑦᑕᐅᖅ 

ᑭᖑᓪᓕᖅᐹᒥᒃ ᑖᒃᑯᐊ ᐃᓚᑯᓗᓚᑦ 

ᐊᔭᐅᖅᑐᐃᑲᓐᓂᖓᑕ, ᐊᖏᖅᓯᒪᑦᑎᐊᖅᑐᓪᓗ 

ᐊᒻᒪᓗ ᐊᖏᖅᑕᐅᓯᒪᑦᑎᐊᖅᑐᖓ ᑕᐃᒪᓐᓇ 

ᐱᓕᕆᒃᑲᓐᓂᖁᔭᐅᓪᓗᖓ. ᑕᐃᒃᑯᐊ 

ᐅᑉᐱᕆᓪᓚᕆᒃᑲᒃᑭᑦ ᑕᒪᒃᑯᐊ ᐃᓚᒋᔭᕗᑦ 

ᐊᔭᐅᖅᑐᐃᑎᓪᓗᒋᑦ ᕿᑐᕐᖓᕗᓪᓗ ᐊᐃᑉᐸᕗᓪᓗ, 

ᐊᔭᐅᖅᑐᖅᑕᐅᑎᓪᓗᑕ ᐱᓕᕆᖁᔭᐅᑎᓪᓗᑕ 

ᐅᐱᒋᔭᐅᓂᑦᑎᓐᓂᒃ ᓇᓗᓇᐃᖅᑲᑦᑕᕐᒪᑦ ᑕᒪᐅᓇ. 

ᑕᒪᓐᓇ ᐅᖃᐅᓯᕆᔪᒪᔭᕋ. 

 

ᑕᕝᕙᓂᓗ ᓄᓇᕘᖅᑖᓚᐅᖅᓯᒪᒐᑦᑕ ᐃᓄᐃᑦ 

ᓂᕆᐅᒻᒪᑕ ᐱᕚᓪᓕᕈᑎᔅᓴᓂᒃ, ᑭᓐᖒᒪᔭᖏᓐᓂᒃ 

ᓄᓇᕘᑦ ᐃᓗᐊᓂ. ᑕᐃᔅᓱᒪᓂ 

ᒐᕙᒪᑖᕐᓂᐊᓕᖅᑎᓪᓗᑕ ᐃᖅᑲᐅᒪᕗᖓ 

ᓂᕈᐊᖅᑎᑕᐅᓚᐅᖅᓯᒪᔪᒍᑦ ᖃᓄᐃᑦᑐᒥᒃ ᓄᓇᕘᑦ 

ᒐᕙᒪᖃᕐᓂᐊᕐᒪᖔᖅ. ᐊᔾᔨᐅᖏᑦᑐᒥᒃ ᐃᓚᖓᒍᑦ 

ᐅᕙᖓᓕ ᓂᕈᐊᖃᑕᐅᓚᐅᖅᓯᒪᒐᓗᐊᖅᑐᖓ. 

ᑕᐃᔅᓱᒪᓂ public ᒐᕙᒪᐅᓂᐊᕐᒪᖔᖅ 

ᑭᒃᑯᑐᐃᓐᓇᕐᓄᑦ ᒐᕙᒪᐅᓂᐊᕐᒪᖔᖅ ᐅᕝᕙᓘᓐᓃᑦ 

ᓄᓇᕗᒻᒨᑐᐃᓐᓇᕐᓄᑦ ᐃᓄᐃᓐᓇᕐᓄᑦ 

ᒐᕙᒪᐅᓂᐊᕐᒪᖔᖅ. ᓇᓕᐊᓐᓄᑦ ᒐᕙᒪᐅᓂᐊᕐᒪᖔᖅ 

ᑖᓐᓇ ᓄᓇᕘᑦ ᒐᕙᒪᖓ ᓂᕈᐊᕈᑕᐅᓚᐅᖅᓯᒪᒻᒪᑦ 

ᑕᐃᔅᓱᒪᓂ ᑖᒃᑯᓂᐊ TFN-ᖑᓚᐅᖅᓯᒪᔪᑦ ᑕᐃᒃᑯᐊ 

ᑕᐃᒃᑯᓇᓂ 

ᐊᖏᖃᑕᐅᑦᑎᐊᓚᐅᖅᓯᒪᖏᒃᑲᓗᐊᖅᑐᖓ public 

ᒐᕙᒪᐅᑦᑕᐅᑦᑎᒋᓂᐊᖅᑎᓪᓗᒍ.  

 

ᓄᓇᕘᑦ ᐃᓄᐃᓐᓇᕐᓄᑦ ᒐᕙᒪᐅᓂᕐᒥᓂᒃ 

ᐆᑦᑐᖅᑳᖁᔨᓪᓗᖓᓕ ᐃᓱᒪᓚᐅᖅᓯᒪᒐᓗᐊᖅᑐᖓ. 

ᐃᒻᒪᖃ ᓴᐃᒪᓂᖅᓴᐅᒐᔭᖅᑐᑦ ᐃᓚᖏᑦ ᑕᖅᑳᓂ 

ᓂᕈᐊᖅᑎᒋᓯᒪᔭᕗᑦ ᑕᐃᓐᓇ ᐆᑦᑐᖅᑳᓚᐅᕈᑦᑎᒍ, 

ᑭᓯᐊᓂᓕ ᑲᔪᓯᒻᒪᑦ ᑖᓐᓇ public 

ᒐᕙᒪᐅᓕᖅᑎᓪᓗᒍ. 

 

ᖁᕕᐊᒋᑐᐃᓐᓇᕆᕙᕋᑦᑕᐅᖅ ᑕᐃᒪᑦᑑᓕᖅᑎᓪᓗᒍ 

ᐃᓄᐃᑦ ᒪᓕᒐᑎᖃᑕᐅᔪᓐᓇᓕᕐᖓᑕ ᑕᕝᕙᓂ 

ᒪᓕᒐᓕᐅᕐᕕᒻᒥᒃ. ᐅᖃᓯᒪᕙᓚᐅᖏᑦᑐᒍᑦ ᐊᒥᓱᑎᒍ 

ᒪᓕᒐᓕᐅᖅᑎᐅᖃᑕᐅᓛᕆᐊᔅᓴᖅ. ᑭᓯᐊᓂ 

ᒪᓕᒐᓕᐅᖅᑎᐅᖃᑕᐅᓕᕋᑦᑕ ᐅᐱᓐᓇᓪᓚᕆᑦᑐᖅ 

ᐃᓅᓪᓗᑕ ᐃᒪᐃᑦᑐᒥᒃ ᐃᓚᒋᔭᐅᔪᒍᑦ ᒐᕙᒪᐅᔪᒥᒃ.  

ᑕᒪᓐᓇ ᖁᕕᐊᓇᓪᓚᕆᑦᑐᖅ 

ᑕᐃᒪᐃᑦᑑᖃᑕᐅᑎᓪᓗᑕ. 

 

ᐅᖃᖅᑎᑦᑎᔩ, ᐊᖏᖅᓯᒪᓂᐊᖅᑯᖓᑦᑕᐅᖅ 

ᓂᕈᐊᒐᔅᓴᑦᑕᖃᓕᖅᑲᑦ ᑕᐃᑲᓂ ᒫᓐᓇ 

ᖁᔭᓐᓇᒦᑐᐃᓐᓇᓕᖅᑯᖓ ᒪᓕᒐᓕᐅᖅᑎᐅᖃᑎᓐᓂ 

ᐊᒃᓱᐊᓗᒃ ᐃᑲᔪᖅᑕᐅᓯᒪᒐᒪ. 

ᖃᐅᔨᒪᓚᐅᓐᖏᑦᑎᐊᖅᑐᖓᑦᑕᐅ 

ᖃᓄᐃᓕᐅᖃᑕᐅᓂᐊᕆᐊᒃᓴᖅ ᑭᓯᐊᓂ ᐊᕐᕌᒍᓂᑦ 

ᑕᕝᕙᓂ ᐱᖓᓱᑦ ᐃᓗᐊᓂ ᖃᐅᔨᕚᓪᓕᓪᓚᕆᑦᑐᖓ 

ᖃᓄᐃᓘᖅᑐᔅᓴᐅᒻᒪᖔᑦᑕ ᒪᓕᒐᓕᐅᖅᑏᑦ. 

ᑐᓵᖃᑦᑕᖅᑐᒍ ᓈᓚᐅᑎᒃᑯᓪᓗ 

ᐅᖄᓚᖃᑦᑕᖅᑎᑦᑎᔪᖃᖅᑎᓪᓗᒍ ᓰᐲᓰᒃᑯᑦ 

ᑏᕖᒃᑯᓘᓐᓃᑦ ᐃᓱᒫᓘᑎᒋᔭᐅᔪᓂᑦ ᑕᖅᑳᓐᖓᑦ 

ᐃᓄᓐᓂᑦ. ᑕᒪᒃᑯᐊ ᐃᑉᐱᒋᔫᒥᖃᑦᑕᕆᐊᖃᖅᑕᕗᑦ 

ᐃᓱᒪᒋᔭᐅᕙᑦᑐᑦ ᓂᕈᐊᖅᑎᒋᓯᒪᔭᑦᑎᓐᓂ. ᑕᒪᓐᓇ 

ᐊᔅᓱᕉᑎᒋᒃᑲᓐᓂᕋᔭᕆᕙᕋ ᑕᐃᑲᓂ 

ᓂᕈᐊᕐᓂᖅᑕᖃᓚᐅᖅᑎᓪᓗᒍ. 

ᒫᓐᓇ ᑐᑭᓯᓇᓐᖏᒻᒪᑦ ᓱᓕ ᑭᒃᑯᑦ 

ᓂᕈᐊᖅᑕᐅᔪᒪᒻᒪᖔᑕ.  

 

ᖁᔭᓐᓇᒦᑐᐃᓐᓇᓕᖅᑯᖓ ᒪᓕᒐᓕᐅᖅᑎᐅᖃᑎᓐᓂ 

ᐊᒻᒪᓗ ᒥᓂᔅᑕᐃ ᑐᓵᔩᓪᓗ ᐊᒻᒪᓗ ᐅᖃᖅᑎᕗᑦ 

ᐊᒻᒪᓗᑦᑕᐅᖅ ᑕᒪᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ 

ᐃᑲᔪᖅᑎᒋᕙᑦᑕᒃᑲ ᖁᔭᒋᓪᓚᕆᑉᐸᔅᓯ ᑕᒪᕐᒥᑦᑎᐊᖅ 

ᑕᒪᔅᓯᑦᑎᐊᖅ ᐊᑕᖏᑦᑎᐊᖅᑐᓯ. ᑖᔅᓱᒥᖓ 

ᐅᖃᕈᒪᖅᑲᐅᕗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒥᔅᑐ ᐹᓪ ᐅᑲᓕᖅ. 

ᐃᓱᒪᒋᔭᖏᑦ ᑭᒡᒐᖅᑐᐃᓪᓗᓂ 

ᐃᖃᓗᐃᑦ−ᓯᓈ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩᑦ. ᒥᐊᖅᓯ. ᐄ, 

ᖁᔭᒋᕙᒋᑦᑕᐅ ᑕᒫᓂ ᑲᑎᒪᖃᑦᑕᑎᓪᓗᑕ 

ᐃᓕᓐᓂᐊᐸᓪᓕᐊᓯᓐᓈᖅᑐᑎᑦ 

ᑕᒻᒪᖃᑦᑕᕋᓗᐊᖅᑐᑎᑦᑕᐅᖅ ᑲᔪᓯᑦᑎᐊᖅᓯᒪᒐᕕᑦ 

ᑕᒫᓂ ᑲᑎᒪᓂᑦᑎᓐᓂ.  

 

ᑕᐃᒫᒃ ᑕᒫᓂ ᓄᑖᖑᓐᖏᓐᓇᒪ ᐊᒻᒪᓗ 

ᖁᔭᒌᓐᓇᖅᑐᒋᑦ ᑖᒃᑯᐊ ᑭᒡᒐᖅᑐᖅᑕᒃᑲ ᐃᖃᓗᐃᑦ 

ᓯᓈᖓᓂᒥᐅᑕᐃᑦ ᐅᕙᓐᓂᑦ 

ᐅᖃᐅᔾᔨᑦᑎᐊᖃᑦᑕᖅᓯᒪᒻᒪᑕ ᐊᒻᒪᓗ 

ᖃᐅᔨᒃᑲᐃᒋᐊᖅᐸᑦᑐᑎᑦ ᖃᓄᖅ ᐃᓱᒫᓗᒋᔭᒥᓂᑦ 

ᐊᔭᐅᖁᔭᒥᓂᑦ ᑕᕝᕙᓂ. ᑕᕝᕙᓃᒃᑲᔭᓐᖏᓐᓇᒪᐃᓛᒃ 

ᑕᐃᒃᑯᓄᖓ ᐃᑲᔪᖅᑕᐅᓯᒪᓐᖏᒃᑯᒪ.  

 

ᑖᒃᑯᐊᓗ ᑕᕝᕙᓂ ᑲᑎᒪᔨᐅᖃᑎᒋᓯᒪᔭᒃᑲ 

ᐊᑕᖏᑦᑎᐊᖅᑐᓯ ᖁᔭᒋᕙᓯ. ᐃᑲᔪᖃᑎᒌᑦᑐᑕ 

ᐊᔾᔨᐅᖏᑦᑐᒐᓚᓐᓂᑦ ᑲᔪᓯᑎᑦᑎᒍᓐᓇᖅᓯᒪᒐᑦᑕ 

ᑕᒫᓐᓃᓐᓂᑎᓐᓂ. ᓇᒥᑐᐃᓐᓇᖏᓛᖅ ᑕᕝᕙᓂ 

ᐃᔅᓯᕚᖃᑦᑕᖅᓯᒪᒐᒪ ᑲᑎᒪᓂᑦᑎᓐᓂ ᐊᒻᒪᓗ 

ᐃᑲᔪᖃᑦᑕᖅᓯᒪᒐᔅᓯ ᐃᓕᔅᓯᓕᒫᑦᑎᐊᖅ 

ᖃᓄᑐᐃᓐᓇᖅ ᐱᔭᔅᓴᑎᓐᓂ 

ᐱᔭᕆᐊᑭᑎᔾᔫᒥᖃᑦᑕᑎᔅᓯᒪᓪᓗᓯ.  

ᑭᓯᐊᓂᓕᑦᑕᐅᖅ ᐅᖃᕈᒪᔪᖓ ᑕᒫᓃᓕᖅᑐᖓ ᑖᒃᑯᐊ 

ᓂᕈᐊᖅᑕᐅᖃᑎᒋᓯᒪᔭᒃᑲ ᓵᖓᓂ ᑕᒫᓂ 

ᐊᓪᓕᖅᐹᒦᑎᑕᐅᕙᒃᑲᑦᑕ ᓇᑎᕐᒥ ᐃᓅᓪᓗᖓᓕ 

ᑖᓐᓇ ᖁᕕᐊᒋᕕᔾᔪᐊᓛᕆᓯᒪᔭᕋ ᑕᒫᓂ 

ᑲᑎᒪᓂᑦᑎᓐᓂ. ᐋᔩᖃᑎᒌᑦᑎᐊᖃᑦᑕᖅᓯᒪᒐᑦᑕ 

ᐊᒻᒪᓗ ᓴᓐᖏᔾᔪᑎᒋᑦᑎᐊᖅᑐᑎᒍ ᑖᓐᓇ 

ᐅᐱᒋᑦᑎᐊᖅᑲᔅᓯ ᐃᓕᔅᓯᓕᒫᖅ 

ᑲᑎᒪᔨᐅᖃᑎᒋᓯᒪᔭᒃᑲ ᑖᒃᑯᐊ ᑕᒫᓂ 

ᑲᑎᒪᔨᐅᖃᑎᒋᓯᒪᔭᒃᑲ. ᑖᒃᑯᐊ ᑕᓂ ᐃᒫᒃ 

ᑕᑯᑎᑦᑎᓚᐅᕋᔅᓯ ᑖᒃᑯᓂᖓ ᒐᕙᒪᑦᑎᓐᓂ ᐃᓅᓪᓗᑕ 

ᐅᖃᐅᓯᕗᑦ ᐃᓱᒫᓗᒋᔭᕗᑦ. ᑖᓐᓇ ᒪᓕᒐᔅᓴᖅ 

ᓴᓐᖐᓕᑎᒋᐊᕐᓂᐊᖅᑑᔮᖅᑲᑦ ᓄᖅᑲᑎᓐᓂᐊᖅᑕᕗᑦ.  

 

ᑕᐃᒪᓗ ᐊᐃᑉᐸᖓ ᑎᒍᔭᐅᖅᑲᕙᑦᑐᓄᑦ 

ᒪᓕᒐᔅᓴᐅᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓂ 

ᐃᓗᓕᖃᓐᖏᓗᐊᕐᖓᑦ ᐋᒡᒑᓚᐅᕐᒥᔭᕗᑦ ᑕᒪᔾᔭ 

ᑐᓴᖅᐸᓪᓕᐊᔪᒍᑦ ᑖᒃᑯᐊ ᒐᕙᒪᒃᑯᑦ 

ᑐᓴᖅᐸᓪᓕᐊᒋᐊᖃᕐᓂᐊᖅᑐᑦ ᐃᓅᓪᓗᑕ 

ᐃᓱᒫᓗᒋᔭᕗᑦᑕᐅ ᐃᓚᒋᔭᐅᒋᐊᓖᑦ ᐊᒻᒪᓗ 

ᒪᓕᑦᑕᐅᑲᓐᓂᕐᓗᑎᑦ. ᑖᒃᑯᐊ ᑕᕝᕙ 

ᓴᓐᖏᔾᔪᑎᒋᒃᑲᓐᓂᕈᓐᓇᖅᑕᕗᑦ.  

 

ᐅᖃᖅᑎᑦᑎᔩ, ᐱᔭᕇᓚᐅᓐᖏᓱᖓᕐᓂᓐᓂᑦ 

ᐊᖏᖅᑕᐅᑲᐃᓐᓇᕈᒪᒐᓗᐊᖅᑐᖓ 

ᑲᔪᓯᒍᓐᓇᖁᓪᓗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐃᖃᓗᐃᑦ−ᓯᓈ ᐅᓂᒃᑳᖅᑕᒥᓂᑦ ᐱᐊᓂᒃᓯᖏᒻᒪᑦ 

ᑲᔪᓯᒍᒪᓪᓗᓂᓗ, ᐋᒡᒑᖅᑕᐅᕙ, ᐋᒡᒑᖅᑐᒥᑦ 

ᑐᓴᓐᖏᓐᓇᒪ. ᒥᔅᑐ ᐅᑲᓕᖅ, ᑲᔪᓯᒋᑦ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ 

ᓂᕈᐊᖅᑕᐅᖃᑎᒋᓯᒪᔭᒃᑲ.  

 

ᑕᕝᕙ ᓵᑉᐸᓪᓕᐊᔫᒥᓕᖅᑐᑕ ᐱᔭᕇᕈᔾᔭᐅᒐᑦᑕ 

ᑭᓯᐊᓂ ᑕᕝᕘᓇ ᐅᒡᒍᓇᖅᑑᒐᓗᐊᖅ. ᑭᓯᐊᓂ 

ᓇᓗᓇᓐᖏᑦᑐᖅ ᐆᒻᒪᕆᔾᔫᒥᔪᒍᑦ ᐃᓅᖃᑎᒌᑦᑕ 

ᐊᒻᒪᓗ ᓵᓐᖓᖏᐊᒃᑲᓂᕐᓂᐊᓕᖅᑐᒍᑦ ᑕᒪᒃᑯᓄᖓ. 

ᑖᒃᑯᐊᖏᓛᖅ ᓂᕈᐊᖅᑕᐅᓯᒪᓂᕗᑦ 

ᐃᓱᓕᑉᐸᓪᓕᐊᓕᕐᖓᑦ ᐅᓪᓗᒥ ᐱᓗᐊᖅᑐᒥ. 

 

ᑭᓯᐊᓂᓕ ᖁᕕᐊᓱᑉᐳᖓ ᐳᓛᕈᓘᔭᖃᑦᑕᕋᒪ ᓱᓕ 

ᓄᓇᕗᒻᒥᐅᑕᐅᖃᑎᓐᓄᑦ ᓂᐅᕐᕈᖃᑦᑕᖅᑐᖓ.  

ᐅᖃᐅᔾᔪᖅᑕᐅᕙᑦᑐᖓᓗ ᐆᑦᑐᕋᕈᒫᖅᑐᓄᑦ, 

ᓵᓐᖓᔪᒪᓂᐊᖅᑐᓄᑦ ᓄᓇᕗᒻᒥᐅᑕᐅᖃᑎᓐᓄᑦ 

ᐃᓱᒫᓗᒋᔭᖏᑦᑕᐅᖅ ᒪᓕᑦᑐᒋᑦ. ᑖᓐᓇ ᖁᕕᐊᒋᔭᕋ 

ᐊᒻᒪᓗ ᑐᓴᕐᓂᕆᑦᑎᐊᖅᑐᒍ. 

ᑲᔪᖏᖅᓴᐃᒃᑲᓐᓂᖅᑯᖓ ᓄᓇᕗᒻᒥᐅᑕᓕᒫᓂᑦ 

ᑕᒪᓐᓇ ᐱᔭᔅᓴᕗᑦ ᐅᕿᓐᖏᑦᑐᖅ, ᑭᓯᐊᓂ 

ᐃᑲᔪᖃᑎᒌᑦᑎᐊᕐᓗᑕ ᐅᕿᓪᓕᓕᑦᑎᐊᕈᓐᓇᖅᑐᖅ 

ᑕᒪᒃᑯᐊ ᓇᒻᒪᒐᔅᓴᕗᑦ ᓯᕗᓂᑦᑎᓐᓂᑦ.  

 

ᓇᓗᒐᓗᐊᖅᑐᖓ ᖃᓄᐃᓕᖓᓂᐊᕐᒪᖔᑦᑕ 

ᓯᕗᓂᑦᑎᓐᓂᑦ ᑕᒫᓂ ᐊᒡᒋᖅᐸᓪᓕᐊᔪᓂᑦ ᑭᓯᐊᓂ 

ᓇᓗᓇᓐᖏᑦᑐᖅ ᐱᔪᒥᓇᖅᓯᐅᒥᒃᑲᓂᕐᓂᐊᕐᒥᔪᖅ 

ᓄᓇᕗᒻᒥᐅᑕᓕᒫᓄᑦ. ᑕᐃᒪᐃᒻᒪᑦ 

ᐆᑦᑐᕋᓱᒃᑲᓂᕐᓂᐊᕆᕗᖓ, 

ᖃᓄᐃᓕᖓᓂᐊᒻᒪᖔᑦᑕᐅᖅ ᓇᓗᑦᑎᐊᖅᑐᖓ 

ᑭᓯᐊᓂ ᓇᓗᓇᐃᔭᖅᑕᐅᓂᐊᕐᒥᒐᑦᑕ 

ᓄᓇᕗᒻᒥᐅᑕᐅᖃᑎᑦᑎᓐᓄᑦ ᑕᐃᑰᓇ 

ᓯᕗᓂᖃᑦᑎᐊᖁᓂᐊᖅᑲᓯ ᐃᓕᔅᓯᓕᒫᑦᑎᐊᖅ.  

 

ᑕᐃᒫᒃ, ᖁᔭᓐᓇᒦᖅᑳᑲᐃᓐᓇᕈᒪᓕᖅᑐᖓ 

ᐃᓚᓕᒫᑦᑎᐊᑯᓗᓐᓂᒃ, ᖃᑕᕐᖑᑎᓐᓂᒃ ᐅᕙᓐᓂᒃ 

ᐃᑲᔪᐃᓐᓇᕐᖓᑕ ᐊᒻᒪᓗ ᑕᒫᓂᑎᑦᑎᒻᒪᑕ ᐅᕙᓐᓂᑦ, 

ᑕᒫᓃᒃᑲᔭᓐᖏᑦᑎᐊᕋᒪ ᑕᐃᒃᑯᓄᖓ 

ᐃᑲᔪᖅᑕᐅᓚᐅᓐᖏᒃᑯᒪ. ᖁᔭᓐᓇᒦᕕᔾᔪᐊᕌᓗᒃ, 

ᐃᓚᑯᓗᒃᑲ. ᒥᐊᖅᓯ ᐳᑯ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑐ ᔫ 

ᓴᕕᑲᑖᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 661 - 4(3): 

ᐃᓱᒪᒋᔭᖏᑦ ᑭᒡᒐᖅᑐᐃᓪᓗᓂ ᐊᕐᕕᐊᓂᒃ 

(ᓴᕕᑲᑖᖅ) 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᕼᐃᕗᓪᓕᖅᐹᒥ ᐊᕐᕕᐊᕐᒥᐅᑦ ᒪ’ᓈᕈᐊᖅᑕᒃᑲ, 

ᒫᓐᓇᒧᑦ ᕼᐅᓕ ᒪ’ᓈᖅᑕᕋᒃᑭᑦ 2013-ᒥᑦ 

ᓂᕈᐊᓚᐅᖅᕼᐃᒪᒻᒪᖓ ᐊᒻᒪᓗ ᐅᑉᐱᕈᕼᐅᒃᖢᑎᒃ 

ᑕᒫᓂ ᐱᓕᕆᑦᑎᐊᕐᓂᐊᕋᒪ, ᐊᕐᕕᐊᕐᒥᐅᑦ 

ᒪ’ᓈᑦᑎᐊᕐᒥᐊᖅᑕᒃᑲ ᕼᐅᓕ ᐊᒻᒪᓗ ᑖᓐᓇ  

ᕼᐃᑕᒪᓐᖑᕐᓂᐊᓕᕐᒪᑦ ᑕᒫᓃᑦᑐᑕ, 

ᐱᐊᓕᑦᓯᐊᒥᐊᓐᓂᐊᖅᑐᖅ. 

 

ᐃᑉᐸᒃᕼᐊᕐᓈᓐᖑᔮᖅᑐᖅ ᓂᕈᐊᖅᑕᐅᓚᐅᖅᑐᒍᑦ 

ᑕᐃᒪᐃᓪᓗᐊᕕᑦᑐᖅ ᐅᕝᕙᓗ ᐅᕝᕙ 

ᐅᑯᖃᑦᓴᓕᖅᖢᓂ ᐱᐊᑐᑦᓯᐊᒥᐊᖅᑐᑦ ᐅᑭᐅᑦ.  

 

ᐊᒻᒪᓗ ᑕᐃᑲᓂ ᓂᕈᐊᖅᑕᐅᓂᓗᒃᑲᒪ 

ᐅᖃᓚᐅᖅᕼᐃᒪᒐᒪ ᐊᕐᕕᐊᕐᒥᐅᑕᓄᑦ ᐊᕐᕕᐊᑦ 

ᓂᐱᒋᓂᐊᕐᒪᖓ. ᐊᒻᒪᓗ ᑎᕼᐊᒃᑰᖅᖢᖓ ᐊᕐᕕᐊᓄᑦ 

ᓂᐱᒋᔭᐅᓚᐅᖅᑐᖓ ᒪᓕᒐᓕᐅᖅᑎᐅᑎᓪᓗᖓ, 

ᐊᐱᖅᕼᐅᖅᑕᖅᓱᖓ. ᑕᒪᐅᖓ ᐊᑭᐊᓄᑦ ᓅᒃᑲᒪ 

ᒥᓂᔅᑕᐅᓕᕋᒪ ᐊᕐᕕᐊᕐᒥᐅᑦ ᕼᐅᓕ 

ᐃᑲᔪᖅᑐᖅᑕᖅᖢᒋᑦ, ᖁᕕᐊᒋᓪᓗᒋᑦ. 

 

ᐊᒻᒪᓗ ᐊᕐᕕᐊᕐᒥᐅᑕᓄᑦ ᐅᖃᐅᔾᔭᐅᑦᑕᖅᕼᐃᒪᔪᖓ 

ᖁᕕᐊᕼᐅᑦᑐᒎᖅ ᐊᒻᒪᓗ ᓈᒻᒪᒋᔭᐅᑦᑕᖅᖢᖓ 

ᐊᒻᒪᓗ ᑕᐃᒃᑯᐊ ᐊᕐᕕᐊᕐᒥᐅᑕᑦ ᐅᕙᓐᓂᑦ 

ᐅᖃᖃᑎᒋᒍᐊᖓᑕ ᐊᖐᓐᓇᖅᑕᖅᑐᒋᑦ, 

ᐊᕐᕕᐊᕐᒥᐅᑕᓄᑦ ᐱᔨᑦᓯᐅᒐᒪ ᐊᒻᒪᓗ 

ᒥᓂᔅᑕᐅᓕᖅᑐᓂ ᓄᓇᕗᒧᓪᓗᑖᖅ 

ᐱᔨᑦᑎᕋᐅᑦᑎᖅᖢᓂᒃ ᐊᒻᒪᓗ ᑖᒃᑯᐊ ᐊᕐᕕᐊᕐᒥᐅᑦ 

ᐱᖅᑯᕼᐃᖃᕐᒪᑦ ᑖᒃᑯᐊ ᐊᔾᔨᒌᑎᑦᑕᕋᖅᖢᒋᑦ 

ᑕᒪᕐᒥᓗᑦᑖᑦᓯᐊᕐᒥᑦ ᐊᔾᔨᒌᒻᒪᑕ, ᑕᒪᕐᒥᒃ 

ᐃᑲᔪᕆᐊᖃᖅᖢᒋᑦ.  

 

ᐊᒻᒪᓗ ᑖᒃᑯᐊᑦᑕᐅᖅ ᒪᓕᒐᓕᐅᖅᑏᑦ ᒪ’ᓈᕈᐊᖅᑕᒃᑲ 

ᑕᐅᕙᓃᑎᓪᓗᖓ ᐱᓕᕆᖃᑎᒋᑦᑕᓚᐅᕋᒃᑭᑦ ᐊᒻᒪᓗ 

ᑕᒫᓃᓕᕋᓗᐊᖅᑐᓂ ᒥᑦᑐᓕᕐᒪᑦ 

ᐱᓕᕆᖃᑎᒋᑦᑕᕋᒃᑭᑦ ᕼᐅᓕ. ᐱᓕᕆᖃᑎᒌᑦᑕᕐᓗᑕ 

ᑭᕼᐃᐊᓂ ᑕᐅᕗᖓ ᕼᐃᕗᒧᑦ ᐊᐅᓪᓛᖅᑕᕋᑦᑕ 

ᐊᒻᒪᓗ ᑖᒃᑯᐊ ᒪ’ᓈᑦᓯᐊᒥᐊᖅᐸᒃᑲ ᕼᐅᓕ 

ᐊᐱᖅᑯᑎᖃᑦᑕᖅᑐᑎᒃ ᐅᕙᒍᑦ ᑭᐅᑦᑕᖅᖢᑎᒃ. 

ᐅᑭᐅᒥᑦ ᐊᒻᒪ ᐱᐊᓚᑦᓯᐊᒥᐊᖅᑐᑦ ᖃᓄᑭᐊᖅ 

ᐃᒃᐱᒋᓐᓇᕐᒪᑦ. 

 

ᐊᒡᓛᑦ ᐅᓪᓗᒥ ᑭᖑᓪᓕᖅᐹᖑᒻᒪᑦ, ᑕᕝᕙᓐᖓᑦ 

ᐱᐊᓂᒃᑯᑦᑕ ᐊᕼᐆᖅᑐᒍᑦ. ᑖᓐᓇ ᒐᕙᒪᒻᒥᑦ 

ᕼᐅᓖᑦᓯᒫᓚᒻᒪᑦ, ᐅᑐᐱᕆᒥ 30-ᒥ ᓂᕈᐊᕈᒫᓕᕐᒪᑕ.  

 

(ᑐᓵᔨᑎᒍᑦ) ᐅᖃᖅᑏ, ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᑐᖓ ᐅᖃᐅᓯᒃᓴᒃᑲ 

ᐱᔭᕇᕈᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᕐᕕᐊᑦ 

ᓂᒋᐊᓄᑦ 

ᐅᓂᒃᑳᖅᑕᒥᓂᒃ ᐱᐊᓂᒃᓯᓐᖏᒻᒪᑦ ᑲᔪᓯᔪᒪᓪᓗᓂᓗ. 

ᐋᒡᒑᖅᑕᐅᕙ? ᖁᔭᓐᓇᒦᒃ. ᐋᒡᒑᖅᑐᒥᑦ ᑐᓴᓐᖏᓐᓇᒪ, 

ᒥᔅᑕ ᓴᕕᑲᑖᖅ ᑲᔪᓯᒋᑦ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᒻᒪᓗ 

ᒪ’ᓈᕋᑉᓯ ᐊᖏᕋᑉᓯ.  

 

ᖃᓪᓗᓈᑑᒐᔭᒻᒫᕐᓗᖓ.  (ᑐᓵᔨᑎᒍᑦ) 

ᖁᔭᓐᓇᒦᕈᒪᔭᒃᑲ ᐊᕐᕕᐊᕐᒥᐅᓕᒫᑎᐊᑦ ᐊᒃᓱᐊᓗᒃ 

ᐅᕙᓐᓂᒃ ᐅᒃᐱᕈᓱᖕᒪᑕ. 2013-ᖑᑎᓪᓗᒍ 

ᓂᕈᐊᖅᑕᐅᓚᐅᖅᓯᒪᒐᒪ ᐊᒃᓱᕈᑦᑎᐊᖅᖢᖓ 

ᐱᔨᑦᑎᕋᓱᒃᑲᑦᑕ ᐊᕐᕕᐅᓄᑦ, 

ᐱᓕᕆᑦᑎᐊᕋᓱᖕᓂᖃᖅᑐᖓ ᐱᐅᓂᖅᓴᐅᓕᖁᓪᓗᒋᑦ 

ᐊᕐᕕᐊᕐᒥᐅᑦ ᓄᓇᖓᓂᑦ.  

 

ᖁᔭᓐᓇᒦᖅᐸᒃᑲ ᐃᓘᓐᓇᖏᑦ ᑕᕝᕙᓃᑦᑐᑦ 

ᐃᖅᑲᓇᐃᔭᖃᑎᖃᑦᑎᐊᖃᑦᑕᕐᒪᑕ ᐅᕙᓐᓂᒃ 

ᐅᕙᑦᑎᓐᓂᒃ ᑕᐃᒪᓐᓇ ᐃᖅᑲᓇᐃᔭᖃᑎᒌᓐᓂᒃᑯᑦ 

ᑭᓯᐊᓂ ᓯᕗᒧᐊᒍᓐᓇᕋᑦᑕ.  

 

ᐊᒻᒪᓗᑦᑕᐅᖅ ᖁᔭᓐᓇᒦᕈᒪᔭᒃᑲ ᓂᕈᐊᖅᑎᒋᓯᒪᔭᓐᓂᒃ 

ᐃᖅᑲᓇᐃᔭᖅᑎ ᐋᕐᓇᓗᒡᔪᐊᖅ, ᓂᒃ ᐊᕐᓈᓗᒡᔪᐊᖅ 

(ᑐᓵᔨᑎᒎᕈᓐᓃᖅᑐᖅ) ᓂᒃ ᐊᓐᓇᓗᒡᔪᐊᖅ 

ᑐᓗᒐᕐᔪᐊᖅ ᒪ’ᓈᓗᒃᓯᐊᒥᐊᖅᐸᒋᑦ 

ᐱᓕᕇᓐᓇᑦᑕᓚᐅᕋᕕᑦ ᐊᒻᒪᓗ ᒫᓐᓇ ᑕᐃᒪ 

ᐱᓕᕆᐊᕋᕕᑦ ᑭᖑᓪᓕᖅᐹᖅᓯᐅᓕᕋᓗᐊᖅᑎᓪᓗᑎᑦ 

ᑖᓐᓇ ᓴᓇᑦᑕᐃᓕᒃ ᐊᑐᖅᑐᒥᒃ.  

 

(ᑐᓵᔨᑎᒍᑦ) ᑭᖑᓪᓕᖅᐹᖑᓕᕐᒪᑦ ᑖᓐᓇ 

ᐊᐱᖅᓱᕐᓇᐅᓂᐊᖅᑐᖅ ᑕᕝᕙᖓᑦ ᐊᐱᖅᓱᕐᓂᒥᑦ 

ᐱᔭᕇᕈᑦᑕ, ᒫᓐᓇ ᐅᖃᕈᓐᓇᕐᓂᐊᕐᓕᖅᑐᖓ 

ᑲᖑᓐᓇᖅᑐᓂᒃ. 

 

>>ᐃᓪᓚᖅᑐᑦ 

 

ᐃᓚᖏᑦ ᑕᒪᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐅᖃᕐᒪᑕ, 

“ᖃᓄᐊᓗᒡᓕ ᐅᐃᒻᒪᒍᓐᓇᓐᖏᓚᑎᑦ ᐊᒻᒪ ᓲᕐᓗ 

ᐊᐱᖅᓱᖅᑕᐅᕈᓘᔮᓗᒃᑲᓗᐊᖅᖢᑎᒃ 

ᑲᑎᒪᑐᐃᓐᓇᖅᑎᓪᓗᑕ ᑭᐅᑦᑎᐊᖏᓐᓇᖃᑦᑕᕋᕕᒃ.” 

ᐅᓇ ᑕᕝᕙ ᐅᖃᐅᑎᓂᐊᖅᐸᒋᑦ ᑕᐃᒪᔾᔪᑎᒐ. 

 

ᐱᓇᓱᐊᕈᓯᐅᑉ ᓄᕐᖑᑕᒫᑦ ᐅᓐᓄᒃᑯᓪᓗ ᑎᓴᒪᓂᒃ 

ᐃᕐᖑᑕᖃᕋᑦᑕ 2, 4, 5, 7−ᓂᒃ ᐊᒃᓱᐊᓗ ᖃᓄᖅ 

ᓈᒻᒪᒍᓱᓕᓚᐅᖅᓯᒪᔪᖓ ᑭᐅᒐᓗᐊᖅᖢᒋᑦ.  

ᑕᒫᓃᓕᕌᖓᒪ ᐱᔭᕐᓂᕐᓂᖅᓴᖅ ᐃᓕᔅᓯᓕ 

ᐅᖃᖃᑎᒋᔪᓐᓇᑦᑎᐊᔅᓯ.  

 

>>ᐃᓪᓚᖅᑐᑦ 

 

ᑭᐅᒡᒍᓯᒃᑲᓗ ᐱᐅᒋᔭᐅᕙᒃᖢᑎᒃ. ᒐᕙᒪᐅᓂᐊᖅᑐᓄᑦ 

ᑭᖑᓪᓕᕐᒥᒃ ᐃᓕᓐᓂᐊᕐᕕᑦᑎᐊᕙᓪᓛᓗᒃ ᑕᐃᓐᓇ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑐ ᐲᑕ ᑕᑉᑐᓇ. 

ᓯᕿᓂᒃᑯᑦ ᐃᑯᒻᒪᖅᑯᑎᓕᐅᕈᑎᑦ 

ᐃᓚᔭᐅᓂᖏᑦ ᖁᕐᓗᖅᑑᒥ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᑕᒫᓂᓗ ᐳᓛᕆᐊᖅᑐᑦ ᓄᓇᕗᒻᒥᐅᑦ 

ᖁᕐᓗᖅᑐᒻᒥᐅᓪᓗ.  

 

ᐊᐅᔭᐅᕋᑖᖅᑐᖅ ᐃᖅᑲᓇᐃᔭᖃᑦᑕᖅᖢᑕ 

ᕼᐋᒻᓗᑯᖏᑦ ᖁᕐᓗᖅᑐᒧᑦ ᐊᒻᒪ ᑲᑎᒪᔨᖏᑦ 

ᐳᓛᕆᐊᖅᑕᐅᓚᕐᒪᑕ ᓄᐊᑦ ᓯᑕᐅ ᑭᒡᒐᖅᑐᖅᑕᖓᓄᑦ 

ᕌᓐ ᒪᒃᑖᓄᑦ ᓄᐊᑦ ᓯᑕᐅᒃᑯᓐᓃᖔᖅᑐᖅ 

ᐊᖏᓚᐅᕐᒪᑕ ᖃᐃᖁᒐᑦᑎᒍ ᖁᕐᓗᖅᑐᒧᐊᖁᒐᑦᑎᒍ 

ᖃᐃᖁᓚᐅᕋᑦᑎᒍ ᐊᑐᕈᓐᓇᕐᒪᖔᑦ ᑕᐃᒃᑯᐊ 

ᐅᖅᓱᐊᓗᒃᑐᖏᑦᑐᑦ ᓯᕿᓂᕐᒧᑦ 

ᐃᑯᒻᒪᖅᑯᑎᓕᐅᕈᑎᐅᖃᑦᑕᖅᑐᑦ. ᓄᐊᑦ ᓯᑕᐅᒃᑯᑦ 

ᑕᐃᒃᑯᐊ ᑮᓇᐅᔭᕐᔪᐊᓂᒃ ᐊᑐᖃᑦᑕᖅᑐᑦ 

ᐅᖅᓱᐊᓘᖏᑦᑐᒥᒃ ᐃᑯᒻᒪᖅᑯᑎᖃᕐᓂᕐᒧᑦ, ᓄᐊᑦ 

ᓯᑕᐅ.  

 

ᐅᖃᖅᑏ, ᑖᒃᑯᐊ ᑭᒡᒐᖅᑐᖅᑏᑦ 

ᑲᑎᒪᖃᑎᖃᓚᐅᕐᒪᑕ ᕼᐋᒻᓚᒃᑯᑦ ᑲᑎᒪᔨᖏᓐᓂᒃ, 

ᑕᑯᔭᖅᑐᓚᐅᖅᑐᕐᓗ ᓯᕿᓂᕐᒧᑦ 

ᐃᑯᒻᒪᖅᑯᑎᓕᐅᕈᓐᓇᕐᒪᖔᑕ. ᑕᒪᐃᓐᓇ 

ᐅᖅᓱᐊᓗᒃᑐᖏᑦᑐᓂᒃ ᐃᑯᒻᒪᖅᑐᑎᖃᕈᑎᒃᓴᓂᒃ  

ᕿᒥᕐᕈᓕᕐᒪᑕ, 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑑᑎᖃᕈᓐᓇᑦᑎᐊᖅᑐᑦ ᑮᓇᐅᔭᖅᑐᓗᐊᖏᑐᑦ 

ᑮᓇᐅᔭᓕᐅᖁᓐᓇᖅᖢᓂᓗ  

ᑕᐃᒃᑯᐊ ᓯᕿᓂᕐᒥᓪᓗ ᐃᑯᒻᒪᖅᑯᑎᖃᕋᓱᓐᓂᒃ 

ᐊᑐᖅᑕᐅᔪᓐᓇᑦᑎᐊᖅᑐᖅ. ᐃᑯᒻᒪᖅᑯᑎᓕᐅᕈᑕᐅᓗᓂ 

ᓲᕐᓗ ᖃᐅᒻᒪᖅᑯᑎᓄᑦ ᓲᕐᓗ ᐅᖅᓱᐊᓗᕐᓗᒃᑐᖅᑐᑦ 

ᐊᔾᔨᒋᓪᓗᓂᐅᒃ.  

 

ᑭᓯᐊᓂᓕ ᐅᖃᖅᑏ ᖁᕐᓗᖅᑐᕐᒥᐅᑦ ᑖᒃᑯᐊ 

ᓯᕗᓪᓕᖅᐹᖑᓗᑎᒃ ᑖᔅᓱᒥᖓ ᐱᓕᕆᐊᖃᖅᐸᑕ 

ᐃᑯᒻᒪᖅᑯᑏᑦ ᐊᑭᑭᒡᓕᕚᓪᓕᕐᓂᐊᖅᑐᑦ ᐊᒻᒪ 

ᐅᖅᓱᐊᓗᒃᑐᖅᑐᒥᒃ ᐊᑐᓐᖏᓪᓗᑎᒃ ᐃᓯᐊᕿᔪᒥᒃ. 

ᑕᐃᒪᓐᓇ ᑕᒪᒃᑯᐊ ᐃᑯᒻᒪᖅᑯᑎᓕᐅᕈᑏᑦ ᓯᕿᓂᕐᒥᑦ 

ᖁᕐᓗᖅᑐᕐᒥᐅᓂᑦ ᐊᑐᖅᑕᐅᔪᒪᓕᕐᒪᑦ. 

 

ᐅᖃᖅᑏ, ᒫᓐᓇᐅᓂᖓᓂᒃ ᐅᐱᒋᔪᒪᑦᑎᐊᑦᑕᒃᑲ 

ᕼᐋᒻᓚᒃᑯᑦ ᑲᑎᒪᔨᖏᑦ, ᒪᐃᔭ ᐃᖅᑲᓇᐃᔭᖅᑎᖏᓪᓗ 

ᖁᕐᓗᖅᑐᕐᒥᐅᑦ ᕼᐋᒻᓚᒃᑯᑦ ᑲᒪᑎᔨᖏᑦ 

ᖁᕐᓗᖅᑐᕐᒥᐅᓪᓗ ᐊᔭᐅᖅᑐᐃᑦᑎᐊᖅᖢᑎᒃ 

ᐃᖅᑲᓇᐃᔭᖃᑦᑕᕐᒪᑕ ᐋᖅᑭᒃᓱᐃᓇᓱᒃᖢᑎᒃ 

ᑕᐃᒪᓐᓇᐃᒃᑐᓂᒃ ᓄᓇᓕᖕᓂᑦ 

ᓴᖅᑭᑦᑎᓇᓱᒃᑎᓪᓗᒋᑦ. 

 

ᐅᖃᖅᑏ, ᑭᖑᓪᓕᖅᐹᖑᓕᕐᒪᑦ ᐅᓪᓗᒥ 

ᑲᑎᒪᕐᔪᐊᕐᓂᖃᖅᑎᑦᑎᓗᑕ ᒫᓐᓇ ᖁᔭᓐᓇᒦᕈᒪᔭᒋᑦ 

ᐃᖅᑲᓇᐃᔭᖅᑎᑎᓪᓗ ᐊᒃᓱᐊᓗᒃ ᑲᑎᒪᕐᔪᐊᖅᑎᓪᓗᑕ 

ᐊᐃᕙᖃᑎᒌ...ᑲᑎᒪᖃᑎᒌᑦᑎᐊᖃᑦᑕᕋᑦᑕ.  

 

ᖁᔭᓐᓇᒦᖅᑕᐃᓐᓇᕆᕙᔅᓯ ᒪᓕᒐᓕᐅᖅᑎᓕᒫᑦᑎᐊᑦ. 

ᑕᖅᑲᒃᑯᐊ ᑕᑯᓗᐊᖃᑦᑕᖏᒻᒪᑦ 

ᐃᖅᑲᓇᐃᔭᕐᔪᐊᕐᓂᕆᖃᑦᑕᖅᑕᔅᓯᓐᓂᒃ. ᑲᑎᒪᔨᕋᓛᑦ 

ᑲᑎᒪᑎᓪᓗᒋᑦ ᐊᒃᓱᕉᓴᖃᑦᑕᕋᔅᓯ 

ᑲᑎᒪᑐᐃᓐᓇᖅᑐᑎᓪᓗᑕᓗ ᑕᒪᒃᑯᐊ 

ᐊᒃᓱᕉᓴᖕᓇᖅᑐᐊᓘᓪᓗᑎᒃ ᑲᑎᒪᓪᓗᒋᑦ 

ᐱᓕᕆᔭᐅᖃᑦᑕᕐᒪᑕ.  

 

ᐃᓛᓐᓂᒃᑯᓪᓗ ᐊᖏᖃᑎᒌᒍᓐᓇᖃᑦᑕᖏᖦᖢᑕ. 

ᐅᖃᖅᑏ, ᐃᓘᓐᓇᑲᓴᖏᓐᓄᑦ ᑕᐃᒪᓐᓇ 

ᐱᓕᕆᖃᑦᑕᕋᑦᑎᒍᑦ ᓄᓇᕗᒻᒥᐅᓄᑦ ᐊᑲᐅᓛᖑᔪᓂᒃ 

ᐱᓕᕆᓇᓱᖃᑦᑕᕐᓗᑕ. ᖁᔭᓐᓇᒦᖅᐸᔅᓯ ᐃᓘᓐᓇᓯ 

ᒪᑐᐃᖓᑦᑎᐊᖃᑦᑕᕋᔅᓯ ᐃᖅᑲᓇᐃᔭᑦᑎᐊᖃᑦᑕᕋᔅᓯᓗ  

ᐱᓕᕆᔪᓐᓇᕐᓂᓕᒫᑦᑎᓐᓂᒃ. 

 

ᐅᖃᖅᑏ, ᖁᔭᓐᓇᒦᕈᒪᔭᒃᑲ 

ᐃᖅᑲᓇᐃᔭᖅᑎᓕᒫᑦᑎᐊᑦ ᖁᔭᓐᓇᒦᖅᐸᒃᑲᑦ ᐊᒻᒪ 

ᐃᓘᓐᓇᑦᑎᐊᓯ ᒪᓕᒐᓕᐅᖅᑎᐅᒃᑲᓐᓂᕋᓱᖕᓂᐊᖅᑐᑦ  

ᓯᕗᒧᐊᑦᑎᐊᖁᓂᐊᖅᐸᒃᑲ ᐊᑦᑕᕐᓇᖏᑦᑐᒃᑯᓪᓗ 

ᓂᕈᐊᒐᒃᓴᐅᓂᐊᖅᐳᓯ. 

 

ᒪᒃᑯᒃᑐᕗᑦ ᐅᖃᐅᑎᓂᐊᖅᐸᕗᑦ ᐃᓕᓐᓂᐊᕐᓂᖅ 

ᑕᒪᒃᑯᐊ ᓯᕗᒧᐊᑦᑎᐊᕈᑎᐅᓂᐊᕐᒪᑕ ᐃᓅᓯᕐᒥ. 

ᖃᓄᐃᓐᖏᑦᑐᖅ ᓯᕗᒧᐊᑦᑎᐊᓪᓗᓂ ᐃᓄᐃᑦ 

ᐃᓕᖅᑯᓯᖓᓂᒃ ᐊᑐᓪᓗᓂ ᐊᒻᒪᓗ ᖃᓪᓗᓈᑦ 

ᐃᓕᖅᑯᓯᖓ ᓯᕗᒧᐊᑦᑎᐊᕈᓐᓇᕋᑦᑕ 

ᓇᓕᐊᑐᐃᓐᓇᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᐹᓪ ᖁᐊᓴ. 

ᐃᓱᒪᒋᔭᖏᑦ ᑭᒡᒐᖅᑐᐃᓪᓗᓂ ᐃᒡᓗᓕᒻᒥᒃ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᑭᓗᐊᕋᓱᔾᔮᖏᑉᐳᖓ ᑭᓯᐊᓂ ᓯᕗᓪᓕᖅᐹᒥᒃᖃᐃ 

ᖁᔭᓐᓇᒦᕈᒪᔪᖓ ᐃᒡᓗᓕᖕᒥᐅᓂᒃ. ᑖᒃᑯᐊ 

ᓂᕈᐊᕐᕕᒋᔭᕗᑦ ᐊᑎᖃᐅᖅᐸᓕᕐᒪᑕ 

ᓄᓇᒋᓪᓚᑦᑖᖅᑰᔨᒋᓐᖏᑕᕋᓗᐊᑦᑎᓐᓂᒃ. 

 

ᓲᓪᓗ, ᐊᒡᒍᒥᐅᑕᐅᓂᕋᖅᐸᓕᕋᒪ 

ᐊᒡᒍᒥᐅᑕᐅᓐᖏᒃᑲᓗᐊᖅᖢᖓ. ᐊᒡᒍᕐᓖᓐᓇ 

ᕿᑭᖅᑖᓗᖕᒦᒻᒪᑦ ᑕᕝᕙᓂ 

ᕿᑭᖅᑕᑯᓗᑦᑎᓐᓃᖏᑦᑑᒐᓗᐊᖅ. 

ᑕᐃᒪᓐᓇᐃᓕᖓᓂᖓᓄᑦ ᑖᓐᓇ ᑕᐃᒋᐊᒃᓴᖅ 

ᐊᒡᒍᒥᐅᑕᐅᓂᕋᓪᓗᖓ ᓱᓕᓗᐋᕋᔭᓐᖏᓐᓇᒪ 

ᐊᒡᒍᕐᓖᓐᓇ ᑕᕝᕙᓂ ᕿᑭᖅᑕᑦᑎᓐᓃᖏᒻᒪᑦ ᑕᑉᐹᓂ  

ᕿᑭᖅᑖᓗᖕᒦᓐᖔᕐᒪᑦ ᑭᓯᐊᓂ ᓂᕈᐊᖅᑕᐅᓚᐅᕐᒪᑦ 

ᐊᑎᒃᓴᖅ ᐊᖏᖅᓯᒪᑐᐃᓐᓇᕐᒥᔭᕋ.  

 

ᑕᐃᒪᓐᓇᐃᓛᒃ ᓄᓇᓖᑦ ᓇᓂᑐᐃᓐᓇᖅ 

ᐊᑎᖃᐅᖅᑎᑕᐅᕙᓕᕐᒪᑕ 

ᐊᑎᒻᒪᕆᐊᓐᓄᒋᓐᖏᑕᕋᓗᐊᖓᓂᒃ ᐊᒡᓛᓪᓘᓐᓃᑦ  

ᐃᒡᓗᓕᒃ ᑖᓐᓇ. ᐃᒡᓗᓕᒡᓖᓐᓇ ᑕᔅᓱᒪ 

ᕿᑭᖅᑕᖁᑎᑦᑕ ᓄᕗᐊᓃᒃᑲᓗᐊᕐᒪᑦ ᐅᓇᓂ. ᑖᓐᓇᓕ 

ᓄᓇᓕᓪᓚᑦᑖᖅ ᐃᒃᐱᐊᕐᔫᒐᓗᐊᕐᒥᖕᒪᑦ, 

ᐃᒃᐱᐊᕐᔪᖕᒥᒃ ᑕᐃᔭᐅᕙᓚᐅᕈᓗᐊᕐᒪᑦ.  

 

ᑭᓯᐊᓂ ᐆᒧᖓ ᐃᒡᓗᓕᐅᖕᒥᐅᑦ ᑖᒃᑯᐊ 

ᖃᐅᔨᒪᖅᑰᓕᕋᑦᑕᐃᓛᒃ ᑕᒪᑦᑕᑦᑎᐊᖅ 2000 

ᐅᖓᑖᓂ ᐃᓄᖃᓕᕐᒪᑦ. ᐊᒡᓛᒃ ᑕᒫᓂ ᕿᑭᖅᑖᓗᖕᒥ 

ᐃᖃᓗᐃᑦ ᓯᓚᑖᓂ ᐃᓄᒋᐊᓛᖑᖕᒪᑦ. 

ᑕᐃᒪᐃᓐᓇᐃᓕᖓᔪᖅ ᑖᓐᓇ ᕿᑭᖅᑕᑯᓗ 

ᒥᑭᑦᑐᑯᓘᒐᓗᐊᖅ 2,000 ᐅᖓᑖᓂ ᐃᓄᖃᐅᓕᕐᒪᑦ. 

ᐊᒻᒪ ᑖᓐᓇ ᓄᓇᓕᒃᐳᑦ ᕿᑭᖅᑕᑯᓘᒐᓗᐊᖅᑎᓪᓗᒍ 

ᐅᐱᒋᑦᑎᐊᖅᐸᒃᑲᒃᑯ.  

 

ᐊᒻᒪᓗ ᐅᖃᐅᓯᐅᕙᓚᐅᕐᒪᑦ ᐃᓄᐃᑦ ᐃᓕᖅᑯᓯᐊᓂᒃ 

ᐅᖃᐅᓯᐊᓂᒃ ᓴᖅᑭᔮᖅᑎᑦᑎᑦᑎᐊᖃᑦᑕᖅᓯᒪᓂᖓᓂᒃ. 

ᐃᓅᑉ ᐃᓕᖅᑯᓯᐊᓂᓪᓗ ᐊᒻᒪᓗ ᐅᖃᐅᓯᐊᓂᒃ. 

ᐊᒡᓛᑦ ᒫᓐᓇᒧᓪᓘᓐᓃᑦ ᑎᑭᖦᖢᒍ ᑕᐃᒪ 

ᑕᑯᒃᓴᐅᑎᑦᑎᖃᑦᑕᕐᒪᑕ ᐃᒡᓗᓕᒥᐅᑦ 

ᓇᐅᒃᑯᑐᐃᓐᓇᖅ ᐊᔾᔨᓕᐅᕆᔨᑦ ᑕᒪᔾᔭ 

ᐃᓄᒃᑎᑐᑐᐃᓐᓇᑦᑎᐊᖅ ᐊᔾᔨᓕᐅᕆᖃᑦᑕᖅᓯᒪᔪᐃᑦ 

ᑕᕐᕆᔭᓕᐅᖅᑎᐅᓪᓗᑎᒃ. ᓲᕐᓗ ᓄᓇᕐᔪᐊᓕᒫᒥᑦ 

ᑕᑯᒃᓴᐅᑎᑦᑎᓪᓗᑎᒃ ᐅᖃᐅᓯᑦᑎᓐᓂᒃ 

ᐃᓕᖅᑯᓯᑐᖃᑦᑎᓐᓂᒃ. ᑖᓐᓇ ᐅᐱᕐᔪᐊᖅᑕᕋ.  

 

ᑕᐃᔅᓱᒪᓂ 1970−ᕈᔪᖕᓂ ᑕᒫᓂ ᑕᒪᒃᑯᐊ ᑎᕖᑦ 

ᑎᑭᑉᐸᓪᓕᐊᓕᖅᑎᓪᓗᒋᑦ ᓄᓇᑦᑎᓐᓄᑦ ᒪᐅᖓ 

ᐅᑭᐅᖅᑕᖅᑐᒧᑦ, ᐋᒡᒑᓚᐅᖅᓯᒪᖕᒪᑦ.  

 

ᑖᓐᓇ ᐱᔾᔪᑎᒋᓪᓗᒍ, ᐅᓂᒃᑳᒃᑲᓐᓂᕈᒪᒐᒪ, 

ᐅᖃᖅᑎᑦᑎᔩ, ᑲᔪᓯᒃᑲᓐᓂᕈᒪᒐᒪ ᖃᓄᐃᒃᓴᖏᒃᑯᔅᓯ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᒡᒍᒧᑦ 

ᐅᓂᒃᑳᖅᑕᓂ ᐱᐊᓂᖏᒻᒪᒋᑦ, ᐱᐊᓂᒍᒪᓪᓗᓂᓗ. 

ᐋᒡᒑᖅᑕᐅᕙ? ᐋᒡᒑᖅᑐᒥᒃ ᑐᓴᓐᖏᓐᓇᒪ, ᒥᔅᑕ 

ᖁᐊᓴ ᑲᔪᓯᒋᑦ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑲᐅᑎᓪᓗᖓᐃᓛᒃ, ᐃᒡᓗᓕᒃ ᑖᓐᓇ 

ᕿᑭᖅᑕᑯᓘᒐᓗᐊᖅᑎᓪᓗᒍ ᑭᓯᐊᓂ ᑕᒪᓐᓇ 

ᐃᓕᖅᑯᓯᑦᑎᓐᓂ ᐅᖃᐅᓯᑦᑎᓐᓂᒃ 

ᑕᑯᒃᓴᐅᑎᑦᑎᑦᑎᐊᕐᒪᑦ ᐊᒻᒪᓗ ᑖᓐᓇ 

ᓴᓐᖏᓂᕆᑦᑎᐊᕋᑦᑎᒍᓐ. ᑕᒪᓐᓇ ᓴᓐᖏᓂᖅᐳᑦ 

ᑕᑯᒃᓴᐅᑎᑦᑎᐊᖃᑦᑕᕐᓚᕗᑦ ᓇᑭᓐᖔᕐᒪᖔᑕᓗ, 

ᓇᒧᓐᖓᐅᖕᒪᖔᑕᓗ, ᓲᕐᓗ ᑕᒪᔾᔭ. 

 

ᐊᖓᔪᖅᑳᕆᓚᐅᖅᑕᕗᑦ ᓯᕗᓪᓕᕆᓚᐅᖅᑕᕗᑦ 

ᓴᓐᖏᔪᕐᔪᐊᖑᓚᐅᕐᒪᑕ ᐊᒻᒪᓗ ᓱᓕ ᐅᓪᓗᒥ 

ᓴᓐᖏᔪᓐᓇᑦᑎᐊᕋᑦᑕ, ᓱᓕ ᑕᒪᓐᓇ ᑲᔪᓯᔪᓐᓇᕐᒪᑦ. 

ᑕᐃᒪᓐᓇ ᐅᖃᐅᓯᐅᕙᖕᒪᑦ ᑕᐃᒃᑯᐊ 

ᓯᕗᓪᓕᕕᓂᖅᐳᑦ ᐊᒃᓱᕈᕈᓐᓇᓚᐅᕐᒪᑕ 

ᓴᐱᓕᕈᓐᓇᓚᐅᖏᒻᒪᑕ ᑕᒡᕙ ᐅᑉᓗᒥ ᑕᒫᓃᑉᐳᒍᑦ. 

ᖁᔭᓐᓇᒦᖃᑦᑕᕐᓚᕗᑦ ᐊᒻᒪᓗ ᐱᒃᑯᒍᓱᑦᑎᐊᓪᓗᑕ 

ᓇᑭᓐᖔᕐᒪᖔᑦᑕ. ᓯᕗᓂᒃᓴᑦᑎᓐᓄᑦ ᑕᕝᕙ 

ᒪᓕᒐᓕᐅᖅᑎᐅᓪᓗᑕ ᑕᐃᒫᒃ ᐋᖅᑭᒃᓱᐃᔪᒪᖃᑦᑕᕋᑦᑕ 

ᓴᓐᖏᑦᑎᐊᖅᑐᒥᒃ ᓯᕗᓂᒃᓴᖃᑦᑎᐊᕐᓂᐊᕋᑦᑕ 

ᑭᖑᕚᖅᐳᑦ ᓴᓐᖏᑦᑎᐊᕐᓂᐊᕐᒪᑕ. ᑕᒪᔾᔭ 

ᐋᖅᑭᒃᓱᐃᓇᓱᖃᑦᑕᖅᐳᒍᑦ ᑕᒡᕙᓂ 

ᒪᓕᒐᓕᐅᖅᑎᐅᓪᓗᑕ. 

ᑕᒫᓂᑦᑐᓐᓃᕋᓗᐊᖅᑎᓪᓗᑕᐃᓛᒃ ᑕᒪᒃᑯᐊ 

ᐃᓅᓂᖅᐳᑦ ᓴᓐᖏᓂᖅᐳᑦ ᐃᒪᓐᓇ 

ᑲᔪᓯᑦᑎᑦᑐᓐᓇᑦᑎᐊᕋᑦᑎᒍᑦ ᑕᒡᕙ 

ᒪᓕᒐᓕᐅᖅᑎᐅᓪᓗᑕ ᑕᐃᒪᓐᓇ 

ᑎᓕᔭᐅᖃᑦᑕᖅᓯᒪᒐᑦᑕ. ᑕᐃᒫᒃ ᒪᓕᒐᓕᐅᖅᑎᐅᒡᓗᑕ 

ᑕᒪᔾᔭ ᐊᑐᖃᑦᑕᕆᐊᖃᖅᑕᕗᑦ. ᐃᖅᑲᐅᒪᒐᑦᑕ ᑖᓐᓇ  

ᓄᓇᕗᓐᖑᓕᖅᑐᖅ ᓴᖅᑭᑕᐅᓚᐅᖅᓯᒪᔪᖅ ᑭᒃᑯᓕᒫᓂ 

ᑐᓐᖓᓱᑦᑎᑦᑎᒡᓘᓂ ᑭᒃᑯᓕᒫᑦᑎᐊᓂᑦ 

ᑭᒃᑯᓕᒫᑦᑎᐊᓂᑦ ᓄᓇᕗᑦ ᓴᖅᑭᑎᓪᓗᒍ ᑕᐃᒪᓐᓇ 

ᒪᑐᐃᓐᓇᑦᑎᐊᓚᐅᕐᒪᑦ. ᓲᕐᓗ 

ᓯᕗᓪᓕᕆᓚᐅᖅᑕᕗᑦᑕᐅ ᑕᐃᒪᓐᓇᐃᑦᑎᐊᓚᐅᕐᒪᑕ 

ᑎᑭᑕᐅᕙᓪᓕᐊᓕᓵᖅᑎᓪᓗᒋᑦ 

ᐃᓅᖃᑎᒋᓐᖏᒃᑲᖢᐊᕐᔪᓂᔾᔪᒃ ᐃᑲᔪᖅᐸᓚᐅᖅᑕᖓ, 

ᑐᓐᖓᓱᑦᑎᖃᑦᑕᓚᐅᖅᑕᖏᑦ ᐊᒡᓛᒃ ᐅᒡᓗᒥ 

ᑕᐃᒪᐃᒋᐊᖃᖅᐳᒍᑦ ᑭᒃᑯᓕᓂᑦ ᑕᒫᓂ ᓄᓇᕗᒻᒥ 

ᑐᓐᖓᓱᑦᑎᑦᑎᖃᑦᑕᖅᑕ.  

 

ᑕᐃᒪᓛᒃ ᑖᒃᑯᐊ ᐃᒡᓗᓕᒻᒥᐅᑦ 

ᖁᔭᓐᓇᒦᑐᐃᓐᓇᕐᒥᔭᒃᑲ ᑕᒪᑐᒥᖓ ᐅᑉᐱᕆᔭᑦᑎᓐᓂ 

ᑕᒡᕙᓂ ᒪᓕᒐᓕᐅᕐᕕᒻᒥ ᑲᔪᓯᑎᑦᑎᔪᓐᓇᕋᑦᑕ. ᓱᓕ 

ᓇᓗᓇᓐᖏᑦᑐᖅ ᐅᖃᐃᓐᓇᖅᑐᑦ 

ᒪᓕᒐᓕᐅᖅᑎᐅᖃᑎᒃᑯᑦ ᐱᔭᒃᓴᕐᔪᐊᖅ ᓱᓕ 

ᑕᐃᒪᐅᒐᓗᐊᖅ. ᐊᒻᒪᓗᑦᑕᐅ 

ᖁᔭᓐᓇᒦᕈᒪᑦᑎᐊᕐᒥᔭᒃᑲ ᑖᒃᑯᐊ ᐃᓚᒋᔭᒃᑲ 

ᕿᑐᕐᖓᕗᓪᓗ ᑖᒃᑯᐊ ᐃᒡᓗᓕᒻᒦᑦᑑᒐᓗᐊᑦ ᐃᓚᖏᑦ 

ᑕᒫᓃᑦᑑᒐᓗᐊᓪᓗ ᐃᓚᖏᑦ ᑭᓯᐊᓂᑦᑕᐅ ᑖᒃᑯᐊ 

ᓄᓇᖅᑲᑎᒃᑲ ᐃᒡᓗᓕᒻᒥᐅᑦ ᖁᔭᓐᓇᒦᕈᒪᑦᑎᐊᕐᒥᔭᒃᑲ 

ᐅᑭᐅᓄᑦ ᑎᓴᒪᓂᑦ ᑕᒫᓃᑎᑕᐅᒻᒥᒐᒪ 

ᕿᓚᒥᑯᓘᖅᑰᔨᔪᖅ ᑖᓐᓇ ᐅᑭᐅᑦ ᑎᓴᒪᑦ ᐱᐊᓂᑦᑐᑦ.  

ᑭᓯᐊᓂ ᓄᓇᖅᑲᑎᒃᑲ ᑖᒃᑯᐊ ᖁᔭᓐᓇᒦᑦᑎᐊᖅᑕᒃᑲ.  

 

ᐅᖃᖅᑲᐅᑎᓪᓗᖓᐃᓛᒃ ᐅᖃᓚᐅᖅᑎᓪᓗᖓ ᑕᒪᓐᓇ 

ᓱᓕ ᐱᔭᒃᓴ ᐊᖏᔫᑎᒡᓗᒍ ᑖᓐᓇ ᑕᒡᕙ 

ᑲᔪᓯᒃᑲᓐᓂᑐᐃᓐᓇᕈᒪᒋᕗᖓ ᑕᒫᓂ 

ᒪᓕᒐᓕᐅᕐᕕᒋᔭᑦᑎᓐᓂ. ᖁᔭᓐᓇᒦᕌᓗᒃ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᐃᓕᑉᐹᓪᓕᕐᓇᕐᒪᑦ 

ᑕᕝᕙᓃᒃᖢᓂ ᐃᓕᖅᐹᓪᓕᕐᔪᐊᕐᓇᕐᒪᑦ, ᐊᒻᒪᓗ 

ᐃᓱᒪᖅᓴᖅᓯᐅᕈᑎᒃᓴᓂᑦ ᓄᑖᓂ ᓴᖅᑭᕝᕕᐅᖃᑦᑕᕋᑦᑕ 

ᓱᓇᑐᐃᓐᓇᕐᓂᑦ ᑐᓴᖅᑕᑦᑎᓐᓂ. ᑕᒪᔾᔭᐅᑎᒡᓗᒍ 

ᑲᔪᓯᑦᑎᐊᒃᑲᓐᓂᖁᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᑕᒪᕐᒥᑦᑕᐅ ᓂᕈᐊᒐᔅᓴᐅᑲᓐᓂᕐᓂᐊᕐᒥᔪᐃᑦ 

ᑲᔪᓯᑦᑎᐊᕐᓂᐊᕆᕗᓯ ᑕᒪᒃᓯᑦᑎᐊᖅ. 

 

ᖁᔭᓐᓇᒦᒃ, ᐅᖃᖅᑎᑦᑎᔩ ᓄᓇᖅᑲᑎᒋᒻᒫᖅᖢᒍᓗ 

ᐅᖃᖅᑎᕗᑦ ᐅᖃᖅᑎᑦᑎᕗᑦ ᖃᐅᔨᒪᔪᖅ 

ᐃᒡᓗᓕᒻᒥᐅᑕᐅᒐᓗᐊᖅᖢᓂ ᑭᓯᐊᓂ ᑖᓐᓇᓕᒫ 

ᓄᓇᒋᔭᕗᑦ ᐊᒥᑦᑑᒻᒪᑦ. ᑕᒡᕙᓕ ᐅᖃᖅᑎᕗᑦ 

ᐊᒥᑦᑐᕐᒥᑦ ᑕᐃᖃᑦᑕᕐᒪᑦ ᓱᓕᑦᑎᐊᖅᑐᒥᑦ 

ᐅᖃᒡᓚᖃᑦᑕᖅᐳᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ, ᒥᔅᑐ ᑮᑦ ᐲᑕᓴᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 664 - 4(3): 

ᐃᓱᒪᒋᔭᖏᑦ ᑭᒡᒐᖅᑐᐃᓪᓗᓂ 

ᐃᖃᓗᒃᑑᑦᑎᐊᒥᒃ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᖃᖅᑎ ᒥᔅᑕ ᔫᓯᑉ ᓴᕕᑲᑖᖅ 

ᑕᐅᑐᖅᑲᐅᒋᓪᓗᒍ ᓇᒡᒐᔾᔭᐅᒥ ᐅᒡᓛᒃᑯᑦ ᑖᓐᓇ 

ᓴᐃᓕᕚᓪᓕᕈᑎᒋᓯᒪᖅᑲᐅᒻᒥᒐᒃᑯ. 

 

>>ᐃᓪᓚᖅᑐᑦ 

 

ᐅᖃᖅᑎ, ᓇᖏᖅᓯᒐᒪ ᖁᔭᓕᔪᒪᓪᓗᖓ ᐃᓚᒃᑲ 

ᐱᖃᕐᓇᕆᔭᒃᑲᓗ ᐃᖃᓗᑦᑑᑦᑎᐊᕐᒥ ᓄᓇᕗᓕᒫᒥᓗ 

ᐃᑲᔪᖅᓯᖅᑕᐅᒐᒪ ᒪᓕᒐᓕᐅᖅᑎᐅᓗᖓ. 

 

ᑕᐃᒃᑯᐊᓗ ᖁᔭᓐᓇᒦᖅᐸᒃᑲ ᓂᕈᐊᖅᑎᓕᒫᒃᑲ 

ᐱᖓᓱᐊᖅᑎᑦᑐᑎᑦ ᐅᕙᓐᓂ ᓂᕈᐊᖅᓯᒪᓕᕐᒪᑕ 

ᒪᓕᒐᓕᐅᖅᑎᐅᖁᔭᐅᓪᓗᖓ. ᑕᐃᔅᓱᒪᓂ 

ᑭᖓᓪᓕᖅᐹᒥ ᖁᕕᐊᔾᔪᑎᒋᒻᒪᕆᓚᐅᕋᒃᑯ 

ᓂᕈᐊᕐᓂᕆᓚᐅᖅᑕᖓ ᖁᔭᓕᓂᖓ ᐅᕙᓐᓂ 

ᓴᖅᑭᓚᐅᕐᒪᑦ ᑕᐃᒪ ᑭᒡᒐᖅᑐᓚᐅᕋᒃᑭᑦ 

ᐱᐅᔪᒻᒪᕆᐅᕗᖅ ᐅᓪᓗᑕᒫᓪᓗ ᖁᔭᒋᖃᑦᑕ... ᑕᐃᒪ 

ᒪᓕᒐᓕᐅᖅᑎᓕᒫᖑᓪᓗᑕ ᖁᔭᒋᔭᕆᐊᖃᖅᑰᕋᑦᑎᒍ 

ᓂᕈᐊᖅᑎᒋᔭᕗᑦ ᐅᑉᐱᕆᔭᐅᒐᑦᑕ 

ᐃᑲᔪᖅᓯᖅᑕᐅᓂᑦᑎᓐᓄᓪᓕ. 

 

ᑕᐃᒪ 14−ᑲᓴᓐᓂᑦ ᐊᕐᕌᒍᓂ ᒪᓕᒐᓕᐅᖅᑎᐅᓪᓗᖓ 

ᒥᓂᔅᑕᐅᓪᓗ ᑭᓱᓕᒫᓂ ᐃᓕᓐᖓᓱᒋᓕᕋᓗᐊᖅᑐᖓ 

ᐅᓪᓗᑕᒫ ᐃᖅᑯᒻᒪᕌᖓᒪ ᓄᑖᒥ ᐃᓕᖃᑦᑕ. 

ᐱᐅᔪᐃᓐᓇᐅᖏᒃᑲᓗᐊᖅᑐᑎᑦ ᑭᓯᐊᓂ 

ᐃᓕᓐᓇᖃᑦᑕᕐᒪ ᑕᐃᒪ ᒪᓕᒐᓕᐅᖅᑎᐅᓪᓗᑕ 

ᒥᓂᔅᑕᐅᓪᓗᑕᓗ. 

 

ᐅᐱᒍᓱᒻᒪᕆᑉᐳᖓ ᐱᔭᕇᖅᓯᒪᔭᑦᑎᓐᓂ 

ᒥᓂᔅᑕᐅᓪᓗᑕ ᒪᓕᒐᓕᐅᖅᑎᕗᑦ ᐱᓕᕆᖃᑎᒌᑦᑐᑕ 

ᒪᓕᒐᓕᐅᕐᕕᒻᒥ ᖁᕕᐊᓇᐃᓐᓇᖏᑦᑑᒐᓗᐊᖅ ᑭᓯᐊᓂ 

ᒐᕙᒪᒃᑯᑦ ᐃᖏᕐᕋᑦᑎᑦᑐᓐᓇᐃᓐᓇᕋᑦᑎᒍ 

ᐃᑲᔪᖅᓯᖅᑕᐅᓪᓗᑕᓘᓐᓂ. 

 

ᐃᒃᐸᒃᓴᖅ ᐅᖃᓚᐅᕋᒪ ᐅᐱᒃᑲᓐᓂᒻᒪᕆᑉᐳᖓᓗ 

ᒪᓕᒐᓕᐅᖅᑎᐅᖃᑎᒃᑲ ᐃᒡᓗᒌᑦᑐᓂᑦ 

ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᑎᓪᓗᖓ ᐅᑭᐅᓄᑦ 

9−ᓄᑦ ᐊᒻᒪᓗ ᒪᓕᒐᓕᕆᓂᕐᒧᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐆᒻᒪᖅᑯᑎᓕᕆᔨᒃᑯᑦ 

ᐊᔾᔨᒌᓐᖏᕈᓘᔭᖅᑐᓂ.ᑕᐃᒪ 

ᐊᑦᑎᑦᑕᐅᕈᓘᔭᖃᑦᑕᖅᑐᖓ ᑮᓇᐅᔭᓕᕆᔨᐅᓪᓗᖓ, 

ᑮᓇᐅᔭᕐᔪᐊᓖᑦ ᐊᓐᓂᕈᓱᒐᔪᑦᑐᑦ ᓄᑖᖑᓛᕐᓗ 

ᑮᓇᐅᔭᓄᑦ ᑕᐃᓐᓇ ᐊᖓᒃᑯᖅ ᑮᓇᐅᔭᓕᕆᓲᖅ. 

 

ᐅᖃᖅᑏ, ᒪᓕᒐᓕᐅᖅᑎ, ᒥᓂᔅᑕᐅᓪᓗᓂ 

ᐊᑑᑎᖃᕈᓐᓇᖏᒻᒪᑦ ᐃᖅᑲᓇᐃᔭᖅᑎᖃᓐᖏᒃᑯᓂ. 

 

ᐅᖃᖅᑏ, ᑕᐃᒪ ᐊᖏᖅᑕᐅᔪᒪᕗᖓ ᐅᖃᐅᓯᒃᑲ 

ᐱᔭᕇᕈᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐃᖃᓗᑦᑑᑦᑎᐊᕐᒧᑦ ᐅᓂᒃᑳᖅᑕᒥᓂᒃ ᐱᐊᓂᒃᓯᖏᒻᒪᑦ 

ᐊᒻᒪᓗ ᑲᔪᓯᔪᒪᓪᓗᓂ. ᐋᒡᒑᖅᑕᐅᕚ?  

ᖁᔭᓐᓇᒦᒃ. ᐋᒡᒑᖅᑐᒥᑦ ᑐᓴᓐᖏᓐᓇᒪ, ᒥᔅᑐ ᐲᑕᓴᓐ 

ᑲᔪᓯᒋᑦ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ.  

 

ᖁᔭᒋᕙᒃᑲ ᐃᑲᔪᖅᑎᒐ, ᐃᖅᑲᓇᐃᔭᖅᑎ ᐊᐃᕇᓐ 

ᐅᑭᐅᓂᒃ 12-ᖑᖅᑰᑐᓂᒃ ᐃᖅᑲᓇᐃᔭᖅᑎᒋᓕᖅᑕᕗᑦ, 

ᑐᓐᖓᓱᑎᑦᑎᐊᖃᑦᑕᕐᒪᑕ ᐃᖃᓗᑦᑎᐊᕐᒧᑦ. 

ᐃᖃᓗᓐᓂᓗ ᐅᕙᓂ ᖁᔭᒋᔭᕋ ᒪᐃᒃ ᑯᐊᑦᓂ,  

ᐃᑲᔪᖅᑎᒐ, ᐊᓛᓇ ᐋᖁᐊᖅ, ᑎᑎᕋᖅᑎᒐ 

ᐅᑭᐅᓂᒃ 9-ᓂᒃ. ᖁᔭᓐᓇᒦᖅᐸᒃᑲ ᒪᐃᒃ ᐊᒻᒪᓗ ᐋᓂ. 

 

ᐅᖃᐅᓯᕆᔪᒪᔭᕋ ᓂᒃ ᐹᔅᑲᐅᔅᑭ. 

ᐃᑲᔪᖅᑎᒋᓚᐅᖅᓯᒪᔭᕗᑦ ᐊᕐᕌᓂ ᐅᖓᓪᓕᕐᒥ 

ᕿᒪᓚᐅᕐᒪᖓ. ᐋᖅᑭᑦᑎᐊᖅᓯᒪᑎᓚᐅᕐᒪᖓ 

ᐅᖃᑎᓯᒪᐃᓐᓇᖅᑐᓂᖓ ᒪᑯᐊᓗ ᐸᐃᑉᐹᕌᓗᐃᑦ 

ᐅᓄᖅᑑᖃᑦᑕᕐᒪᑕ ᐃᓯᖅᑐᑦ ᐊᓂᔪᓪᓗ.  

 

ᑭᖑᓪᓕᖅᐹᒥᒃ ᐃᖃᓗᒻᒥᐅᑦ ᑐᓐᖓᓱᑎᑦᑎᓂᖏᓐᓄᑦ 

ᖁᔭᒋᕙᒃᑲ ᐊᒻᒪᓗ ᐊᖏᕐᕋᕆᓪᓗᒍ ᐊᖏᕐᕋᕐᒪ 

ᓯᓚᑖᒍᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᔪᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑐ ᔮᓂ ᒪᐃᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 665 - 4(3): 

ᐃᓱᒪᒋᔭᖏᑦ ᑭᒡᒐᖅᑐᐃᓪᓗᓂ ᐸᓐᓂᖅᑑᒥᒃ 

(ᒪᐃᒃ) 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᖃᐅᓯᖃᕈᒪᔪᖓᓕ ᐸᓐᓂᖅᑑᒥᑦ ᕼᐋᒻᓚᖓᓂ 

ᐊᒻᒪᓗ ᖃᓄᐃᑦᑑᓂᖓᓂᑦ.  

 

ᑭᓯᐊᓂᑦᑕᐅᖅ ᖁᔭᓐᓇᒦᕈᒪᒻᒥᔪᖓ ᐸᓐᓂᑑᕐᒥᐅᓂᑦ 

ᑕᒪᒃᑭᕐᓗᒋᑦ. ᑖᓐᓇ ᐸᓐᓂᖅᑑᖅ ᓄᓇᖓ 

ᖃᐅᔨᒪᒐᑦᑎᒍ, ᖃᐅᔨᒪᔭᐅᔪᔪᖃᐅᒻᒪᑦ 

ᑕᑯᒥᓇᕐᓂᖓᓄᑦ ᒥᕐᖑᐃᖅᓯᕐᕕᒻᒥᑦ 

ᓴᓇᔪᖃᓚᐅᖅᓯᒪᒻᒪᑦ.  

 

ᑕᐃᒪᑦᑐᔅᓴᐅᑕᐅᓂᖓᓂᓪᓕ ᐅᕙᖓ ᓇᔪᐃᓐᓇᖅᑐᒍ 

ᓱᖅᑯᐃᖅᓯᒪᓚᐅᓐᖏᒻᒥᔭᕋ, ᑕᑯᒥᓇᖅᑑᒋᐊᖓ. 

ᐱᕈᕐᕕᒋᓪᓗᒍ, ᐃᓕᓐᖓᓪᓗᒍ 

ᓲᔪᕆᓇᓗᐊᓐᖏᒻᒪᑦ, ᑭᓯᐊᓂᓕ ᑕᒫᓐᖓᑦ ᓯᓚᑖᓂᑦ 

ᑕᐃᔭᐅᖃᑦᑕᓕᖅᑎᓪᓗᒍ ᑕᑯᒥᓇᖅᑐᔅᓴᔭᐅᓂᖓᓂᑦ  

ᑕᒪᒃᑯᓄᖓᓗ ᐃᓐᖏᖅᑎᓄᑦ 

ᑕᐃᔭᐅᖃᑦᑕᓕᖅᑎᓪᓗᒍ ᐸᓐᓂᖅᑑᖅ, 

ᑕᐃᔭᐅᓲᖑᒻᒪᑦ ᑕᑯᒥᓇᖅᑑᓂᖓᓄᑦ, 

ᑲᔾᔮᓇᖅᑑᓂᖓᓄᓪᓗ. 

 

ᐊᒻᒪᓗ ᑖᓐᓇ ᐸᓐᓂᖅᑑᖅ ᑕᑯᒥᓇᖅᑑᓂᖓᖃᐃ 

ᐱᓪᓗᒍ ᓯᓚᕐᔪᐊᕐᒥᐅᓂᒃ ᐊᖏᔪᖅᑲᐅᑎᓂᒃ 

ᐊᔾᔨᒌᓐᖏᑦᑐᓂᒃ ᒐᕙᒪᓄᑦ ᐊᖏᔪᖅᑲᐅᑎᓂᑦ 

ᑕᑯᓯᒪᒻᒪᑕ ᐸᓐᓂᑑᕐᒥᐅᑦ ᐊᒻᒪᓗ ᑕᒪᒃᑯᐊ 

ᖃᐅᔨᒪᔭᐅᒻᒪᕆᑦᑐᐃᑦ ᐃᓄᐃᑦ ᓯᓚᕐᔪᐊᕐᒥᐅᑦ, 

ᐆᑦᑑᑎᒋᓗᒍ ᔮ ᐊᕝ. ᑲᓇᑕᑎ ᔫᓂᐊ, ᑕᒪᒃᑯᐊ 

ᖃᐅᔨᒪᔭᐅᕈᓘᔭᖅᑐᒻᒪᕆᐊᓘᒻᒪᑕ, ᑕᒪᒃᑯᐊ 

ᐸᓐᓂᖅᑑᒨᖃᑦᑕᖅᓯᒪᔪᐃᑦ, ᐸᓐᓂᖅᑑᖃᐃ 

ᑕᑯᒥᓇᕐᓂᖓᓅᔪᔅᓴᐅᔪᖅ.  

 

ᐊᒻᒪᓗ ᑕᕐᕆᔮᔅᓴᐃᑦ ᖃᐅᔨᒪᔭᒻᒪᕆᐅᔪᖅ ᔭᐃᒻᔅ ᕚᓐ-

ᖑᐊᑦ ᑕᐃᒃᑯᐊ ᑕᕐᕆᔮᔅᓴᐃᑦ ᑕᐃᑲᓂᑦᑕᐅᖅ 

ᐊᔾᔨᓕᐅᖅᑕᐅᔪᖃᕐᓂᑯ, ᑖᒃᑯᐊ ᐅᓇᑕᐅᑎᓐᖑᐊᖅᑐᑦ 

ᑖᓐᓇ ᔭᐃᒻᔅ ᕚᓐᑦ ᖁᑭᐊᔭᐅᓐᖑᐊᖅᑐᓂ ᕿᒫᓪᓗᓂ 

ᖃᖅᑲᒥᑦ ᕿᒡᒋᖅᑐᖅ, ᑕᐃᓐᓇ 

ᑕᑯᓐᓇᖅᓯᒪᔭᔅᓴᕆᔭᓯ. ᑕᕝᕙ ᑕᐃᒫᖑᔪᔅᓴᐅᔪᖅ 

ᐸᓐᓂᖅᑑᖅ 

ᓄᓇᑦᑎᐊᕙᐅᕙᐅᓂᕋᖅᑕᐅᖃᑦᑕᑐᔅᓴᐅᒻᒪᑦ, 

ᐊᓯᒐᓗᐊᖏᓪᓗ ᑖᒃᑯᐊ 

ᓇᓗᓇᐃᑲᐃᓐᓇᕈᒪᑐᐃᓐᓇᖅᑕᒃᑲ, ᑕᒪᓐᓇ 

ᐸᓐᓂᖅᑑᑉ ᑕᑯᒥᓇᖅᑑᓂᖓ.  

 

ᑕᐃᔅᓱᒪᓂ ᓂᕈᐊᒐᔅᓴᐅᑎᓪᓗᖓ ᓄᓕᐊᕋ 

ᐊᔪᕆᖅᓱᐃᔨᐅᓚᐅᖅᓯᒪᒻᒪᑦ.  

 

ᐱᕕᔅᓴᖃᖅᑎᑕᐅᒃᑲᓐᓂᕈᒪᒐᓗᐊᖅᑐᖓ 

ᐅᖃᒃᑲᓐᓂᕈᒪᓪᓗᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐸᓐᓂᖅᑑᒧᑦ 

ᐅᓂᒃᑳᖅᑕᒥᓂᒃ ᐱᐊᓂᒃᓯᖏᒻᒪᑦ, ᑲᔪᓯᔪᒪᓪᓗᓂᓗ.  

ᐋᒡᒑᖅᑕᐅᕙ? ᖁᔭᓐᓇᒦᒃ. ᐋᒡᒑᖅᑐᒥᑦ ᑐᓴᓐᖏᓐᓇᒪ. 

ᒥᔅᑐ ᒪᐃᒃ, ᑲᔪᓯᒋᑦ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ, ᓂᕈᐊᖅᑕᐅᖃᑎᓯᒪᖃᑎᒃᑲ.  

 

ᐃᓛᒃ ᓄᓕᐊᕋ ᓂᕈᐊᖅᑕᐅᓇᓱᐊᓕᖅᑎᓪᓗᖓ 

ᓄᖅᑲᐸᓪᓕᐊᒋᐊᓯᓚᐅᖅᓯᒪᒻᒪᑦ ᐊᔪᕆᖅᓱᐃᔨᒃᑯᓐᓄᑦ 

ᐊᔪᕆᖅᓱᐃᔨᒋᔭᐅᓪᓗᓂ, ᑕᐃᔅᓱᒪᓂ ᑕᐃᒪ 

ᓂᕈᐊᖅᑕᐅᒐᒪ ᐊᓱᐃᓪᓛᒃ ᑐᑭᑖᕐᓂ 

ᓄᖅᑲᓂᐊᕐᓂᕋᖅᑐᓂ ᐃᑲᔪᖅᑐᕋᕐᓂᐊᕋᒥᖓ 

ᐱᖃᑎᒋᓂᐊᕋᒥᖓ. ᓄᓕᐊᕋ ᖁᔭᓐᓇᒦᓪᓚᕆᑦᑕᕋ 

ᑕᕝᕘᓇ ᕿᑐᕐᖓᒃᑲᓗ.  

 

ᑕᐃᒪ ᑕᕝᕙᓂ ᓂᕈᐊᒐᔅᓴᐅᓪᓗᖓ ᐅᖃᓚᐅᖅᓯᒪᒐᒪ 

ᓂᕈᐊᖅᑕᐅᓐᓂᕈᒪ ᒥᓂᔅᑕᕈᕈᒪᓛᕋᒪ, ᓯᕗᓂᔅᓴᖓ 

ᑖᓐᓇ ᑕᑯᓐᓇᑦᑎᐊᖅᑰᓂᖏᓇᒃᑯᑦ 

ᖃᓄᐃᑦᑐᓪᓚᕆᐅᓂᐊᕐᒪᖔᖅ ᑕᕝᕙᓂ 

ᒥᓂᔅᑕᐅᓕᖅᑎᓪᓗᖓ ᐅᓇ 

ᐃᖅᑲᐃᔾᔪᑎᒋᓂᐅᓴᑐᐃᓐᓇᕋᒃᑯ ᐱᔭᕆᐊᑐᓂᖓᖃᐃ 

ᖃᐅᔨᓕᕋᒃᑯᑦ ᐊᒻᒪ ᖃᓄᖅ ᑭᐅᒐᓱᖃᑦᑕᕆᐊᖃᕐᓂᖅ 

ᖃᐃᔨᓕᕋᒃᑯ ᒪᑯᐊ ᐆᒪᔪᕐᓗᐸᓘᒋᐊᖓ 

ᐃᓱᒪᒋᓚᐅᖅᓯᒪᒐᒍᑦ; ᒐᕙᒪᕗᑦ (ᑐᓵᔨᑎᒍᑦ) 

ᐆᒪᔪᐊᓗᒃ! (ᑐᓵᔨᑎᒎᕈᓐᓃᖅᑐᖅ) ᑕᐃᒫᒃ 

ᐃᓱᒪᒋᓚᐅᖅᓯᒪᕋ.  

 

ᐄ, ᑖᒃᑯᐊᓗ ᐃᖅᑲᓇᐃᔭᖅᑎᒋᖃᑦᑕᖅᓯᒪᔭᒃᑲ ᑖᓂᐅ 

ᑯᓪᓗᕈᖅᑐᖅ, ᐋᒥ ᓇᓴᓕᒃ ᐊᒻᒪᓗ ᒥᓂᔅᑕᐅᑎᓪᓗᖓ 

ᑕᕝᕙᓂ ᐃᖅᑲᓇᐃᔭᖅᑎᑯᓗᒋᖃᑦᑕᑕᒃᑲ 

ᑕᒪᒃᑭᖅᑐᒋᐅᒐᓗᐊᖅ ᖁᔭᓐᓇᒦᖅᑐᒋᑦ. 

 

ᐊᒻᒪᓗ ᐸᓐᓂᑑᕐᒥᐅᑦ ᓄᑲᖅᑎᖅᐹᖓᓐᓂᒃ 

ᐊᖏᔪᑦᑎᖅᐹᖓᓐᓄᑦ ᖁᔭᓐᓇᒦᖅᑐᒋᑦ. 

ᑭᖑᓂᖃᓈᕆᓇᖃᑦᑕᖓᑦ ᐃᓐᓇᕐᓂᑦ  



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᐅᔪᓐᓃᖅᑐᓂᒃ ᖃᐅᔨᒪᒐᓗᐊᖅᑐᖓ ᐊᔪᕐᓇᕐᒪᑦ, 

ᑕᐃᒪᐃᒃᑲᒪ ᒫᓐᓇ ᑕᕝᕙᓂ ᒪᓕᒐᓕᐅᖅᑎᐅᑎᓪᓗᖓ 

ᐸᓐᓂᖅᑑᒥᑦ. 

 

ᑖᒃᑯᓂᖓ ᖁᔭᓐᓇᒦᕈᒪᖅᑲᐅᒐᒪ ᓄᓇᖅᑲᑎᓐᓂᒃ 

ᐸᓐᓂᖅᑑᒥᒃ ᐱᓕᕆᓪᓚᕆᑦᑐᐊᓘᖃᑦᑕᖓᑕ 

ᐃᖃᓗᓕᕆᓂᕐᒥᑦ ᐳᓚᕋᖅᑐᓕᕆᓂᕐᒥᑦ 

ᓴᓇᓐᖑᐊᕐᓂᕐᒥᑦ ᑎᑎᕋᐅᔭᕐᓂᕐᒥᑦ. ᐱᔾᔭᐅᒻᒪᑕ 

ᓇᒻᒥᓂᖅ ᒪᑭᑕᒐᓚᒻᒪᑕ ᑕᒪᒃᑯᐊ ᑕᐃᒪᐃᒻᒪᑦ 

ᖁᔭᓐᓇᒦᖅᑲᒃᑲ ᐸᓐᓂᑑᕐᒥᐅᖑᖃᑎᒃᑲ. 

 

ᐃᑉᐸᔅᓴ ᐅᖃᕇᓚᐅᕋᒪ ᖃᓄᐃᓕᖓᓂᐊᕐᒪᖔᒪ 

ᓂᕈᐊᕐᓇᖅ ᑎᑭᑉᐸᑦ, ᓇᓗᓇᐃᒃᑲᓐᓂᔮᖏᓐᓇᒃᑯᑦ 

ᑖᓐᓇ. ᖁᔭᓐᓇᒦᖅᑯᖓ ᑕᒪᔅᓯᓐᓂ. ᖁᔭᓐᓇᒦᒃ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, ᒥᔅ ᒫᓂᑲ 

ᐃᐊᓪ−ᑲᓇᔪᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 666 - 4(3): ᒦᑲ 

ᒪᐃᒃ ᐃᓕᑕᕆᔭᐅᓂᖓ (ᐃᐊᓪ−ᑲᓇᔪᖅ) 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᔾᔨᒋᔭᐅᓗᐊᖏᑦᑐᒥᒃ ᐅᖃᕐᓂᐊᒪ. 

 

ᐃᓕᑕᖅᓯᒍᒪᓪᓗᖓ ᐅᕙᖓ ᑭᒡᒐᖅᑐᖅᑎᒋᔭᖓᓂ 

ᑖᑦᓱᒪ ᓇᔮ ᐅᖃᓕᒪᕋᑖᖅᑑᑉ ᓴᓂᓪᓕᒋᓪᓗᒍᓪᓗ ᒦᑲ 

ᒪᐃᒃ. ᑖᓐᓇ ᐅᖃᖁᔨᓚᐅᕐᒪᑦ ᐊᖏᖅᑕᐅᓚᐅᕋᒥᒎᖅ 

ᑖᒃᑯᓄᖓ ᐃᓄᐃᑦ [ᐃᑦᑕᕐᓂᓴᓕᕆᓂᕐᒧᑦ 

ᐸᐸᑦᑎᔨᒃᑯᑦ]  ᑮᓇᐅᔭᓂᒃ 

ᐊᑐᐃᓐᓇᐃᓐᓇᐅᕕᐅᓕᖅᓱᓂ ᑕᐃᒪ 

ᐱᓕᕆᐊᖃᖅᐸᓪᓕᐊᓕᕐᒪᑦ ᑕᑯᖃᖅᑕᖅᓱᒍᓗ 

ᐅᒥᐊᕐᒥᓂ ᐊᑖᑕᖓᑕ ᓴᓇᔭᒥᓂᖓᓂ ᐃᓛᒃ, 

ᐃᑲᔪᖅᑕᒥᓂᖓᓂᒃ ᐊᑖᑕᖓᑕ ᐅᒥᐊᖃᕐᒪᑦ 

ᓴᓇᔪᒻᒪᕆᐅᓕᕐᒪᑕ.  

 

ᑖᓐᓇ ᐋᖅᑭᑦᓱᐃᓚᖓᒻᒪᑕ ᑕᐃᑲᓂ ᖃᐅᒻᒫᕕᒻᒥᑦ 

ᐃᒫᒃ ᐅᕙᑦᓯᐊᕈ ᐃᓪᓗᒋᔭᐅᕙᑦᑐᒥᓂᕐᓂᒃ ᐃᔾᔪᒥᒃ 

sod house-ᖑᓂᕋᖅᑕᐅᓪᓗᓂ. ᑖᓐᓇ 

ᐊᖏᔪᒻᒪᕆᐅᓪᓗᓂ ᓴᓇᔭᓚᖓᔭᖓᑦ ᒫᓐᓇ 

ᐅᑭᐅᒃᓵᖅ ᑕᐃᒪ ᐅᓄᖅᑐᒐᓚᒻᒪᕆᓐᓂᒃ ᑕᐃᒃᑯᓂᖓ 

ᐃᑦᑕᕐᓂᓴᓕᕆᔨᓂᒃ archaeologist 

ᑎᑭᑦᑐᖃᐅᓂᐊᕐᖓᑦ. ᑕᐃᒃᑯᐊᒎᖅ 

ᕿᒥᕐᕈᓇᑉᐸᓕᐊᓕᕐᒪᑕ ᖃᓄᖅ ᐅᐊᑦᓯᐊᕈ ᑕᒪᓐᓇ  

ᓄᓇ ᐊᑐᖅᑕᐅᕙᓐᓂᕐᒪᖔᑦ. ᑖᓐᓇ ᐅᐱᒋᑦᓯᐊᕋᒃᑯᑦ 

ᐱᒃᑯᒥᒋᓪᓗᒍᓗ ᑕᒪᑐᒥᖓ 

ᐱᓕᕆᐊᖃᖅᐸᓪᓕᐊᕐᓕᕐᒪᑦ. 

 

ᐃᓐᓇᕐᓂᓪᓗ ᐊᒥᓱᓂᒃ ᑕᒫᓂ ᐃᖃᓗᓐᓂ 

ᐋᔩᖃᑎᖃᖃᑦᑕᖅᓯᒪᓂᑰᓕᖅᓱᓂ ᐃᓐᓇᐅᓛᑦ 

ᑕᐃᒃᑯᐊ ᐱᖃᑎᒋᓗᓂᒋᑦ ᑕᐃᑯᖓ 

ᐊᕐᕌᒍᒋᓂᐊᖅᑕᑦᑎᓂᒃ ᐊᐅᔭᖅ 

ᖃᐅᒻᒫᕕᓕᐊᖃᑦᑕᕐᓗᑎᒃ. ᑕᒪᒃᑯᓂᖓᓗ 

ᓴᐅᓂᒥᓂᕐᓂᒃ ᓇᑭᑐᐃᓐᓇ ᓄᐊᑦᓯᓗᑎᒃ 

ᖃᓇᕆᔭᐅᓂᐊᖅᑐᓂᓪᓗ, ᑕᑯᒥᓇᕆᑦᓯᐊᓛᕋᒃᑯᑦ 

ᓯᕗᓂᑦᓴᑦᑎᓐᓂ ᑖᓐᓇ ᓂᕆᐅᒋᑦᓯᐊᖅᑲᕋ. 

ᒪᓕᒐᓕᐅᖅᑎᐅᖃᑎᓐᓄᑦ ᐅᐱᒍᓱᖃᑎᖃᕈᒪᕗᖓ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. (ᑐᓵᔨᑎᒍᑦ) 

ᒥᓂᔅᑕᕆᔭᐅᔪᑦ ᐃᓕᖅᑯᓯᓕᕆᓂᕐᒧᑦ 

ᐱᖅᑯᓯᓕᕆᕐᒧᑦ, ᒥᔅᑕ ᔪᐊᔾ ᖁᒃᓱᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 817 - 

4(3): ᐅᒥᐊᕐᔪᐊᒥᐅᑕᒥᓃᑦ ᕗᕌᓐᑲᓕᓐ 

ᖃᐅᔨᓴᕆᐊᓚᐅᖅᓯᒪᔪᓃᓐᖔᖅᑐᑦ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑲᓪᓗ.  

 

ᐅᖃᖅᑏ, ᑕᐃᒪ ᑭᔾᔪᑎᔅᓴᖃᕋᒪ ᑭᐅᔾᒧᑎᓂᒃ 

ᑐᓂᓯᒍᒪᒐᒪ. ᐅᖅᓱᖅᑑᖅ ᒪᓕᒐᓕᐅᖅᑎᖓᓐᓄᑦ 

ᑑᓂ ᐋᖁᐊᕐᒧᑦ, ᑖᓐᓇ ᐊᐱᕆᔪᒻᒪᑦ 

ᐱᖓᑦᑎᐅᑎᓪᓗᒍ ᓰᑏᕝᕙ 13, ᐱᔾᔪᑎᖃᖅᑐᒥᒃ 

ᐅᒥᐊᕐᒥᐊᒥᓂᕐᓂᑦ ᑖᕙᓃᑦᑐᓂᒃ ᕗᕌᓐᑲᓕᓐᑯᑦ 

ᐅᒥᐊᕐᔪᐊᒥᓂᖏᓐᓂᒃ, ᐱᖓᓲᓕᖅᑲᖓᓚᕐᖓᑦ 

ᐊᐱᖅᑯᑎᖓ ᐃᒪᐃᓕᓚᐅᖅᑐᖅ:  

 

ᐊᐱᖅᑯᑦ 1: 

 

“”... ᒥᓂᔅᑕ ᐅᕙᓐᓂᒃ ᖃᐃᑦᑎᒍᓐᓇᖅᑳ 

ᑎᑎᕋᖅᑕᐅᓯᒪᔪᓂᒃ ᑕᐃᒃᑯᓂᖓ ᑎᒥᐅᔪᓂᒃ 

ᐱᔪᓐᓇᐅᑎᑖᖅᑎᑕᐅᓯᒪᔪᓂᒃ ᕗᕌᓐᑲᓕᓐ 

ᐅᒥᐊᕐᔪᐊᖁᑎᒥᓂᖏᓐᓂᒃ ᐲᔭᐃᒍᓐᓇᖅᑎᑕᐅᔪᐃᑦ 

ᑕᑯᔪᓐᓇᖅᑎᑕᐅᔪᐃᓪᓗ?”,  

 

ᐊᐃᑉᐹ: 

 

“ᒥᓂᔅᑕ ᐅᕙᑦᑎᓐᓂ ᐅᖃᐅᔾᔨᒍᓐᓇᖅᑳ ᖃᖓ ᑖᒃᑯᐊ 

ᓇᓂᔭᐅᓯᒪᔪᑦ ᑕᑯᔅᓴᐅᑎᑕᐅᓛᕐᒪᖔᑕ ᓄᓇᕗᒻᒥ 

ᓄᓇᓕᓐᓂ?”  

 

ᐱᖓᔪᐊ ᐊᐱᖅᑯᑎ: 

 

“ᒥᓂᔅᑕ ᓇᓗᓇᐃᑦᑐᐃᑦᑎᐊᕈᓐᓇᖅᑲ ᖃᓄᖅ ᑲᓇᑕᒥ 

ᒥᕐᖑᐃᖅᓯᕐᕕᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᖏᓪᓗ 

ᐱᓕᕆᖃᑎᖃᕐᒪᖔᑕ ᐃᓄᐃᑦ ᐱᖁᑎᖏᓐᓂᒃ 

ᓇᐅᑦᑎᑐᖅᑎᐅᔪᓂᒃ ᖃᐅᔨᒪᑦᑎᐊᕋᓱᓪᓗᑎᑦ ᑕᒪᒃᑯᐊ 

ᐃᓛᒃᑯᑦ ᐅᖃᕐᕕᖃᕈᓐᓇᖅᑎᑕᐅᒐᓗᐊᕐᒪᖔᑕ 

ᑲᑎᒪᔨᐅᖃᑕᐅᔪᐃᑦ ᐸᕐᓇᐅᑎᐅᓂᐊᖅᑐᓕᒫᑦᑎᐊᓂᑦ 

ᓱᓂᐅᓂᐊᖅᑐᓂᓪᓗ ᕗᕌᓐᑲᓕᓐᑯᑦ 

ᐅᒥᐊᕐᔪᐊᒥᓂᖏᓐᓃᖔᖅᑐᐃᑦ ᐱᓪᓗᒋᑦ?”  

 

ᑭᐅᔾᔪᑎᒐ ᐅᖃᖅᑏ, ᐱᖓᓲᓕᖅᑲᖓᓗᒍ 

ᑭᐅᓂᐊᕐᒥᒐᒃᑯ.  

 

1. ᑐᑭᓯᓯᒪᒐᒪ ᓄᓇᕗᒻᒥ ᖃᒻᒪᒥᓂᕐᓂᐊᖅᑏᑦ 

ᑕᕝᕙᓂ ᓄᓇᕗᒻᒥ ᖃᒻᒪᒥᓂᕐᓂᐊᓂᕐᒧᑦ 

ᓴᐅᓂᑐᖃᒥᓂᕐᓂᓪᓗ ᒪᓕᒐᖏᓐᓂᒃ ᓄᓇᕗᑦ 

ᑖᒃᑯᐊ ᐱᔪᓐᓇᐅᑎᖃᖅᑐᐃᑦ ᐅᒥᐊᕐᔪᐊᖅ HMS 

Terror ᐱᓪᓗᒍ. ᑕᒪᓐᓇ ᐱᔾᔪᑎᒋᓪᓗᒍ 

ᐱᔪᓐᓇᐅᑎᖃᖅᑯᑦ ᐲᔭᐃᒍᓐᓇᖅᑐᑎᑦ 

ᐅᕝᕙᓘᓐᓃᑦ ᐱᒍᓐᓇᐅᑎᑖᖅᑎᑦᑎᒍᓐᓇᖅᑐᑎᑦ 

ᐊᓯᒥᓂᒃ ᑕᒪᒃᑯᓂᖓ ᑲᓇᑕᒥ 

ᒥᕐᖑᐃᖅᓯᕐᕕᓕᕆᔨᒃᑯᓐᓂᒃ 

ᐲᔭᐃᒍᓐᓇᑎᑦᑎᓗᑎᑦ ᐱᑐᖃᒥᓂᕐᓂᒃ.  

 

2. ᐃᓱᓕᑦᑕᕐᕕᖃᖅᑎᑕᐅᒐᓗᐊᑦ ᑭᒃᑯᓐᓄᑦ 

ᐅᐸᑦᑕᐅᒍᓐᓇᕐᒪᖔᑕ ᓄᓇᕗᒻᒥ ᐃᓛᒃ 

ᐊᒥᒐᕐᖓᑕ ᑕᑯᔅᓴᐅᑎᑦᑎᕕᔅᓴᐃᑦ ᓄᓇᕗᒻᒥ. 

ᐱᓕᕆᕕᒐ ᖃᐅᔨᓴᖅᑐᖅ 

ᓇᓕᐊ ᓇᓂᔭᐅᓯᒪᔪᑦ 

ᑕᑯᔅᓴᐅᑎᑕᐅᒍᓐᓇᕋᔭᕐᒪᖔᑕ ᓄᓇᕗᑦ 

ᐃᓗᐊᓂ.  

 

3. ᑲᓇᑕᒥ ᒥᕐᖑᐃᖅᓯᕐᕕᓕᕆᔨᒃᑯᑦ ᓇᒻᒥᓂᖅ 

ᐱᔪᓐᓇᐅᑎᖃᖅᑐᒋᓚᐅᖅᓯᒪᒻᒪᑕ ᑕᐃᓐᓇ 

Erebus ᐅᒥᐊᕐᔪᐊᒥᓂᖅ ᐱᓪᓗᒍ ᑕᐃᑲᓂ 

2015−ᒥ ᒐᕙᒪᑐᖃᒃᑯᓐᓂ ᑲᑎᒪᔨᖏᓐᓄᑦ 

ᐅᖃᐅᔾᔨᒋᐊᕐᓂᐅᓯᒪᔪᓂᒃ. ᑕᐃᒫᒃ ᑕᕝᕙ 

ᐱᔪᓐᓇᐅᑎᖃᖅᑯ ᖃᐅᔨᓴᕈᓐᓇᖅᑐᓂ 

ᐲᔭᐃᒍᓐᓇᖅᑐᓂᓪᓗ ᐱᑐᖃᒥᓂᕐᓂᑦ.  

 

ᑲᓇᑕᒥ ᒥᕐᖑᐃᖅᓯᕐᕕᓕᕆᔨᒃᑯᑦ 

ᐃᓚᓯᒋᐊᖁᔨᒻᒥᔪᑦ ᑕᐃᓐᓇ Terror Bay 

ᐱᓪᓗᒍ ᑭᓪᓕᒋᔭᐅᕙᓚᐅᕋᓗᐊᕐᖓᑦ Erebus 

ᑕᑯᒐᔭᖃᕐᕕᖓᓂᒃ ᑭᓪᓕᓕᐊᖑᓯᒪᔪᓄᑦ. ᑖᒃᑯᐊ 

ᐃᓗᐊᓃᓕᕋᔭᖅᑑᒡᒎᖅ HMS Erebus−ᒥᓂᖅ 

ᐊᒻᒪ Terror−ᒥᓂᖅ ᑲᓇᑕᓕᒫᒥ 

ᐃᑦᑕᕐᓂᓴᖃᕐᕕᐅᓕᖅᑎᑕᐅᓗᓂ.  

 

ᑭᒃᑯᓐᓄᑦ ᐱᒋᔭᐅᒻᒪᖔᑕ ᐅᖃᖃᑎᒌᓐᓂᖅ ᓱᓕ 

ᑲᔪᓰᓐᓇᖅᑯ ᓄᓇᕗᑦ ᒐᕙᒪᒃᑯᖏᓐᓄᑦ ᑲᓇᑕᒥ 

ᒥᕐᖑᐃᖅᓯᕐᕕᓕᕆᔨᒃᑯᓄᓪᓗ ᐊᒻᒪ ᐃᓄᐃᑦ 

ᐱᖁᑎᖏᓐᓂᒃ ᓇᐅᑦᑎᑐᖅᑎᐅᔪᓄᑦ. 

ᓇᓗᖅᑯᑎᓐᖏᑎᐊᖅᑐᒍᑦ ᑖᓐᓇ 

ᐋᖅᑭᑎᐊᖅᑕᐅᓛᕐᖓᑦ ᑭᒃᑯᓕᒫᓄᑦ 

ᓈᒻᒪᒋᓕᖅᑕᐅᓗᓂ ᐊᒻᒪᓗ ᒫᓐᓇ ᑖᒃᑯᐊ 

ᐱᖅᑯᓯᓕᕆᔨᒃᑯᑦ ᐃᓄᐃᑦ ᐱᖁᑎᖏᓐᓂᒃ 

ᓇᐅᑦᑎᑐᖅᑎᒃᑯᑦ ᐊᒻᒪ ᑲᓇᑕᒥ 

ᒥᕐᖑᐃᖅᓯᕐᕕᓕᕆᔨᒃᑯᑦ ᖃᓂᒌᑦᑎᐊᖅᑐᑎᑦ 

ᑲᑐᔾᔨᖃᑎᒌᖏᓐᓇᖃᑦᑕᖅᑯᑦ ᖃᓄᓕᒫᑦᑎᐊᖅ 

ᐱᓕᕆᐊᖑᑎᓪᓗᒍ ᕗᕌᓐᑲᓕᓐ 

ᐅᒥᐊᕐᔪᐊᖁᑎᒥᓂᖏᑦ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᓄᓇᕗᒻᒧᑦ 

ᓯᕗᓕᖅᑎᐅᔪᖅ, ᒥᔅᑐ ᐲᑕ ᑕᑉᑐᓇ.  

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 820 - 

4(3): ᖃᓄᐃᓕᖓᓂᖓ ᐊᐅᓚᓂᕆᔭᖏᑕ 

ᖃᐅᔨᓴᖅᑕᐅᓂᖏᑦ ᓄᓇᕗᑦ ᒐᕙᒪᒃᑯᑦ 

(ᑕᑉᑐᓇ) 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐊᐱᖅᑯᑕᐅᓚᐅᖅᑐᖅ ᑕᐃᕕᑦ 

ᔪᐊᓇᓯᐅᑉ ᐊᐱᖅᑯᑎᒋᓚᐅᖅᑕᖓ 

ᒪᓕᒐᓕᐅᖅᑎᐅᔪᖅ ᕿᑭᖅᑖᓘᑉ ᓂᒋᐊᓄᑦ 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4901 

ᓈᓴᐅᑎᖓ 820 − 4(3) ᐊᐱᖅᑯᑎᐅᔪᔪᖅ 

ᖃᓄᐃᓕᖓᓕᕐᒪᖔᖅ ᑕᒻᒪᖅᓯᒪᔪᖅᓯᐅᕐᓂᐅᔪᖅ 

ᓄᓇᕗᑦ ᒐᕙᒪᖓᑕ ᐊᐅᓚᓂᖓᑕ ᓯᑎᕝᕙ 13, 

2017−ᒥ ᐊᐱᖅᑯᑎᒋᓚᐅᖅᑕᖓ.  

 

ᐃᒫᒃ ᐊᐱᕆᓚᐅᖅᑐᖅ ᒥᔅᑕ ᔪᐊᓇᓯ, ᐅᖃᖅᑏ.  

 

“ᑐᑭᓯᐅᒪᔾᔪᑏᑦ ᑕᖅᑲᒃᑯᓄᖓ ᐊᑐᐃᓐᓇᐅᔪᑦ 

ᑕᐃᒃᑯᓄᖓ ᖃᐅᔨᓴᖅᑎᓄᑦ ᐱᓕᕆᐊᖑᓯᒪᔪᓄᑦ 

ᑳᓐᑐᕌᑕᖅᓯᒪᒻᒪᑕ $340,000−ᓂᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᑦᑎᑦᑖᓚᓂᒃ ᑖᓐᓇ 

ᓇᒻᒥᓂᖃᐅᑎ ᑮᓇᐅᔭᖅᑖᖅᑎᑕᐅᓯᒪᓕᕐᒪᖔᖅ 

ᐅᓪᓗᒥᒧᑦ?”  

 

ᑭᐅᔾᔪᑎᒐ, ᐅᖃᖅᑏ: 

 

ᖁᔭᓕᔭᕋ ᑖᓐᓇ ᐊᐱᕆᓯᒪᒻᒪᑦ 

ᓇᓗᓇᐃᖅᓯᒍᓐᓇᖅᑐᖓ ᐊᑭᓕᖅᑕᐅᓯᒪᔪᐃᑦ 

ᖃᐅᔨᓴᖅᑏᑦ $334,146.31. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 5. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᖁᑦᑎᑦᑐᒧᑦ, ᒥᔅᑐ ᐊᐃᓴ ᓲᔪᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒃᑯᒍᓱᒍᒪᒐᒪ 

ᐅᐱᒍᓱᖃᑎᖃᕈᒪᓪᓗᖓᓗ ᒪᓕᒐᓕᐅᖅᑎᐅᖃᑎᓐᓂ 

ᐃᒃᐸᔅᓴᒥ ᐱᒋᐊᖅᖢᒍ ᐅᓪᓗᒥᒧᑦ 

ᑭᖑᓪᓕᖅᐹᖅᓱᖅᑎᓪᓗᑕ 

ᐃᓕᓴᖅᓯᖃᑦᑕᓕᑕᐃᓐᓇᕋᒪ.  

 

ᓄᓇᖅᑲᑎᒐ ᓂᕈᐊᖅᑎᒋᓯᒪᔭᕋ ᑑᓂ ᐃᑦᓴᖅ 

ᓇᖏᖅᓯᓚᐅᑲᓪᓕ. ᑖᓐᓇ ᐊᔪᓐᖏᑐᕐᔪᐊᖑᒻᒪᑦ 

ᑭᕙᓪᓕᕐᒥᐅᑕᕕᓂᐅᓪᓗᓂ ᐃᒃᐱᐊᕐᔪᒻᒥ ᐊᕐᕌᒍᒐᔅᓴᑦ 

20 ᓄᓇᖃᓕᖅᑐᖅ ᐊᒻᒪᓗ ᑖᕙᖓᑦ ᑭᕙᓪᓕᕐᒥᑦ 

ᑕᕝᕗᖓ ᐃᒃᐱᐊᕐᔪᒻᒧᑦ ᐅᒥᐊᒃᑯᑦ ᑕᐅᕙᓐᖓᑐᖄᓗᒃ 

ᑕᕝᕗᖓ ᐃᒃᐱᐊᕐᔪᒻᒧᑦ ᓯᕗᒧᒃᓯᒪᓪᓗᓂ ᑖᓐᓇ 

ᐊᔪᓐᖏᑐᕐᔪᐊᖑᒻᒪᑦ ᐊᒻᒪ ᐅᐱᒋᔭᕆᐊᖃᖅᑕᕗᑦ  

ᑭᒃᑯᑐᐃᓐᓇᑦᑎᐊᓄᑦ ᑕᐃᑲᓂ ᐃᒃᐱᐊᕐᔪᒻᒥᐅᓄᑦ 

ᐃᑲᔪᖃᑦᑕᕐᒪᑦ ᑭᒃᑯᑐᐃᓐᓇᑦᑎᐊᓂᒃ ᐅᕙᓐᓄᓪᓘᓐᓃᑦ  

ᐃᑲᔪᕐᔪᐊᖅᓯᒪᓪᓗᓂ ᐊᒻᒪ 

ᐃᖅᑲᓇᐃᔭᖅᑎᐅᓯᒪᓪᓗᓂ ᖃᓄᑐᐃᓐᓇᑦᑎᐊᖅ 

ᐱᔭᕆᐊᖃᕐᓂᕐᒥᓄᑦ ᐱᖏᓐᓇᖅᑐᓄᓪᓗ. 

ᐃᑲᔪᕐᔪᐊᖃᑦᑕᖅᓯᒪᓂᖓ ᐱᔾᔪᑎᒋᓪᓗᒍ 

ᐅᐱᒋᓪᓚᑦᑖᕋᒃᑯ ᒪᓕᒐᓕᐅᖅᑎᐅᖃᑎᒃᑲ 

ᐅᐱᒍᓱᖃᑎᒋᒍᒪᕙᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᑐᓐᖓᓱᑦᑎᐊᕆᑦ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᓐᖒ, ᒥᔅ ᐹᑦ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓯᕗᓪᓕᖅᐹᒥᒃ ᐃᓕᓴᕆᒍᒪᓪᓗᒋᖏᓛᒃ ᐊᒻᒪᓗ 

ᑐᓐᖓᓱᑦᑎᓪᓗᒋᑦᑕᐅᖅ ᑖᒃᑯᐊ ᑭᒡᒐᑐᖅᑕᒃᑲ 

ᐃᒥᓚᔪᖅ ᐋᓂ ᓇᑖᖅ ᐊᒻᒪ ᐊᐃᑉᐸᖓ ᑕᕝᕙᓂ 

ᐃᖅᑲᓇᐃᔭᖃᑲᐃᓐᓇᖅᑐᖅ ᓴᐃᒪᓐ ᑐᓐᖓᓱᒋᑦ 

ᑐᓐᖓᓱᒋᔅᓯᒃ. 

 

ᐊᒻᒪᓗᑦᑕᐅᖅ ᑖᒃᑯᐊ ᑕᕝᕗᖓᖅᓯᒪᔪᑯᓗᐃᑦ 

ᐳᓛᖅᑎᒋᔭᕗᑦ ᐃᓕᓐᓂᐊᕆᐊᖅᓯᒪᔪᑦ ᐃᖃᓗᓐᓄᑦ 

ᓄᓇᓕᓐᓃᖔᖅᓯᒪᓪᓗᑎᑦ ᐃᖅᑲᓇᔮᖃᕐᓂᕐᒧᑦ 

ᐃᓕᓐᓂᐊᕆᐊᖅᑎᑕᐅᓯᒪᒻᒪᑕ. ᑖᒃᑯᐊ 

ᑕᕝᕗᖓᖅᑎᑕᐅᓯᒪᔪᑦ ᐃᓕᓐᓂᐊᓂᐊᖅᑐᑦ ᓯᑎᕝᕙ 

ᑕᖅᑭᒋᔭᑦᑎᓐᓂ ᒫᑦᓯᒧᑦ ᐃᓕᓐᓂᐊᖅᑎᑕᐅᓂᐊᕐᖓᑕ. 

ᐊᑎᖏ ᑕᐃᓂᐊᕋᒃᑭᑦ, ᓇᖏᖅᓯᖃᑦᑕᕐᓗᓯᖃᐃ 

ᐊᑎᓯ ᑕᐃᒐᐃᒍᒃᑭᑦ, ᑯᕆᔅᑐ ᓂᖏᐅᖓᓐ ᕼᐃᐅᔅᑕᓐ, 

ᐱᑦᓯᐅᓛᖅ ᐸᓪᓗᖅ, ᔪᐊᑕᓐ ᒪᒃᒪᓐ, ᓖᓴ ᐋᓐ 

ᐃᓯᒪᐃᓕ, ᑭᐅᕈᓚᐃᓐ ᓄᑕᕋᖅ, ᔫᑎ ᓚᐃᓴ, ᐹᓖᓐ 

ᑯᑉᓗ, ᔨᐊᕆᒥ ᕗᐊᑎᐊᐃ, ᑎᐊ ᕿᐊᑦᓱᒃ, ᑐᕇᓴ 

ᐃᓅᔭ, ᐊᒻᒪᓗ ᐊᐃᓯᓖᓇ ᓇᑦᓯᐊᐱᒃ. 

ᑕᐃᑲᒻᒪᑦᑕᕋᖃᐃ, ᐊᒻᒪᓗ ᐃᓕᓴᐃᔨᖓ ᑎᐊᕈᓪ 

ᐋᓐᑐᕋᐃ ᐊᒻᒪᓗ ᑲᒪᔨᖓ ᒫᑕᓖᓐ ᑖᓴᓐᑯᐊᑦ 

ᑕᕝᕙᓃᖃᑕᐅᒻᒥᔪᖅ ᒥᔅᑕ ᖁᖅᓲᑉ ᐊᐃᑉᐸᑯᓗᐊ. 

ᑐᓐᖓᓱᒋᔅᓯ.  

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᑐᓐᖓᓱᑦᑎᐊᕆᑦᑎ. ᒪᓕᒐᓕᐅᕐᕕᒻᒧᑦ  

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑐ ᔫ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. 

ᑐᓐᖓᓱᑎᑦᑎᒍᒪᓪᓗᖓ ᐅᕙᓃᖏᓐᓇᖅᑑᒐᓗᐊᓂᒃ 

ᐃᓕᓴᕆᔭᐅᒐᔪᖃᑦᑕᖏᒻᒪᑕ ᐅᕙᓂᓕ 

ᐃᖅᑲᓇᐃᔭᐃᓐᓇᖅᑐᑦ. ᐅᓪᓗᒥᓕ ᐱᕕᖃᕐᓂᓐᓂ 

ᐃᓕᓴᖅᓯᔪᒪᔪᖓ ᑐᓵᔨᐅᔫᓐᓂᒃ ᒪᕐᕉᓐᓂᒃ, ᐱᓕᐳᓯ 

ᐸᓂᐊᖅ, ᒥᑦᑎᒪᑕᓕᒻᒥᐅᑕᖅ, ᒫᓐᓇ 

ᑕᐃᑲᓃᖅᑰᖏᑦᑑᒐᓗᐊᖅ ᐊᒻᒪᓗ ᒥᐊᕆ ᓇᓱᒃ ᑖᓐᓇ 

ᐊᑯᓂᐋᓗᒃ ᑐᓵᔨᐅᖃᑕᐅᓕᖅᑐᖅ 

ᐋᑐᕚᒥᐅᑕᐅᓇᓱᒋᓕᖅᑐᖅ ᑭᓯᐊᓂ 

ᒥᑦᑎᒪᑕᓕᒻᒥᐅᑕᐅᓂᕐᒥᓂᒃ ᖃᐅᔨᒪᔪᖅ. 

ᑐᓐᖓᓱᑦᑎᑕᐅᖁᓪᓗᒋᒃ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᐃᖅᑲᓇᐃᔭᖅᑐᓯᒍᑦ 

ᑐᓐᖓᓱᑦᑎᐊᕆᑦᑎᒃ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐊᕐᕕᐊᓄᑦ ᐊᒻᒪᓗ ᑎᑭᕋᕐᔪᐊᒧᑦ, ᒥᔅᑐ ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᐃᓕᓴᖅᓯᒍᒪᒐᒪ 

ᒪᕐᕉᓐᓂᒃ ᐅᕙᓃᑦᑑᓐᓂᒃ ᐅᓐᓄᓴ. ᓯᕗᓪᓕᖅ 

ᐱᖃᑎᐊᓗ ᐱᖃᑎᒋᓂᖅᐹᕋ ᐊᐃᑉᐸᕆᓪᓗᒍᓗ 

ᓄᓕᐊᕋ ᐃᓕᓴᕆᔭᐅᕋᑖᑦᑎᐊᖅᑐᖅ.   

 

ᐊᒻᒪᓗᑦᑕᐅᖅ ᐅᕙᓃᒻᒥᔪᖅ ᐅᓐᓄᓴ ᐱᖃᑎᐊᓗᒐ 

ᐊᑯᓂᐊᓗᒃ ᐱᖃᑎᐊᓗᒐ 

ᐃᒃᐱᐊᕐᔪᒻᒥᐅᑕᐅᓕᖅᑑᒐᓗᐊᖅ, 

(ᑐᓵᔨᑎᒎᕈᓐᓃᖅᑐᖅ) ᒥᔅᑕ ᓲᔪᖅ ᐅᖃᓚᐅᕐᒪᑦ 

ᐅᕙᑦᓯᐊᖅ ᑭᕙᓪᓕᕐᒥᖔᖅᖢᓂ ᑕᑉᐸᐅᖓ 

ᐅᒥᐊᖅᑐᓚᐅᖅᓯᒪᒻᒪᑦ ᑕᒪᓐᓇ ᑐᓴᐅᒪᑦᑎᐊᖅᖢᒍᓗ. 

ᐅᓂᒃᑲᐅᑎᒋᓯᒪᒻᒪᒍᓗ ᓕᐅ ᖃᓄᐃᓕᐅᖅᓯᒪᒻᒪᖔᖅ 

ᑕᐃᓐᓇ ᐅᒥᐊᖅᑐᕐᓂᕆᓚᐅᖅᓯᒪᔭᖓ 

ᑐᓴᕈᒥᓇᑦᑎᐊᕐᒪᑦ ᖃᖓᒥᐊᖅ 

ᐃᒃᓯᕚᖃᑎᒋᓕᕐᓂᕈᒃᓯᐅᒃ ᓕᐅ (ᑐᓵᔨᑎᒍᑦ) 

ᐊᓕᓇᐃᑦᑐᕕᔾᔪᐊᕌᓗᒻᒥᒃ  

ᐅᓂᒃᑳᕐᕕᒋᒐᔭᕐᖔᑎᑦ. 

(ᑐᓵᔨᑎᒎᕈᓐᓃᖅᑐᖅ) ᓕᐅ ᐃᑦᓱᑦᑕᐅᖅ ᑕᕝᕙᓂ 

ᑲᑎᒪᕕᐅᑉ ᐃᓗᐊᓃᑎᓪᓗᒍ ᑐᓐᖓᓱᖁᕕᔾᔪᐊᕆᕙᕋ.  

 

ᐅᖃᖅᑎᑦᑎᔩ, ᑐᓐᖓᓱᑦᑎᖃᑎᒋᓚᐅᕐᓚᑉᓯ 

ᑖᒃᑯᓂᖓ ᐅᖃᐅᓯᕆᔭᓐᓂ. ᒪ’ᓇᓗᐊᕕᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᑐᓐᖓᓱᑦᑎᐊᕆᑦᑎ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐊᕐᕕᐊᑦ ᓂᒋᐊᓄᑦ, ᒥᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᕙᖓᑦᑕᐅᖅ 

ᐃᓕᓴᖅᓯᒍᒪᒻᒥᒐᒪ ᐅᕙᓃᑦᑐᒥᒃ 

ᐅᕙᓃᖃᑕᐅᖏᓐᓇᕈᔪᑉᐸᑦᑐᖅ 

ᑕᑯᓗᐊᖅᐸᓐᖏᑦᑕᕗᑦ ᐊᕐᕕᐊᒦᖔᖅᑐᖅ ᔪᐊᓐ 

ᑯᓐᓂᖅ, ᓰᐲᓰᒃᑯᓐᓄᑦ ᑖᓐᓇ ᐃᖅᑲᓇᐃᔭᖅᑎ 

ᐃᓕᓴᕆᒍᒪᒻᒥᒐᒃᑯ. 

 

ᐊᒻᒪᓗ ᑐᐊᕕᖅᑐᖓ ᐅᖃᖅᑐᖓ ᐃᕐᖑᑕᒃᑲ 

ᐅᖃᐅᓯᕆᓪᓗᒋᑦ ᐳᐃᒍᕐᓂᖃᐅᒻᒥᒐᒪ 

ᓂᕈᐊᒐᒃᓴᐅᑲᓐᓂᓛᕋᒪ ᐊᕐᕕᐊᒧᑦ. 

 

>>ᐃᓪᓚᖅᑐᑦ 

 

ᑕᕝᕗᖓ ᕿᓪᓗᑎᓵᕋᒃᑯ ᑖᓐᓇ 

ᓂᕈᐊᒐᒃᓴᐅᑲᓐᓂᓛᖅᑐᖓ ᓂᕈᐊᕐᓇᐅᓕᕐᒥᑉᐸᑦ 

2017−ᒥ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᑐᓐᖓᓱᑦᑎᐊᕆᑦᑎ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐊᒡᒍᒧᑦ, ᒥᔅᑕ ᐹᓪ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐃᓚᑕᕆᔭᐅᕌᓂᖅᑲᐅᔫᒐᓗᐊᖅ 

ᓯᕗᓪᓕᖅᐹᒥᒃ 

ᐃᓕᑕᕆᔪᒪᒻᒥᔭᕋ Facebook−ᑯᑐᐃᓐᓇᐅᓐᖏᑦᑐᖅ 

ᓕᐅ ᐃᑦᓱᖅ ᐊᑖᑕᒋᓚᐅᖅᓯᒪᔭᖓ 

ᓴᓇᖃᑎᒋᕙᓚᐅᖅᓯᒪᒻᒥᒐᒃᑯ 

ᑲᖏᖅᖠᓂᕐᒥᐅᑕᐅᓪᓗᖓ 1979-ᒥ 1981-ᒧᑦ 

ᑕᐃᑲᓂ ᑲᖏᖅᖠᓂᕐᒥᐅᑕᐅᓚᐅᕋᒪ ᑕᐃᑲᓂ 

ᕼᐊᒻᒪᓚᒃᑯᓐᓂ ᓴᓇᖃᑎᒋᕙᓚᐅᕋᒃᑯ. 

ᐅᐱᒋᑦᑎᐊᖅᑕᕋ ᐊᔪᓐᖏᑎᐊᕐᒥᒻᒪᑦᑕᐅᖅ ᑖᓐᓇ 

ᓕᐅ. ᑐᓴᖅᑲᐅᑎᓪᓗᑕ ᖁᑦᑎᑦᑐᒧᑦ ᒪᓕᒐᓕᐅᖅᑎᒧᑦ 

ᑕᑉᐹᓂ ᐃᒃᐱᐊᕐᔪᒻᒥᐅᑕᐅᓕᕐᒪᑦ ᐊᑯᓂᐅᓚᐅᖅᑐᖅ 

ᑕᒫᓃᓕᕐᒪᓪᓗ. ᑐᓐᖓᓱᑦᑎᐊᕆᑦ.  

 

ᐊᒻᒪᓗ ᑖᓐᓇᑦᑕᐅᖅ ᐃᑲᔪᖅᑎᑯᓗᒋᔭᕗᑦ ᐅᓪᓗᒥ 

ᐃᓕᑕᕆᔪᒪᒻᒥᔭᕋ ᒪᒃᐸ ᐅᑕᒃ, ᑖᓐᓇᑦᑕᐅᖅ 

ᐃᒡᓗᓕᒻᒥᐅᑕᔅᓴᔭ ᑕᒫᓃᒻᒪᑕ ᐊᓈᓇᖓ ᑕᒫᓂ 

ᐃᓕᓐᓂᐊᕐᒪᑦ. ᖁᕕᐊᓇᑦᑎᐊᖅᑐᖏᓛᖅ ᑕᒪᒃᑯᐊ 

ᒪᒃᑯᑦᑐᖁᑎᕗᑦ ᑕᒪᒃᑯᓄᖓ Cadets−ᓄᑦ Junior 

Rangers−ᓄᑦ ᑕᒪᒃᑯᓄᖓ 

ᐃᓚᐅᖃᑦᑕᖅᑐᐊᐃᓐᓅᒻᒪᑕ ᑖᓐᓇᑦᑕᐅᖅ ᑕᒪᓐᓇ 

ᐃᓚᐅᖃᑕᖁᑐᐃᓐᓇᑦᑎᐊᖅᐸᒃᑲ 

ᒪᒃᑯᑦᑐᖁᑎᕗᑦᑕᐅᖅ ᑖᓐᓇ ᐅᐱᒋᑦᑎᐊᖅᐸᕋ ᑕᒫᓂ 

ᐃᓚᒋᔭᐅᖃᑕᐅᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᑐᓐᖓᓱᑦᑎᐊᕆᑦ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᒃ, ᒥᔅ ᒫᓂᑲ ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᓯᕗᓪᓕᖅᐹᒥᒃ 

ᐃᓕᓴᖅᓯᔪᒪᒋᕗᖓ ᑎᐅᕆ ᑖᐱᓐ ᑖᓐᓇ 

ᓂᕈᐊᕐᕕᑦᑎᓐᓃᑦᑐᖅ. 17-ᓂᒃ ᐊᕐᕌᒍᓂᒃ 

ᑕᒫᓃᓕᖅᑐᖅ ᐃᖃᓗᓐᓂ. ᐃᖃᓗᒻᒥᐅᑕᐅᓯᒪᓕᖅᑐᖅ 

18−ᓄᑦ ᐊᕐᕌᒍᓄᑦ. ᒫᓐᓇ ᓄᓇᓕᐸᐅᔭᒃᑯᓐᓄᑦ 

ᑲᑎᒪᔨᐅᖃᑕᐅᔪᖅ 2012-ᒥᓂᑦ ᐊᒻᒪᓗ 

ᑲᒪᔨᐅᖃᑕᐅᓪᓗᓂ ᓄᓇᕗᑦ ᓄᓇᑦᓯᐊᖅ 

ᓇᒻᒥᓂᖃᖅᑐᓄᑦ ᑲᑐᔾᔨᖃᑎᒌᖏᓐᓄᑦ. ᖁᔭᓐᓇᒦᒃ. 

ᑐᓐᖓᓱᒋᑦ ᑎᐅᕆ.  

 

>>ᐸᑦᑕᑐᖅᑐᑦ 

 

ᐊᒻᒪᓗ ᐃᓚᖏᑦ ᑕᐃᒃᑯᐊ ᐊᓂᓯᒪᔫᒐᓗᐊᑦ ᑭᓯᐊᓂ 

ᐃᓕᓴᕆᔪᒪᒻᒥᔭᕋ ᑕᕝᕙᓃᖃᐅᒻᒥᔪᖅ.  

(ᑐᓵᔨᑎᒎᕈᓐᓃᖅᑐᖅ) ᐃᓕᑕᖅᓯᒍᒪᒻᒥᒐᒪᑦᑕᐅᖅ 

ᑖᔅᓱᒥᖓ ᐊᖑᑎᖃᑎᓐᓂᒃ ᖃᐅᔨᒪᔭᐅᑦᑎᐊᖅᑐᖅ  

ᑕᐃᔭᐅᖃᑦᑕᕋᑖᖅᑐᖅ ᐊᒻᒪᓗᑦᑕᐅᖅ ᐅᐱᒋᕙᕋ 

ᑕᒫᓂ ᑭᒡᒐᑐᖅᑕᖓᓂᒥᐅᑕᐅᓂᐊᓕᕐᒪᑦ 

ᐃᓕᓐᓂᐊᕆᐊᖅᓯᒪᓪᓗᓂ ᑕᒪᐅᖓ ᐃᖃᓗᓐᓄᑦ. 

ᐊᑖᑕᒐᓗ ᐊᑖᑕᖓᓗ ᓄᑲᕇᓚᐅᕐᒪᑎᒃ 

ᑐᓐᖓᓱᑦᑎᐊᕆᑦ ᓕᐅ ᐃᑦᓱᒃ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᒻᒧᑦ ᑐᓐᖓᓱᑦᑎᐊᕆᑦᑎ. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᖃᕈᓐᓃᕋᒪ ᑲᔪᓯᓗᑕ. ᒪᓕᒐᓕᐅᖅᑎᐅᖃᑎᒃᑲ 

ᑲᔪᓯᓚᐅᓐᖏᓂᑦᑎᓐᓂᒃ ᓈᓴᐅᑎᖃᖅᑐᒧᑦ 6-ᒧᑦ 

ᒫᓐᓇ ᓄᖅᑲᖓᓚᐅᐱᓐᓇᕐᓂᐊᕋᑦᑕ 15 ᒥᓂᔅᓯᒥᒃ 

 

ᐃᖅᓱᖅᑏ.  

 

>>ᓄᖅᑲᑲᐃᓐᓇᖅᑐᑦ 16:15ᒥ ᑲᔪᓯᒃᑲᓂᖅᑐᑎᓪᓗ 

16:39ᒥ 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ, 

ᒥᓂᔅᑕᐃᑦ ᐅᑎᕐᒥᒐᔅᓯ. ᖁᔭᓐᓇᒦᒃ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, 

ᒥᔅᑕ ᑕᐃᕕᑦ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 867 - 4(3): ᑲᓇᑕᒥ 

ᑕᐅᖅᓰᖃᑎᒌᓐᓂᕐᒧᑦ ᐊᖅᑯᑏᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᐊᐱᖅᑯᑎᓐᓅᒋᐊᓚᐅᓐᖏᓂᓐᓂ ᐃᓕᓴᕆᔪᒪᕙᕋ 

ᓄᓕᐊᕋ ᐄᒪᓕ, ᑕᕝᕙᓃᒻᒪᑦ, ᑐᓐᖓᓱᒋᑦ.  

 

ᐅᖃᖅᑏ, ᐊᐱᖅᓱᕈᒪᔪᖓ ᐃᖏᕐᕋᔪᓕᕆᔨᒃᑯᑦ 

ᐱᕙᓪᓕᐊᔪᓕᕆᔨᒃᑯᓪᓗ ᒥᓂᔅᑕᖓᓐᓄᑦ. 

 

ᒥᓂᔅᑕ ᖃᐅᔨᒪᑦᑎᐊᕐᒪᑦ ᖁᔭᒋᓯᒪᑦᑎᐊᖅᑐᒍ ᑕᒪᓐᓇ  

ᑭᒻᒥᕈᒻᒥ ᓄᑖᕐᒥ 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑦᑕᕐᕕᑦᑖᕋᓱᐊᖅᓯᒪᑎᓪᓗᒋᑦ ᐊᒻᒪᓗ ᐅᑕᖅᑭᕕᒻᒥ.  

 

ᑖᓐᓇᓗ ᓯᑕᒻᒥᐅᑎᓪᓗᒍ ᒪᓕᒐᓕᐅᕐᕕᑎᓐᓂ 

ᑲᑎᒪᓂᖃᖅᑎᓪᓗᑕ ᐱᓇᓱᐊᕈᓯᕆᓚᐅᖅᑕᑎᓐᓂᒃ 

ᒥᓂᔅᑕ ᖃᐅᔨᒪᓇᖅᓯᑎᑦᑎᓚᐅᕐᒪᑦ ᐱᓕᕆᕕᒋᔭᖓ 

ᑐᒃᓯᕋᐅᑎᒥᒃ ᑐᓂᓯᓯᒪᓚᐅᕐᓂᖓᓂ 

ᒐᕙᒪᑐᖃᒃᑯᓐᓄᑦ ᑮᓇᐅᔭᓂᑦ 

ᑐᕌᖓᑎᑕᐅᒐᓱᐊᖅᑎᓪᓗᒋᑦ ᑕᒪᒃᑯᐊ ᑲᓇᑕᒥ 

ᐃᖏᕐᕋᔾᔪᑎᓕᕆᔾᔪᑎᓄᑦ ᑮᓇᐅᔭᓄᑦ. ᑖᓐᓇ 

ᐃᑲᔪᖅᑐᖅᓯᐊᖅᓯᒪᔭᕋ.  

 

ᒥᓂᔅᑕ ᐊᐱᕆᔪᒪᔭᕋ ᐅᖃᕈᓐᓇᕐᒪᖔᖅ ᖃᖓ 

ᑖᒃᑯᐊ ᒐᕙᒪᑐᖃᒃᑯᑦ ᓂᕆᐅᒋᔭᖃᕐᒪᖔᖅ 

ᑐᑭᑖᕐᓂᐊᕐᓂᕐᒥᓂᑦ ᑕᐃᑦᓱᒪ ᑐᑦᓯᕋᐅᑎᒋᔭᐅᔪᒧᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ, ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᑖᓐᓇ ᖁᔭᓐᓇᒦᖅᓱᒍ. ᐄ, ᑖᓐᓇ 

ᐃᓚᒋᔭᐅᔪᖅ ᐅᓄᖅᑑᕐᒪᑕ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᑮᓇᐅᔭᖅᑐᕈᑎᒃᓴᓂᑦ ᑕᐃᒃᑯᓇᖓᑦ 

ᐊᑎᓕᓐᓂ Expression of Interest ᑐᓂᓯᓯᒪᒐᑦᑕ 

ᐃᓚᖓᓐᓂ ᑐᓴᐱᓪᓚᔅᓯᒪᓕᕋᓗᐊᖅᑐᒍᑦ ᑕᐃᑦᓱᒥᖓ 

ᕿᑎᕐᒥᐅᒦᑦᑐᒥᑦ ᑭᓯᐊᓂ ᑖᒃᑯᐊ ᐊᓯᖏᑦ ᓱᓕ 

ᑐᓴᕐᕕᒋᓚᐅᓐᖏᓇᑦᑎᒍᑦ ᓂᕆᐅᑦᑐᒍ ᑕᕝᕙᓂ 

ᐊᑦᑑᕗᖃᐃ ᑕᖅᑭᒋᓂᐊᖅᑕᑎᓐᓂᖃᐃ ᑕᐃᑲᓂ 

ᕿᑎᐸᓗᐊᓂᓘᓐᓃᑦ ᖃᓄᖅ ᑐᓴᕋᔭᕆᐊᑦᓴᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᑕᐃᕕᑦ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᖁᔭᓐᓇᒦᒃ 

ᑭᐅᒋᐊᕐᒪᑦ. ᐅᖃᖅᑎ, ᓯᑕᕐᒥᒻᒥ ᑲᑎᒪᓂᖃᖅᑎᓪᓗᑕ 

ᒪᓕᒐᓕᐅᕐᕕᑦᑎᓐᓂ ᑕᕝᕙᓂ ᒥᓂᔅᑕ 

ᖃᐅᔨᒪᓇᖅᓯᑎᑦᑎᓚᐅᕐᒪᐃᓛᒃ ᑖᒃᑯᐊ 

ᐱᓕᕆᕝᕕᒋᔭᖓ ᑐᓂᓯᓚᐅᖅᓯᒪᓂᕐᒥᓂ 

ᓯᑕᒪᐅᔪᓐᖏᒐᖅᑐᓂᑦ ᑐᑦᓯᕋᐅᑎᓂᑦ 

ᒐᕙᒪᑐᖃᒃᑯᓐᓄᑦ ᑮᓇᐅᔭᓂᑦ ᐱᓇᓱᐊᖅᑎᓪᓗᒋᑦ 

ᓄᓇᕗᑦ ᑲᓇᑕᓕᒫᒥ ᐃᖏᕐᕋᔾᔪᑎᓕᕆᔾᔪᑎᓄᑦ 

ᑖᓐᓇᖃᐃ ᑐᑭᓯᓇᖅᓯᒋᐊᕈᓐᓇᖅᑲᖓ ᒥᓂᔅᑑᑉ 

ᑕᐃᒃᑯᐊ ᑐᑦᓯᕋᐅᑏᑦ ᑐᓂᔭᐅᓚᐅᖅᑐᑦ  

ᓇᓗᓇᐃᔭᖅᓯᒪᓚᐅᖅᑳᖅ ᓲᕐᓗ 

ᓯᕗᓪᓕᐅᖁᔭᐅᖁᔭᐅᔪᓂᑦ ᐊᒻᒪᑦᑕᐅ ᐅᖃᕈᓐᓇᖅᑳ 

ᖃᓄᐃᓕᖓᓛᕐᒪᖔᑕ  ᑕᒃᑯᐊ 

ᓯᕗᓪᓕᐅᔾᔭᐅᖁᔭᐅᔪᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᖅ, ᒥᔅ ᒫᓂᑲ ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᐄ, ᑖᓐᓇ 

ᖁᔭᓐᓇᒦᖅᑕᕗᑦ ᑖᓐᓇ ᐊᐱᖅᓱᕐᒪᑦ ᑕᒪᑐᒥᖓ. 

ᑖᒃᑯᐊ ᒫᓐᓇᒧᓄ ᑐᓂᔭᐅᓯᒪᑐᐃᓐᓇᖅᑐᐃᑦ ᖃᓄᖅ 

ᓯᕗᓪᓕᖅᐸᐅᔾᔭᐅᓂᐊᕐᒪᖔᑕ ᐅᖃᖅᓯᒪᓐᖏᑦᑐᑦ 

Expression of Interest-ᑐᐃᓐᓇᐅᒻᒪᑕ 

ᐊᒻᒪᓗᑦᑕᐅ ᖃᐅᔨᒪᖁᓪᓗᓯ ᓇᑭᓕᒫ ᑲᓇᑕᒥ 

ᑕᐃᒃᑯᐊ ᑐᓂᔭᐅᓚᖓᒻᒪᑕ ᖁᓚᕐᓇᖏᑦᑐᐃᑦ 

ᐃᓘᓐᓇᑎᑦ ᑕᐃᒃᑯᐊ ᑐᓂᓯᒪᔭᕗᑦ 

ᐅᓂᖅᑑᒐᓗᐊᖅᑎᓪᓗᒋᑦ 

ᐊᖏᖅᑕᐅᔪᐃᓐᓇᐅᔾᔮᖏᑦᑐᑦ ᑭᓯᐊᓂ ᓯᕗᓂᑦᑎᓐᓄᑦ 

ᑕᑯᓐᓈᕈᒪᓐᓂᕈᑦᑕ ᑕᐃᒃᑯᐊ ᓄᑖᑦ 

ᒐᕙᒪᐅᓂᐊᖅᑐᐃᑦ ᖃᓄᖅᑑᕈᑎᑦᓴᖃᕈᓐᓇᕋᔭᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᑭᐅᒋᐊᕐᒪᑦ. ᒥᓂᔅᑐᖃᐃ ᑐᑭᓯᓇᖅᓯᑎᒋᐊᕈᓐᓇᖅᑲᖓ 

ᐱᕕᖃᕈᓐᓇᓛᕐᒪᖔᑦ ᐅᓂᒃᑳᕆᐊᖅᑐᕐᓗᓂ 

ᒐᕙᒪᑐᖃᒃᑯᓐᓄᑦ ᑕᐃᒃᑯᐊ ᑐᑦᓯᕋᐅᑏ 

ᑐᓂᓚᐅᖅᑕᖏᑦ ᐱᔾᔪᑎᒋᒡᓗᒋᑦ ᑲᓇᑕᓕᒫᒧᑦ 

ᐃᖏᕐᕋᔾᔪᑎᓕᕆᒨᖓᔪᑦ ᑮᓇᐅᔭᐃᑦ ᐅᖃᖅᑲᐅᒻᒪᑦ 

ᐊᑦᑑᑉᐱᕆᖃᐃ ᑕᒫᓂ ᕿᑎᐸᓗᐊᓂ 

ᑐᑭᓯᓇᖅᓯᓂᐊᖅᑐᑦ? ᑖᑦᓱᒪᖃᐃ ᓯᕗᓂᐊᒍᑦ 

ᐅᓂᒃᑳᕆᐊᖅᑐᖅᓯᒪᒍᓐᓇᓛᖅᑲ ᒐᕙᒪᑐᖃᒃᑯᓐᓄᑦ? 

ᖁᔭᓐᓇᒦᒃ, ᐅᖃᖅᑎ. 

 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ  

ᒥᓂᔅᑕᕆᔭᐅᔪᖅ, ᒥᔅ ᒫᓂᑲ ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᐃᒪᐃᓕᐅᖃᑦᑕᕈᒪ ᐱᔭᑦᓴᒃᑲ 

ᐊᒥᓱᕐᔪᐊᕌᓘᒐᔭᖅᑐᑦ ᐱᓕᕆᐊᓂᑦ 

ᐃᖅᑲᓇᐃᔭᖅᑎᓄᑦ ᐊᔪᓐᖏᑦᑐᓂᑦ ᐱᑕᖃᐅᕋᑦᑕ 

ᑕᐃᒃᑯᐊ ᐱᓕᕆᔪᓐᓇᑦᓯᐊᕐᖓᑕ ᑕᐃᒫ 

ᐱᓕᕆᔪᖃᐃᓐᓇᖅᓱᓂᓗ ᑕᐃᒫ 

ᐱᓕᕆᔪᖃᐃᓐᓇᖃᑦᑕᖅᓱᓂᓗ ᑕᐅᓄᖓ 

ᖃᓪᓗᓈᓕᐊᖃᑦᑕᖅᑐᑦ ᑕᐃᒫ 

ᐅᖃᓕᒪᖃᑎᖃᕆᐊᖅᑐᖅᓱᑎᒃ ᑕᒪᓐᓇᓗ ᖁᓚᕐᓇᓂ 

ᑕᐃᒫᒃ ᐃᓕᖅᑯᓯᖃᕐᕕᐅᓛᕐᒥᔪᖅ ᑖᓐᓇ ᐊᓯᐊᒍᑦ 

ᑐᓴᓚᐅᖅᑎᓪᓗᒋᑦ ᑕᒪᒃᑯᓄᖓ ᐃᖅᑲᓇᐃᔭᖅᑎᓄᑦ 

ᖃᓄᖅᑑᕈᑕᐅᒃᑲᓐᓂᕈᑎᒃᓴᓂᑦ 

ᐱᓕᕆᐊᖑᓕᕋᔭᖅᑐᖅ. 

 

ᓇᓗᓇᐃᒃᑲᓐᓂᕐᓗᒍ ᑖᒃᑯᐊ ᐊᑕᐅᓯᐅᓐᖏᒻᒪᑕ 

ᑖᒃᑯᐊ ᑭᒻᒥᕈᒻᒧᑦ ᑐᓂᔭᐅᓯᒪᔪᑦ ᐊᐃᑉᐹ 

ᓅᑕᐅᒐᓱᐊᕐᓂᕐᒧᑦ ᐱᓕᕆᐊᖑᔪᖅ ᐊᒻᒪ ᐊᐃᑉᐹ 

ᐅᑕᖅᑭᕕᒃᓴᓂᑦ ᑕᐃᑲᓂ ᒥᑦᑕᕐᕕᖓᓂ ᑕᐃᓐᓇ 

ᐃᓚᒋᔭᐅᒋᓪᓗᓂ ᐊᑕᐅᓯᐅᖏᑦᑐᒥᑦ 

ᑐᑦᓯᕋᕐᕕᐅᓯᒪᔪᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐹᓪ ᐅᑲᓕᖅ. 

 

ᐊᐱᖅᑯᑦ 868 - 4(3): ᐊᖅᑯᑎᒥ 

ᓇᓗᓇᐃᔭᐅᑎᑦ ᐊᔾᔨᒌᓐᖏᓗᐊᕐᓂᖏᑦ 

ᐃᓄᒃᑎᑐᑦ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑖᓐᓇ ᐊᐱᖅᓱᑲᐃᓐᓇᕈᒪᓕᕐᒥᔭᕋ ᒥᓂᔅᑕᒋᔭᖅ 

ᐅᖃᐅᓯᓕᕆᓂᕐᒧᑦ.  

 

ᑖᒃᑯᐊ ᒪᓕᒐᕗᑦ ᒪᓕᑦᑕᐅᔫᒥᒋᐊᖃᕐᖓᑕ ᑕᒫᓂ 

ᓄᓇᕗᓕᒫᒥᓂᓛᒃ, ᐃᓄᓐᓄᑦ ᐱᓗᐊᖅᑐᒥᑦ 

ᒪᓕᑦᑕᐅᓂᐊᖅᑲᑕ ᓱᖅᑯᐃᖅᑕᐅᒋᒍᓐᓇᕋᓗᐊᕐᖓᑕ.  

 

ᑕᒫᓂ ᐃᖃᓗᓐᓂ ᑕᑯᓐᓈᓐᖑᐊᖅᑐᒋᑦ ᑖᒃᑯᐊ 

ᓇᓗᓇᐃᒃᑯᑕᐅᕙᑦᑐᑦ, ᐃᒫᒃ ᐃᖏᕐᕋᔮᓗᐊᔾᔭᐃᒃᑯᑏᑦ 

ᒪᓕᑦᑕᐅᒋᐊᓖᑦ ᒪᓕᒐᐃᑦ ᕿᒥᕐᕈᕙᒻᒥᒐᒃᑭᑦ  

ᐃᓄᑦᑎᑑᖓᔪᑦ. ᐊᔾᔨᒌᓐᖏᒻᒪᑕ ᐱᖓᓱᓂᑦ  

ᐅᖃᐅᓯᖃᖅᑐᑎᒃ ᖃᓪᓗᓈᑎᑐ ᐊᒻᒪᓗ ᐅᐃᕖᑐᑦ 

ᑖᒃᑯᐊᓴᐃᓐᓇᐅᒐᓗᐊᖅᑐᑎᒃ. ᖃᓄᕐᓕ ᑖᒃᑯᐊ 

ᒪᓕᒐᐃᑦ ᓱᖅᑯᐃᖅᑕᐅᓂᐊᕐᒪᖔᑕ ᓇᓗᓇᖅᓯᕈᔪᒻᒪᑦ 

ᐃᓄᓐᓄᑦ ᖃᓪᓗᓈᑎᑑᕈᓐᓇᖏᑦᑐᓄᑦ ᐃᒫᒃ 

ᐅᖃᖅᓯᒪᔪᑦ ᐱᖓᓱᑦ ᐊᔾᔨᒌᓐᖏᑦᑐᑦ 

ᑖᔅᓱᒥᖓᔅᓴᐃᓐᓇᖅ ᑲᒪᓇᓱᑦᑑᒐᓗᐊᑦ.  

 

ᐊᖏᓂᖅᐹᒥᑦ ᑖᓐᓇᖃᐃ 

ᖃᓄᐃᓕᐅᕋᓱᑦᑑᒐᓗᐊᑭᐊᖅ ᐊᖏᓂᖅᐹᒥ. 

ᐊᐃᑉᐸᖓ ᑭᓛᒥᑕ ᐃᑲᕐᕋᒥᑦ, ᖃᓄᑭᐊᖅ ᑖᓐᓇ 

ᓱᖅᑯᐃᕋᔅᓴᐅᒐᓗᐊᖅ, ᖃᓄᐃᓕᒐᓱᑦᑑᒐᓗᐊᑭᐊᖅ? 

ᑖᓐᓇᓕ ᑭᖑᓪᓕᖅᐹᖓᑦ 

ᒥᔅᓯᖃᕐᓂᖅᐹᖑᔮᖅᑑᒐᓗᐊᖅ, ᐅᖓᑖᓅᑦᑕᐃᓕᒋᑦᑎ. 

ᑕᕝᕙ ᓇᓚᐅᑦᑎᓂᖅᐹᖑᔮᖅᑑᒐᓗᐊᖅ ᑖᒃᑯᓄᖓ 

ᐃᖏᕐᕋᔮᓗᐊᖁᔨᓐᖏᑦᑐᓄᑦ ᒪᓕᒐᕐᓂᒃ 

ᒪᓕᑎᑦᑎᓇᓱᑦᑐᓄᑦ.  

 

ᑖᒃᑯᐊ ᑕᑯᓐᓈᓐᖑᐊᖅᑐᒋᑦ ᐊᓐᖑᑎᔫᔮᓐᖏᓇᑦᑕ 

ᐅᖃᐅᓯᑯᓗᑉᐳᑦ ᐊᓐᓂᓇᕋᓗᐊᖅᑐᓂ. 

ᒪᓕᔾᔫᒥᒐᓱᓪᓗᑕᖃᐃ ᒪᓕᒐᕐᓂᑦ ᑖᓐᓇ ᒥᓂᔅᑕᐅᔪᖅ 

ᑐᕌᕈᑎᔅᓯᓐᓂᑦ ᓯᕗᓂᑦᑎᓐᓂᑦ 

ᐃᓕᓯᕙᓪᓕᐊᒃᑲᓐᓂᕈᓐᓇᕐᒪᖔᖅ? ᑖᓐᓇ 

ᑭᖑᓪᓕᖅᐹᖑᓕᕐᖓᑦ ᑲᑎᒪᓂᕗᑦ, ᑖᒃᑯᐊ 

ᐅᖃᐅᓯᕆᔩᖅᑲᐃ ᑎᓕᒋᐊᒃᑲᓐᓂᕈᓐᓇᖅᑲᖏᑦ 

ᐊᑐᐃᓐᓇᕈᐃᕙᓪᓕᐊᖁᓪᓗᒋᑦ ᑕᒪᒃᑯᓂᖓ 

ᐱᔪᒥᓇᕐᔫᒥᔪᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐊᒻᒪᓗ ᒪ’ᓈᖅᑐᒍ 

ᒪᓕᒐᓕᐅᖅᑎᐅᖃᑎᒐ ᑖᒃᑯᓂᖓ 

ᐊᐱᖅᕼᐅᖅᑎᓪᓗᒍ. ᐅᖃᖅᑎᑦᑎᔩ, ᑖᒃᑯᐊ 

ᐅᖃᐅᕼᐃᖁᑎᕗᑦ ᓄᓇᕗᑦ ᐃᓗᐊᓂ 

ᐊᔾᔨᒌᓐᖏᑦᑑᒻᒪᑕ ᐃᓕᑕᕆᔭᐅᕼᐃᒪᔪᑦ ᐅᖃᐅᕼᐄᑦ, 

ᐃᓄᑦᑎᑐᓪᓗ ᐊᒻᒪᓗ ᐊᕼᐃᖏᑦ ᑖᒃᑯᐊ.  ᑖᓐᓇ 

ᐊᐱᖅᑯᑎᒋᖅᑰᖅᑕᖓ ᐃᓄᐃᑦ ᐅᖃᐅᕼᐃᖓ 

ᐱᔾᔪᑎᒋᓪᓗᒍ ᖃᓄᖅ ᑐᑭᖃᓕᖅᐹᓪᓕᐅᒻᒥᑦ, 

ᑐᑭᖃᕐᓂᖅᕼᐊᐅᕚᓪᓕᖅᑐᒥᒃ 

ᐃᑉᐱᒍᓱᒻᒪᒍᑎᖃᕋᓐᖏᒻᒪᖔᑦᑕ. ᐅᖃᐅᑎᔪᓐᓇᖅᐸᕋ 

ᑕᒪᒃᑯᐊ ᑲᒪᒋᕙᓪᓕᐊᖏᓐᓇᕋᑦᑎᒍ. 

 

ᐊᒻᒪᓗ ᐃᓚᖏᓪᓗ ᐋᖅᑭᐅᒪᑦᑎᐊᖅᑐᑎᒃ. 

ᑕᒪᕐᒥᐅᓐᖏᑦᑐᖅ ᑕᒪᒃᑯᐊ ᑕᐃᒎᕼᐃᖏᑦ 

ᐋᖅᑭᒋᐊᖃᕐᒪᑕ, ᐃᓚᖏᑦ ᑕᐃᒎᕼᐃᖏᑦ 

ᑐᑭᕼᐃᐊᓇᑦᑎᐊᖅᑐᑦ, ᑭᕼᐃᐊᓂ ᐊᖏᕈᓐᓇᖅᑐᖓ, 

ᐄ ᐃᓚᖏᑦ ᐋᖅᑭᒋᐊᕆᐊᖃᕐᓂᐊᕐᒪᑕ. ᑕᒪᒃᑯᐊ 

ᐅᖃᐅᕼᐃᓕᕆᔨᑦ ᐱᔪᓪᓗ, ᐊᒻᒪᓗ 

ᐱᓕᕆᕝᕕᐅᓪᓗᑎᒃ ᑖᒃᑯᐊ 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᖅᑯᕼᐃᓕᕆᔨᒃᑯᑦ ᐃᓗᐊᓂ, ᐅᖃᐅᕼᐃᓕᕆᓂᐅᑉ 

ᐃᓗᐊᒍᑦ, ᑎᑎᕋᕐᕕᑦᑎᒍᓪᓗ ᑕᒪᒃᑯᐊ 

ᑲᒪᒋᔭᐅᖏᓐᓇᕐᒪᑕ, ᑲᔪᕼᐃᓂᐊᖅᑐᓂᓗ ᑕᒪᓐᓇ 

ᐊᒻᒪᓗ ᐊᔾᔭᕼᐅᖅᑐᖃᕐᓂᐊᕐᓂᖅᐸᑦ ᕼᐃᕗᓂᕐᒥᑦ 

ᑕᐃᒃᑯᐊ ᒐᕙᒪᐅᓂᐊᖅᑐᑦ ᐅᕙᓂ 

ᐃᕼᐅᒪᖅᕼᐊᖅᕼᐃᐅᕈᑎᒋᔭᕆᐊᖃᕈᒫᕐᒥᑦ 

ᑭᐅᔪᓐᓇᓐᖏᑕᕋ ᐅᕙᖓ 

ᑭᖑᕝᕙᕈᑎᒋᔫᓪᓗᐊᕐᒪᖔᒃᑯ. ᐅᓪᓗᒥᓗ 

ᓇᓗᓇᓐᖏᑦᑐᓂ ᐅᖃᖅᑏ, ᑕᒪᑦᑕ 

ᑭᖑᓪᓕᖅᐹᓕᖅᑐᒍᑦ ᓂᕈᐊᒐᕈᒃᑲᓐᓂᕈᑦᑕ ᑭᕼᐃᐊᓂ 

ᐃᑎᖅᑑᓪᓗᐊᕐᓂᐊᖅᖢᑕ. ᑕᒪᒃᑯᐊᓗ ᐊᕼᐃᖏᓪᓗ 

ᐱᔾᔪᑎᒋᓪᓗᒋᑦ ᑭᐅᔪᓐᓇᖏᓐᓇᒃᑯ, ᑕᕝᕘᓇ 

ᓇᐃᓈᕐᓗᒍ ᐅᖃᕈᓐᓇᖅᐳᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐅᑲᓕᖅ.  
 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᖃᐅᔨᒪᑦᑎᐊᖅᑐᖓᐃᓛᒃ ᑖᓐᓇ ᑭᖑᓪᓕᖅᐹᕆᓕᕋᑦᑎᒍ, 

ᑭᓯᐊᓂ ᐱᔭᔅᓴᐃᑦ ᐱᔪᒥᓇᕐᔫᒥᔪᑦ 

ᐊᑐᐃᓐᓇᕈᖅᐸᓪᓕᐊᓇᓱᒋᐊᖃᕐᒥᒐᑦᑎᒍ 

ᓯᕗᓂᐅᓛᖅᑐᒧᑦ, ᒐᕙᒪᐅᒃᑲᓐᓂᓛᑦᑐᒧᑦ. ᐃᓅᒍᒪ, 

ᖃᓪᓗᓈᑎᑑᕈᓐᓇᖏᒃᑯᒪ ᖃᓄᕐᓕ ᑖᓐᓇ ᒪᓕᒐᖅ 

ᓱᖅᑯᐃᕈᓐᓇᖅᓯᒐᔭᕋᓗᐊᕋᒃᑯ ᑕᐃᒫᒃ ᐅᖃᐅᓯᖏᑦ 

ᐊᔾᔨᒌᓐᖏᑦᑐᐊᓘᑎᓪᓗᒋᑦ? ᑕᐃᒪ ᒥᓂᔅᑕᐅᔪᖅ 

ᐃᓇᒋᐊᒃᑲᓐᓂᕈᒪᕙᕋ ᑖᒃᑯᐊ ᑕᐃᒎᓯᓕᕆᔩᖅᑲᐃ 

ᑕᒪᒃᑯᓂᖓ ᑲᒪᒋᐊᖅᑲᑕ? ᒪᓕᒐᕐᓂᒃ 

ᓱᕋᐃᖁᔨᓐᖏᑎᐊᕐᒥᒐᑦᑕ ᐃᓅᖃᑎᑦᑎᓐᓂᑦ 

ᖃᓪᓗᓈᑎᑑᕈᓐᓇᖏᑦᑐᓂᒃ. ᓱᖅᑯᐃᖅᓯᔪᓐᓇᖏᑉᐸᑕᓕ 

ᑖᒃᑯᓂᖓ ᖃᓄᕐᓕ ᒪᓕᓐᓂᐊᕐᖓᑕ? ᑕᐃᒫᒃ ᑕᒪᒃᑯᐊ 

ᐱᒋᐊᕈᑎᒋᔪᒥᓇᕋᓗᐊᕐᖓᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ.  
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐅᕙᑦᓯᐊᖅ 

ᐅᖃᐅᓯᕆᓚᐅᕋᒃᑯᑦ ᑖᒃᑯᐊ ᐅᖃᐅᓯᑉᑎᓐᓂ ᐃᓄᐃᑦ 

ᐅᖃᐅᓯᖓᓂᒃ ᑕᐃᒎᓯᓕᐅᖅᑎᑦ ᐊᒻᒪᓗ ᓴᓂᐊᒍ ᑕᒪᔾᔭ 

ᒪᑯᐊᖑ’ᒪ ᑎᒥᖁᑎᒋᔭᕗᑦ ᐱᓕᕆᕝᕖᑦ ᐃᓗᐊᓂ 

ᐃᓕᖅᑯᓯᓕᕆᓂᐅᑉ ᐅᖃᐅᓯᓕᕆᓃᓪᓗ, ᐃᓄᐃᑦ 

ᖃᐅᔨᒪᑐᖃᖏᓐᓂᒃ ᑲᑎᒪᔨᖁᑎᖃᖅᖢᑕ ᐊᒻᒪᓗ 

ᐅᖃᐅᓯᓕᕆᓂᖅ ᐱᔾᔪᑎᒋᑉᓗᒍ ᐃᓄᐃᑦ ᐅᖃᐅᓯᖏᓐᓂ 

ᑕᐃᒎᓯᓕᐅᖅᑎᑦ ᑖᒃᑯᐊ ᑲᑎᒪᔨᖃᑦᓯᐊᖅᖢᑎᒡᓗ 

ᓯᕗᓕᖅᑎᖃᑦᓯᐊᖅᖢᑎᒡᓗ ᐱᓕᕆᓂᖓᓗ 

ᑲᒪᒋᔭᐅᑦᓯᐊᖅᖢᓂ. ᐅᒃᐱᕆᑦᓯᐊᕋᒃᑭᑦ ᑖᒃᑯᐊ 

ᐱᓕᕆᔪᑦ ᑕᐃᑲᓂ. ᐅᖃᐅᑎᒍᓐᓇᒐᕋ 

ᒪᓕᒐᓕᐅᖅᑎᐅᖃᑎᒐ ᑕᐃᒃᑯᐊ ᐅᒃᐱᕆᒐᑉᑭᑦ 

ᑲᔪᓯᑎᑦᓯᓂᐊᕐᒪᑕ ᑕᒪᒃᑯᓂᖓ ᐊᒻᒪᓗ ᐱᓕᕆᕝᕕᒋᔭᕗᑦ 

ᓈᓚᐃᓐᓇᖅᐸᒃᑐᑦ ᑕᕝᕙᓂ ᐃᒡᓘᑉ ᐃᓗᐊᓂ 

ᐊᐱᖅᑯᑕᐅᔪᓂᒃ.  

 

ᒫᓐᓇ ᑕᐃᒪ ᑖᓐᓇ ᐱᔾᔪᑎᒋᓪᓗᒍ ᐱᓕᕆᕝᕕᒋᔭᕐᒪ 

ᐱᓕᕆᔨᒃᑲ ᑕᐅ’ᒪᑕ ᑐᓵᒻᒪᑕᓗ ᐊᒻᒪᓗ ᐊᓯᖏᑦ  

ᑕᐃᒃᑯᐊ ᑎᒦᑦ ᐅᖃᐅᓯᕆᔭᒃᑲ. ᑕᒪᒃᑯᐊ 

ᑲᒪᒋᓂᐊᕐᓂᖓᓄᑦ ᐅᒃᐱᓱᒃᓯᐊᕋᒪ ᑕᕝᕘᓇ ᑭᓯᐊ 

ᑭᐅᔪᓐᓇᖅᐸᕋ. ᒪ’ᓇᓪᓗᐊᕕᒃ, ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ, 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᐊᓕᒃᓵᓐᓄᑦ ᓴᒻᒧᖅᑐᖅ. 

 

ᐊᐱᖅᑯᑦ 869 - 4(3): ᑲᓇᑕᒥ 

ᑕᐅᖅᓰᖃᑎᒌᓐᓂᕐᒧᑦ ᐊᖅᑯᑎᒃᓴᓄᑦ 

ᑮᓇᐅᔭᖃᕐᕕᒃ (ᓴᒻᒧᖅᑐᖅ, ᐋ) 

 

ᐋᓕᒃᓵᓐᑐ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᓇ ᐊᐱᖅᑯᒐ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᒧᑦ 

ᑐᕌᖅᑎᓐᓂᐊᖅᑕᒃᑲ.  

 

ᑎᓴᒻᒥᐅᓚᐅᖅᑐᒥ ᑲᑎᒪᕐᔪᐊᖅᑎᓪᓗᑕ ᑖᓐᓇ ᒥᓂᔅᑕ 

ᓇᓗᓇᐃᖅᓯᓚᐅᖅᓯᒪᔪᖅ ᐱᓕᕆᕝᕕᐊ 7-ᓂᒎᖅ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᑐᓐᓂᖅᑯᑎᖃᖅᓯᒪᓕᖅᑐᑦ 

ᐃᓱᒪᒃᓴᐅᕈᑎᒃᓴᐅᓂᐊᖅᑐᓂᒃ ᑲᓇᑕᓕᒫᒥᑦ ᑮᓇᐅᔭᑦ 

ᑕᒪᒃᑯᓄᖓ ᐊᑐᖅᑐᒃᑕ ᐊᖅᑯᑕᐅᓗᑎᒃ. ᐃᓚᖓᑦ 

ᑐᓐᓂᖅᑯᑕᐅᖃᓯᐅᔾᔭᐅᓚᐅᖅᑐᖅ ᑲᖏᖅᖠᓂᕐᒥ 

ᑐᓚᒃᑕᕐᕕᖕᒥᑦ ᓴᓇᔾᔪᑎᒃᓴᑦ.  

 

ᐊᒻᒪᓗ ᑕᖅᑲᒃᑯᐊ ᑲᖏᖅᖠᓂᕐᒥᐅᑕᐃᑦ ᓈᓚᒃᑐᑦ 

ᐅᓪᓗᒥ ᑲᑎᒪᓂᑦᑎᓐᓂᒃ ᑐᓵᖁᓪᓗᒋᑦ, ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᖃᓄᐃᒃᑐᒥᒃ ᑐᓚᒃᑕᕐᕕᖕᒥᑦ 

ᐅᖃᐅᓯᖃᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ, ᐊᐱᖅᓱᕐᒪᑦ ᑖᑦᓱᒥᖓ.  

ᑖᓐᓇ ᑕᐃᒪᓕᖓᑐᐃᓐᓇᕐᒪᑦ 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖅ ᐃᓗᓕᑯᓗᖏᑦ ᕿᒥᕐᕈᐊᖅᓯᒪᖏᓐᓇᒃᑭ 

marine developemnt-ᓚᓯᒪᒻᒪᑦ ᑕᐃᒪ 

ᑐᓚᑦᑕᕐᕕᐅᒐᔭᖅᓱᓂ ᑕᒪᒃᑯᓄᖓ  

ᐅᒥᐊᕐᔪᐊᓄᖅᑲᐃ. ᑕᐃᑯᖓ ᑐᓚᒋᐊᖅᑐᖅᐸᑦᑐᓄᑦ  

ᐅᓯᓯᒪᖃᑦᑕᖅᑐᐃᑦ ᑕᐃᒃᑯᐊ ᐃᓱᒪᒋᔭᐅᓯᒪᓪᓗᑎᑦ 

ᑭᓯᐊᓂ ᐊᓯᖏᓐᓄᑦ 

ᐊᑐᖅᑕᐅᒍᓐᓇᖃᑦᑕᓲᖑᒻᒥᔫᒐᓗᐊᑦ. ᑕᒫᓂᖃᐃ $60 

ᒥᓕᐊᓐᖏᓐᓃᒐᔭᖅᑐᖅ ᒥᑭᔫᖏᑦᑐᖅ, ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᓕᒃᓵᓐᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᔅᓱᒪᓂ ᑎᓴᕐᒥᕐᒥᒃ ᑲᑎᒪᕐᔪᐊᖅᑎᓪᓗᑕ 

ᐊᐱᖅᑯᑎᖃᖃᑦᑕᓚᐅᖅᑐᖓ ᑲᖏᖅᖠᓂᐅᑉ ᒥᒡᕕᖕᒥ 

ᐅᖃᖅᑭᕕᖓ ᐊᖏᓪᓕᒋᐊᖅᑕᐅᖁᓪᓗᖑ. ᑖᒃᑯᓄᖓ 

ᐊᐱᖅᑯᑎᓄᑦ ᑭᐅᒐᒥ ᒥᓂᔅᑕ ᐅᖃᓚᐅᖅᓯᒪᔪᖅ 

ᐱᓕᕆᕝᕕᐊᒎᖅ ᒫᓐᓇ ᐱᓕᕆᐊᖃᖅᐸᓪᓕᐊᔪᑦ 

ᑕᒪᓐᓇ ᒥᕝᕕᐅᑉ ᖁᐊᖅᑎᓯᒪᓂᖓ 

ᓄᑖᖑᕆᐊᖅᑎᑕᐅᓂᐊᖅᖢᓂ ᐊᒻᒪᓗ 

ᓱᓇᒃᑯᑖᖃᕐᕕᖕᒥᑦ ᓴᓇᓗᑎᒃ.  

 

ᓇᓗᓇᐃᖅᓯᔪᓐᓇᖅᐹ ᑲᖏᖅᖠᓂᐅᕐ ᒥᕝᕕᒻᒥᒃ 

ᐅᑕᖅᑭᕕᐊ ᒫᓐᓇ ᐱᓕᐊᖑᓂᐊᕐᒪᖔᖓ 

ᐱᓕᕆᕝᕕᐊᓄᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᑕᐃᓐᓇ ᑲᖏᖅᖠᓂᕐᒥᑦ ᒥᕝᕕᖓ 

ᑕᐃᓐᓇ ᒥᕝᕕᐊᑕ ᓴᖑᒋᐊᕐᕕᖓ ᓴᓇᔭᐅᒃᖤᖅᐳᖅ. 

ᑕᐃᓐᓇᓗ ᕿᑯᓕᖅᑕᐅᓗᓂ ᓄᖅᑲᖅᑕᕐᕕᖓ 

ᖃᖓᑕᓲᓄᑦ ᐊᒻᒪᓗ ᐅᐊᔭᖏᑦ 

ᓄᑖᖑᕆᐊᖅᑕᐅᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐋᓕᒃᓵᓐᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᔅᓱᒪᓂ ᑎᓴᕐᒥᒻᒥ ᑲᑎᒪᕐᔪᐊᖅᑎᓪᓗᑕ ᒥᓂᔅᑕ 

ᓇᓗᓇᐃᖅᓯᓚᐅᖅᓯᒪᔪᖅ ᐱᓕᕆᕝᕕᐊᒎᖅ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᑐᓐᓂᖅᑯᑎᖃᖅᓯᒪᓕᕐᒪᑕ 7-ᓂᒃ 

ᐃᓱᒪᔅᓴᖅᓯᐅᕈᑕᐅᓂᐊᖅᑐᓂᒃ ᐊᑐᖅᖢᒍ ᑲᓇᑕᒥ 

ᑮᓇᐅᔭᓂᑦ ᐊᑐᖅᑐᔅᓴᐅᑕᐅᓯᒪᔪᑦ. ᐃᓚᓕᐅᓪᓗᒍ 

ᑐᓚᑦᑕᕐᕕᔅᓴᖅ ᓴᓇᔭᐅᓂᐊᕐᓂᖓ ᑲᖏᖅᖠᓂᕐᒥ. 

ᑕᐃᒃᑯᐊ ᑐᒃᓯᕋᐅᑏᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᑐᓐᓂᖅᑯᑕᐅᓚᐅᖅᑐᑦ ᐊᔾᔨᖏᓐᓂᒃ ᑐᓂᔭᐅᔪᓐᓇᖅᐹ 

ᑲᖏᖠᓂᐅᑉ ᒪᐃᔭᖓᑦ ᐊᒻᒪᓗ ᑲᑎᒪᔨᖏᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪ ᖁᔭᓐᓇᒦᖅᓱᒍ ᑖᓐᓇ 

ᐊᐱᖅᑯᑎᒋᒻᒪᒍ. ᐅᖃᖅᑏ, ᐅᓪᓗᒥ 

ᑭᖑᓪᓕᐹᖅᓯᐅᒐᑦᑕ ᑭᓱᒥᒃ ᐊᖏᕐᓗᖓ 

ᐋᒡᒑᕐᓗᖓᓘᔾᔮᖏᑦᑐᖓ ᐅᓪᓗᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒᑦ, ᒥᔅ ᐹᑦ 

ᐊᕐᓇᒃᑲᖅ.  

 

ᐊᐱᖅᑯᑦ 870 - 4(3): ᐃᑲᔫᑎᑦ  ᓄᓇᕗᒥ 

ᓱᕈᓯᕐᓄᑦ ᒪᒃᑯᒃᑐᓄᓪᓗ ᐱᓯᒪᔭᐅᔪᓂᒃ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ ᐅᓇ 

ᐊᐱᖅᑯᑎᒋᔪᒪᔭᕋ.  

 

ᖃᐅᔨᒪᔪᐃᓐᓇᐅᔪᔅᓴᐅᒐᑦᑕ ᐅᓄᓗᐊᖅᑐᑦ ᓄᓇᕗᒻᒥ 

ᓱᕈᓰᑦ ᒪᒃᑯᑦᑐᓪᓗ ᐱᑐᐃᓐᓇᐅᓐᖏᑦᑐᒃᑯᑦ 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᒋᔭᐅᖃᑦᑕᕐᒪᑕ ᓄᓇᕗᑦ 

ᓯᓚᑖᓄᐊᕆᐊᖃᖅᖢᑎᓪᓗ 

ᐱᔨᑦᑎᕈᑎᑕᖃᓐᖏᓐᓂᖓᓄᑦ ᑕᒫᓂ.  

 

ᐊᕐᕌᒍ ᐊᑕᐅᓯᓪᓗᐊᖑᓕᖅᑐᖅ ᐃᓄᓕᕆᔨᒃᑯᑦ 

ᒥᓂᔅᑕᖓᑦ ᐅᖃᓚᐅᖅᓯᒪᔪᖅ ᑲᒪᔨᒃᓴᓂᒡᒎᖅ  

ᐃᖅᑲᓇᐃᔭᖅᑎᖃ ᑲᒪᔨᒃᓴᓂᒃ 

ᑮᓇᐅᔭᖃᖅᑎᑦᑎᔪᓐᓇᖅᓯᔪᑦ ᓄᓇᕗᑦ ᓯᓚᑖᓂ 

ᑲᒪᒋᔭᐅᔭᕆᐊᖃᖅᑐᓄᑦ ᐃᑲᔪᖅᓱᐃᔨᓂᒃ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸᑦ ᑖᒃᑯᐊ ᒫᓂ 

ᐃᓐᓄᑦᑕᐅᓯᒪᓕᕐᒪᖔᑦ ᐊᑐᖅᑕᐅᓕᕐᒪᖔᓪᓗ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, 

(ᑐᓵᔨᑎᒍᑦ) ᐊᖓᔪᖅᑳᖅ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᐃᖏᕐᕋᑎᐊᖅᑑᒃ ᒫᓐᓇ ᐱᕙᓪᓕᐊᑎᐊᖅᑐᑦ 

ᐃᖅᑲᓇᐃᔭᖅᑎᖃᕋᓱᓐᓂᖅ ᑕᒪᐅᓇ. ᑖᒃᑯᐊ 

ᒫᓐᓇᐅᔪᖅ ᐃᓛᒃ ᐅᓇ ᐅᓂᒃᑳᕆᓗᒍᓗ ᑕᖅᑲᒃᑯᐊ 

ᑐᑭᓯᐅᒪᑦᑎᐊᓂᐊᕐᖓᑕ ᑕᒪᒃᑯᐊ 

ᐃᑲᔪᖅᑕᐅᔭᕆᐊᖃᓪᓚᕆᓲᖑᒻᒪᑕ ᐃᓄᓕᕆᔨᒃᑯᓐᓄᑦ 

ᑲᒪᒋᔭᐅᔪᑦ ᓄᓇᕗᑦ ᓯᓚᑖᓃᑦᑐᑦ. ᑕᐃᒪ ᑕᕝᕙᓂ 

ᐱᓗᐊᖅᑐᒥ ᐋᑐᕚᒥᓗ ᐃᐊᑦᒪᓐᑕᓐ−ᒥᓗ. ᑕᒪᒃᑯᐊ 

ᑲᒪᒋᔭᐅᑦᑎᐊᖁᓪᓗᒋᑦ ᐃᑲᔪᖅᑐᑕᐅᑦᑎᐊᕈᓐᓇᕐᓗᑎᑦ 

ᑕᐃᒪ ᐃᖅᑲᓇᐃᔭᖅᑎᔅᓴᓂᒃ 

ᐱᔪᒪᓯᒪᒐᑦᑕᓚᐅᖅᓯᒪᒐᑦᑕ. ᑖᒃᑯᐊ 

ᓇᓗᓇᐃᓚᐅᖅᑐᑎᒍ ᐋᑐᕚᒥᓗ 

ᐃᐊᑦᒪᓐᑕᓐ−ᒥᓘᓂᐊᖅᑐᖅ. ᑖᒃᑯᐊ 

ᑕᐃᒪᓕᖓᓕᖅᑐᑎᑦ.  

 

ᑕᒪᓐᓇ ᒫᓐᓇᐅᔪᖅ ᑖᒃᑯᐊ 

ᐃᖅᑲᓇᐃᔭᖅᑎᑖᕋᓱᓐᓂᒃᑯᑦ ᐱᓕᕆᐊᖑᓯᒪᔫᒃ 

ᑕᕝᕙᖓᑦ ᐃᓄᓕᕆᔨᒃᑯᓐᓂᑦ. ᒫᓐᓇ ᐅᓪᓗᒥᒨᖓᔪᒥᒃ 

ᑐᓴᓚᐅᓐᖏᑐᐃᓐᓇᖅᑐᖓ. ᑕᐃᒪᑦᑕᐅᖅ 

ᐊᓪᓚᕕᔅᓴᖓ ᑕᐃᒪᐅᒋᓪᓗᓂ. ᑖᒃᑯᐊ 

ᐊᓪᓚᕕᔅᓴᖏᑦᑕᐅᖅ ᓈᒻᒪᓈᖅᓯᒪᓕᖅᑲᑕ ᑕᒪᒃᑯᐊ 

ᐃᖅᑲᓇᔭᖅᑎᕋᓱᓐᓃᑦ ᑲᔪᓯᑦᑎᐊᖅᓯᒪᒐᔭᕐᓂᕋᕐᓗᒋᑦ 

ᒫᓐᓇ ᐅᖃᕈᓐᓇᓐᖏᑦᑐᐃᓐᓇᖅᑐᖓ. ᐄ, ᑖᒃᑯᐊ 

ᐃᖏᕐᕋᕙᓪᓕᐊᓯᒪᔫᒃ ᑲᔪᓯᕙᓪᓕᐊᓯᒪᔪᖅ 

ᐃᖅᑲᓇᐃᔭᖅᑎᑖᕋᓱᓐᓂᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᓕᐊᓇᐃᕌᓐᓄᖔ ᑐᓴᕋᒪ 

ᐱᕙᓪᓕᐊᑦᑎᐊᓕᖅᑐᖅ. ᓱᒃᑲᐃᓂᖅᓴᖃᐃ 

ᐱᔪᒪᔭᑦᑎᓐᓂ.  

 

ᐅᖃᖅᑏ, ᐃᓕᓴᖅᓯᔪᖓ ᑖᓐᓇ ᐱᔭᕐᓂᖏᑦᑐᕈᓘᒻᒪᑦ 

ᐃᓱᒪᓕᐅᕈᑎᒋᔭᕆᐊᔅᓴᖅ ᓱᕈᓯᕐᓂᑦ ᒪᒃᑯᑦᑐᓂᓪᓗ 

ᐊᐅᓪᓚᑎᑦᑎᖃᑦᑕᕐᓂᖅ ᐃᓚᒥᓂᒃ ᕿᒪᐃᓪᓗᑎᑦ 

ᓄᓇᓕᖏᓐᓂᒃ ᐸᖅᑭᔭᐅᔭᕆᐊᖃᖅᑐᓂᒃ ᓄᓇᕗᑦ 

ᓯᓚᑖᓂ. ᒫᓐᓇᕋᑖᖑᓚᐅᖅᑐᖅ ᑕᐃᓐᓇ ᒪᒃᑯᑦᑐᓄᑦ 

ᓇᔪᒐᐅᖃᑦᑕᖅᑐᖅ ᐃᖃᓗᓐᓂ 

ᒪᑐᐃᖅᑕᐅᑲᓐᓂᓚᐅᕐᒪᑦ. ᒥᓂᔅᑕ ᐅᓂᒃᑳᕈᓐᓇᖅᐹ 

ᖃᓄᐃᓕᖓᓕᕐᒪᖔᖅ ᑕᑉᐱᓐᓇ ᓇᔪᒐᐅᕙᑦᑐᖅ 

ᖃᔅᓯᐅᕙᑦ ᓇᔪᖅᑐᑦ ᑕᐃᑲᓂ? ᖃᓄᕐᓗ 

ᐊᑯᓂᐅᑎᒋᔪᖅ ᑕᐃᔅᓱᒪᓂ 

ᓇᔪᒐᕐᒦᑐᓐᓇᕐᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔮᓂ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐄ, 

ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ ᐊᐱᕆᒻᒪᑦ 

ᖁᔭᓐᓇᒦᒃ. ᑖᒃᑯᐊ ᒫᓐᓇ ᑕᐃᒪᓐᖓᓂᑦ 

ᒪᑐᐃᓪᓚᑦᑖᔪᒻᒪᑦ ᐅᐱᖓᔅᓵᓂᑦ ᑕᐃᒫᒃ 

ᐸᕐᓇᓯᒪᔪᒻᒪᑦ ᑕᐃᒪᓐᖓᓂᑦ ᒫᓐᓇ ᐱᖓᓱᓂᒃ 

ᐃᓐᓄᔅᓯᒪᔪᖅ ᐊᒻᒪ ᑖᒃᑯᐊ 8-ᓂᒃ 

ᐃᓄᖃᕈᓐᓇᖅᓯᓯᒪᒻᒪᑦ, ᑖᒃᑯᓄᖓ ᐊᕐᓇᓄᑦ 

ᐃᓅᓱᑦᑑᓗᑎᒃ ᑕᐃᒪᐃᑦᑐᓄᑦ ᑐᕌᖓᔪᓂᒃ ᑕᐃᒪ 

ᑕᒪᒃᑯᐊ ᐸᕐᓇᑕᐅᓯᒪᔪᑦ ᐅᖃᐅᓯᕆᖃᑦᑕᓚᐅᖅᑕᕗᑦ 

ᑕᒫᓂ ᐅᐱᕐᖓᔅᓵᖅ ᒪᓕᒐᓕᐅᖅᑏ 

ᑲᑎᒪᓂᖃᖅᑎᓪᓗᒋᑦ. ᑕᒪᒃᑯᐊ ᐃᖏᕐᕋᑦᑎᐊᖅᑐᑦ 

ᒫᓐᓇ, ᑖᓐᓇ ᐸᕐᓇᓯᒪᑦᑎᐊᓕᖅᑐᖅ 

ᐃᓐᓄᒍᓐᓇᖅᓯᖁᓪᓗᒍ ᑕᒪᒃᑯᐊ ᑕᕝᕗᖓ 

ᐅᑎᕆᐊᖃᖅᑐᐃᑦ ᓄᓇᕘᑦ ᐃᓗᐊᓄᑦ ᒫᓐᓇ 

ᓯᓚᑖᓂ ᑲᒪᑎᒋᔭᐅᔪᑦ ᓇᓗᓇᖏᑦᑐᑦ 

ᐅᑎᖅᐸᓪᓕᐊᑐᐃᓐᓇᖑᓱᓕᖅᑐᑦ ᑖᓐᓇ 

ᐃᓄᖃᕈᓐᓇᖓᑦ 8-ᓂᒃ. ᑖᓐᓇ 

ᑕᑕᓚᐅᖏᓐᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᖓᓱᓐᓇᑯᐃᑦ, ᑕᑕᒥᑉᐳᖓᓕ. ᐊᒃᓱᐊᓗ 

ᑭᓐᖒᒪᔭᐅᑎᓪᓗᒍ.  

 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᖃᐅᔨᒪᑦᑎᐊᖅᑐᖓ 

ᐊᖏᖅᑐᐃᓐᓈᓘᖅᑰᕋᑦᑕ ᓱᕈᓯ ᒪᒃᑐᒃᑐᕗᓪᓗ 

ᐊᖏᕐᕋᑦᑕ ᖃᓂᒋᔮᓃᖁᓪᓗᒋᑦ. 

ᐱᑐᐃᓐᓇᐅᖏᑦᑐᒃᑯᑦ 

ᐱᔨᑦᑎᕋᖅᑕᐅᔭᕆᐊᖃᕋᓗᐊᖅᑎᓪᓗᒋᑦ. ᒥᓂᔅᑕ 

ᑐᓴᖅᑎᑦᑎᔪᓐᓇᖅᐹ ᖃᔅᓯᐅᒻᒪᖔᑕ 

ᓇᔪᒐᐅᖃᑦᑕᖅᑐᑦ  

ᐊᐅᓚᑕᐅᔪᑦ ᑳᓐᑐᕌᒃᑕᐅᓯᒪᓪᓗᑎᒃ ᓄᓇᕘᑦ 

ᒐᕙᒪᒃᑯᖏᓐᓄᑦ, ᑕᐃᒪᓐᓇ ᐱᑐᐃᓐᓇᐅᖏᑦᑐᒃᑯᑦ 

ᐸᖅᑭᒃᖠᕕᐅᓂᐊᕐᒪᑕ ᓱᕈᓯᕐᓄᑦ ᒪᒃᑯᒃᑐᓄᓪᓗ? 

ᖃᔅᓯᐅᕙᓪᓗ ᓄᓇᕗᑦ ᓯᓚᑖᓃᑦᑐᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑕᐅᔪᑦ, 

ᒥᔅᑐ ᔮᓂ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑕᒪᒃᑯᐊᖏᓛᒃ ᑲᒪᒋᔭᐅᕙᓪᓕᐊᓂᖏᑦ 

ᑕᐃᒪᓐᖓᓂᓪᓕ ᐅᖃᕈᓐᓇᕋᓗᐊᖅᑐᖓ ᑖᒃᑯᐊ 

ᓱᕈᓰᑦ ᐄ, ᐊᕐᓇᐅᔪᑦ ᐃᓅᓱᑦᑐᐃᑦ ᑕᒪᒃᑯᐊ ᑕᕝᕗᖓ 

ᓄᓇᕘᒧᑦ ᐅᑎᖅᐸᓪᓕᐊᒍᓐᓇᖅᓯᒋᐊᕐᓂᐊᖓᑕ 

ᐅᓄᖅᑑᒐᓗᐊᑦ ᖃᐅᔨᒪᔪᒍᑦ, ᓄᓇᕘᑦ ᓯᓚᑖᓃᑦᑐᑦ. 

ᑕᐃᒃᑯᐊ ᐱᔨᑦᑎᕈᑎᓄᑦ ᐅᕝᕙᓘᓐᓃᑦ ᐱᓯᒪᑦᑎᓂᕐᒧᑦ 

ᐊᖏᖃᑎᒌᒍᑕᐅᖃᑦᑕᖅᑐᑦ ᑮᓇᐅᔭᖅᑐᖅᑐᐃᑦ 

ᓇᓗᓇᐃᒻᒪᕆᒍᓐᓇᖏᑦᑕᒃᑲ ᒫᓐᓇ, 

ᑲᑦᑎᒻᒪᕆᐅᒻᒪᖔᑕ, ᒪᒥᐊᓇᐅᒐᓗᐊᖅ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖁᕐᒥᐅᓄᑦ, ᐸᐅᓗᓯ ᕿᔪᒃᑖᖅ. 

 

ᐊᐱᖅᑯᑦ 871 - 4(3): ᑲᓇᑕᒥ 

ᑕᐅᖅᓰᖃᑎᒌᓐᓂᕐᒧᑦ ᐊᖅᑯᑎᒃᓴᓄᑦ 

ᑮᓇᐅᔭᖃᕐᕕᒃ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᓯᒋᓂᐊᖅᑕᒃᑲ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐱᖏᕐᕋᔪᓕᕆᔨᒃᑯᑦ.  

 

ᐅᖃᖅᑎᑦᑎᔩ, ᕿᑎᖅᑰᑕᐅᕋᑖᖅᑐᒥ 

ᑎᓴᒻᒥᐅᕋᑖᖅᑐᒥ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ 

ᒥᓂᔅᑕ ᓇᓗᓇᐃᖅᓯᓚᐅᕐᒪᑕ ᐱᓕᕆᕕᖓ 

ᑐᓂᓯᓚᕐᓂᖓᓂᒃ ᑎᑎᖃᖅᓯᒪᔪᓂᒃ 7-ᓄᑦ 

ᓇᓗᓇᐃᖅᓯᔾᔪᑏᑦ ᐱᖃᓯᐅᑎᓪᓗᒋᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᐃᓱᒪᔅᓴᖅᓯᐅᕈᑕᐅᓂᐊᕐᒪᑕ 

ᐃᓗᐊᒍᑦ, ᓄᑖᑦ ᑲᓇᑕᒥ ᓂᐅᕐᕈᑎᖃᖅᐸᑦᑐᓄᑦ. 

ᐊᖅᑯᓯᐅᕈᑎᔅᓴᓄᑦ ᑮᓇᐅᔭᖁᑎᖏᔭᐅᔪᑦᑕᐅᑎᒍᑦ 

ᐃᓚᖓ ᑎᑎᖅᑲᖅ  

ᑐᓂᔭᐃᔪᖅ ᑐᕌᖓᓚᐅᖅᑐᖅ ᐅᒥᐊᕐᔪᐊᕐᓄᑦ 

ᐄᒐᕐᕕᔅᓴᒧᑦ ᕿᑭᖅᑕᕐᔪᐊᒥ.  

 

ᑐᑭᓯᑦᑎᐊᓂᐊᕐᒪᑕ ᕿᑭᖅᑕᕐᔪᐊᕐᒥᐅᑦ ᑕᐃᒃᑯᐊ 

ᑲᑎᒪᕐᔪᐊᖅᑐᓂᒃ ᑕᑯᓐᓇᖅᑐᑦ ᐅᕝᕙᓘᓐᓃᑦ ᑐᓵᔪᑦ 

ᐅᓪᓗᒥ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᑕᕆᐅᒥᑦ  

ᐱᕙᓪᓕᐊᓂᕐᒧᑦ ᐱᓕᕆᐊᔅᓴᒥᒃ ᑐᓂᓯᓯᒪᓕᖅᐹ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ, ᐊᐱᖅᓱᕐᒪᑦ 

ᑕᒪᑐᒥᖓ ᑖᓐᓇ ᐃᓚᒋᔭᐅᖅᑐᖅ ᑕᐃᒃᑯᓄᖓ 

ᕿᒥᕐᕈᓇᖅᑕᐅᖁᔭᐅᓯᒪᔪᓄᑦ 

ᐃᓚᒋᔭᐅᒍᓐᓇᕋᔭᔾᔭᖏᒻᒪᖔᑦ ᓯᕗᓂᑦᑎᓐᓂᒃ 

ᑮᓇᐅᔭᖅᑐᕈᑎᒃᓴᓂᒃ 

ᑐᒃᓯᕋᒃᑲᓐᓂᕈᑎᒋᒐᔭᕐᒪᖔᑦᑎᒍᑦ expression of 

interest, ᑕᐃᒫᒃ ᑕᐃᔭᐅᓯᒪᔪᖅ ᑕᐃᓐᓇ. ᑖᓐᓇ 

ᐃᓚᒋᔭᐅᓯᒪᔪᖅ ᑕᒫᓂ ᐃᒻᒪᖄ ᐊᑭᖃᕋᔭᕆᐊᖓ 

ᒫᓐᓂᖃᐃ $76 ᒥᓕᐊᓐ ᑕᒫᓂ ᖃᓂᐸᓗᒋᔭᖓᓂᒃ 

ᑕᐃᒪ ᕿᒥᕐᕈᓇᒃᑕᐅᖁᔭᐅᓯᔪᖅ. ᑖᓐᓇ ᑕᑯᓯᒪᒐᒃᑯ 

ᕿᑭᖅᑕᕐᔪᐊᕐᒦᓚᐅᖅᓱᖓ ᐸᕐᓇᐅᑎᒋᓯᒪᔭᓯ, 

ᐃᑲᔪᖅᑐᖅᓯᒪᔪᖅ ᐃᑲᔪᕋᔭᖅᑐᖅ ᐃᖃᓗᒐᓱᓐᓂᕐᒧᑦ, 

ᐳᓚᕋᖅᑐᓕᕆᓂᕐᒧᑦ ᐱᕈᖅᐸᓪᓕᐊᓂᖓᓄᑦ 

ᓄᓇᓕᑦᓯ. ᑖᓐᓇ ᖃᓄᖅ ᐃᑲᔫᑎᒋᔭᒐᔭᖅᑕ ᑕᐃᒪ 

ᒫᓐᓇᒧᓄᑦᑕᐅᖅ ᐅᖃᖅᑲᐅᒻᒥᒐ ᐊᐃᑉᐹᓄᑦ 

ᐊᐱᖅᓱᖅᑐᒥᒃ ᑕᐃᒪᓐᓇᑦᓴᐃᓐᓇᖅ ᐋᑦᑑᕝᕙᒥ 

ᓯᕗᓂᐊᒍᓪᓘᓐᓃᑦ ᑖᓐᓇ 

ᓯᕗᒧᐊᒃᑲᓐᓂᕈᓐᓇᕋᔭᓐᖏᒻᒪᖔᑦ 

ᑐᓴᓕᑕᐃᓐᓇᕋᔭᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᔪᑦᑖᖅ.  

 

ᕿᔪᑦᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᐃᒪ 

ᐃᖅᑲᐃᔪᔅᓴᐅᕗᖅ ᐅᖃᖃᑎᒋᓯᒪᒐᒃᑯ 

ᐅᓄᖅᑐᐊᓴᖅᑐᒍ ᐱᔾᔪᑎᒋᓪᓗᒍ ᕿᑭᖅᑕᔪᐊᕐᒥᐅᑦ 

ᑏᒐᕐᕕᑦᑖᕆᐊᖃᕐᓂᖓᓂᒃ ᐃᑲᔪᖅᑕᐅᖁᓪᓗᒋᑦ 

ᑕᒪᒃᑯᐊ ᐃᖃᓪᓕᐊᖅᑎᐅᔪᑦ ᑮᓇᐅᔭᓕᐅᕋᓱᑦᑏᑦ. 

ᑖᓐᓇ ᐃᑲᔪᖅᓰᒻᒪᕆᒃᑲᔭᕐᒪᑦ 

ᐃᖅᑲᓇᐃᔭᖅᑎᓐᖏᑦᑐᓄᑦ ᓂᕈᐊᖅᑎᒋᓯᒪᔭᖏᓐᓄᑦ 

ᐅᕙᖓ ᐊᒻᒪ ᐊᔪᖅᓴᓐᖏᓕᐅᒥᑎᑦᑎᓗᑎᑦ 

ᑕᒪᒃᑯᓂᖓ ᐊᔪᖅᓴᖅᑐᓂᒃ. ᒥᓂᔅᑕ ᒪᐃᔭᒧᑦ ᐊᒻᒪᓗ 

ᕼᐋᒪᓚᒃᑯᑦ ᑲᑎᒪᔨᖏᓐᓄᑦ ᕿᑭᖅᑕᕐᔪᐊᒥ 

ᑐᓂᓯᓯᒪᓕᖅᐹ ᐊᔾᔨᖏᓐᓂᒃ 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓂᓚᐅᖅᑕᖏᑦᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ  

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᓱᒍ ᑖᓐᓇ. ᐅᓇ 

ᑐᒃᓯᕋᕈᑎᐅᓐᖏᒻᒪᑦ ᓱᓕ ᓇᓗᓇᐃᖅᓯᒪᑐᐃᓐᓇᕐᒪᑦ 

ᐃᒪᐃᑦᑐᒪᒐᔭᖅᑐᒥᒃ. ᑕᐃᑯᖓ 

ᓯᕗᒧᐊᒃᑲᓂᕐᓂᐊᓕᕐᓂᖅᐸᑕ 

ᓇᓗᓇᐃᕆᓕᑕᐃᓐᓇᕋᔭᖅᑐᐃᑦ ᐊᒻᒪᓗ 

ᑎᑎᕋᐅᔭᖅᐸᓪᓕᐊᒋᐊᖃᓯᒐᔭᖅᑐᑎᑦ 

ᑲᔪᓯᖁᔭᐅᓕᕐᓂᖅᐸᑦ. ᑕᕝᕘᓇ 

ᐊᖏᖅᑕᐅᖏᒃᑲᓗᐊᖅᐸᑦ ᐊᓯᐊᒍᑦ 

ᖃᓄᖅᑑᕈᑎᔅᓴᓂᒃ ᐱᓕᕆᔨᕗᑦ ᐃᓱᒪᔅᓴᖅᓯᐅᖅᓯᒪᔪᑦ 

ᑖᓐᓇ ᐸᕐᓇᑕᐅᒍᒪᓯᒪᔪᖅ ᕿᒥᕐᕈᓇᑦᑕᐅᑦᑎᐊᓚᐅᕐᒪᑦ 

ᓇᐅᒃᑯᑦ ᑮᓇᐅᔭᖅᑐᕈᑎᔅᓴᓂᒃ ᐊᑕᐅᓯᐅᓐᖏᑦᑐᒥᒃ 

ᓴᖅᑭᕝᕕᐅᒍᓐᓇᖅᑐᒥᒃ ᑲᓇᑕᐅᑉ ᒐᕙᒪᒃᑯᖏᑦᑎᒍᑦ. 

ᑕᐃᒪ ᖃᓄᖅᑑᕈᑎᔅᓴᖏᑦ ᐊᑕᐅᓯᐅᓐᖏᒻᒪᑕ. 

ᖃᓄᖅᑑᑲᓐᓂᕈᒫᖅᑐᐃᑦ ᑐᓴᓚᐅᕐᓗᑎᑦ ᑕᕝᕙᖓᑦ 

ᐆᑦᑐᖅᑕᒥᓂᒃ ᓯᕗᓪᓕᖅᐹᒥᒃ ᖃᓄᐃᒃᑲᔭᕐᒪᖔᑕ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᖁᔭᓐᓇᒦᖅᑐᒍᓗ ᑖᓐᓇ ᒥᓂᔅᑕ ᑭᐅᒻᒪᑦ ᑕᒪᒃᑯᓂᖓ 

ᐊᐱᖅᑯᓯᕆᔭᓐᓂᒃ. ᐅᓇ ᐊᐱᖅᑯᓯᕆᓂᐊᖅᑲᐅᔭᕋ 

ᐃᓚᖓ ᑭᐅᒐᓚᒌᖅᑰᕋᑖᖅᑕᕋᓗᐊᖓ. ᑭᖑᓪᓕᕐᒥ 

ᐊᐱᖅᑯᓯᕆᒍᒪᔭᕋ, ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᖃᑦᑎᕌᕋᔭᕐᒪᖔᖅ ᓴᓇᐅᔭᓂᕆᕋᔭᖅᑕᖓ ᓄᑖᖅ 

ᑏᒐᕐᕕᔅᓴᖅ ᕿᑭᖅᑕᕐᔪᐊᒥ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪᓗ ᖁᔭᓐᓇᒦᖅᓱᒍ 

ᑖᓐᓇ. ᓯᕗᓪᓕᕐᒥᒃ ᑖᓐᓇ ᑮᓇᐅᔭᖅᑐᕐᓂᕆᒐᔭᖅᑕᖓ 

ᒥᔅᓴᐅᓯᑐᐃᓐᓇᕐᒪᑦ ᖃᐅᔨᒪᓇᓪᓚᕆᓐᖏᑦᑐᖅ 

ᖃᑦᑎᕌᓪᓚᕆᒐᔭᕐᒪᖔᑦ. ᑭᓯᐊᓂᓕ ᑖᓐᓇ 

ᓇᓗᓇᐃᖅᓯᒪᔭᕗᑦ ᑕᒫᓂ $76.25 

ᒥᓕᐊᖏᓐᓃᒐᔭᕆᐊᖓ ᓂᕆᐅᒋᔭᐅᔪᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᖅ ᐊᒻᒪ ᐃᒡᓗᓕᒑᕐᔪᒃ, 

ᒥᔅᑐ ᑖᒻ ᓴᒻᒧᖅᑐᖅ.  

 

ᐊᐱᖅᑯᑦ 872 - 4(3): ᓄᓇᓕᓐᓂ 

ᐃᖏᕐᕋᔾᔪᑎᓕᕆᓂᕐᒧᑦ ᐱᒋᐊᖅᑎᑕᓄᑦ 

ᐃᑲᔫᑎᒃ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐊᐱᖅᑯᑎᒋᓂᐊᖅᑕᒃᑲ ᑖᒃᑯᐊ 

ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᑎᓕᕆᔨᒃᑯᓄᓪᓗᑦᑕᐅᖅ.  

 

ᒫᑦᓯ 8, 2017−ᖑᑎᓪᓗᒍ ᒥᓂᔅᑕ ᓴᓂᕿᑦᑎᓚᐅᕐᒪᑦ 

2016−17 ᐊᕐᕌᒍᑕᒫᖅᓯᐅᑦ ᐅᓂᒃᑳᖓᓐᓂᒃ 

ᐊᑐᖅᑕᐅᓂᖓᓄᑦ ᓄᓇᓖᑦ ᐃᖏᕐᕋᔾᔪᑎᓕᕆᓂᕐᒧᑦ 

ᐱᓕᕆᔾᔪᑏᑦ. ᖁᔭᒋᑦᑎᐊᖅᐸᕋ ᐅᓂᒃᑳᓕᐅᓚᐅᕐᒪᑦ 

ᑖᔅᓱᒧᖓ ᐊᒻᒪᓗ ᑮᒡᒍᓯᕆᓚᐅᖅᑕᖓ ᐊᐃᕕᓕᒻᒥᐅᑦ 

ᐊᐱᖅᑯᑎᒋᓚᐅᖅᑕᖏᓐᓄᑦ ᑎᑎᖅᑲᑎᒍᑦ. ᑖᓐᓇ 

ᐱᒻᒪᕆᐋᓗᒻᒪᑦ ᐱᓕᕆᐊᖑᔪᖅ. 

 

ᐊᕐᕌᒍᑕᒫᒧᑦ ᐅᓂᒃᑳᖅ ᐃᒡᓗᓕᒑᕐᔪᒻᒥᐅᑦ ᕼᐋᒻᓚᖓᑦ 

$100,000−ᓂᒃ ᑐᓂᔭᐅᓐᓂᕐᒪᑦ 2016−17 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᑐᒡᓕᐊᓂ 

ᐱᓕᕆᔭᐅᓂᐊᕐᒪᑦ ᔪᐊᓯᕖᓐ ᑰᖓᓂ 

ᐱᓕᕆᔭᐅᓂᐊᖅᑐᖅ. ᑭᓯᐊᓂᓕ ᕼᐋᒻᓚᒃᑯᑦ 

ᑐᒃᓯᕋᓚᐅᖅᓯᒪᔫᒐᓗᐊᑦ $250,000−ᓂᒃ 

ᐱᔪᒪᓪᓗᑎᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᕼᐋᒻᓚᒃᑯᖏᑦ 

ᐃᒡᓗᓕᒑᕐᔪᒻᒥᐅᑦ ᑐᓂᔭᐅᓯᒪᓕᕐᒪᑕ ᐊᕐᕌᒍᐊᓂ 

2017−18 ᐊᑖᒍᑦ ᓄᓇᓖᑦ ᐃᖏᕐᕋᔾᔪᑎᓕᕆᓂᕐᒧᑦ 

ᐱᓕᕆᔾᔪᑎᖏᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. $376,000. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᑖᒻ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐄ, ᐊᕐᕌᒍᑐᐃᖅᓱᓂ ᐅᓂᒃᑳᖅ ᓇᓗᓇᐃᖅᓯᒪᑦ 

ᑖᒃᑯᐊ ᕼᐋᒻᓚᒥ ᑲᖏᖅᖠᓂᕐᒥᑦ ᑐᓂᔭᐅᓚᐅᕐᒪᑕᒎᖅ 

$70,000−ᓂᒃ 2016-17 ᐊᕐᕌᒍᐊᓂ ᐊᖅᑯᑎᓄᑦ 

ᐱᐅᓯᕚᓪᓕᕈᑎᒃᓴᓄᑦ, ᑭᓯᐊᓂ ᑕᐃᒃᑯᐊ ᕼᐋᒻᓚᒃᑯᑦ 

ᑐᒃᓯᕋᖅᓯᒪᓚᐅᕋᓗᐊᕐᒪᑕ $82,000−ᓂᒃ, ᑖᒃᓱᒧᖓ 

ᐱᓕᕆᐊᒃᓴᒧᑦ. ᕼᐋᒻᓚᒃᑯᑦ ᑐᓂᔭᐅᓚᐅᕐᒥᒻᒪᑕ 

$17,200-ᓂᒃ ᑖᔅᓱᒪ ᐅᒥᐊᒃᑯᕕᐅᑉ 

ᓄᑖᓐᖑᕆᐊᕈᑎᖏᓐᓄᑦ.  

 

ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᕼᐋᒻᓚᒃᑯᑦ 

ᑲᖏᖅᖠᓂᕐᒥ ᑐᓂᔭᐅᓯᒪᒻᒪᖔᑕ ᒫᓐᓇ ᐊᕐᕌᒍᖓᓂ 

2017-18 ᑖᔅᓱᒧᖓ ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ 

ᐱᒋᐊᖅᑎᑕᐅᔪᒧᑦ ᐱᓕᕆᐊᒃᓴᓂᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ, 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ, ᒪᓕᒐᓕᐅᖅᑎ 

ᐊᐱᖅᓱᕐᒪᑦ. ᐱᖓᓱᓂᒃ ᐊᖅᑯᑎᓂᒃ ᐱᓕᕆᓚᐅᕐᒪᑕ 

ᑲᑎᓐᓂᖃᖅᑐᑎᒃ $111,000−ᕌᑐᑎᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᑖᒻ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᐃᖅᑲᐅᒪᓂᐊᕐᒪᑦ ᒥᓂᔅᑕᐃᑦ ᑖᒃᑯᐊ 

ᒪᓕᒐᓕᐅᕐᕕᒻᒥ ᐊᖏᖅᑕᐅᔪᖃᓚᐅᕐᒪᑦ 

ᐊᑕᐅᓯᐊᖅᑐᓂ ᐅᓄᖅᓯᒋᐊᖅᑐᓂ ᑮᓇᐅᔭᐃᑦ 

ᓄᓇᓕᓐᓂᑦ ᐃᖏᕐᕋᔪᓕᕆᓂᒧᑦ ᐱᓕᕆᐊᖑᔪᓄᑦ 

ᑕᒫᓂ ᐊᕐᕌᒍ ᐱᒋᐊᕐᓂᖓᓂ. ᑖᒃᑯᐊ ᑮᓇᐅᔭᖏᑦ 

ᒫᓐᓇ 2017-18 ᐊᕐᕌᒍᐊᓄᑦ $4 ᒥᓕᐊᖑᒻᒪᑕ, 

ᑕᐃᒪᓕ ᐊᕐᕌᒎᓚᐅᖅᑐᓂᑦ ᑮᓇᐅᔭᓂᒃ ᓴᓂᕐᕙᒃᓯᒪᔭᑦ 

2016-17 ᐊᕐᕌᒎᓐᓄᒃ $1.5 ᒥᓕᐊᖑᓚᐅᕐᒪᑕ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᓂᒃ ᑮᓇᐅᔭᓂᒃ 

ᐊᑐᖅᓯᒪᓕᕐᒪᖔᑕ ᐱᓕᕆᕝᕕᖓ ᑖᔅᓱᒧᖓ 

ᐱᓕᕆᐊᔪᒧᑦ ᒫᓐᓇ 2017-18 ᐊᕐᕌᒍᐊᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᖃ ᐃᐊ-

ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. $6 ᒥᓕᐊᓐ 

ᐅᖓᑖᓃᑦᑐᓂᒃ ᑐᒃᓯᕋᕐᕕᐅᓚᐅᖅᑐᒍᑦ, ᑕᕝᕙᓂ $4 

ᒥᓕᐊᓂᒃ ᑮᓇᐅᔭᓂᒃ ᐊᑐᓚᐅᖅᑐᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐅᓐ 

ᒥᑭᓐᖑᐊᖅ.  

 

ᐊᐱᖅᑯᑦ 873 - 4(3): ᐃᑲᔫᑎᑦ ᒥᑭᑦᑑᑎᓄᑦ 

ᓇᒻᒥᓂᕆᔭᐅᔪᓄᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐊᐱᖅᑯᑎᒃᑲ ᑐᕌᕐᓂᐊᖅᑐᑦ 

ᒥᓂᔅᑕᐅᔪᒧᑦ ᐃᓅᕼᐃᓕᕆᓂᕐᒧᑦ ᐊᒻᒪᓗ 

ᐱᕙᓪᓕᐊᔪᓕᕆᓂᕐᒧᑦ.  

 

(ᑐᓵᔨᑎᒍᑦ) ᒥᓂᔅᑕ ᑕᐃᒪ ᖃᐅᔨᒪᒻᒪᑦ 

ᐃᑲᔪᖅᓱᐃᔪᒻᒪᕆᐅᒐᒪ ᖃᒪᓂᑦᑐᐊᕐᒥᑦ 

ᑮᓇᐅᔭᓕᐅᕋᓱᑦᑐᓂᒃ ᐊᒻᒪᓗ ᓇᒻᒥᓂᖃᖅᑐᓄᓪᓗ 

ᐊᒻᒪᓗ ᓇᒻᒥᓂᖃᖅᑐᓄᑦ ᓄᓇᓕᓐᓂᑦ.  

 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕙᓪᓕᐊᔪᓕᕆᓂᕐᒧᑦ, ᐃᖏᕐᕋᔪᓕᕆᓂᕐᒧᓪᓗ 

ᐱᔭᐅᓂᐊᖅᑐᑦ ᐊᖏᖅᑕᐅᓚᐅᕐᒪᑕ ᒪᓕᒐᓕᐅᕐᕕᒻᒥ 

ᑕᒫᓂ ᐊᕐᕌᒍ ᐱᒋᐊᕐᓂᖓᓂ.  

ᐱᖃᓯᐅᔾᔨᓯᒪᒻᒪᑕ $823,000−ᓂᒃ ᑮᓇᐅᔭᓂᒃ 

ᑖᒃᑯᓄᖓ ᒥᑭᔫᑎᓄᑦ ᓇᒻᒥᓂᖅ 

ᑮᓇᐅᔭᓕᐅᕋᓱᑦᑐᓄᑦ ᐃᑲᔪᖅᓲᑎᓄᑦ ᑕᕝᕙᓂ 

ᐱᓕᕆᐊᕐᒥᑦ. ᐃᓄᐃᑦ ᐊᒻᒪᓗ ᓇᒻᒥᓂᕆᔭᐅᔪᑦ 

ᑐᒃᓯᕋᐅᑎᓂᒃ ᑐᓂᓯᖃᑦᑕᕐᒪᑕ ᑮᓇᐅᔭᓂᒃ 

ᑐᒃᓯᕋᐅᑎᓂᒃ.  

 

ᑕᐃᒪ ᐊᕝᕙᕆᐸᓗᓕᕐᒪᒍ 2017-18 ᑮᓇᐅᔭᐃᑦ 

ᐊᕐᕌᒍᐊᑕ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᔅᓯᐸᓗᓐᓂᒃ ᑮᓇᐅᔭᓂᒃ ᐱᓕᕆᕝᕕᖓ 

ᑐᓂᓯᓯᒪᓕᕐᒪᖔᖅ ᐅᓪᓗᒥᒧᑦ ᑕᒫᓂ ᒫᓐᓇ 

ᐊᕐᕌᒍᒋᔭᑦᑎᓐᓂᑦ ᑖᒃᑯᐊ ᒥᑭᔫᑎᓄᑦ 

ᓇᒻᒥᓂᕆᔭᐅᔪᓄᑦ ᐃᑲᔪᖅᓲᑕᐅᔪᓂᒃ ᐱᓕᕆᐊᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ.  

 

ᐊᖓᔪᖅᑳᖅ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᖅᑯᑎᖏᓐᓄᑦ. ᑎᒍᒥᐊᓐᖏᓐᓇᒃᑭᑦ ᓈᓴᐅᑎᖏᑦ, 

ᑭᓯᐊᓂᓕ ᒪᑐᒧᖓ ᐃᑲᔪᖅᓱᐃᓂᕐᒧᑦ 

ᐅᔭᕋᓐᓂᐊᖅᑏᑦ ᐊᒻᒪᓗ ᓄᓇᓕᓐᓂᑦ ᐱᔪᒪᔭᐅᔪᑦ 

ᓄᓇᓕᖏᓐᓂᑦ ᓴᖅᑭᑦᑎᔪᒪᓐᖏᓐᓄᑦ ᓇᒻᒥᓂᖅ 

ᑮᓇᐅᔭᓕᐅᕋᓱᑦᑐᓂᒃ, ᑕᐃᒫᒃ ᖃᓄᖅ 

ᐱᕈᕐᓂᐊᒫᖓᑕ ᐅᔭᕋᖕᓂᐊᕐᓂᕐᒥ ᑕᐃᒪᓕ 

ᐅᖃᐅᑎᒋᐊᕈᒪᔭᒐ ᑕᒪᒃᑯᐊ ᓄᓇᖃᖅᑑᔪᑦ 

ᐱᒋᐊᕐᕕᖃᕋᔭᕐᒪᑕ ᕼᐋᒻᒪᓚᒃᑯᑦ 

ᐱᕙᓪᓕᐊᔪᓕᕆᔨᖓᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. ᑖᓐᓇ 

ᐱᕙᓪᓕᐊᔪᓕᕆᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᑭᒃᑑᑎᓄᑦ ᓇᖕᒥᓂᕆᔭᐅᔪᓂᒃ ᐃᑲᔪᖅᓱᐃᓂᕐᒧᑦ  

ᐊᑐᐊᒐᖓᑦ ᐊᑐᐃᓐᓇᐅᔪᖅ ᑕᖅᑲᐅᖓᑐᐃᓐᓇᖅ 

ᒐᕙᒪᒃᑯᑦ ᐃᑭᖅᑭᕕᖓᓂᑦ ᓇᓗᓇᐃᖅᓯᓯᒪᖕᒪᑦ 

ᑖᓐᓇᒎᖅ ᐊᑐᐊᒐᑦ ᐃᓱᓕᓐᓂᖃᓚᐅᕐᒪᑦ ᒫᔅᓯ 2011-

ᖑᑎᓪᒍ. ᐊᕐᕌᒍᑦ ᑕᓪᓕᒪᑦ ᐅᖓᑖᓃᖅᑐᖅ.  

ᖃᖓ ᓄᑖᓐᖑᕆᐊᖅᓯᒪᔪᒥᒃ ᒥᑭᔫᑎᓄᑦ 

ᓇᖏᒥᓂᕆᔭᐅᔪᓂᒃ ᐃᑲᔪᖅᓲᑎᒥᒃ ᐊᑐᐊᒐᕐᒥᑦ 

ᐱᔭᕇᖅᑐᖃᕐᓂᐊᖅᐸ ᑕᖅᑲᐃᖓᓗ ᓴᖅᑭᑕᐅᓗᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᑦ, ᒥᔅ ᒫᓂᑲ 

ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒪᓕᒐᓕᐅᖅᑎ 

ᖁᔭᒋᕙᕋ ᐊᐱᖅᑯᑎᖓᓐᓄᑦ. ᐅᖃᖅᑏ, 

ᐅᓄᖅᑑᓯᒪᖕᒪᑦ ᐊᑐᐊᒐᐃᑦ ᐃᓱᓕᑉᐸᓕᐊᔪᑦ ᑕᒫᓂ 

ᐊᕐᕌᒍᒥ, ᐅᓄᖅᑐᓪᓗ ᑕᐃᑲᓂ ᑲᑎᒪᒋᔭᐅᓚᐅᖅᑐᖅ 

ᐊᐃᑦᑖᖑᒐᓗᐊᑦ ᐊᑕᖏᕈᓐᓇᓚᐅᖏᓐᓇᑦᑎᒍ. 

ᒐᕙᒪᒃᑲᓐᓂᐅᓛᖅᑐᓂ ᑲᒪᒋᔭᐅᔭᕆᐊᖃᕐᓂᐊᖅᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᐅᒪᔪᖓ ᐃᓕᓴᕆᓪᓗᒍᓗ ᖃᔅᓯᑲᓪᓚᐅᖕᒪᑕ 

ᐊᕕᑦᑐᖅᓯᔪᓂᒃ ᒐᕙᒪᑐᖃᒃᑯᓐᓂᓪᓗ ᑎᒥᐅᔪᑦ 

ᑮᓇᐅᔭᖃᖅᑎᑦᑎᖃᑦᑕᖅᑐᑦ ᓇᖕᒥᓂᕆᔭᐅᔪᑦ 

ᐱᕈᖅᐸᓕᐊᓂᖏᓐᓄᑦ ᐅᑭᐅᖅᑕᖅᑐᒥᒃ, 

ᐱᖃᓯᐅᑎᓪᓗᒍ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ ᑯᐊᐳᕇᓴᓐ. ᑕᐃᒪ 

ᓂᕈᐊᖅᑎᒋᓯᒪᔭᓐᓂᒃ ᐅᓄᖅᑐᓄᑦ 

ᑐᓐᖓᓱᑦᑎᑕᐅᒐᔭᖅᑐᒡᒎᖅ ᐱᕕᖃᖅᑎᑕᐅᒍᑎᑦ 

ᐃᓕᓐᓂᐊᖅᑎᑦᑎᓂᕐᒧᑦ ᐊᓯᖏᓐᓄᓪᓗ 

ᐱᓕᒻᒪᒃᓴᐃᓂᕐᒧᑦ ᐱᒋᐊᖅᑎᑦᑎᓂᕐᒧᑦ ᓇᖕᒥᓂᖅ 

ᑮᓇᐅᔭᓕᐅᕋᓱᖕᓂᕐᒥ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᖅ ᐅᓄᖅᑐᐃᖅᓱᖅᑎᒋᓪᓗᒋᑦ ᑕᐃᒪᓐᓇ 

ᐋᖅᑭᒃᓱᐃᖃᑦᑕᖅᐸᑦ ᐃᓕᓐᓂᐊᖅᓯᓐᓈᑦ ᑲᒪᑎᓃᑦ 

ᓲᕐᓗ ᖃᒪᓂᑦᑐᐊᑦᑎᐊᕚᓗᖕᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ  



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒪᓕᒐᓕᐅᖅᑎ  

ᐊᐱᕆᒻᒪ. ᐅᖃᖅᑏ, ᓈᓴᐅᑏᑦ ᐱᓯᒪᖏᓐᓇᒃᑭᑦ 

ᑭᓯᐊᓂ ᖃᔅᓯᑲᓪᓚᐅᒻᒪᑕ ᑮᓇᐅᔭᖃᕐᕕᐅᔪᓄᑦ 

ᒪᑯᓄᖓ ᓴᖅᑭᑦᑎᔪᒪᔪᓄᑦ ᓇᖕᒥᓂᖅ 

ᑮᓇᐅᔭᓕᐅᕈᑎᒃᓴᓂᒃ ᐊᓯᖏᓐᓄᓪᓗ. 

ᑮᓇᐅᔭᖃᖅᑎᑦᑎᖃᑦᑕᖅᑐᒍᑦ ᕼᐋᒻᓚᐅᔪᓂᒃ 

ᐱᕙᓪᓕᐊᔪᓕᕆᔨᒻᒧᑦ ᐊᒻᒪᓗ ᐱᓕᕆᐊᖅᑕᖃᕐᒥᖕᒪᑦ 

ᑕᕝᕙᓂ ᒥᑭᔫᑎᓄᑦ ᓇᖕᒥᓂᖅ ᑮᓇᐅᔭᓕᐅᕋᓱᒃᑐᓂᒃ 

ᐊᒻᒪᓗ ᒪᑯᓄᖓ ᑮᓇᐅᔭᖃᖅᑎᑦᑎᓂᕐᒧᓪᓗ 

ᐱᒋᐊᖅᑎᑕᐅᓯᒪᔪᓄᑦ ᐱᕙᓪᓕᐊᔪᓕᕆᔨᒃᑯᑦ.  

 

ᑕᐃᓐᓇ ᓄᓇᕗᒻᒥᓗ ᓇᖕᒥᖃᖅᑐᓄᑦ 

ᐊᑐᖅᑐᐊᕐᕕᒃᑯᓐᓂᑦ ᐊᒻᒪᓗ ᓯᕗᓂᒃᓴᒥ 

ᑎᒥᒃᓴᓕᕆᔩᑦ ᐊᑐᖅᑐᐊᖅᑎᑦᑎᓯᐅᖑᒻᒪ ᑕᐃᑯᐊ 

ᐊᔭᐅᕈᒪᕙᒃᑲ ᐃᓕᒃᑲᓐᓂᕈᒪᔪᑦ ᑕᒪᒃᑯᓂᖓ 

ᐅᖃᓪᓚᖃᑎᖃᕆᐊᓖᑦ ᕼᐋᒻᓚᒃᑯᑦ 

ᐱᕙᓪᓕᐊᔪᓕᕆᔨᖓᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. 

ᒪᓕᒐᓕᐅᖅᑎ ᓇᒃᑎᓕᖕᒧᑦ, ᒥᔅᑐ ᐃᒥᐊᓐᓄ 

ᕿᓐᖑᖅ. 

 

ᐊᐱᖅᑯᑦ 874 - 4(3): ᐅᖁᐃᔭᖅᑕᐅᓂᖏᑦ 

ᐃᓄᓕᒫᖅᓯᐅᑎᑦ ᐃᒡᓗᐃᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᒃᓯᔩ. 

ᐊᐱᖅᑯᑎᒋᓂᐊᖅᑕᒃᑲ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓐᓄᑦ. ᑐᑭᓯᒍᒪᓪᓗᖓ ᐊᐱᖅᑯᑎᒋᕙᕋ. 

 

ᓄᓇᕗᒥ ᐃᒡᓗᖏᔭᐅᔪᑦ ᑕᑖᖅᑐᑦ ᐊᒥᓱᑦ. 

ᑖᑉᓱᒧᖓᑉᓗ 

ᐅᖁᒻᒧᑦ ᐅᖁᐃᓐᓇᐅᓪᓗᑎ ᐃᓚᖏᑦ, ᑖᓐᓇ 

ᐋᓐᓂᐊᕐᓇᖅᑐᖃᖃᑦᑕᖅᖢᓂ ᐅᖁᐃᑦ.  

 

ᑕᒫᓂ ᐊᐅᔭᐅᑎᓪᓗᒍ ᐊᕐᕌᓂᐅᓕᖅᑐᖅ ᒥᑦᓴᕕᐅᑉ 

ᑕᖅᑭᐊᓂ, ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ 

ᐅᖃᖅᓯᒪᕗᖅ ᑕᐃᑉᑯᐊ ᐃᓗᐊᖅᓯᔭᐅᔭᕆᐊᖃᖅᑐᖅ  

ᐅᖁᐃᓐᓇᔪᑦ ᐅᖁᐃᔭᖅᑕᐅᔪᓐᓇᖁᓪᓗᒋᑦ ᑕᒫᓂ 

ᓄᓇᕗᑦᑕ ᐃᓗᐊᓂ.  

 

ᑖᒻᓇ ᐃᓕᑕᖅᓯᒪᓐᓇᖅᑯᖅ, ᓇᓗᓇᖏᓪᓗᓂ 240 

ᐃᓪᓗᐃᑦ ᕼᐊᓇᐅᔭᔨᐊᖃᖅᖢᑎᒃ, ᐃᓚᐅᔪᑦ ᑖᒃᑯᐊ  

ᐃᓪᓗᑦ ᐊᕐᕕᓂᕗᑦ ᑰᒑᕐᔪᒻᒥᑦ, ᐃᓪᓗᓪᓗ  

ᖁᓚᐅᖏᓐᓇᖅᑐᑦ ᑕᓗᕐᔪᐊᓂ.  

 

ᒥᓂᔅᑕ ᐅᖃᕈᓐᓇᖅᐹ ᐅᓪᓗᒥ, 

ᑐᕼᐊᖅᑎᑦᑐᓐᓇᖅᐹᖓ ᖃᓄᐃᓕᕆᐊᒃᓴ ᑕᕼᐊᓐᓇ 

ᐅᖁᐃᑦ ᕼᐊᓇᔭᐅᔪᑦ ᐃᓪᓗᓂᑦ ᑰᒑᕐᔪᒻᒥᑦ ᐅᑭᐅᒥᑦ 

ᖄᖏᖅᑐᒥᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃᖅ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑐᖓᑦ, ᒥᔅᑐ ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐊᒻᒪᓗ ᒪ’ᓈᖅᑐᒍ ᐊᐱᖅᑯᑎᖓᓂ 

ᑖᒃᑯᓂᖓ (ᑐᓵᔨᑎᒍᑦ) ᐅᖂᓂᕋᖅᑕᐅᔪᓂᒃ 

(ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᖃᖅᑎᓪᓗᒍ. 

ᐅᖃᖅᑎᑦᑎᔩ, ᑖᒃᑯᐊ 2017 

ᐊᑐᓕᕼᐋᐸᓗᑦᑎᓪᓗᒍᐃᓛᒃ ᑕᒪᒃᑯᐊ 

ᖃᐅᔨᕼᐊᖅᑕᐅᓂᖃᓚᐅᖅᕼᐃᒪᒻᒪᑕ ᖃᓄᖅ ᐃᓪᓗᑦ 

ᓇᓕᐊᑦ ᐊᒻᒪᓗ ᓇᓂ ᓄᓇᓕᓐᓂᑦ ᑕᒪᓐᓇ 

ᐅᖁᕐᓘᓂᕋᖅᑕᕗ ᑲᒪᒋᔭᐅᓚᐅᖅᕼᐃᒪᑎᓪᓗᒍ. 

ᑕᕝᕙᓂ 2017 ᐊᑐᓕᕼᐋᐸᓗᑦᑎᓪᓗᒍ ᑕᐃᑲᓂ 22-

ᖑᓚᐅᖅᕼᐃᒪᒻᒪᑕ ᑕᒪᒃᑯᐊ ᖃᐅᔨᕼᐊᖅᑕᐅᓚᐅᖅᑐᑦ 

ᓄᓇᓖᑦ ᓇᓕᐊᑦ ᐅᖁᕐᓗᖃᖅᑐᓂᒃ ᐃᓪᓗᓂᒃ 

ᐱᑕᖃᕐᒪᖔᑕ. ᑖᒃᑯᐊ ᑲᑎᓪᓗᒋᓂᓛᒃ 22-

ᖑᓚᐅᖅᑎᓪᓗᒋᑦ 271-ᖑᔪᑦ ᐃᓪᓗᐃᑦ ᑖᒃᑯᓇᓂ 

22-ᓂᒃ ᓄᓇᓕᓐᓂᒃ ᖃᐅᔨᕼᐊᖅᑕᐅᓂᖃᓚᐅᖅᑐᑦ 

ᑕᒪᓐᓇ ᐅᖁᕐᓗᒃ ᐱᔾᔪᑎᒋᓪᓗᒍ.  

 

ᑕᐃᑲᓂ ᐅᖃᐅᑎᔪᓐᓇᖅᐸᕋ ᒪᓕᒐᓕᐅᖅᑎᐅᖃᑎᒐ 

ᑖᒃᑯᐊ ᓄᓇᓖᑦ ᑭᒡᒐᖅᑐᒐᖓ ᐱᔾᔪᑎᒋᓪᓗᒍ ᑖᒃᑯᐊ 

ᑰᒑᕐᔪᒻᒥᑦ ᐃᓪᓗᐃᑦ ᕼᐃᑕᒪᑦ ᑳᓐᑐᕌᑦᑐᒧᑦ 

ᑲᒪᒋᔭᐅᒋᐊᖃᑦᑕᕐᒪᑕ ᑖᒃᑯᐊ ᑕᐃᒪ ᒪᑯᓂᖓ 

(ᑐᓵᔨᑎᒍᑦ) ᐃᓛᒃᑰᖅᑐᓂᑦ. (ᑐᓵᔨᑎᒎᕈᓐᓃᖅᑐᖅ) 

ᐱᑐᐃᓐᓇᐅᓐᖏᑦᑐᓂᒃ ᐊᑐᖅᑑᓂᕋᖅᑕᐅᔪᓂᒃ 

ᐃᓪᓗᓕᕆᔨᕋᓛᒃᑯᑦ ᐱᖃᓐᖏᓐᓂᖏᓐᓂᑦ ᑖᓐᓇ 

ᑳᓐᑐᕌᑦᑐᒧᑦ ᑲᒪᒋᔭᐅᔭᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4914 

ᐃᓚᖏᑦ ᑳᓐᑐᕌᑦᑕᐅᔭᕆᐊᖃᓚᐅᕐᒪᑕ.  

 

ᐅᖃᖅᑏ, ᐅᖃᐅᑎᔪᓐᓇᖅᐸᕋ ᑰᒑᕐᔪᒻᒥᑦ ᑖᒃᑯᐊ 

ᕼᐃᑕᒪᐅᔪᑦ ᐃᓪᓗᐃᑦ ᕼᐊᓗᒻᒪᕼᐊᖅᑖᑦ ᐅᖁᕐᓗᕐᒥᒃ 

ᐲᔭᕐᕕᐅᔭᕆᐊᖃᓚᐅᖅᕼᐃᒪᔪᑦ ᕼᐃᑕᒪᐅᓚᐅᖅᐳᑦ  

ᑕᕝᕙᓂ ᑭᒡᒐᖅᑐᒐᖓᓂ, ᑖᓐᓇᑐᐊᖑᔮᕐᒪᑦ ᑰᒑᕐᔪᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ, 

ᒥᓂᔅᑕ ᑭᐅᔪᓐᓇᕐᒪᑦ ᑰᒑᕐᔪᒻᒥ ᖃᑦᓯᐅᓕᕆᐊᒃᓴᐃᑕ.  

 

ᑖᒃᕼᐅᒧᖓᑦᑕᐅᖅ ᑐᑭᕼᐃᒃᑲᖅᑎᑦᑎᒋᔪᒪᕙᕋ ᐅᓪᓗᒥ 

ᖃᓄᐃᓕᕆᐊᒃᕼᐋᓕ ᑕᐃᑲᓂ ᑕᓗᕐᔪᐃᑦ 

ᐃᓪᓗᖁᑎᒋᔭᐃᓂ ᐅᑭᐅᒥ ᐊᓂᒍᕼᐋᖅᑐᒥᑦᑕᐅᖅ, 

ᑕᐃᓐᓇ ᖃᓄᐃᖅᑕᕆᐊᒃᕼᐊᖅ ᑕᐃᓐᓇ ᐅᖁᖅ 

ᐃᓪᓗᒋᔭᐅᔪᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑐᖓᑦ, ᒥᔅᑐ ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᔭᖓ 

ᒪᓕᒐᓕᐅᖅᑎᐅᖃᑎᒋᔭᕐᒪ ᑭᒡᒐᖅᑐᒐᑕᖓ ᐱᖃᑖ 

ᑕᓗᕐᔪᐊᖅ, ᑕᐃᓐᓇ ᓄᓇᓕᒃ 

ᖃᓄᐃᑦᑕᐅᕼᐃᒻᒪᒻᒪᖔᑦ ᑳᓐᑐᕌᑦᑐᓄᓪᓗ ᐅᕝᕙ 

ᑲᒪᒋᔭᐅᕼᐃᒪᒻᒪᖔᖅ ᐅᕙᓂ ᐱᑕᖃᓐᖏᒻᒪᑦ, 

ᓇᓗᓇᐃᖅᕼᐃᒪᓐᖏᒻᒪᑦ. ᑖᒃᑯᓇᓂ 

ᐃᓚᐅᑐᐃᓐᓇᕆᐊᖃᕋᓗᐊᕋᔭᕐᓂᕆᐊᖅᑎᓪᓗᒍ 271-

ᖑᔪᑦ ᑖᒃᑯᐊ ᓄᓇᕗᑦ ᐃᓗᐊᓂ 

ᖃᐅᔨᕼᐊᖅᑕᐅᓚᐅᖅᑎᓪᓗᒋᓂᓛᒃ.  

 

ᐅᖃᖅᑎᑦᑎᔩ, ᐃᖅᑲᓇᐃᔭᖅᑎᒃᑲ ᑕᕝᕙᓂ 

ᐃᓪᓗᓕᕆᔨᕐᔪᐊᒃᑯᑦ ᐃᓗᐊᓂ 

ᑕᑯᒋᐊᖅᑎᓐᓂᐊᖅᐸᒃᑲ ᐊᒻᒪᓗ ᑕᒪᓐᓇ 

ᐊᐱᖅᑯᑎᒋᔭᖓ ᐱᔾᔪᑎᒋᓗᒍ ᑕᐃᒃᑯᐊ 

ᐃᖅᑲᓇᐃᔭᖅᑎᒋᔭᕐᒪ, ᐱᓕᕆᔨᒋᒪᕐᒪᐃᓛᒃ ᑕᕝᕙᓂ 

ᐃᓪᓗᓕᕆᔨᕐᔪᐊᑉ ᐃᓗᐊᓂ ᑕᐅᑐᑦᓯᐊᕐᒪᑕ ᐊᒻᒪᓗ 

ᑐᕼᐋᒻᒪᑕ. ᑕᒪᓐᓇ ᑕᐃᑲᓐᖓ ᐊᐱᖅᑯᑎᒋᔭᖓ 

ᑭᐅᔾᔪᑎᒥᒃ ᐊᒻᒪᓗ ᑕᑯᔭᒃᕼᐊᒥᒃ, 

ᑐᕼᐊᒐᒃᕼᐊᒐᓇᔭᒑᓂᑦ ᓄᓇᓕᓐᓂᑦ 

ᐃᓪᓗᓕᕆᔨᕋᓛᒃᑯᑦ ᐃᓪᓗᒥᑦ ᐱᔪᒥᑦ. ᑭᖑᓂᖓᒍᑦ 

ᐅᓪᓗᒥ, ᐊᓂᒍᖅᕼᐃᒪᓕᖅᑯᖅ ᐅᓪᓗᒥ 

ᓂᕆᐅᖁᑦᑐᓐᓇᖅᐸᕋ ᒫᓐᓇ ᑕᒪᓐᓇ  

ᑲᒪᒋᔭᐅᑎᒋᐊᕐᓂᐊᕋᒃᑯ ᐱᓕᕆᕝᕕᒋᔭᑦᑎᓐᓂᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᑐᑭᓯᓇᖅᓯᕚᓪᓕᕐᒪᒍ ᖁᕕᐊᓱᑉᐳᖓ. ᑖᓐᓇᑦᑕᐅᖅ 

ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ. 

ᖃᓪᓕᕈᒍᓐᓇᖅᐸᒍ ᑕᐃᒃᑯᐊ ᐃᒡᓗᒋᔭᐅᔪᑦ 

ᓄᓇᕗᓕᒫᒥ ᓴᓇᐅᔮᖃᖅᑐᑦ ᖃᑉᓯᐅᓇᔭᖅᐸᓪᓕᑭᐊᖅ 

ᖃᐅᔨᒪᓐᓂᖅᐸᒍ ᑭᐅᔪᓐᓇᖁᕙᕋ ᒥᓂᔅᑕ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑐᒋᔭᖓᑦ, ᒥᔅᑐ ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᑐᑭᓯᓐᓂᕈᒃᑯ 

ᑕᒪᒃᑯᐊ ᐅᖁᕐᓗᖃᖅᑎᔪᒋᑦ 

ᐅᖁᕐᓗᐃᔭᖅᑕᐅᔭᕆᐊᖃᖅᑐᑦ ᐅᕝᕙᓗ 

ᐅᖁᕐᓗᐃᔭᖅᑕᐅᓯᒪᓕᖅᑐᓂᓛᒃ ᖃᓪᓗᓈᑐᑦ 

ᐅᖃᕋᔭᕈᒪ, (ᑐᓵᔨᑎᒍᑦ) ᐅᖁᐃᔭᖅᑕᐅᔭᕆᐊᓖᑦ 

ᐅᓄᕐᓂᖏᑦ (ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᑖᒃᑯᐊ 

ᑕᐅᑐᓪᓗᒋᑦ ᓄᓇᓖᑦ ᐊᕐᕕᓂᓕᐅᓇᔭᖅᑐᑦ ᑖᒃᑯᐊ 

ᖃᒪᓂᑦᑐᐊᖅ, ᐃᖃᓗᒃᑑᑦᑎᐊᖅ, ᐅᖅᓱᖅᑑᖅ, 

ᐃᒡᓗᓕᒃ, ᓴᓂᑭᓗᐊᖅ, ᐊᒻᒪᓗ ᑰᒑᕐᔪᒃ.  

 

ᑖᒃᑯᐊ ᑕᐅᑐᓪᓗᒋᑦ ᓄᓇᓕᓐᓂ ᑲᑎᖦᖢᒋᑦ. . . 

ᓈᓴᐅᓯᕆᓂᕋ ᐱᐊᓚᐃᑦᑐᓐᓈᖑᒻᒪᑦ, ᐅᖃᖅᑎᑦᑎᔩ. 

ᐄᑯᓗᒃ, ᐅᑯᐊ ᑕᐃᔪᓐᓇᕋᓗᐊᖅᐸᒃᑲ ᖃᓄᖅ 

ᐊᒥᓲᑎᒋᒻᒪᖔᑕ, 35−ᖑᔪᓇᖅᑐᑦ ᖃᓄᖅ 

ᐅᖁᕐᓘᓂᖅ ᐱᔾᔪᑎᒋᓪᓗᒍ 

ᐅᖅᑯᐃᔭᖅᑕᐅᓂᖃᓚᐅᖅᑐᑦ ᐃᒡᓗᐃᑦ. ᒪ’ᓇᓗᐊᕕᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ.  



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓂᒃᓴᐃᑦ ᐃᓐᓄᒃᑕᐅᓯᒪᓐᖏᓐᓂᖏᑦ 

(ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᖅᓱᕈᒪᔪᖓ.  

 

ᐅᖃᖅᑏ, ᐃᓕᓐᓂᐊᕐᓂᖅᓴᑲᓐᓂᒥᒻᒪᑦ ᓄᓇᓕᓐᓂ 

ᓄᓇᕗᒻᒥ ᐊᒻᒪᓗ ᐃᓚᖏᑦ ᓄᓇᓖᑦ 

ᐊᑲᐅᓐᖏᓕᐅᕈᑎᖃᖅᑐᔅᓴᐅᒥᒻᒪᑕ ᐃᓂᔅᓴᓂᒃ 

ᐃᓂᔅᓴᖃᓐᖏᓐᓂᖅ ᐱᔾᔪᑎᒋᓪᓗᒍ ᐅᕝᕙᓘᓐᓃᑦ 

ᐊᑎᓕᐅᔭᖅᑐᖃᑦᑕᖅᓯᒪᓐᖏᓐᓂᑯᐃᑦ 

ᐃᓕᓐᓂᐊᖅᑎᓂᑦ. ᑭᓯᐊᓂᑦᑕᐅᖅ ᐃᓚᖏᑦ 

ᓈᒻᒪᓐᖏᓕᐅᕈᑎᖃᖅᑐᔅᓴᐅᒥᒻᒪᑕ ᐃᓕᓴᐃᔨᓂᒃ 

ᐊᒥᒐᖅᓯᓂᕐᒥᒃ.  

 

ᒥᓂᔅᑕᖃᐃ ᑐᓴᖅᑎᒍᓐᓇᖅᐹᑎᒍᑦ ᐅᓪᓗᒥᒧᑦ ᖃᑦᓯᑦ 

ᐃᖅᑲᓇᐃᔮᔅᓴᐃᑦ ᐃᓕᓐᓂᐊᕕᒻᒥ ᐃᓕᓴᐃᔨᐅᔪᑦ 

2017−18 ᐊᕐᕌᒍᖓᓂ ᒫᓐᓇ ᐃᓐᓄᔅᓯᒪᓐᖏᓚᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᖃᐅᔨᒋᐊᕈᒪᒻᒪᑦ. ᒫᓐᓇ ᒫᓐᓇᒧᑦ ᑎᑭᖦᖢᒍ ᑖᒃᑯᐊ 

ᓈᓴᐅᑏᑦ ᐱᓯᒪᔭᒃᑲ ᑕᐃᒪ 54-ᖑᒻᒪᑕ ᓄᓇᓕᒫᒥ 

ᒫᓐᓇ ᐃᓕᓴᐃᔩᑦ ᐱᑕᖃᓐᖏᑦᑐᑦ 54-ᖑᔪᐃᑦ. 

ᐊᒥᓲᓂᖅᓴᐃᑦ ᑕᒫᓂ ᕿᑭᖅᑖᓗᒻᒦᖤᕐᒪᑕ 

ᑲᑎᒃᑲᓗᐊᖅᖢᒋᑦ ᑖᒃᑯᐊ ᐃᓕᓴᐃᔩᑦ 

796−ᖑᒐᓗᐊᕐᒪᑕ ᐃᓃᑦ ᐃᓕᓴᐃᔨᓄᑦ. ᒫᓐᓇᒧᑦ 

ᑎᑭᖦᖢᒍᐃᓛᒃ ᐅᖃᖅᑲᐅᑎᓪᓗᖓ 54-ᖑᔪᐃᑦ 

ᓄᓇᕗᓕᒫᒥ ᑖᒃᑯᐊ ᐃᓕᓴᐃᔨᑦ ᓱᓕ 

ᕿᓂᖅᐸᓪᓕᐊᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. 

ᐅᖃᖅᑏ, ᑐᓴᖅᑎᑕᐅᓯᒪᒋᕗᖓ ᑭᒡᒐᑐᖅᑕᒪ 

ᐃᓚᖓᓂᒃ ᕿᑐᕐᖓᕆᔭᖓᒎᖅ ᓱᓕ 

ᐱᒋᐊᓚᐅᓐᖏᒻᒪᑦ ᐃᓕᓐᓂᐊᓂᕐᒥᓂᒃ 

ᐃᓕᓴᐃᔨᖃᓐᖏᒻᒪᑕᒎᖅ. ᒥᓂᔅᑕ 

ᑐᑭᓯᓇᖅᑎᒋᐊᕈᓐᓇᖅᑲᖓ 

ᖃᓄᐃᓕᐅᖅᑐᖃᖃᑦᑕᕐᒪᖔᖅ 

ᑕᒪᒃᑯᐊ ᐃᓕᓐᓂᐊᖅᑏᑦ ᐃᓕᓐᓂᐊᕆᐊᓕᒻᒥᓂᒃ 

ᐊᖑᒻᒪᑎᒍᓐᓇᑦᑎᐊᒍᓐᓇᖁᓪᓗᒋᑦ ᑕᒪᒃᑯᐊ 

ᐃᓕᓐᓂᐊᕐᓂᖏᑦ ᑭᖑᕙᖃᑦᑕᑎᓪᓗᒋᑦ 

ᖃᓄᐃᓕᐅᖃᑦᑕᖅᑐᖃᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᕐᓂᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑭᒻᒥᕈᒻᒥᓖᓛᑦ ᑕᐃᑲᓂ ᑭᒡᒐᖅᑐᖅᑕᖓᓂᒃ 

ᒫᓐᓇ ᓰᑏᕝᕙ 15, ᑕᐃᑲᓐᖏᑦ ᐱᒋᐊᖅᖢᒍ ᓰᑏᕝᕙ 

15-ᒥᑦ, ᒪᕐᕉᒃ ᑕᐃᒪ ᐃᓕᓴᐃᔩᑦ ᐃᓂᖏᒃ 

ᐱᑕᖃᓚᖏᒻᒪᑦ ᑕᕝᕙᓂ ᖃᖅᑲᓕᐅᑉ 

ᐃᓕᓐᓂᐊᕐᕕᖓᓂ ᑭᒻᒥᕈᕐᒥ. ᒫᓐᓇ ᐱᖃᑖ 

ᕿᓂᖅᑕᐅᔪᖅ ᐃᓛᒃ, ᐅᑕᖅᑭᑐᐃᓐᓇᖅᑐᒍᑦ 

ᐆᒃᑐᖅᑕᐅᓯᒪᔪᖅ ᐆᒃᑐᖅᑕᐅᓯᒪᔪᖅ ᑖᓐᓇ ᐃᓛᒃ 

ᐱᒋᐊᖅᑕᐅᓯᒪᔪᖅ, ᐅᑕᖅᑭᑐᐃᓐᓇᖅᑐᒍᑦ 

ᐱᕋᔭᑦᑕᐃᓕᒪᓂᕐᒧᑦ ᐸᐃᒃᐹᖅ. ᐱᖃᑖ 

ᐊᐱᖅᓱᖅᑕᐅᕙᓪᓕᐊᔪᖅ ᑖᓐᓇ ᐃᓕᓴᐃᔨᒃᓴᖅ 

ᑕᐃᑲᓂ ᖃᖅᑲᓕᐅᑉ ᐃᓕᓐᓂᐊᕐᕕᖓᓂᒃ. 
 

ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍᐃᓛᒃ 

ᐃᓕᓴᐃᔨᖃᓐᖏᓗᐊᓕᕌᖓᑦᑕ ᑕᐃᒪ ᐃᓛᓐᓂ ᓲᕐᓗ 

ᐃᒡᓗᕈᓰᑦ ᒪᕐᕉᖕᓂᒃ ᐃᓕᓐᓂᐊᖅᑑᒃ 

ᑲᑎᑎᑕᐅᖃᑦᑕᖅᑐᖅ ᐊᑕᐅᓯᕐᒧᑦ ᑕᕝᕗᖓ 

ᐃᒡᓗᕈᓯᕐᒧᑦ ᐊᑕᐅᓯᕐᒧᑦ, ᐃᓕᓴᐃᔨᒥᒃ 

ᐊᒥᒐᖅᓯᓗᐊᓕᕌᖓᑦᑕ. ᐃᓛᓐᓂᓗ 

ᐃᓕᓴᐃᔨᖏᑦᑑᒐᓗᐊᓂᒃ ᑕᐃᒪ ᕿᓂᖃᑦᑕᕐᒥᒐᑦᑕ 

ᓄᓇᓕᖕᓂ ᑕᒡᕙᓂ ᐅᖃᐅᓯᕙᒃᑐᑦ ᖃᓪᓗᓈᑐᑦ  

(ᑐᓵᔨᑎᒍᑦ) ᐃᓕᓴᐃᔨᓂᒃ ᐃᓇᖐᑲᐃᓐᓇᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) 

ᑕᒪᒃᑯᐊ ᐃᓇᖏᖅᓯᓚᐅᐱᓪᓚᖃᑦᑕᖅᑐᐃᑦ ᐊᒻᒪᓗ 

ᐃᓛᓐᓂ ᑕᒪᒃᑯᐊ ᐃᓕᓐᓂᐊᕐᕕᖕᒥ ᐃᑲᔪᖅᑏᑦ. 

ᑕᒪᒃᑯᐊ ᐃᓕᓴᐃᔨᐅᓂᕐᒧᑦ 

ᐃᓕᓚᐅᐱᓪᓚᖃᑦᑕᖅᑕᕗᑦ  ᕿᓂᖅᑎᓪᓗᑕ, 

ᑕᐃᒪᓐᓇᐃᓕᖓᖃᑦᑕᖅᑐᒍᑦ ᑕᒡᕙ ᓇᓂᑐᐃᓐᓇ 

ᓄᓇᕗᒻᒥ, ᐊᒡᓛᑦ ᑕᐃᑲᓂ ᓄᓇᓕᖁᑖᓂ ᑭᒻᒥᕈᕐᒥ 

ᑕᐃᒪᓐᓇᐃᓕᐅᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 
 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅ 

ᓇᓗᓇᐃᖅᑐᐃᑦᑎᐊᕈᓐᓇᖅᑳ 

ᖃᓄᐃᓕᐅᖅᐸᓪᓕᐊᓲᖑᒻᒪᖔᑕ 

ᖃᐅᔨᒪᑦᑎᐊᕋᓱᐊᖅᑐᑎᒃ ᓈᒻᒪᑦᑐᓂᒃ ᐅᓪᓗᓂᑦ 

ᐃᓕᓐᓂᐊᖅᑏᑦ ᐃᓕᓐᓂᐊᖃᑦᑕᕐᓂᐊᕋᓗᐊᕐᒪᖔᑕ, 

ᐃᓪᓗᕈᓯᖏᑦ ᐃᓕᓴᐃᔨᔅᓴᖃᖅᑎᓐᓇᒋᑦ. 

ᑕᐃᒪᐃᒻᒪᖏᓛᒃ ᖃᖅᑲᓕᒃ ᐃᓕᓐᓂᐊᕐᕕᖓᓂ 

ᐃᓚᖏᑦ ᐃᓕᓴᐃᔩᑦ ᐃᖅᑲᓇᐃᔮᖏᑦ 

ᐃᓐᓄᒃᑕᐅᒍᓐᓇᖅᓯᒪᖏᒻᒪᑕ. ᖃᓄᐊᓗᓪᓕ ᑕᐃᒪ 

ᐅᓪᓗᖏᓐᓂᑦ ᓈᒻᒪᑦᑐᓂᒃ ᐊᕐᕌᒎᑉ ᐃᓗᐊᓂ 

ᐃᓕᓐᓂᐊᕆᐊᖏᓐᓂᑦ 

ᐃᓕᓐᓂᐊᕆᐊᖅᑎᑦᑎᒐᓱᐊᖅᐸᑉᐱᓯ? ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᓱᓕᑦᑎᐊᖅᐳᖅ 

ᑖᒃᑯᐊ ᐅᓪᓗᑦ ᓇᓗᓇᐃᔭᖃᑦᑕᕋᑦᑎᒍ 

ᐃᓕᓐᓂᐊᖅᑐᐃᑦ ᑕᒪᒃᑯᐊ ᐊᔅᓯᓂᒃ ᐅᓪᓗᓂ 

ᐃᓕᓐᓂᐊᕐᕕᒻᒦᒋᐊᖃᓲᖑᒻᒪᖔᑕ, ᑖᓐᓇ ᑕᒡᕙ 

ᒪᓕᖃᑦᑕᖅᑕᕗᑦ. ᐅᖃᖅᑲᐅᑎᓪᓗᖓᐃᓛᒃ ᑕᒪᓐᓇ 

ᐱᔾᔪᑎᒋᓪᓗᒍᑦ ᐃᓕᓴᐃᔨᖃᓐᖏᓗᐊᕈᑦᑕ 

ᐅᖃᐅᓯᕆᐊᓂᖅᑰᖅᑲᐅᔭᒃᑲ ᐅᑯᐊ ᑕᒡᕙ 

ᐃᓇᖏᑦᑎ... 
 

ᒪᒥᐊᓇᖅ, ᖁᐃᖅᓱᕋᓱᖏᒃᑲᓗᐊᖅᑐᖓ ᑕᐃᒪᓐᓇ 

ᑭᖑᓪᓕᖅᐹᓯᓗᐊᓕᖅᑰᕐᒪᑦ ᓂᐱᒐᓘᓐᓃᑦ 

ᓄᖑᓕᕐᒪᑦ.  
 

ᑕᐃᒪ ᐅᖃᖅᑲᐅᑎᓪᓗᖓ ᑖᒃᑯᐊ (ᑐᓵᔨᑎᒍᑦ) 

ᑕᐃᒪᐃᓕᖅᑲᐅᒐᒪ ᐋᖅᑭᒍᑎᒋᑲᐃᓐᓇᖃᑦᑕᓲᕗᑦ 

ᐋᖅᑭᒍᑎᔅᓴᓪᓚᕆᐅᒐᔭᖅᑑᒐᓗᐊᖅ. 

ᑲᑎᑦᑎᑲᐃᓐᓇᓲᖑᔪᒍᑦ ᐃᓪᓗᕈᓯᕐᓂᑦ 

ᐃᓕᓐᓂᐊᕐᕕᐅᖃᑦᑕᖅᑐᓂᒃ ᐊᑕᐅᑦᑎᒧᑦ, ᐊᑕᐅᓯᖅ 

ᐃᓪᓗᕈᓯᖅ ᐃᓕᓐᓂᐊᕐᕕᒃ ᐃᓕᓴᐃᔨᔅᓴᖃᖏᑉᐸᑦ 

ᐊᓯᐊᓄᖔᖅ ᑲᑎᑦᑎᑦᑎᑲᐃᓐᓇᓲᖑᔪᒍᑦ 

ᐃᓪᓗᕈᓯᕐᒧᑦ. ᐃᓕᓐᓂᐊᖅᑐᓕᕆᕐᒧᑦ ᐱᖁᔭᖅ 

ᑕᐃᒪᐃᒍᓐᓇᑎᑦᑎᒪᑦ ᑕᐃᑲᓂ ᐱᖁᔭᖓᓂᒃ 

ᐅᖃᖅᓯᒪᒻᒪᑦ ᖃᑦᑎᓂ ᐅᓪᓗᓂ 

ᐃᓕᓐᓂᐊᕐᒪᒋᐊᖃᕐᒪᖔᑕ. 

ᐃᖅᑲᓇᐃᔭᑲᐃᓐᓇᑎᑦᑎᖃᑦᑕᓲᖑᔪᒍᑦ 

ᐃᑲᔪᖅᑎᐅᔪᓂᑦ ᐊᒻᒪᑦᑕᐅᖅ ᐅᓪᓗᕈᓯᕐᓂᑦ 

ᐃᓕᓴᐃᔨᓂᑦ ᐃᑲᔪᖅᑏᑦ 

ᐃᓕᓴᔨᕈᖅᑎᓯᒪᑲᐃᓐᓇᓲᕆᒻᒥᔭᕗᑦ.  
 

ᑕᐃᒪ ᐅᖃᖅᑲᐅᒻᒥᒐᒪ, ᑕᐃᒃᑯᑦ ᒥᑭᔫᑕᐅᓂᖅᐹᑦ 

ᐱᒋᐊᖅᑎᑦᑕᐅᑎᒋᔾᔮᖏᓐᓇᑦᑎᒍ ᓇᒻᒪᓯᑉᐸᑕ 

ᑭᓯᐊᓂ ᐃᖅᑲᓇᐃᔭᖅᑎᕗᑦ ᐱᒋᐊᖅᑎᓛᕐᓗᑎᒍ. 

ᐅᖃᖅᑲᐅᒐᒪ ᐊᑕᓯᖅ ᑕᐃᒃᑯᐊ ᒪᕐᕉᖑᑎᓪᓗᒋᑦ 

ᐃᓕᓴᐃᔨᑖᖑᔭᕆᐊᓖᑦ ᐊᐃᑉᐸᖓ 

ᐃᓐᓄᑦᑕᐅᓯᒪᓕᖅᑐᖅ 

ᐱᕋᔭᓚᐅᖅᓯᒪᖏᒃᑲᓗᐊᕐᒪᖔᖅ 

ᖃᐅᔨᓴᖅᑕᐅᓂᕐᒦᑐᐃᓐᓇᓕᖅᑐᖅ ᐊᒻᒪᓗ ᐊᐃᑉᐹ 

ᐊᐱᖅᓱᖅᑕᐅᕕᒻᒦᑦᑐᓂ ᓱᓕ 

ᐃᖅᑲᓇᐃᔮᖅᑖᕋᓱᐊᖅᑐᖅ. ᐃᓛᓐᓂᒃᑯᑦ ᑕᒪᒃᑯᐊ 

ᐱᓕᕆᐊᕆᒋᐊᖃᖃᑦᑕᓲᕆᒐᑦᑎᒍᐃᓛᒃ 

ᐃᓱᒫᓗᓇᖅᑐᐃᑦ, ᐃᓕᓴᐃᔩᓪᓗ ᐊᖏᕐᕋᔅᓴᖏᑦ  

ᐃᓛᑯᓐᓂᒃᑯᑦ ᐅᑕᖅᑭᒋᐊᖓᖃᓲᖑᒐᑦᑕ 

ᐊᖏᕐᕋᔅᓴᖏᓐᓂᑦ.  

 

ᑖᓐᓇ ᒪᓕᒐᓕᐅᖅᑎ ᐅᖃᐅᑎᒍᒪᑐᐃᓐᓇᖅᑕᕋ 

ᒪᓕᒐᓱᐊᓲᖑᒐᑦᑕ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᕐᓂᒃ, ᑕᐃᒃᑯᐊ ᐃᑲᕐᕋᐃᑦ ᐃᓕᓐᓂᐊᕆᐊᓕᖏᑦ 

ᓈᒻᒪᑦᑎᒐᓱᐊᖅᑐᒋᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᒃᑯᑦ 

ᐊᐱᖅᑯᑏ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ 

ᓯᒥᐅᓐ ᒥᑭᓐᖑᐊᖅ.  

 

ᐊᐱᖅᑯᑦ 876 - 4(3): ᐱᖁᑎᒋᔭᐅᔪᑦ 

ᓱᕋᒃᑕᐅᓯᒪᔪᑦ ᐆᒪᔪᕐᓄᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᐊᐱᖅᑯᑎᒐ ᑐᕌᕐᓂᐊᖅᑐᖅ ᒥᓂᔅᑕᐅᔪᒧᑦ 

ᐊᕙᑎᓕᕆᓂᕐᒧᑦ.  

 

ᑕᐃᑉᓱᒪᓂ ᒪᕐᕉᒃ ᐊᕐᕌᒎᒃ ᓈᒑᓂᒃᕼᐃᒪᓕᖅᑑᒃ 

ᒥᓂᔅᑕᐅᓚᐅᖅᑐᒧᑦ ᐊᕙᑎᓕᕆᓂᕐᒧᑦ 

ᐊᐱᖅᓱᓚᐅᖅᕼᐃᒪᒐᒪ, ᖃᒪᓂᖅᑑᑉ ᕼᐃᓚᑖᓂ 

ᐃᓪᓗᕋᓛᖁᑦ ᒪᖃᐃᑉᐸᑦᑐᓄᑦ ᐊᑐᒐᐅᔭᖅᑕᔪᔪᑦ, 

ᐅᑭᐊᒃᕼᐋᓐᖑᖅᐸᓪᓕᖅᑐᓂᓗ ᐅᑭᐅᒧᓪᓗ 

ᐊᐅᓪᓛᖅᐸᓪᓕᐊᓕᕋᑉᑕ. ᒪᕐᕉᒃ ᐊᕐᕌᒎᒃ 

ᓈᕼᐃᒪᓕᖅᑑᓚᕆᐊᒃ ᐊᐱᖅᓱᓚᐅᖅᕼᐃᒪᒐᒪ.  

 

ᑕᐃᒃᑯᐊᒎᖅ ᐃᓪᓗᕋᓛᑦ ᐋᖅᑭᒃᓱᖅᑕᐅᔫᓪᓗᐊᕐᒪᑕ 

ᑐᒃᓯᕋᐅᑎᓕᐅᑐᐊᖅᐸᑕ. ᑕᒪᓐᓇ ᒥᓂᔅᑕ 

ᑭᐅᔫᓪᓗᐊᖅᐸᖓ ᑕᒪᓐᓇ 

ᐱᓕᕆᐊᖑᕼᐃᒪᓕᕐᒪᖔᑦ? ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᐊᐱᖅᓱᕐᖓᑦ, 

ᑐᑭᓯᑦᑎᐊᕋᑖᕈᒃᑯ ᐊᐱᖅᑯᑎᖓ, ᐊᐱᖅᓱᖅᑐᖅ 

ᐃᓪᓗᕋᓛᓂᒃ ᓴᓇᒋᐊᖅᑕᐅᔪᖃᕈᓐᓇᕐᒪᖔᖅ 

ᖃᒪᓂᖅᑐᐊᑉ ᓯᓚᑖᓃᑦᑐᓂᒃ. ᑭᓇᑐᐃᓐᓇᖅ 

ᐃᓪᓗᕋᓛᒥᓂᒃ ᓴᓇᒋᐊᖅᓯᒍᓐᓇᕐᖓᑦ ᓄᓇᖓᑕ 

ᐃᓗᐊᓃᑦᑐᓂᒃ. ᑖᓐᓇᓕ ᐊᐱᖅᑯᑎᔅᓴᖃᕐᖓᑦ 

ᐆᒪᔪᕐᓄᑦ ᓱᕋᑦᑕᐅᔾᔭᐃᖅᓯᒐᓱᐊᕐᓂᕐᒥᒃ, 

ᐄ, ᑐᔅᓯᕋᐅᑎᑕᓕᒃ, ᑐᔅᓯᕋᕐᕕᓴᖅᑕᓕᒃ ᑮᓇᐅᔭᓂᒃ 

ᐃᓪᓗᕋᓛᖏᑦ 

ᓱᕋᑦᑕᐅᒋᐊᑭᓐᖏᓂᖅᓴᐅᓕᖅᑎᒐᓱᓐᓂᐊᕐᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᑐᑭᕼᐃᓇᑦᑎᐊᕐᓗᒍ ᐊᐱᕆᓂᐊᖅᐳᖓ. ᑕᐃᒃᑯᐊ 

ᐃᓪᓗᕋᓛᑦ ᕼᐊᓇᔭᐅᔭᕆᐊᖃᖅᑐᑦ ᐃᓚᖏᑦ 

ᐅᒃᑯᐊᖏᑦ, ᐃᒐᓛᖏᓪᓗ. ᒪᖃᐃᑉᐸᑦᑐᓄᑦ 

ᐊᑐᖅᑕᐅᕙᑦᑐᑦ ᐃᓄᓗᑦᑖᓄᑦ ᕼᐋᓐᖓᒪᑕ. 

ᑕᐃᑉᓱᒪᓂ ᖃᒪᓂᑦᑐᐊᑉ ᐊᖑᓇᕼᐅᑦᑎᑦ ᑲᑎᒪᔨᖏᑦ 

ᑐᒃᓯᕋᐅᑎᓕᐅᓚᐅᖅᕼᐃᒪᒻᒪᑕ ᖃᑉᓯᓂᑭᐊᖅ 

ᐃᓪᓗᕋᓛᕐᓂᑦ ᖃᒪᓂᖅᑑᑉ ᕼᐃᓚᑖᓂ 

ᐋᖅᑭᒃᓱᖅᑕᐅᔭᕆᐊᓖᑦ, ᓄᑖᓐᖑᖅᑎᖅᑕᐅᔭᕆᐊᓖᑦ. 

ᓇᓗᓇᓐᖏᑦᑐᕐᓗ 

ᖃᒪᓂᑦᑐᐊᕐᒥᐅᑕᐃᓐᓇᐅᓐᖏᑦᑐᓂᒃ 

ᐊᑐᖅᑕᐅᕙᒻᒪᑕ, ᑭᕙᓪᓕᕐᒥᐅᑕᓂᒃ ᐊᓪᓛᑦ, ᓄᓇᓖᑦ 

ᖃᓂᒋᔮᓂᑦ ᖃᒪᓂᑦᑑᑉ ᐊᑐᖅᑕᐅᕙᒻᒪᑕ, 

ᓄᑖᓐᖑᖅᑎᖅᑕᐅᔭᕆᐊᖃᕐᒪᑕ.  

 

ᐊᐱᕆᕗᖓᓕ, ᐅᖃᖅᑎᑦᑎᔩ, ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ ᑕᐃᓐᓇ ᖃᒪᓂᖅᑐᐊᖅ ᐊᖑᓇᕼᐅᑦᑏᑦ 

ᑲᑎᒪᔨᖏᑦᑕ ᑐᒃᓯᕋᐅᑎᓕᐅᓚᐅᖅᕼᐃᒪᔮ 

ᑲᒪᒋᔭᐅᑦᑎᐊᓚᐅᕐᒪᖔᖅ ᐊᒻᒪᓗ ᑮᓇᐅᔭᕐᓂᒃ 

ᐊᑐᐃᓐᓇᐅᑎᑕᐅᓚᐅᕐᒪᖔᑕ ᐊᐱᕆᕗᖓ. 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑭᐅᔭᕆᐊᖓ ᑖᓐᓇ 

ᐱᔭᕆᐊᑐᒋᒐᒃᑯ, ᐊᕐᕌᒎᒃ ᒪᕐᕉᒃ ᐊᓂᒍᓕᖅᑑᒃ 

ᐊᐱᕆᓚᐅᖅᓯᒪᓐᓂᕐᖓᑦ. ᐃᓛᒃ ᐊᓯᓐᓄᖔᖅ 

ᑐᓂᑐᐃᓐᓇᕈᒪᓐᖏᑕᕋᓗᐊᕋ. ᑕᐃᔅᓱᒪᓂ 

ᒥᓂᔅᑕᐅᓚᐅᖅᓯᒪᓐᖏᓐᓇᒪ ᐊᒻᒪᓗ ᐊᐱᖅᑯᑎᖓ 

ᑖᓐᓇ ᖃᐅᔨᓚᐅᖅᓯᒪᓇᒍ.  

 

ᑖᓐᓇ ᐊᐱᖅᓱᖅᑐᖅ ᓇᓗᓇᐃᖅᓯᑦᑎᐊᕈᓐᓇᖅᑳ 

ᓇᓕᐊᓐᓂᒃ ᒐᕙᒪᒃᑯᑦ ᐱᓕᕆᓂᕆᔭᖓᓂᑦ 

ᑮᓇᐅᔭᒥᒃ ᑐᔅᓯᕋᕐᓂᕐᒪᖔᑕ, 

ᑭᐅᒍᓐᓇᕋᔭᖅᐸᓪᓚᐃᔭᕋ.  ᑐᔅᓯᕋᕈᓐᓇᖅᑐᒥᓂᐅᒻᒪᑕ 

CHAP−ᒥᑦ ᐅᕝᕙᓘᓐᓃᑦ ᐆᒪᔪᕐᓄᑦ, ᓂᕐᔪᑎᓄᑦ 

ᓱᕋᑦᑕᐅᔪᓄᑦ ᑮᓇᐅᔭᖅᑖᕐᕕᐅᒐᓱᑦᑐᓄᑦ 

ᐅᕝᕙᓘᓐᓃᑦ, ᐃᓛᒃ ᖃᐅᔨᒪᓐᖏᓐᓇᒪ ᓇᓕᐊᓐᓂᒃ 

ᑐᔅᓯᕋᕐᓂᕐᒪᖔᖅ ᒐᕙᒪᒃᑯᓐᓂᑦ, ᑖᒃᑯᐊᖏᓛᒃ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖁᑎᖏᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᖃᐃ ᑐᑭᓯᓂᐊᖅᑐᖅ ᑭᖑᓪᓕᖅᐹᕆᓕᕋᒃᑯ 

ᐊᐱᖅᑯᑎᒋᓪᓗᒍ. ᑭᖑᓪᓕᐹᑦᑎᐊᖓᓂᒃ ᐅᓪᓗᖓᓂ 

ᐆᒪ ᒪᓕᒐᓕᐅᕐᕕᐅᑉ.  

 

ᖃᒪᓂᑦᑐᐊᕐᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖓᑦ 

ᑐᒃᓯᕋᐅᑎᓕᐅᓚᐅᖅᓯᒪᔪᒥᓃᑦ ᑕᐃᔅᓱᒪᓂ 

ᒥᓂᔅᑕᕆᔭᐅᔪᒥᓂᕐᒧᑦ ᐊᕐᕌᒎᒃ ᒪᕐᕉᒃ ᓈᓕᖅᑑᒃ. 

ᓄᓇᓐᓇᒦᑦᑑᒃ ᒪᕐᕉᒃ ᐃᓪᓗᕋᓛᒃ 

ᓴᓇᒋᐊᖅᑕᐅᔪᓐᓇᓐᖏᒃᑲᓗᐊᕐᒪᖔᑎᒃ 

ᐊᑐᖅᑕᐅᖃᑦᑕᖅᑐᑦ ᖃᒪᓂᑦᑐᐊᕐᒥ ᐊᖑᓇᓱᒃᑎᓄᑦ 

ᑭᕙᓪᓕᕐᒥᐅᓂᓪᓗ ᐊᖑᓇᓱᒃᑎᓄᑦ ᑕᐃᒃᑯᐊ 

ᓂᕐᔪᑎᓄᑦ ᓱᕋᑦᑕᐅᓚᐅᖅᓯᒪᒻᒪᑕ. ᑖᒃᑯᐊᓕ 

ᖃᒪᓂᑦᑐᐊᖅ ᐊᖑᓇᓱᒃᑏᑦ ᑲᑐᔾᔨᖃᑎᒌᖓ 

ᑐᒃᓯᕋᐅᑎᓕᐅᓚᐅᖅᓯᒪᒐᓗᐊᕐᖓᑕ 

ᑭᐅᔭᐅᓚᐅᖅᓯᒪᓐᖏᒻᒪᑕ ᐅᓪᓗᒥᒧᑦ. 

ᑮᓇᐅᔭᖃᖅᑎᑕᐅᓂᐊᕐᓂᖅᑲᑕ ᑕᕝᕙᖔᖅᑐᓂᒃ 

ᓇᓗᓇᐃᖅᑕᐅᑦᑎᐊᖁᒐᓗᐊᕋᒃᑯ ᑐᔅᓯᕋᐅᑎᒃ ᑖᓐᓇ 

ᐱᓕᕆᐊᖑᓛᕋᓗᐊᕐᒪᖔᖅ?  

 

ᐊᐱᕆᓚᕿᓕᖅᑯᖓᓕ ᑕᕝᕙ. ᑕᒪᒃᑯᐊ ᐃᓪᓗᕋᓛᑦ 

ᑭᒃᑯᓐᓄᑦ ᐱᒋᔭᐅᓐᖏᒻᒪᑕ ᓴᓇᔭᐅᓚᐅᖅᓯᒪᔪᑦ 

ᐅᐊᑦᑎᐊᕈᑲᓪᓛᓗᒃ ᑭᒃᑯᓕᒫᓄᑦ 

ᐊᑐᖅᑕᐅᒍᓐᓇᓂᐊᕐᖓᑕ ᑖᕙᓂ 

ᓄᓇᓕᑦᑕᖃᓐᖏᑦᑐᒥ. ᒫᓐᓇ ᓱᕋᑦᑎᖅᑕᐅᓯᒪᓕᕐᖓᑕ 

ᓂᕐᔪᑎᓄᑦ. ᑕᐃᒪᓕ ᖃᒪᓂᑦᑐᐊᕐᒥ ᐊᖑᓇᓱᑦᑏᑦ 

ᑲᑐᔾᔨᖃᑎᒌᖓᑦ ᑐᔅᓯᕋᐅᑎᓕᐅᓚᐅᖅᓯᒪᒻᒪᑕ 

ᓴᓇᒋᐊᖅᓯᒍᑕᐅᓂᐊᖅᑐᓂᒃ ᓱᕋᑦᑎᖅᑕᐅᓯᒪᔪᓂᒃ 

ᐊᓯᖏᓐᓂᒃ ᒪᑐᓕᖅᑕᐅᒍᓐᓇᓂᐊᕐᖓᑕ, 

ᐃᒐᓛᓕᖅᑕᐅᓗᑎᓪᓗ. ᑖᓐᓇ ᑐᔅᓯᕋᐅᑎ 

ᑭᐅᔭᐅᓚᐅᖅᓯᒪᕙ ᐊᒻᒪ ᓈᒻᒪᑦᑐᓂᒃ ᑮᓇᐅᔭᓂᒃ 

ᐱᑎᑕᐅᓂᐊᕐᓂᕋᖅᑕᐅᓗᑎᑦ ᖃᒪᓂᑦᑐᐊᕐᒥ 

ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐅᖃᐅᔾᔭᐅᓯᒪᕙᑦ? 

ᖁᔭᓐᓇᒦᒃ, ᐅᖃᖅᑏ.  

 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᒪᓂᑦᑐᐊᕐᒥ ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ ᑐᔅᓯᕋᐅᑎᓕᐅᕐᓂᖅᑲᑕ ᓂᕐᔪᑎᓄᑦ  

ᓱᕋᑦᑕᐅᔪᓄᑦ ᑮᓇᐅᔭᖅᑖᕐᓂᖅ. ᑕᐃᒪᓕ 

ᖃᐅᔨᒃᑲᖅᑕᐅᓯᒪᒐᔭᖅᑐᔅᓴᐅᓕᖅᑯᑦ 

ᐊᖏᖅᑕᐅᓂᕐᒪᖔᑕ ᐋᒡᒑᖅᑕᐅᓂᕐᒪᖔᑕᓘᓐᓃᑦ. 

ᖃᐅᔨᒋᐊᕈᓐᓇᖅᑕᕋ ᑭᓯᐊᓂ ᐊᕐᕌᒍ ᒪᕐᕉᒃ 

ᓈᓯᒪᓕᕐᖓᑎᒃ ᐊᕐᕌᒍᑕᒫᓪᓗ ᑕᐃᒃᑯᐊ ᑮᓇᐅᔭᑦ 

ᑐᔅᓯᕌᖑᖃᑦᑕᓲᖑᓪᓗᑎᑦ. ᓂᕐᔪᑎᓄᑦ 

ᓱᕋᖅᑎᑕᐅᓐᓂᖅᑲᑕ 

ᑐᔅᓯᕋᐅᑎᓕᐅᒃᑲᓐᓂᕈᓐᓇᑎᐊᖅᑐᑦ 

ᑕᑯᓚᐅᖅᓯᒪᓐᖏᓇᒃᑭᑦ.  

 

ᑭᓇᑐᐃᓐᓇᖅ ᑐᔅᓯᕋᐅᑎᓕᐅᕋᐃᒻᒪᑦ 

ᐊᕙᑎᓕᕆᔨᒃᑯᓐᓄᑦ ᑭᓱᑐᐃᓐᓇᕐᒥᒃ 

ᓇᓕᐊᓐᓂᑐᐃᓐᓇᖅ ᐱᓕᕆᓂᑦᑎᓐᓂ. ᑕᒪᒃᑯᐊ 

ᑐᓴᖅᑎᑕᐅᖃᑦᑕᕆᐊᖃᕋᓗᐊᕐᖓᑕ ᑎᒥᐅᔪᐃᑦ 

ᑐᔅᓯᕋᖅᓯᒪᔪᑦ. ᖃᐅᔨᒪᓪᓚᕆᒃᑲᒪ ᖃᓄᐃᒻᒪᖔᖅ 

ᐅᑕᖅᑭᔪᐊᓗᑐᐃᓐᓇᐅᑎᑕᐅᒋᐊᔅᓴᖅ.  

 

ᐄ, ᑕᐃᒃᑯᐊ ᓱᓕ ᑐᑭᓯᑦᑎᐊᖏᓐᓇᒃᑯ ᓇᓕᐊᓐᓂ 

ᑐᔅᓯᕋᐅᑎᓕᐅᕐᓂᕐᒪᖔᑕ ᓂᕐᔪᑎᓄᑦ 

ᓱᕋᑦᑎᖅᑕᐅᓂᕐᒧᑦ ᑮᓇᐅᔭᖅᑖᖑᓲᓂᑦ 

ᑐᔅᓯᕋᕐᓂᖅᑲᑕ ᐊᕐᕌᒎᒃ ᒪᕐᕈᒻᒪᕆᐊᓘᓕᕐᓂᖅᑲᑎᒃ 

ᑐᔅᓯᕋᐅᑎᓕᐅᒃᑲᓐᓂᕈᓐᓇᖅᑐᓯ 

ᕿᒥᕐᕈᐊᕈᓐᓇᕋᔭᖅᑕᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ 

ᐱᕕᖃᕈᓐᓃᕐᒪᑦ ᑲᔪᓯᓗᑕ.. ᑎᑎᖅᑲᑎᒍᑦ ᐊᐱᖅᑯᑏᑦ. 

8. ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 

9. ᐊᑎᓕᐅᖅᓯᒪᔪᑦ ᑐᒃᓯᕋᐅᑎᑦ. (ᑐᓵᔨᑎᒍᑦ) 10. 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ.  11. ᐅᓂᒃᑳᖏᑦ 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᐃᓪᓗ ᒪᓕᒐᐃᑦ 

ᐱᓪᓗᒋᑦ ᐊᓯᖏᓪᓗ. ᐃᒃᓯᕙᐅᑕᕆᔭᐅᔪᖅ 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓐᓄᑦ, ᒥᔅᑕ ᑖᒻ 

ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 035 - 4(3): ᒪᓕᒐᒃᓴᖅ 

48, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᓴᕈᑎᓄᑦ ᐊᑐᐃᓐᓇᖃᕐᓂᕐᒧᑦ 

ᓴᐳᒻᒥᐅᓴᕐᓂᕐᒧᓪᓗ ᑲᓐᖑᓇᖅᑎᑕᐅᔪᓄᑦ 

ᒪᓕᒐᖅ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓂᒃᑳᕈᒪᔪᖓ ᒪᓕᒐᒃᓴᖅ 48, ᐊᓯᔾᔩᒍᑕᐅᓂᐅᓴᔪᖅ 

ᑕᑯᔪᓐᓇᐅᑎᓂᒃ ᑐᓴᐅᒪᔾᔪᑎᓕᕆᓂᕐᒧᑦ 

ᓴᐳᔾᔭᐅᓂᖏᓄᓪᓗ ᑲᓐᖑᓇᖅᑐᑦ ᒪᓕᒐᖓᓄᑦ 

ᕿᒥᕐᕈᔭᐅᓯᒪᓕᕐᖓᑦ ᑲᑎᒪᔨᕋᓛᖑᔪᓄᑦ 

ᒪᓕᒐᓕᕆᓂᕐᒧᑦ. ᑖᓐᓇᓗ ᒪᓕᒐᒃᓴᖅ 

ᐋᖅᑭᒋᐊᖅᑕᐅᓯᒪᓪᓗᓂ 

ᑎᑎᕋᖅᑕᐅᓕᖅᑭᔅᓯᒪᓕᕐᖓᑦ 

ᐃᓱᒪᔅᓴᖅᓯᐅᕈᑕᐅᒍᓐᓇᖅᓯᔪᖅ ᑲᑎᒪᓂᑐᐃᓐᓇᕐᒥ.  

 

ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑐᖓ 

ᒪᓕᒐᓕᐅᖅᑎᓕᒫᓄᑦ ᑖᓐᓇ ᒪᓕᒐᖅ 68(6) 

ᐊᑐᕐᓗᒍ ᒪᓕᒐᒃᓴᖅ 48 ᑕᕝᕙᑦᑕᐅᑎᒋ 

ᑲᑎᒪᓂᑐᐃᓐᓇᕐᒥ ᐱᓕᕆᐊᖑᔪᓐᓇᖅᓯᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᒃᓯᕙᐅᑕᕆᔭᐅᔪᖅ ᑐᔅᓯᕋᖅᑐᖅ 

ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᒍᓐᓇᕐᒪᖔᕐᒥᓂᒃ 

ᓴᓂᕌᒎᕈᓐᓇᕐᓗᒍ ᒪᓕᒐᖅ 68(6) ᐊᒻᒪ ᒪᓕᒐᒃᓴᖅ 

48 ᑕᕝᕙᑦᑕᐅᑎᒋ ᑲᑎᒪᑐᐃᓐᓇᕐᒧᑦ 

ᐃᓕᔭᐅᒍᓐᓇᕐᓗᓂ. ᐋᒡᒐᖅᑕᐅᕚ? ᐋᒡᒑᖅᑐᒥᒃ 

ᑐᓴᓐᖏᓐᓇᒪ, ᒪᓕᒐᒃᓴᖅ 48 ᑖᓐᓇ 

ᑲᑎᒪᓂᑐᐃᓐᓇᕐᒥ ᐱᓕᕆᐊᖑᔪᓐᓇᖅᓯᕗᖅ.  

 

ᐅᓂᒃᑳᓕᐊᒥᓂᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᐃᓐᓇᖅᑐᐃᑦ ᒪᓕᒐᐃᓪᓗ, 

ᐃᒃᓯᕙᐅᕆᔭᐅᔪᖅ ᒪᓕᒐᓕᐅᕐᓂᒧᑦ ᑲᑎᒪᔨᖃᓛᓄᑦ 

ᑖᒻ ᓴᒻᒧᖅᑐᖅ. 

 

ᑲᑎᒪᔨᕋᓛᑦ ᐅᓂᒃᑳᖓᑦ 036 - 4(3): 

ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᖅ (ᓴᒻᒧᖅᑐᖅ, 

ᑖ) 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᒪᓕᒐᒃᓴᓕᕆᓂᕐᒧᑦ 

ᑲᑎᒪᔨᕋᓛᑦ ᕿᒥᕐᕈᓇᖅᑲᐅᖕᒪᑕ ᒪᓕᒐᒃᓴᖅ 40-ᒥ, 

ᓄᑖᖅ ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᖅ.  

 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑕᒪᑐᒪᓂ ᑲᑎᒪᔨᕋᓛᑦ ᑖᒃᑯᓂᖓ 

ᒪᓕᒐᒃᓴᓂᑦ ᒪᓕᒐᓕᐅᕐᕕᖕᒥ ᐅᖃᐅᓯᖃᕈᓐᓇᖏᑦᑐᖅ 

ᐃᓱᒪᒃᓴᖅᓯᐅᕈᑕᐅᓂᐊᖅᑎᓪᓗᒍ 

ᑲᑎᒪᑐᐃᓐᓇᕐᓂᒃᑯᑦ. 

 

ᐅᖃᖅᑏ, ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ 

ᑖᔅᓱᒥᖓ ᒪᓕᒐᒃᓴᒥᒃ ᐊᒻᒪ  

ᑎᑎᕋᑎᒋᖃᑦᑕᖅᓯᒪᓪᓗᓂᒡᔪᒃ ᒪᓕᒐᓕᕆᔨᒃᑯᑦ 

ᒥᓂᔅᑕᖓᑦ.  

 

ᐅᖃᖅᑏ, ᑖᓐᓇ ᐅᓪᓗᒥ ᑭᖑᓪᓕᖅᐹᕆᒐᑦᑎᒃᑯᑦ.  

 

ᐊᑕᐅᓯᖏᑦᑐᓂᒃ ᒪᓕᒐᒃᓴ 40 ᐃᓗᐊᓃᑦᑐᓂᒃ 

ᐃᓱᒪᒃᓴᖅᓯᐅᕈᑎᖃᒃᑲᓐᓂᕆᐊᖃᖅᑐᑦ.  

 

ᑖᒃᑯᐊ ᒪᓕᒐᓕᐅᕐᕕᕗᑦ ᐱᕕᖃᕈᓐᓃᖅᑐᖅ.  

 

ᑲᑎᒪᔨᕋᓛᑦ ᐃᓱᒪᖃᖅᑐᖅ ᑕᐃᓂᐊᖅᑕᒃᑲ 

ᐃᓱᒪᒃᓴᖅᓯᐅᕈᑕᐅᒃᑲᓐᓂᖁᓪᓗᒋᑦ: 

 

1. ᐱᕐᔪᐊᖑᓂᖓ ᓴᖅᑭᑦᑎᓂᐊᕐᓗᓂ 

ᐃᓂᖅᑎᕆᓂᕐᒧᑦ ᓈᓚᒃᑎᑦᑎᓂᖅ 

ᐊᓄᒡᓚᒃᓯᐊᕆᔭᐅᔪᓂᒃ ᓄᓇᕗᒻᒥ 

ᐃᖅᑲᖅᑐᐃᕕᒃᑯᑦ.  

 

2. ᐱᒻᒪᕆᐅᓂᖓ 

ᐃᓱᒪᒃᓴᖅᓯᐅᕈᑎᖃᑦᑎᐊᕆᐊᖃᕐᓂᖅ 

ᖃᓄᐃᒃᑐᓂᒃ ᓴᓐᖏᓂᖃᖃᑦᑕᕐᓂᐊᕐᒪᖔᑦ 

ᑕᐃᒃᑯᐊ ᖃᐅᔨᓴᖅᑏᑦ ᑲᒪᔨᖏᑦ ᓄᑖᑦ 

ᓴᖅᑭᑕᐅᔪᒪᔪᑦ ᐃᖅᑲᓇᐃᔮᑦ; ᐊᒻᒪᓗ 

 

3. ᐱᒻᒪᕆᐅᓂᖓ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᑐᓕᖅᑎᑕᐅᓂᖏᓐᓄᑦ ᒪᓕᒐᐃᑦ 

ᐃᓗᓕᖏᑎᒍᑦ, ᓲᕐᓗ ᐃᓘᓐᓇᖏᑦ 

ᐊᓄᒡᓚᒃᓰᕖᑦ ᐃᓄᐃᑦ ᐱᖅᑯᓯᑐᖃᖏᑦᑎᒍᑦ 

ᐃᓅᓯᓕᕆᔭᐅᖃᑦᑕᕐᓗᑎᒃ ᑎᒍᔭᐅᓯᒪᔪᓕᒫᑦ. 

 

ᑐᑭᓯᓇᑦᑎᐊᕈᒪᔪᖓ ᐅᖃᖅᑏ, ᑖᒃᑯᐊ ᑲᑎᒪᔨᕋᓛᑦ 

ᐱᒋᐊᑦᑎᐊᖁᔨᓐᖏᑦᑐᒍᑦ, 

ᐱᕚᓪᓕᖅᓯᒪᔪᓪᓚᕆᐊᓘᔪᒍᑦ ᐅᓪᓗᒥᒧᑦ ᑎᑭᖦᖢᒍ.  

 

ᑭᓯᐊᓂᓗ ᑕᐃᒪᐃᒃᑲᓗᐊᖅᑎᓪᓗᒍ ᑖᓐᓇ ᒪᓕᒐᒃᓴᖅ 

ᐊᒃᓱᐊᓗᒃ ᐊᒃᑐᐃᓂᐊᖅᑐᑦ ᐃᖅᑲᖅᑐᐃᕕᓕᕆᓂᐅᑉ 

ᐃᓗᐊᓂ. ᑎᒍᔭᐅᓯᒪᔪᓪᓗ ᑎᒍᔭᐅᓯᒪᔪᑦ 

ᐃᓅᓯᖏᓐᓂᒃ ᐊᒻᒪᓗ ᓄᓇᑦᑕ ᒪᑭᒪᑦᑎᐊᕐᓂᖓᓂᒃ. 

ᑖᒃᑯᐊ ᐱᔾᔪᑎᒋᓪᓗᒋᑦ ᐅᖃᖅᑏ, ᑖᒃᑯᐊ 

ᐋᖅᑭᑦᑎᐊᒃᑲᓐᓂᕆᐊᓖᑦ.  

 

ᐅᖃᖅᑏ, ᑲᑎᒪᔨᕋᓛᑦ ᑲᔪᖏᖅᓴᐃᕗᑦ 

ᒐᕙᒪᐅᓂᐊᖅᑐᓂᒃ ᐊᒻᒪᓗ 

ᒪᓕᒐᓕᐅᖅᑎᐅᓂᐊᖅᑐᓂᒃ ᑖᓐᓇ 

ᐱᒋᐊᖅᑕᐅᓚᐅᖅᑐᖅ 

ᐃᓱᒪᒃᓴᖅᓯᐅᒋᑦᑎᐊᒃᑲᓐᓂᕐᓗᒍ 

ᐋᖅᑭᑦᑕᐅᔪᓐᓇᕐᓂᐊᕐᒪᑕ ᑕᐃᒃᑯᐊ 

ᐃᓱᒫᓘᑎᒋᖅᑲᐅᔭᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓂᒃᑳᖅ ᐱᔭᕗᑦ. 

ᒥᔅᑐ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 5−ᒧᑦ 

ᐅᑎᕐᕕᒋᒍᒪᓪᓗᒍ.  

 

ᐅᖃᖅᑎ: ᐃᖃᓗᐃᑦ−ᑕᓯᓗᒻᒧᑦ ᐅᑎᕈᒪᖕᒪᑦ 

ᓈᓴᐅᑎᖃᖅᑐᒧᑦ 5-ᒧᑦ, ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᐋᒡᒑᖅᑕᐅᕙ? 

(ᑐᓵᔨᑎᒍᑦ) ᐋᒡᒑᖅᑐᖃᓐᖏᒻᒪᑦ. ᐊᑏ ᐱᒋᐊᓕᕆᑦ 

ᒥᔅᑕ ᕼᐃᒃᔅ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5−ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑏᑦ 

ᐱᕕᖃᖅᑎᑕᐅᓐᖑᐊᑕᖅᓯᓐᓇᕋᒪ.  

 

ᐋᑕᒻ ᕚᓐ ᐃᓕᓴᕆᔪᒪᔭᕋ ᒪᓕᒐᓕᐅᖅᑎ ᕗᐊᑦ 

ᔪᐊᔾᒧᑦ ᐊᒻᒪᓗ ᑎᑎᕋᖅᑎᒋᔭᐅᔪᖅ ᐃᒡᓗᓕᕆᓂᕐᒧᑦ 

ᒥᓂᔅᑕᕆᔭᐅᓪᓗᓂᓗ ᐊᒻᒪᓗ ᖁᔭᓐᓇᒦᕈᒪᓪᓗᒍ  

ᑖᒃᑯᐊ ᐃᖅᑲᓇᐃᔭᖅᑎᖏᑦ ᓵ ᓯᒧᒥᓐ ᐊᒻᒪ ᓘᓯ 

ᕚᓕᔅᑕᐃᓐ. ᐅᖃᑦᑎᐊᕋᓗᐊᖅᐸᕋᖃᐃ. 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓐᖓᓱᒋᔅᓯ ᓄᓇᕗᑦ ᒪᓕᒐᓕᐅᕐᕕᐊᓄᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ ᒪᓕᒐᓕᕐᕕᒧᑦ. 

(ᑐᓵᔨᑎᒎᕈᓐᓃᖅᑐᖅ) ᐅᑎᕐᓗᑕ 

ᑲᑎᒪᔾᔪᑎᔅᓴᑦᑎᓐᓄᑦ. 12. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑑᔪᖅ, ᒥᔅᑐ ᔪᐊᔾ 

ᖁᒃᓱᒃ. 

 

ᑲᑎᒪᔾᔪᑎᒃᓴᖅ 12: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 372 - 4(3): ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ 2016−2017 

ᐊᕐᕌᒍᑕᒫᑦ ᐅᓂᒃᑳᖓᑦ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᕕᐊᓱᒃᑐᖓ ᐅᓪᓗᒥ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᔪᓐᓇᕋᒪ 2016-17 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ., ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏ ᒥᓂᔅᑕᖓᑦ, ᒥᔅᑕ ᔫ ᓴᕕᑲᑖ. 

 

ᓴᖅᑭᑕᐅᔪᖅ ᑎᑎᖅᑲᒃ 373 - 4(3): ᓄᓇᕗᒥ 

ᐃᖅᑲᓇᐃᔭᖅᑎᓄᑦ ᐃᑲᔫᑎᓄᑦ 

ᐃᓄᑐᖃᖅᓯᐅᑎᒃᓴᓄᑦ ᐸᕐᓇᐅᑎᒧᑦ 

ᐊᕐᕌᒍᑕᒫᑦ ᐅᓂᒃᑳᖅ 2016 (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᓴᖅᑭᑦᑎᔪᒪᔪᖓ 

ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᐃᑲᔫᓯᐊᖏᓐᓄᑦ 

ᐱᔨᑦᑎᕈᑎᓂᒃ ᓄᖅᑲᕈᒻᒪᓯᐊᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦ ᑎᓯᕝᕙ 31, 2016-ᒧᑦ ᐃᓱᓕᓯᒪᔪᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᐲᑕᓴᓐ.  

 

 

 

 

 

 

 

ᓴᖅᑭᑕᐅᔪᖅ ᑎᑎᖅᑲᒃ 374 - 4(3): ᓄᓇᕗᒥ 

ᐃᒥᐊᓗᓕᕆᓂᕐᒧᑦ ᓚᐃᓴᑖᖅᑎᑦᑎᔩᑦ 

ᐊᕐᕌᒍᑕᒫᑦ ᐅᓂᒃᑳᖓᑦ 2016−2017 

(ᐲᑕᓴᓐ) 

ᓴᖅᑭᑕᐅᔪᖅ ᑎᑎᖅᑲᒃ 375 - 4(3): 

ᒐᕙᒪᒃᑯᓐᓂ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᕐᕌᒍᑕᒫᑦ ᐅᓂᒃᑳᖓᑦ 2016−2017 

(ᐲᑕᓴᓐ) 

ᓴᖅᑭᑕᐅᔪᖅ ᑎᑎᖅᑲᒃ 376- 4(3): 

2016−2017 ᐊᕐᕌᒍᑕᒫᑦ ᐅᓂᒃᑳᖓᑦ 

ᓄᓇᕗᒥ ᐃᒥᐊᓗᓕᕆᔨᒃᑯᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. Master of Coin-ᖑᓗᖓ ᐱᖓᓱᓂᒃ 

ᓴᖅᑭᑦᑎᔪᒪᔪᖓ... 

 

>>ᐃᓪᓚᖅᑐᑦ 

 

...ᑎᒍᒥᐊᖅᑎᒋᔭᐅᔪᒧᑦ ᑖᒃᑯᓄᖓ 

ᐲᔭᖅᑕᐅᓂᕋᕐᓗᒋᑦ ᑎᑎᖅᑲᖁᑎᖏᓐᓂᒃ.  

 

>>ᐃᓪᓚᖅᑐᑦ 

 

ᓯᕗᓪᓕᖅᐹᖅ 2016-17 ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᓚᐅᓴᑖᖅᑎᑦᑎᔩᑦ ᑲᑎᒪᔨᖏᑦᑕ 

ᐊᕐᕌᒍᑕᒫᖅᓯᐅᐊᑏᑦ ᐅᓂᒃᑳᖏᑦ. 

 

ᐊᐃᑉᐹ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 2016-17. 

 

ᐱᖓᔪᐊᑦ 2016-17 ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᑲᑎᒪᔨᖏᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖓᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, 

ᒥᔅᑕ ᐹᓪ ᖁᐊᓴ.  

 

ᓴᖅᑭᑕᐅᔪᖅ ᑎᑎᖅᑲᒃ 377 - 4(3): 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐃᑦ ᑲᑎᒪᔩᑦ 

ᑲᓇᑕᒥ ᑲᑎᒪᓂᖏᑦ, ᔪᓚᐃ 19−ᒥᒃ 20−ᒧᑦ, 

2017 (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᖁᕕᐊᓱᑦᑎᐊᕆᕗᖓᐃᓛᒃ ᑖᓐᓇ 

ᓴᖅᑭᑦᑐᓇᕐᒥᒐᒃᑯ 106−ᒋᓕᖅᑕᖓ ᑲᑎᒪᔩᑦ 

ᒥᓂᔅᑕᐅᓪᓗᑎᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᓇᑕᒥ 

ᑲᑎᒪᔾᔪᑕᐅᓚᐅᖅᑐᑦ ᑕᐃᑲᓂ 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓵᓚᑦᑕᐅᓐ, ᐳᕆᓐᔅ ᐃᐊᕗᑦ ᐊᐃᓚᓐ, ᔪᓚᐃ 19−20, 

2017-ᖑᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ  

ᓴᖅᑭᑕᐅᓂᖏᑦ. ᐊᑕᐅᓯᕐᒥᒃ ᓴᖅᑭᑦᑎᓂᐊᖅᑐᖓ.  

 

ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑎᓴᒪᓂᒃ 

ᓴᖅᑭᑦᑎᓂᐊᖅᑐᖓ ᐅᓪᓗᒥ ᒪᓕᒐᓕᐅᕐᕕᒻᒧᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 378 - 4(3): ᐅᓂᒃᑳᖅ 

ᐊᑭᓕᖅᑕᐅᓂᖏᓐᓄᑦ ᐊᑭᓕᐅᑕᐅᔪᑦ, 

ᐃᑲᔫᓯᐊᑦ, ᐊᑭᓕᐅᑎᒥᓂᕐᓄᓪᓗ ᑎᓴᒪᖓᓐᓂᒃ 

ᒪᓕᒐᓕᐅᕐᕕᒻᒧᑦ ᓄᓇᕗᒥ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 379 - 4(3): 

2016−2017 ᐊᕐᕌᒍᑕᒫᑦ ᐅᓂᒃᑳᖅ 

ᑳᓐᑐᕌᕈᑕᐅᓚᐅᖅᑐᓂᒃ ᒪᓕᒐᓕᐅᕐᕕᐅᑉ 

ᑎᑎᕋᕐᕕᖓᓄᑦ ᐊᒻᒪᓗ ᐃᓛᒃᑰᖅᑐᓄᑦ 

ᐃᖅᑲᓇᐃᔭᖅᑎᓄᑦ ᒪᓕᒐᓕᐅᕐᕕᒻᒥ 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 380 - 4(3): ᐅᓂᒃᑳᖅ 

ᒪᓕᒐᓕᐅᖅᑏᑦ ᐅᐸᒃᓯᒪᓐᖏᓐᓂᖏᓐᓂᒃ 

ᒪᓕᒐᓕᐅᕐᕕᐅᑉ ᑲᑎᒪᔨᕋᓛᓪᓗ 

ᒪᓕᒐᓕᐅᖅᑎᑐᐃᓐᓇᐃᓪᓗ ᑲᑎᒪᓂᖏᓐᓂᒃ 

ᐄᐳᕈᓪ 1−ᒥᒃ, 2017 ᔫᓂ 30−ᒧᑦ, 2017 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 381 - 4(3): ᐅᖃᖅᑎᒧᑦ 

ᒪᓕᒐᑎᒍᑦ ᓱᓕ ᓴᖅᑭᑕᐅᔭᕆᐊᓖᑦ 

(ᐅᖃᖅᑎ) 

ᓯᕗᓪᓕᖅᐹᖅ 2016-2017 ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᑦ ᒪᓕᒐᓕᐅᖅᑏᑦ ᑮᓇᐅᔾᔭᔅᓵᖏᓐᓅᖓᔪᑦ 

ᐃᑲᔫᑏᑦ ᐃᑲᔫᓯᐊᓪᓗ ᑮᓇᐅᔭᖅᑐᕈᑎᕕᓂᓪᓗ 

ᑎᓴᒪᖏᓐᓂᒃ ᒪᓕᒐᓕᐅᖅᑎᓄᑦ.  

 

ᐊᐃᑉᐹ, 2016-2017 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ  

ᓄᓇᕗᑦ ᒪᓕᒐᓕᐅᕐᕕᐊᓄᑦ 

ᐊᒻᒪᓗ ᐃᒻᒥᑰᖅᑐᑦ ᑲᒥᓯᓇᐃᑦ 

ᑳᓐᑐᕌᑖᑎᑦᑎᖃᑦᑕᕐᓂᖏᑦ.  

 

ᐊᒻᒪᓗ ᐱᖓᔪᐊᑦ, ᐅᓂᒃᑲᐅᓯᓕᒃ ᒪᓕᒐᓕᐅᖅᑏᑦ 

ᑲᑎᒪᕐᔪᐊᓂᕐᓄᑦ ᑲᑎᒪᔨᕋᓛᓪᓗ ᑲᑎᒪᓂᖏᓐᓄᑦ 

ᑲᑎᒪᔩᓪᓗ ᑲᑎᒪᓂᖏᓐᓄᑦ 

ᐅᐸᖃᑦᑕᖅᓯᒪᓐᖏᓐᓂᖏᑦ ᐱᒋᐊᕐᓗᒍ ᐄᐳᕈᓪ 1, 

2017-ᒥ ᔫᓂ 30, 2017−ᒧᑦ.  

 

ᑎᓴᒪᖓᑦ ᐊᒻᒪᓗ ᑭᖑᓪᓕᖅᐹᖅ, ᒪᓕᒐᑎᒍᑦ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᖃᑦᑕᕆᐊᓖᑦ ᐅᓂᒃᑳᖏᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

(ᑐᓵᔨᑎᒍᑦ) 13. ᐱᖁᔨᕗᖔᓕᐅᓂᐊᕐᓂᕐᒧᑦ 

ᖃᐅᔨᒃᑲᐅᑦ. 14. ᐱᖁᔨᕗᖔᓕᐅᓂᐊᕐᓂᕐᒧᑦ 

ᖃᐅᔨᒃᑲᐅᑦ ᓯᕗᓕᖅᐹᒥ 

ᐅᖃᓕᒫᖅᑕᐅᓂᐊᖅᑎᓪᓗᒋᑦ ᒪᓕᒐᒃᓴᐃᑦ.  15. 

ᐱᖁᔨᕗᖔᕈᑏᑦ.  16. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 17. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. 

ᑲᑎᒪᑐᐃᓐᓇᑎᓪᓗᒋᑦ ᐃᓱᒪᔅᓴᖅᓯᐅᕈᑕᐅᔪᑦ 

ᒪᓕᒐᒃᓴᐃᑦ ᐊᓯᖏᓪᓗ. ᒪᓕᒐᒃᓴᐃᑦ 27, ᐊᒻᒪᓗ 48 

ᒥᔅᑕ ᐃᓄᒃ ᐃᒃᓯᕙᐅᑕᕆᔭᐅᓗᓂ.  

 

ᐊᒻᒪᓗ ᐱᔪᓐᓇᓂᖅᑖᖅᑎᑕᐅᓯᒪᓂᕋ 54−4(3) 

ᑕᒪᓐᓇ ᑲᑎᒪᑐᐃᓐᓇᕐᓂᖅ ᐃᓱᒪᓕᔾᔮᖏᑦᑐᖅ 

ᑭᓯᐊᓂ ᐱᔭᕇᖅᑕᔅᓴᐃᑦ ᓈᔭᐅᑉᐸᑕ.  

 

ᑲᑎᒪᑐᐃᓐᓇᓂᕐᒧᐊᓚᐅᓐᖏᓂᑦᑎᓐᓂᑦ 10 ᒥᓂᔅᒥ 

ᓄᖅᑲᖓᓚᐅᑲᓐᓂᐊᖅᑐᒍᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ.  

 

>>ᓄᖅᑲᑲᐃᓐᓇᖅᑐᖅ 17:54ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᕐᓂᕐᒧᑦ 18:06ᒥ 

 

ᑲᑎᒪᔾᔪᑎᒃᓴᖅ 18: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ. 

ᒫᓐᓇ ᑲᑎᒪᔨᑐᐃᓐᓇᐅᑎᓪᓗᑕ 

ᐱᒋᐊᖅᐸᓪᓕᐊᓂᐊᕋᑦᑕ.  

 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥᐅᑦ ᑕᓚᕖᓴᒃᑯᑦ ᑕᐅᑐᑦᑐᑦ, ᓈᓚᐅᑎᒃᑯᑦ 

ᑐᓵᔪᑦ, ᑐᓐᖓᓱᒋᑦᑎ ᑲᑎᒪᕕᖁᑎᔅᓯᓐᓄᑦ.  

 

ᒫᓐᓇ ᑲᑎᒪᑐᐃᓐᓇᖅᑎᓪᓗᑕ 

ᐱᓕᕆᐊᔅᓴᖃᖅᑎᑕᐅᒐᑦᑕ ᐅᑯᓂᖓ ᐱᖁᔭᒃᓴᐃᑦ 

27 ᐊᒻᒪᓗ 48. ᑲᑎᒪᔩᑦ ᖃᓄᐃᑦᑐᒪᕕᓯ? ᒥᔅᑕ 

ᕋᒻᐳᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᑯᓪᓗ. ᐃᒃᓯᕙᐅᑖᖅ, ᑖᓐᓇ ᑭᖑᓪᓕᖅᐹᑦᑎᐊᖅ 

ᐊᑐᕈᒪᔭᕋ ᓈᓴᐅᑎᖏᑦᑎᒍᑦ ᕿᒥᕐᕈᓇᓪᓗᒍ 

ᒪᓕᒐᒃᓴᖅ 48. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑉᐱᑖ ᑖᓐᓇ 

ᐱᖁᔭᒃᓴᖅ 48 ᐱᓕᕆᐊᕆᔪᒪᓪᓗᑎᒍ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 48 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᓴᕈᑎᓄᑦ ᐊᑐᐃᓐᓇᖃᕐᓂᕐᒧᑦ 

ᓴᐳᒻᒥᐅᓴᕐᓂᕐᒧᓪᓗ ᑲᓐᖑᓇᖅᑎᑕᐅᔪᓄᑦ 

ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᑕᑉᑐᓇ, (ᑐᓵᔨᑎᒎᕈᓐᓃᖅᑐᖅ) ᑖᒃᑯᓂᖓ 

ᐱᒋᐊᕈᑎᓂᒃ ᐅᖃᐅᓯᖃᓚᐅᓐᖏᑎᓪᓗᑎᑦ ᑕᕝᕗᖓ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᕕᑦ?  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᐄ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᐃᓃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑐᓇ 

(ᑐᓵᔨᑎᒎᕈᓐᓃᖅᑐᖅ) 

ᐊᐱᖅᓱᖅᑕᐅᕕᒻᒦᖃᑎᖃᕈᒪᒻᒪᑦ ᐱᓕᕆᔨᒥᖕᓂᒃ. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᒃ 

ᑲᑎᒪᕕᐅᑉ ᐃᓗᐊᓄᑦ.  

 

ᖁᔭᓐᓇᒦᒃ, ᐃᖅᓱᖅᑏ. (ᑐᓵᔨᑎᒍᑦ) ᓯᕗᓕᖅᑎ 

ᑕᑉᑐᓇ, (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᑲᑎᒪᕕᒻᒧᑦ 

ᐃᓯᖅᑎᑕᐅᕋᑖᖅᑑᒃ ᑭᒃᑰᒻᒪᖔᑎᒃ 

ᓇᓗᓇᐃᖅᓯᒪᓂᐊᕐᒪᑦ ᐅᖃᐅᑎᓚᐅᖅᑎᒍᑦ. 

(ᑐᓵᔨᑎᒍᑦ) ᓯᕗᓕᖅᑎ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ, ᑐᖏᓕᕋ 

ᒐᕙᒪᓕᕆᔨᒃᑯᓐᓄᑦ ᑯᕆᔅ ᑖᓯ, ᓴᐅᒥᓐᓂ, ᔨᐊᓯᑲ 

ᔭᖕ, ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ 

ᓴᐳᒻᒥᐅᑎᖅᑕᐅᓯᒪᓂᖏᓐᓄᓪᓗ ᑕᐃᒪᐃᑦᑐᓕᕆᔨ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐳᑕᖅ: ᖁᔭᓐᓇᒦᒃ, (ᑐᓵᔨᑎᒍᑦ) ᓯᕗᓕᖅᑎ. 

(ᑐᓵᔨᑎᒎᕈᓐᓃᖅᑐᖅ) ᒥᔅᑕ ᑖᓯ, ᒥᔅ ᔭᖕ, 

ᑐᓐᖓᓱᒋᑦᑎ ᑲᑎᒪᕕᐅᑉ ᐃᓗᐊᓄᑦ. ᑖᔅᓱᒧᖓ 

ᐱᓕᕆᐊᖃᕐᓂᐊᖅᑎᓪᓗᑕ ᐱᖁᔭᒃᓴᒧᑦ 48. 

ᓯᕗᓕᖅᑎ ᑕᑉᑐᓇ ᐱᕕᖃᖅᑎᓚᐅᕐᓚᒋᑦ 

ᐱᒋᐊᕈᑎᒥᒃ ᑖᔅᓱᒧᖓ ᐅᖃᐅᓯᔅᓴᖃᕈᕕᑦ. 

(ᑐᓵᔨᑎᒍᑦ) ᓯᕗᓕᖅᑎ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᒃᑐᖓ ᑲᑎᒪᑐᐃᓐᓇᖅᑎᓪᓗᑕ 

ᓵᔅᓯᓐᓃᑦᑐᓐᓇᕋᒪ ᐊᐱᖅᑯᑎᔅᓴᖃᕈᔅᓯ ᒪᓕᒐᒃᓴᖅ 

48, ᒪᓕᒐᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᑐᓴᐅᒪᔾᔪᑎᓐᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᒪᓕᒐᖅ.  

 

ᓄᓇᕗᒻᒥ ᑖᓐᓇ ᒪᓕᒐᖓᑦ ᑭᖑᓪᓕᖅᐹᖑᓪᓗᓂ 

2012-ᒥ ᐋᖅᑭᒋᐊᖅᑕᐅᓚᐅᖅᑐᖅ ᐃᒻᒥᒨᖓᔪᑦ 

ᑕᒪᒃᑯᐊ ᓱᑲᑎᖅᑕᐅᑲᓐᓂᕈᓐᓇᓂᐊᕐᒪᑕ ᐊᒻᒪᓗ 

ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓯᓇ 

ᓇᐅᑦᑎᖅᓱᑦᑎᐊᒃᑲᓐᓂᖃᑦᑕᕈᓐᓇᕐᓂᐊᕐᒪᑦ  

ᒪᓕᒐᑎᒍᓪᓗ ᒐᕙᒪᒃᑯᓐᓂᑦ ᐃᒥᖅᑑᑎᒃᓴᑲᓐᓂᕐᓂᒃ 

ᐃᓕᓯᔪᓐᓇᕐᓂᐊᕐᒪᑦ ᐱᔾᔪᑎᒋᓪᓗᒋᑦ ᑲᑎᖅᓱᐃᓂᖅ, 

ᐊᑐᕐᓂᖅ, ᓴᖅᑭᖅᑎᓂᕐᓗ ᐃᒻᒥᒨᖓᔪᓂᑦ. 

 

ᑖᓐᓇ ᒪᓕᒐᖅ ᐱᕐᔪᐊᖑᔪᖅ ᐃᓘᓐᓇᖏᓐᓄᑦ 

ᓄᓇᕗᒻᒥᐅᓄᑦ ᐊᑐᕐᒪᑦ ᐱᔪᓐᓇᐅᑎᖃᕐᒪᑕ 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕈᓐᓇᖅᑐᑎᒃ ᒐᕙᒪᒃᑯᑦ 

ᐸᐸᑕᖏᓐᓂᑦ. ᒐᕙᒪᒃᑯᑦ ᓄᓇᕗᒻᒥᐅ  

ᐃᑉᐱᒋᑦᑎᐊᕆᐊᖃᖅᑕᖏᑦ ᐃᒻᒥᒨᖓᔪᑦ ᑕᒪᒃᑯᐊ 

ᓴᐳᒻᒥᐅᓯᖅᑕᐅᓯᒪᓗᒋᑦ. 
 

ᒫᓐᓇ ᐋᖅᑭᒋᐊᕈᑏᑦ ᐅᑯᐊᖑᕗᑦ: 

 

 ᐃᓄᐃᑦ ᑎᑎᖅᑲᖁᑎᖏᑦ ᑐᒃᓯᕌᕆᔭᐅᔪᑦ 

ᒐᕙᒪᒃᑯᓐᓂᑦ. 

 

 ᑲᓐᖑᓇᖅᑑᑎᓐᓂᐊᕐᓗᒋᑦ 

ᓴᐳᒻᒥᐅᓯᖅᑕᐅᓯᒪᓗᑎᒃ 

ᑲᓐᖑᓇᖅᑑᑎᑕᐅᓗᑎᓪᓗ ᑎᑎᖅᑲᖁᑏ 

ᖃᐅᔨᓴᐃᑎᓪᓗᒋᑦ, ᖃᐅᔨᓴᕐᓂᕐᓗ 

ᐊᑐᖅᑎᓪᓗᒍ. 

 

 ᒪᓕᒐᑎᒍᑦ ᑕᒪᒃᑯᐊ ᓴᐅᓂᖏᑦ 

ᐋᖅᑭᒃᓱᕆᐊᒃᑲᓐᓂᕐᓗᒋᑦ ᕼᐋᒻᓚᒃᑯᑦ 

ᐃᓚᐅᑎᑕᐅᓕᕐᓂᐊᕐᒪᑕ. 

 

 ᒐᕙᒪᒃᑯᓪᓗ ᓴᖅᑭᑦᑎᔪᓐᓇᕐᓗᑎᒃ 

ᑮᓇᐅᔾᔭᒃᓵᕆᔭᐅᔪᑦ ᒥᒃᓵᓄᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓪᓗᒋᑦ, ᒐᕙᒪᒃᑯᓄᓪᓗ 

ᐊᑭᓕᖅᓱᖅᑕᐅᑎᓪᓗᒋᑦ.  

 

 ᐅᓗᕆᐊᓇᕈᑏᑦ ᐃᒻᒥᒨᖓᔪᑦ 

ᕿᒥᕐᕈᓇᑦᑕᐅᖃᑦᑕᕐᓗᑎᒃ ᑭᓱᑐᐃᓐᓇᐃᑦ 

ᐊᐅᓚᑕᐅᔪᑦ ᒐᕙᒪᒃᑯᑦ ᐱᔾᔪᑎᒋᓪᓗᒋᑦ 

ᑎᒥᓐᖑᖅᑎᓯᒪᔭᖏᓪᓗ. 

 

 ᑐᑭᓯᓇᖅᓯᑎᒋᐊᕐᓗᒋᑦ ᒥᓂᔅᑕᐃᑦ ᑲᑎᒪᔨᖏᑦᑕ 

ᑲᓐᖑᓇᖅᑑᑎᖏᑦ ᐊᒻᒪᓗ 

ᐊᔾᔨᒌᓕᖅᑎᑕᐅᓗᑎᒃ ᐱᔾᔪᑎᖏᑦ.  

 

 ᓴᐳᒻᒥᐅᓯᖅᑕᐅᓯᒪᓗᑎᒃ ᐃᒻᒥᒨᖓᔪᑦ 

ᑐᓴᐅᒪᔾᔪᑏᑦ ᐱᔾᔪᑎᒋᑎᓪᓗᒋᑦ 

ᐃᖅᑲᓇᐃᔭᖅᑎᕗᑦ ᒐᕙᒪᐃᑦ ᐃᓗᐊᓂ. 

 

 ᑲᒥᓯᓇ ᑖᓐᓇ ᐃᓱᒪᖅᓲᑎᖃᕐᓗᓂ ᖃᖓ, 

ᖃᓄᖅ ᐊᑯᓂᐅᑎᒋᔪᖅ ᐅᑕᖅᑭᒋᐊᖃᕐᒪᖔᑦ 

ᕿᒥᕐᕈᓇᖁᔨᓂᖅ ᑕᒪᓐᓇ 

ᓴᖅᑭᑕᐅᓚᐅᖅᑎᓪᓗᒍ.  

 

 ᓴᐳᒻᒥᐅᓯᖅᑕᐅᓯᒪᓗᑎᑦ ᑕᒪᒃᑯᐊ 

ᑲᓐᖑᓇᖅᑑᑎᑕᐅᔪᑦ ᓄᓇᕗᑦ ᒐᕙᒪᒃᑯᓐᓄᑦ 

ᑎᒍᒥᐊᖅᑕᑦ. 

 

ᐊᑐᓕᖁᔭᕐᓂᒃ ᐱᓚᐅᖅᑎᓪᓗᑕ ᐅᖃᐅᓯᒃᓴᓂᓪᓗ 

ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓯᓇᒥᑦ ᐊᒻᒪᓗ 

ᑲᑎᒪᔨᕋᓛᓂᒃ ᐅᑯᐊ ᐋᖅᑭᒋᐊᕈᑏᑦ 

ᐊᖏᕈᑎᒋᓛᖁᖅᐸᕗᑦ: 

 

 ᑲᒥᓯᓇ ᑖᓐᓇ ᐃᓱᒪᖅᓱᕐᓗᓂ 

ᐅᖓᕙᕆᐊᖅᓯᔪᓐᓇᕐᓂᐊᕐᒪᑦ 

ᕿᒥᕐᕈᔪᓐᓇᕐᓂᕆᔭᖓᓂᑦ ᒪᓕᒐᖅ ᐊᑐᕐᓗᒍ.  

 

 ᑕᐃᒃᑯᐊᓗ ᑎᑎᕋᖅᐸᓪᓕᐊᖃᑦᑕᕐᓗᓂ 

ᑐᖁᖓᔪᓕᕆᔨᐅᑉ ᖃᐅᔨᓴᕐᓂᕆᓯᒪᔭᖏᓐᓂᑦ 

ᒪᓕᓪᓗᓂ, ᒪᓕᒐᐅᔪᑦ ᑎᒍᔭᐅᓯᒪᔾᔪᑎᒋᔭᐅᔪᑦ 

ᐊᑐᓐᖏᑲᐃᓐᓇᖃᑦᑕᖁᓪᓗᒋᑦ ᒪᓕᒐᕐᓂᑦ. 

 

 ᐲᕐᓗᒋᑦ ᑭᑭᑕᐅᔪᑦ ᓴᖅᑭᑦᑎᖃᑦᑕᕆᐊᖃᕐᓂᖅ 

ᐱᓪᓗᒍ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᓴᒐᒃᓴᐃᑦ. 

 

 ᑕᒪᒃᑯᐊᓗ ᕿᒥᕐᕈᓇᑦᑎᐊᕐᓗᒋᑦ 

ᓯᕗᒧᐊᑎᑦᑎᐊᖃᑦᑕᕐᓗᒋᓪᓗ ᒪᓕᒐᐃᑦ, 

ᐱᓯᒪᔭᐅᔪᑦ ᒪᓕᒐᕆᔭᐅᔪᑦ ᒪᓕᒐᓕᐅᖅᑏᑦ 

ᑲᑎᒪᔨᖏᓐᓄᑦ.  

 

ᐱᓕᕆᕕᕗᑦ ᑖᒃᑯᐊ ᑐᓴᕋᓱᐊᖅᓯᒪᔪᑦ ᑭᒃᑯᓕᒫᑦᑎᐊᑦ 

ᑎᒥᖁᑎᒋᔭᖏᓐᓂᑦ ᑲᓐᖑᓇᖅᑐᓕᕆᓂᕐᒧᑦ 

ᑐᑭᒧᐊᑦᑎᑦᑎᔩᑦ ᑲᑎᒪᔨᕋᓛᖏᑦ ᐊᖅᑯᑎᒋᔭᐅᓪᓗᑎᒃ 

ᒪᓕᒐᓕᕆᔨᒃᑯᓪᓗ ᐱᓕᕆᕕᖓᑦ, ᐱᖁᔭᒃᓴᓕᕆᓂᕐᒧᑦ 

ᑎᑎᕋᕐᕕᒃ ᐊᒻᒪᓗ ᑐᑦᑕᕐᕕᒃ ᓄᓇᓖᑦ ᒐᕙᒪᖏᑦ 

ᐊᒻᒪᓗᑦᑕᐅᖅ ᑐᓴᒐᒃᓴᓕᕆᓂᕐᒧᑦ, 

ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇ ᓄᓇᕗᒻᒥ.  

ᑐᓴᕆᐊᕐᕕᒋᓚᐅᖅᑕᕗᑦ 

ᐃᓘᓐᓇᖏᑦ ᑕᐃᒃᑯᐊ ᑐᓴᕐᕕᒋᔪᒪᓪᓗᑎᒍ 

ᐊᐱᕆᓚᐅᖅᑕᕗᑦ, ᐃᑲᔪᖅᑐᐃᓚᐅᖅᑐᖅ ᓴᓇᑎᓪᓗᑕ 

ᒪᓕᒐᒃᓴᖅ 48-ᒥᑦ.  

 

ᐅᐱᒍᓱᑦᑐᖓ ᑖᒃᑯᐊ ᐋᖅᑭᒋᐊᕈᑎᐅᔪᑦ 

ᑭᐅᓯᓂᐊᕐᒪᑕ ᐅᓄᖅᑐᓂᒃ ᐃᓱᒫᓘᑕᐅᖃᑦᑕᖅᑐᓂᒃ 

ᑲᓐᖑᓇᖅᑐᓕᕆᓂᕐᒧᑦ, ᑐᓴᒐᒃᓴᓕᕆᓂᕐᒧᓪᓗ 

ᑲᒥᓯᓇᒧᑦ ᐊᒻᒪᓗ ᑲᑎᒪᔨᕋᓛᖏᓐᓄᑦ 

ᒪᓕᒐᒃᓴᓕᕆᓂᕐᒧᑦ.  

 

ᖁᕕᐊᓱᑦᑐᖓ ᑭᐅᔪᓐᓇᕐᓂᐊᕋᒪ  

ᐊᐱᖅᑯᑎᒃᓴᖃᕐᓂᕈᔅᓯ ᑖᒃᓱᒧᖓ ᒪᓕᒐᒃᓴᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, (ᑐᓵᔨᑎᒍᑦ) ᓯᕗᓕᖅᑏ. 

(ᑐᓵᔨᑎᒎᕈᓐᓃᖅᑐᖅ) ᑖᒃᓱᒧᖓ ᐱᖁᔭᒃᓴᒧᑦ 

ᓈᓴᐅᑎᓕᒻᒧᑦ 48 ᑲᑎᒪᔨᑐᐃᓐᓇᐃᑦ 

ᑭᐅᔾᔪᑎᒃᓴᖓᓐᓄᑦ ᐃᒃᓯᕙᐅᑕᖅ ᐅᖃᐅᓯᒃᓴᖃᖅᐹ? 

ᒥᔅᑕ ᑖᒻ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᓪᓗᖓ 

ᒪᓕᒐᒃᓴᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ 

ᖁᕕᐊᓱᑦᑐᖓ ᐊᓕᐊᓇᐃᒍᓱᑦᑐᖓᓗ 

ᓴᖅᑭᑦᑎᔭᕆᐊᒃᓴᖅ ᒪᑐᐃᕈᑎᓂᒃ 

ᑲᑎᒪᑐᐃᓐᓇᕈᑎᒋᓕᖅᑎᓪᓗᑎᒍ ᒪᓕᒐᒃᓴᖅ 48, 

ᒪᓕᒐᖅ ᐋᖅᑭᒋᐊᕈᑎ ᑐᓴᒐᒃᓴᓕᕆᓂᕐᒧᑦ, 

ᑲᓐᖑᓇᖅᑐᓕᕆᓂᕐᒧᓪᓗ ᒪᓕᒐᖅ.  

 

ᒪᓕᒐᒃᓴᖅ 48 ᐃᓗᓕᖃᖅᑐᖅ ᐅᓄᑲᓪᓚᑦᑐᓂᒃ, 

ᒥᓂᔅᑕᐅᑉ ᓇᓗᓇᐃᕋᑖᖅᑕᖓᓂ ᒪᑐᐃᕈᑎᖓᑕ 

ᐃᓗᐊᓂ.  

 

ᑲᑎᒪᔩᑦ ᐃᖅᑲᐅᒪᔪᒃᓴᐅᒻᒪᑕ ᐅᓄᑲᓪᓚᑦᑐᓂᒃ 

ᑕᓚᕖᓴᒃᑯᑦ ᑕᑯᒃᓴᐅᓪᓗᑕ ᓈᓚᓐᓂᖃᖅᑐᑕ 

ᑲᑎᒪᔾᔪᑎᒋᖃᑦᑕᓚᐅᕋᑦᑎᒍ ᒪᓕᒐᓕᐅᕐᕕᒻᒥ ᑕᕝᕙᓂ 

ᑲᑎᒪᔾᔪᑎᒋᓪᓗᑎᒍ ᐊᕐᕌᒍᑕᒫᖅᓯᐅᑎᖏᑦ 

ᐅᓂᒃᑳᖏᑦ ᑲᓐᖑᓇᖅᑐᓕᕆᓂᕐᒧᑦ, 

ᑐᓴᒐᒃᓴᓕᕆᓂᕐᒧᓪᓗ ᑲᒥᓯᓇᖓᑦᑕ ᓄᓇᕗᒻᒥ. 

ᑖᒃᑯᐊ ᐃᓱᒫᓘᑎᖃᐃᓐᓇᕐᒪᑕ ᑎᒍᓯᒐᓱᐊᓂᕐᒧᑦ 

ᑎᑎᖅᑲᓂᒃ, ᓴᐳᒻᒥᔭᐅᓂᖏᓐᓄᓪᓗ ᑲᓐᖑᓇᖅᑐᑦ 

ᒪᓕᒐᖓᑦ ᓄᓇᕗᒻᒥ ᕼᐋᒻᓚᐅᔪᑦ ᓄᓇᓖᑦ ᒐᕙᒪᖏᑦ 

ᐱᔾᔪᑎᒋᓪᓗᒍ.  

 

ᓄᓇᕗᒻᒥᐅᑦ ᒪᓕᒐᑎᒍᑦ 

ᐱᔪᓐᓇᐅᑎᖃᑦᑎᐊᖅᑎᑕᐅᔫᒐᓗᐊᑦ ᑲᓇᑕᐅᑉ  

ᒪᓕᒐᖏᑎᒍᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ 

ᒪᓕᒐᖏᑎᒍᑦ, ᐱᔾᔪᑎᖃᖅᖢᑎᒃ ᑎᒍᓯᓂᕐᒧᑦ 

ᑎᑎᖅᑲᓂᒃ ᓴᐳᒻᒥᔭᐅᓂᖏᓪᓗ ᑲᓐᖑᓇᖅᑐᑦ 

ᑎᒍᒥᐊᖅᑕᐅᔪᑦ ᐱᓕᕆᕕᖏᓐᓄᑦ ᒐᕙᒪᑐᖃᒃᑯᑦ 

ᐊᒻᒪᓗᑦᑕᐅᖅ ᐱᓕᕆᕕᖏᓐᓄᑦ ᓄᓇᕗᑦ 

ᒐᕙᒪᒃᑯᖏᑕ. ᑭᓯᐊᓂ ᒪᓕᒐᕐᓂᒃ 

ᐋᖅᑭᒃᓯᓯᒪᓐᖏᒻᒪᑕ ᐊᑐᖅᑕᐅᓂᐊᖅᑐᓂᒃ 

ᑎᒍᓯᔾᔪᑎᓂᒃ ᑎᑎᖅᑲᓂᒃ,  

ᓴᐳᒻᒥᑦᑎᕈᑎᓂᒡᓗ ᑲᓐᖑᓇᖅᑐᓂᒃ ᐱᔾᔪᑎᖃᖅᑐᓂᒃ 

ᓄᓇᓖᑦ ᒐᕙᒪᒃᑯᖏᑦᑕ ᐃᓗᐊᓃᑦᑐᓂᒃ ᓄᓇᕗᒻᒥ. 

 

ᒪᐃᖑᑎᓪᓗᒍ ᐊᕐᕌᒍᒋᔭᑦᑎᓐᓂᑦ ᑕᒪᑐᒪᓂ ᒐᕙᒪᒃᑯᑦ 

ᑭᐅᓚᐅᖅᑐᑦ ᑲᑎᒪᔨᕋᓛᑦ ᐅᓂᒃᑳᓕᐊᖏᓐᓄᑦ 

ᑕᓚᕖᓴᒃᑯᑦ ᓈᓚᖕᓂᖃᖅᖢᑎᒃ, ᑕᑯᒃᓴᐅᓪᓗᑎᒃ 

ᑲᑎᒪᓚᐅᖅᑎᓪᓗᒋᑦ 2015-16 ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᓕᐊᖓ ᑐᓴᒐᒃᓴᓕᕆᔨᒃᑯᑦ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᒧᑦ 

ᓴᖅᑭᑕᐅᓚᐅᖅᓯᒪᖕᒪᑦ ᒪᓕᒐᓕᐅᕐᕕᖕᒥᑦ. 

ᑭᐅᒡᒍᓯᐅᔪᖅ ᐱᖅᑯᓯᖃᓚᐅᖅᓯᒪᔪᖅ 

ᐅᓂᒃᑳᖅᓯᒪᓪᓗᑎᒃ ᖃᓄᑎᒋ 

ᑐᓴᕋᓱᐊᕐᓂᖃᕐᓂᕐᒪᖔᑦ ᐊᕐᕌᒍ ᑕᓪᓕᒪᑦ ᐃᓗᐊᓂ 

ᑕᒪᓐᓇ ᐱᔾᔪᑎᒋᓪᓗᒍ.  

 

ᒪᓕᒐᒃᓴᖅ 48 ᐱᔾᔪᑎᒋᓪᓗᒍ, ᑖᒃᑯᐊ ᓄᓇᓖᑦ 

ᒐᕙᒪᖏᑦ ᓄᓇᕗᒻᒥ ᓇᓗᓇᐃᖅᑕᐅᓂᐊᕐᒪᑕ 

ᒐᕙᒪᒃᑯᑦ ᑎᒥᖁᑎᒋᔭᖏᓐᓂᑦ ᐃᓚᒋᔭᐅᓕᕐᓗᑎᒃ 

ᒪᓕᒐᕋᓛᖏᑎᒍᑦ ᐃᓗᐊᓂ, ᐊᑖᒍᑦ ᑐᓴᒐᒃᓴᓂᒃ 

ᑎᒍᓯᓂᕐᒧᑦ ᑲᓐᖑᓇᖅᑐᓪᓗ ᓴᐳᒻᒥᔭᐅᓂᖏᓐᓄᑦ 

ᒪᓕᒐᑎᒍᑦ.  

 

ᑲᑎᒪᔨᕋᓛᑦ ᑖᒃᑯᐊ ᐊᔭᐅᖅᑐᐃᕗᑦ ᐱᒻᒪᕆᐅᖕᒪᑕ 

ᑕᒪᑐᒧᖓ ᐱᓕᕆᔾᔪᑎᐅᔫᑉ ᐃᖏᕐᕋᓂᖓ 

ᐊᑐᖅᑕᐅᖁᓪᓗᒍ ᑐᓴᕋᓱᐊᕐᓂᖃᑦᑎᐊᕐᓗᑎᒃ 

ᐃᓱᒪᒋᓗᒋᓪᓗ ᓄᓇᓖᑦ 

ᐃᖅᑲᓇᐃᔭᖅᑎᑭᒃᓴᖃᑦᑕᕐᓂᖏᑦ. ᑲᑎᒪᔨᕋᓛᑦ 

ᐃᑲᔪᖅᑐᐃᔪᑦ ᑕᒪᒃᑯᓄᖓ ᐱᒋᐊᕈᑎᓄᑦ 

ᐱᓕᒻᒪᒃᓴᐃᖃᑦᑕᖁᓪᓗᒋᑦ ᐊᓯᖏᓐᓂᒡᓗ 

ᑮᓇᐅᔭᖃᖅᑎᑦᑎᖃᑦᑕᕐᓗᑎᒃ ᓄᓇᓖᑦ ᒐᕙᒪᖏᓐᓄᑦ 

ᐱᓕᕆᐊᒃᓴᕆᔭᖏᓐᓄᑦ ᒪᓕᒐᑎᒍᑦ 

ᐱᓕᕆᔪᓐᓇᖁᓪᓗᒋᑦ. ᑲᑎᒪᔨᕋᓛᑦ 

ᐊᑐᓕᖁᔭᓕᐅᕐᒥᔪᑦ ᒐᕙᒪᒃᑯᑦ ᑎᑎᕋᖁᓪᓗᒋᑦ 

ᒪᓕᒐᕋᓛᖑᓂᐊᖅᑐᓂᒃ ᑭᐅᓯᓯᒪᓂᐊᖅᑐᓂᒃ  

ᐃᓱᒫᓘᑎᒋᔭᐅᖃᑦᑕᖅᑐᓂᒃ 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᔪᓐᓇᕐᓂᐊᖅᑐᓂᑦ ᑐᒃᓯᕋᖅᑐᖃᖅᑎᓪᓗᒍ 

ᑎᑎᖅᑲᓂᒃ, ᑖᓐᓇ ᐅᓪᓗᖅ ᐱᒋᐊᓚᐅᖅᑳᖅᑎᓐᓇᒍ 

ᐊᐅᓚᔾᔭᒋᐊᕐᕕᒃᓴᖓ.  

 

ᒪᓕᒐᒃᓴᖅ 48 ᑖᓐᓇ ᑭᐅᓯᓯᒪᖕᒥᔪᖅ 

ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᑦ 

ᓴᖅᑭᑕᐅᖃᑦᑕᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᑦ ᑖᒃᑯᐊ ᒪᓕᒃᓯᒪᑦᑎᐊᖅᑐᑦ 

ᐱᖅᑯᓯᐅᕙᑦᑐᓂᒃ ᑲᓇᑕᒥ ᒐᕙᒪᐅᔪᒥᑦ.  

 

ᒪᓕᒐᒃᓴᖅ 48 ᑭᐅᓯᓯᒪᖕᒥᔪᖅ 

ᑲᓐᖑᓇᖅᑐᓕᕆᓂᕐᒧᑦ ᐊᒃᑐᐃᔪᓂᒃ 

ᖃᐅᔨᓴᖃᑦᑕᕐᓂᕐᒥᒃ, ᑖᒃᑯᐊ ᒪᓕᒐᐃᑦ ᐊᑐᖅᑐᒋᑦ 

ᑲᓐᖑᓇᖅᑐᑦ ᕿᒥᕐᕈᓇᒃᑕᐅᖃᑦᑕᖁᓪᓗᒋᑦ ᐃᓗᐊᓂ 

ᒐᕙᒪᒃᑯᑦ ᐱᓕᕆᔾᔪᑎᖏᓐᓂᑦ, ᐱᔨᑦᓯᕈᑎᖏᓐᓂᓪᓗ. 

ᑕᒪᓐᓇ ᐊᒃᓱᐊᓗᒃ ᖁᔭᒋᕙᕗᑦ. ᑲᑎᒪᔨᕋᓛᑦ 

ᐊᔭᐅᖅᑐᐃᕗᑦ ᐱᒻᒪᕆᐅᖕᒪᑦ 

ᐱᖃᓯᐅᔾᔨᓯᒪᔭᕆᐊᖃᕐᒪᑕ ᑐᓴᒐᒃᓴᓂᒃ ᒐᕙᒪᒃᑯᑦ 

ᐅᓂᒃᑳᓕᐊᕆᖃᑦᑕᖅᑕᖓᓂᑦ ᖃᓄᖅ 

ᐊᑐᖅᑕᐅᓐᓂᕐᒪᖔᑦ ᑎᒍᓯᓂᕐᒧᑦ ᑎᑎᖅᑲᓂᒃ, 

ᑲᓐᖑᓇᖅᑐᓪᓗ ᓴᐳᒻᒥᔭᐅᓂᖓᓂ ᐱᖁᔭᕐᔪᐊᖏᓐᓂᑦ 

ᕿᒥᕐᕈᓇᑦᑎᓪᓗᒋᑦ ᑲᓐᖑᓇᖅᑐᓂᑦ 

ᖃᐅᔨᓴᐃᑎᓪᓗᒋᑦ ᐊᕐᕌᒎᑉ ᐃᓗᐊᓂ, 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐃᓗᐊᓂ.  

 

ᒥᓂᔅᑕ ᓵᑦᑎᓐᓄᐊᖅᑎᓪᓗᒍ ᑲᑎᒪᔨᕋᓛᑦ, ᑲᑎᖦᖢᒋᑦ 

8-ᖑᔪᑦ ᐱᖁᔨᕗᖔᕈᑏᑦ ᐊᓂᒍᖅᑎᑕᐅᓚᐅᖅᑐᑦ 

ᐋᖅᑭᒋᐊᕈᑎᒃᓴᓄᑦ ᐱᖁᔭᒃᓴᐅᑉ. ᐅᓄᑲᓪᓚᒃᑐᓪᓗ 

ᑭᐅᒡᒍᓯᐅᓪᓗᑎᒃ ᐃᓱᒫᓘᑎᒋᔭᖏᓐᓂᑦ 

ᐊᑐᓕᖁᔭᓕᐊᕆᓚᐅᖅᑕᖏᓪᓗ ᑐᓴᒐᒃᓴᓕᐅᕐᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᐱᔾᔪᑎᒋᓪᓗᒋᑦ 

ᑕᐃᒃᑯᐊ ᐱᓕᕆᔪᓐᓇᕐᓂᖏᑦ, 

ᐃᓱᒪᖅᓱᕈᓐᓇᕐᓂᕆᔭᖏᓪᓗ ᑐᓂᓯᓂᕐᒧᑦ 

ᐅᖓᕙᕆᐊᕈᑎᓂᒃ ᕿᒥᕐᕈᓇᑦᑎᓪᓗᒍ, 

ᕿᒥᕐᕈᓇᕝᕕᒃᓴᖓᓄᑦ ᑭᒡᓕᓕᐊᕆᔭᐅᓯᒪᔪᖅ 

ᓇᓗᓇᐃᖅᑕᐅᓯᒪᔪᖅ ᐱᖁᔭᕐᒥᑦ.  

 

ᐃᒃᓯᕙᐅᑖᖅ, ᑖᕝᕙ ᐃᓱᓕᑉᐳᑦ ᒪᑐᐃᕈᑎᒃᑲ. 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᒪᓕᒐᒃᓴᖅ 48 

ᐊᓂᒍᖅᑎᑕᐅᖁᓪᓗᒍ ᑎᑎᕋᖅᑕᐅᒃᑲᓐᓂᖅᓯᒪᓕᕐᓗᓂ 

ᐃᓘᓐᓇᖏᓐᓄᑦ ᒪᓕᒐᓕᐅᖅᑎᓄᑦ 

ᐊᓂᒍᖅᑎᑕᐅᖁᔭᐅᔫᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. 

ᑖᒃᑯᓄᖓ ᐅᖃᐅᓯᐅᕋᑖᖅᑐᓄᑦ ᐅᖃᐅᒃᓴᑐᐃᓐᓇᐃᑦ, 

ᑐᑭᓯᒋᐊᕈᑎᓪᓘᓐᓃᑦ. ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖃᖅᑑᖅ. ᐊᒻᒪᓗ 

ᖁᔭᓐᓇᒦᖅᑕᒃᑲ ᑖᒃᑯᐊ ᑕᒫᓂᑦᑐᑦ. (ᑐᓵᔨᑎᒍᑦ) 

ᐊᑯᓂᐅᓗᐊᓐᖏᑦᑐᖅ ᐃᒃᓯᕙᐅᑕᖓᑦ ᑲᑎᒪᔨᕋᓛᑦ 

ᑎᑎᕋᓵᓚᐅᕐᒪᑦ NAM-ᑯᓐᓂᑦ ᓄᓇᓕᖕᓂ 

ᒐᕙᒪᓕᕆᔨᒃᑯᓐᓂᑦ ᐃᓱᒫᓘᑎᖃᖅᑎᓪᓗᒍ ᑖᔅᓱᒧᖓ 

ᒪᓕᒐᕐᒧᑦ ᐊᒻᒪᓗᑦᑕᐅᖅ ᑐᓴᕋᓱᐊᕐᕕᐅᓂᖏᒻᒪᑕ 

ᑕᐃᒃᑯᐊ ᓄᓇᓖᑦ ᑲᑐᔾᔨᖃᑎᒌᖏᑦ ᖃᓄᖅ ᑖᓐᓇ 

ᒪᓕᒐᖅ ᕼᐋᒻᓚᒃᑯᓐᓄᑦ ᐊᑐᖅᑕᐅᓂᐊᕐᒪᖔᑦ?  

 

ᒥᓂᔅᑕ ᓵᑦᑎᓐᓃᑦᑐᖅ ᐅᓂᒃᑳᖅᑲᐅᖕᒪᑦ ᖃᓄᖅ 

ᐊᑐᓕᖅᑎᓐᓂᐊᕐᒪᖔᒍ ᓄᓇᓖᑦ ᒐᕙᒪᖏᓐᓂᑦ 

ᐊᑐᓕᐅᖅᑎᑕᐅᑎᓪᓗᑎᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᓯᒃᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᑕᑉᑐᓇ.  

 

ᐊᖓᔪᖅᑳᖅ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᕆᔪᖅ ᑖᓐᓇ ᖁᔭᒋᑦᑎᐊᖅᐸᕋ, 

ᐃᒃᓯᕙᐅᑖᖅ. ᑐᖏᓕᕋ ᑕᐅᓯ ᑭᐅᑎᓐᓂᐊᕋᒃᑯ 

ᑖᒃᓱᒧᖓ. ᖁᔭᓐᓇᒦᒃ, ᐃᓯᒃᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑖᓯ.  

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐅᑲᐃᓐᓇᕋᒪ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓃᖃᑕᐅᓕᖅᐳᖓ.  

 

ᓯᕗᓪᓕᖅᐹᒥᒃ ᑲᑎᒪᔨᕋᓛᑦ ᖃᐅᔨᒪᖕᒪᑕ 

ᐅᖃᖃᑎᖃᖅᓯᒪᓕᕋᑦᑕ ᕼᐋᒻᓚᐅᔪᓂᒃ 2011-ᒥᓂᑦ 

ᐱᔾᔪᑎᒋᓪᓗᒍ ᖃᓄᖅ ᑕᒪᒃᑯᐊ ᕼᐋᒻᓚᒃᑯᑦ 

ᐃᓚᐅᑎᑕᐅᔪᓐᓇᕐᒪᖔᑕ ᑐᓴᒐᒃᓴᐃᑦ ᑎᑎᖅᑲᑦ 

ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᓕᕆᓂᕐᒧᓪᓗ.  

 

ᐊᕐᕌᒍᑦ ᐊᓂᒍᖅᓯᒪᓕᖅᑎᓪᓗᒍ ᐅᖃᖃᑎᒋᓯᒪᔭᕗᑦ 

ᓄᓇᓖᑦ ᑲᑐᔾᔨᖃᑎᒌᖏᓐᓄᑦ ᑕᐃᒃᑯᐊ 

ᐊᒡᓚᒡᕕᖕᒥᓗ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 

ᐅᖃᖃᑎᒋᓯᒪᔭᕗᑦ. ᓄᓇᓕᖕᓄᓪᓗ ᐳᓚᕋᖃᑦᑕᖅᖢᑕ 

ᑖᒃᑯᓂᖓ ᐱᓕᕆᔭᖅᑐᑕ ᓯᕗᒧᐊᖕᓂᐊᕐᒪᑕ. 

ᑕᐃᔅᓱᒪᓐᖓᓂᑦ ᒫᓐᓇ 

ᓯᕗᒧᐊᒃᓯᒪᓗᐊᓐᖏᑦᑐᑦ. ᒫᓐᓇᐅᔪᖅ 

ᑎᑎᕋᐅᓯᕆᖃᑦᑕᖅᑕᕗᑦ ᑐᓴᕋᓱᐊᑦᑎᐊᖏᓐᓂᕋᐃᔪᖅ 

NAM-ᒃᑯᑦ ᑕᐃᒃᑯᐊ NAMA−ᑯᓪᓗ 

ᑐᓴᕋᓱᐊᕐᕕᒋᑦᑎᐊᓚᐅᖅᑕᕗᑦ ᑭᐅᔭᐅᓚᐅᓐᖏᓇᑦᑕ.  

 

ᐃᓱᒫᓘᑎᖃᓗᐊᓐᖏᑦᑐᒍᑦ ᑭᓯᐊᓂ 

ᑐᓴᕋᓱᐊᕋᕐᕕᒌᓐᓇᖅᑖᓗᕗᑦ ᐊᕐᕌᒍᓄᑦ ᐅᓄᖅᑐᓄᑦ 

ᐃᓚᐅᑎᓇᓱᒃᖢᑎᒍᑦ. ᑖᒃᑯᐊ ᓄᓇᓖᑦ ᒐᕙᒪᕆᔭᖏᑦ 

ᒫᓐᓇᐅᔪᖅ ᑕᐃᒪᐃᓕᐅᓕᖅᐳᒍᑦ. ᐃᓚᖓ  

ᐱᒻᒪᕆᐅᓂᖅᐹᖑᖃᑕᐅᔪᖅ. ᐱᓕᕆᓂᐊᕐᒥᔭᕗᑦ 

ᓇᓗᓇᐃᑦᑎᐊᕐᓗᒋᑦ ᑭᓲᖕᒪᖔᑕ ᐊᒻᒪᓗ ᓄᓇᓕᖕᓂ 

ᒐᕙᒪᒃᑯᓐᓄᑦ ᐱᔨᔅᓯᖅᑎᒃᑯᑦ ᐱᓕᕆᕕᖓᑦ ᐊᒻᒪ 

ᐃᑲᔪᖅᑐᐃᖃᑦᑕᓂᐊᕐᒪᑕ ᓄᓇᓖᑦ 

ᑲᑐᔾᔨᖃᑎᒌᖏᓐᓄᑦ.  

 

ᐊᒻᒪᓗᑦᑕᐅᖅ ᐊᐅᓚᑦᑎᔩᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 

ᖃᐅᔨᒪᑎᑕᑐᐃᓐᓇᐅᓂᐊᖅᑐᒍᑦ, ᐃᑲᔪᖅᑐᐃᕗᒍᑦ 

ᐃᓕᓐᓂᐊᖅᑎᑦᑎᖃᑦᑕᕐᓗᑕᓗ ᐱᓂᐊᖅᑐᒍᑦ 

ᐊᔾᔨᒋᑲᓴᒃᑕᖏᑦ. ᑕᐃᒃᑯᐊ ᑎᒥᐅᔪᑦ ᐊᑐᕐᓂᐊᖅᑐᑦ 

ᑲᓐᖑᓇᖅᑐᓕᕆᓂᕐᒧᑦ ᐱᖁᔭᕐᔪᐊᖏᓐᓄᑦ ᑖᒃᑯᐊᓗ 

ᐃᑲᔪᖅᑐᐃᖏᓐᓇᓂᐊᖅᑕᕗᑦ. ᓄᓇᓕᖕᓄᑦ 

ᒐᕙᒪᒃᑯᓐᓄᑦ ᐱᔨᔅᓯᖅᑎᒃᑯᑦ ᐱᓕᕆᖃᑎᒋᓗᑎᒍᑦ 

ᐊᒻᒪ ᐱᓕᒻᒪᒃᓴᐃᕕᓐᓂᒃ ᐱᓕᒻᒪᒃᓴᐃᓂᕐᒧᑦ 

ᑎᒥᖁᑎᒋᔭᖏᑦ ᐃᓕᓐᓂᐊᖅᑎᑦᑎᖃᓯᐅᑎᓂᐊᕐᒪᑕ 

ᑖᒃᑯᓄᖓ.  

 

ᐱᔾᔪᑎᒋᓪᓗᒍ ᓯᕗᒧᐊᒃᐸᓪᓕᐊᓂᖅ 

ᑲᑎᒪᖃᑎᒋᓂᐊᖅᑐᒍᑦ ᑲᑎᒪᖃᑎᖃᕐᓗᑕ ᑕᐃᒃᑯᐊ 

ᑲᑐᔾᔨᖃᑎᒌᖑᔪᓄᑦ ᓄᓇᓖᑦ ᒐᕙᒪᒃᑯᖏᓐᓄᑦ 

ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑏᑦ ᑎᑎᕋᖅᑏᑦ. 

ᑎᓯᐱᕆ 3−ᖑᓕᖅᐸᑦ ᑕᐃᑲᓂ 

ᑲᑎᒪᖃᑎᒋᓂᐊᖅᑐᒍᑦ ᐊᒻᒪᓗᑦᑕᐅᖅ 

ᓯᕗᒧᐊᒃᐸᓪᓕᐊᔪᓐᓇᕐᓂᐊᖅᑐᒍᑦ ᐊᔾᔨᒌᓐᖏᑦᑐᓂᒃ 

ᐱᖓᓲᓕᖅᑲᖓᓗᒋᑦ ᓯᕗᓪᓕᖅᐹᖅ ᑖᓐᓇ 

ᑲᓐᖑᓇᖅᑐᓕᕆᓂᖅ ᑲᒪᓗᑎᑦ ᐊᒻᒪᓗ ᑐᒡᓕᐊ 

ᑎᑎᖅᑲᓂᒃ ᑭᒍᓯᓂᖅ ᖃᕋᓴᐅᔭᒃᑰᖏᑦᑐᖅ 

ᐊᒻᒪᓗᑦᑕᐅᖅ ᑲᑎᒪᔨᕋᓛᑦ ᐃᓱᒫᓗᑎᖃᓚᐅᕐᒪᑕ  

ᐅᕙᒍᓪᓗ 

ᖃᓄᖅᑕᐅᖅ ᑖᒃᑯᐊ ᑎᒍᓯᒐᓱᐊᕐᓂᕐᒧᑦ 

ᖃᕋᓴᐅᔭᒃᑰᖅᑐᓂᑦ.  

 

ᐊᑐᓂ ᑖᒃᑯᐊ ᐊᒡᒍᖅᑐᖅᓯᒪᐅᖅᑎᓪᓗᒋᑦ 

ᐱᓕᕆᐊᕆᑎᓪᓗᒋᑦ ᐃᓚᐅᑎᑦᑎᓂᐊᖅᑐᒍᑦ 

ᓴᓇᕙᓪᓕᐊᓗᑎᓪᓗ ᐊᑐᓕᖅᑎᑦᑎᔾᔪᑎᓂᒃ 

ᒪᓕᒡᓗᑎᒡᓗ ᖃᖓᒃᑯᑦ ᐱᔭᕇᖅᑕᐅᔭᕆᐊᖃᕐᒪᑕ 

ᕼᐋᓚᒃᑯᑦ ᐊᒻᒪᓗ ᓴᓇᓗᑎᒃ ᑖᒃᑯᓂᖓ 

ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ ᐱᓕᕆᕕᖓᓂ 

ᐊᐅᓚᑦᑎᔨᒃᑯᑦ ᐊᒻᒪᓗᑦᑕᐅᖅ ᓄᓇᓖᑦ 

ᑎᒥᖁᑎᒋᔭᖓ ᐱᓕᒻᒪᒃᓴᐃᓂᕐᒥ ᐃᓕᓐᓂᐊᕐᓂᕐᒧᑦ.  

 

ᓱᒃᑲᐃᒋᐊᕐᓂᐊᖅᐳᖓ, ᐃᒃᓯᕙᐅᑖᖅ. ᒪᒥᐊᑉᐳᖓ 

ᑐᓵᔨᓄᑦ.  

 

ᑖᓐᓇ ᐱᔭᕇᖅᐸᑦ ᕼᐋᒻᓚᒃᑯᑦ ᑲᑐᔾᔨᖃᑎᒌᖏᑦ 

ᑖᒃᑯᐊ ᓴᓇᕙᓪᓕᐊᓂᐊᖅᑐᑦ ᒪᓕᔅᓯᒪᑦᑎᐊᕐᓂᐊᕐᒪᑕ 

ᐱᖁᔭᕐᔪᐊᕐᒥ. ᑭᓯᐊᓂ ᓴᖅᑭᑦᑎᔪᒪᓐᖏᓐᓇᑦᑕ 

ᐊᔭᐅᖅᑐᐃᔪᓂᒃ ᒪᓕᒃᑕᐅᔪᓐᓇᓐᖏᑦᑐᓂᒃ ᓄᓇᓖᑦ 

ᒐᕙᒪᖏᓐᓄᑦ ᐊᒻᒪ ᑖᓐᓇ ᐱᖃᓯᐅᑎᓪᓗᒍ 

ᐊᖏᖅᓯᒪᑦᑎᐊᖅᑐᒍᑦ ᐊᐅᓚᑦᑎᔨᒃᑯᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᑐᓴᐅᒪᑎᑦᑎᖃᑦᑕᕐᓂᐊᖅᑐᑦ 

ᐱᕙᓪᓕᐊᓂᕆᓯᒪᔭᖏᓐᓂᑦ ᓄᓇᓖᑦ ᒐᕙᒪᖏᓐᓂᒃ 

ᐊᒻᒪᓗ ᐊᒃᑐᖅᑕᐅᓯᒪᔪᓂᒃ. 

ᑕᐃᒪᐃᓐᓇᐃᓂᐊᖅᐸᓪᓚᐃᔪᖅ, ᐃᒃᓯᕙᐅᑖᖅ, 

ᐱᓕᕆᕕᐊ ᐅᓂᒃᑳᖃᖃᑦᑎᐊᖅᑐᒍᑦ ᐊᕐᕌᒍᑕᒫᑦ 

ᐅᓂᒃᑳᓕᐊᖏᓂᑎᒍᑦ ᒪᓕᒐᖅ ᒪᓕᒡᓗᒍ.  

 

ᑭᖑᓪᓕᐹᓪᓚᕆᐅᓐᖏᑦᑑᒐᓗᐊᖅ ᐃᓱᒫᓗᑎᖃᕋᑦᑕ 

ᑎᑎᖅᑲᑦ ᒥᐊᓂᕆᔭᐅᓂᕆᕙᑦᑕᖏᓐᓄᑦ. ᑲᑎᒪᔨᕋᓛᑦ 

ᐅᖃᖅᓯᒪᖕᒪᑕ ᖃᓄᖅ ᑕᒪᒃᑯᐊ ᑲᒪᒋᒐᔭᕐᒥᒐᑦᑎᒍ 

ᐱᓗᐊᖅᑐᒥ ᑕᐃᒃᑯᐊ ᐱᑐᖃᐃᑦ 

ᑎᑎᖅᑲᖁᑎᒋᔭᐅᔪᑦ. ᓱᓖᓛᒃ 

ᐃᖅᑲᓇᐃᔭᖃᑎᒋᓂᐊᖅᑕᕗᑦ ᓄᓇᓖᑦ ᒐᕙᒪᖏᑦ 

ᑎᓕᐅᕐᓗᒋᓪᓗ ᐃᓘᓐᓈᓗᖏᑦ ᑭᐅᖁᓪᓗᒋᑦ 

ᑐᒃᓯᕋᖅᑕᑎᓐᓄᑦ ᐱᔪᒪᔭᖏᓐᓄᑦ ᐱᖁᔭᕐᔪᐊᓕᐊᑦ 

ᐃᓕᔭᐅᔪᑦ ᐃᓗᐊᓂ. ᒪᓕᒡᓗᒋᑦ ᑕᐃᒃᑯᐊ 

ᑭᖑᓂᑦᑎᓐᓂ ᐊᑐᖅᑕᐅᕙᓚᐅᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐅᑲᓕᖅ.  

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. 

(ᑐᓵᔨᑎᒍᑦ) ᒐᕙᒪᒃᑯᑦ ᐊᑐᓕᖅᑎᑎᔾᔮᖏᑦᑐᑦ 

ᑖᒃᑯᓂᖓ ᓈᓴᐅᑎᖏᓐᓂᒃ ᑭᓯᐊᓂ ᐊᔪᕈᓐᓃᖅᐸᑕ 

ᓄᓇᓖᑦ ᒐᕙᒪᖏᑦ ᐊᑐᓕᖅᑎᑦᑎᔪᓐᓇᖅᓯᒃᐸᑕ 

ᑭᓯᐊᓂ ᓄᓇᓕᐅᔪᑦ. ᑕᐃᒪᓐᓇᐃᔾᔮᖏᓐᓂᖏᓐᓂ 

ᖃᐅᔨᒪᑎᑕᐅᕕᑕ ᐊᑐᐃᓐᓇᕈᖅᐸᑕ ᑭᓯᐊᓂ 

ᐊᔪᕈᓐᓃᑦᑎᐊᖅᐸᑕ ᓄᓇᓖᑦ ᒐᕙᒪᖏᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓕᒃᑲᓐᓂᖅᐸᕋ, ᐄ, 

ᑲᑎᒪᔨᐅᖃᑕᐅᔪᖅ. ᐄᑦᑎᐊᒻᒪᕆᒃ. ᖁᔭᓐᓇᒦᒃ, 

ᐃᓯᒃᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᒃᓴᑦ, 

ᐅᖃᐅᓯᒃᓴᑦ? ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦᑎ. ᑖᓐᓇ ᒪᓕᒐᒃᓴᖅ 48 

ᐊᓯᔾᔩᒋᐊᕈᒪᑐᐃᓐᓇᕐᓂᖏᓐᓄᑦ ᑐᓴᐅᒪᔾᔪᑎ 

ᑲᓐᖑᓇᖅᑐᓕᕆᓂᕐᒧᓪᓗ ᑖᓐᓇ ᐃᓗᓪᓕᖅᑐᒍ 

ᐃᖅᑲᓇᐃᔭᖅᑎᓕᕆᓂᕐᒧᑦ ᒐᕙᒪᒃᑯᑦ ᐃᓗᐊᓂ, 

ᑖᓐᓇ ᑐᓴᐅᒪᔪᓕᕆᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓯᓇ ᐊᑭᕋᖅᑐᐃᓚᐅᕐᒪᑦ ᑖᔅᓱᒥᖓ 

ᐊᓯᔾᔨᒋᐊᕈᑎᒥᑦ. ᐱᖁᔨᕗᖔᕈᒻᒥᑦ 

ᐊᑐᐃᓐᓇᐅᑎᑦᑎᒐᕕᑦ ᑲᑎᒪᔨᕋᓛᓄᑦ ᐊᓯᔾᔩᒋᐊᖓ 

ᐊᑕᐅᓯᕐᒥᑦ ᐃᓚᓐᖓᕆᐊᕐᓗᒋᑦ.  

 

ᐅᓂᒃᑳᕆᔪᓐᓇᖅᐱᐅᒃ ᐃᓗᐊᓐᖏᓕᐅᕈᑕᐅᔪᖅ 

ᖃᓄᐃᑦᑐᓪᓚᑦᑖᖑᒻᒪᖔᑕ ᖃᓄᐃᓕᐅᕐᓂᐅᔪᓪᓗ 

ᐊᑐᖃᑦᑕᖅᓯᒪᔪᓪᓗ ᐃᖅᑲᓇᐃᔭᖅᑎᓕᕆᓂᕐᒧᑦ, 

ᐃᒪᓐᓇ ᒐᕙᒪᒃᑯᑦ ᐊᓯᔾᔩᓇᓱᒍᑎᒋᓚᐅᖅᑕᖓ 

ᑖᒃᑯᓄᖓ ᐊᑐᐃᓐᓇᐅᓂᖏᓐᓄᑦ ᑐᓴᐅᒪᔾᔪᑏᑦ, 

ᓴᐳᒻᒥᔭᐅᓂᖏᓐᓄᓪᓗ ᑲᓐᖑᓇᖅᑐᐃᑦ 

ᐱᖁᔭᖅᑎᒍᑦ? ᖁᔭᓐᓇᒦᒃ, ᐃᓯᒃᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᑕᑉᑐᓇ. 

 

ᓯᕗᓕᖅᑎ ᐲᑕᓴ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐄ ᒥᓂᔅᑕᐅᑉ ᑐᖏᓕᖓ 

ᑖᒃᓱᒥᖓ ᑭᐅᖁᓪᓗᒍ ᓇᓗᓇᐃᖅᓯᒪᑦᑎᐊᖅᑐᒥᒃ. 

ᖁᔭᓐᓇᒦᒃ, ᐃᓯᒃᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑖᓯ. 

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑲᑎᒪᔨᕋᓛᑦ ᖃᐅᔨᒪᖕᒪᑕ  

ᐅᖃᐅᓯᕆᓪᓚᑦᑖᕈᓐᓇᔾᔮᓐᖏᓐᓇᑦᑎᒍ ᐊᑐᓃᖓᓗᒋᑦ 

ᒪᑯᓄᖓ ᐃᖅᑲᓇᐃᔭᖅᑎᓕᕆᓂᕐᒧᑦ.  

 

ᑭᓯᐊᓂᓕ ᐊᔪᕐᓇᑲᓴᒍᓐᓇᕐᒪᑦ, ᖃᐅᔨᓴᕐᓂᖅ 

ᐊᔪᕐᓇᑲᓴᒍᓐᓇᕐᒪᑦ ᐅᖃᓪᓚᑦᑎᐊᕈᓐᓇᖏᑉᐸᑦ 

ᑲᓐᖑᓱᓐᖏᓪᓗᓂ, ᐃᓄᖕᒧᑦ ᑖᓐᓇ 

ᖃᐅᔨᓴᖅᑎᐅᔪᒧᑦ, ᖃᐅᔨᒪᔨᑕᕐᒧᓪᓘᓐᓃᑦ, 

ᐃᖅᑲᓇᐃᔭᖅᑎᓄᓪᓘᓐᓃ. ᐊᔪᕐᓇᑲᓴᒍᓐᓇᕐᒪᑦ ᑖᒃᑯᐊ 

ᐃᓄᐃᑦ, ᑖᒃᑯᐊ ᐃᖅᑲᓇᐃᔭᖅᑏᑦ 

ᐊᑭᒋᐊᖅᑕᐅᓇᓱᒃᑐᕆᒃᐸᑕ ᐱᒻᒪᕆᐅᖕᒪᑦ ᐃᒪᓐᓇ 

ᖃᐅᔨᓇᓱᑦᑎᐊᕆᐊᖓ ᑖᓐᓇ ᓴᐳᒻᒥᔭᐅᖁᓪᓗᒍ 

ᐃᓄᒃ, ᐊᒻᒪᓗᑦᑕᐅᖅ ᒐᕙᒪᒃᑯᑦ ᓴᐳᒻᒥᔭᐅᖁᓪᓗᒋᑦ.  

 

ᓇᖕᒥᓂᖅ ᖃᐅᔨᒪᓂᖃᖅᑐᖓ ᐃᖅᑲᓇᐃᔭᖅᑎ 

ᐅᖃᖅᑐᓂ ᐃᒪᓐᓇ 

ᐊᑭᕋᖅᑐᖅᑕᐅᑐᐃᓐᓇᕆᐊᖃᕐᒪᑦ, ᐊᑭᔭᐅᓇᓱᒋᔪᖅ 

ᐊᒻᒪᓗ ᓇᖕᒥᓂᖅ ᖃᐅᔨᒪᔭᖃᕆᓪᓗᖓ. ᑕᐃᒪ 

ᑲᑎᒪᔨᕋᓛᑦ ᐃᖅᑲᐅᒪᑐᐃᓐᓇᕆᐊᓖᑦ ᑖᒃᑯᐊ 

ᑐᓴᐅᒪᔪᓕᕆᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓯᓇ ᐃᒪᓐᓇ ᓴᖅᑭᑦᑎᔪᒪᓐᖏᑦᑎᓪᓗᑕ 

ᖃᐅᔨᓴᖅᐸᓪᓕᐊᔪᒥᑦ ᐅᒃᐱᕆᓚᐅᕋᑦᑎᒍ 

ᖃᐅᔨᒪᓪᓗᑎᒍᓗ ᑖᒃᑯᐊ ᐊᑐᐃᓐᓇᐅᓂᖏᓐᓄᑦ 

ᑲᓐᖑᓇᖅᑐᓕᕆᓂᕐᒧᑦ ᓴᐳᒻᒥᔭᐅᓂᖏᓐᓄᑦ 

ᒐᕙᒪᒃᑯᓐᓄᑦ ᐃᓗᐊᕆᔭᐅᓚᐅᓐᖏᒻᒪᑦ. 

ᓇᓗᓇᐃᒃᑲᓐᓂᕈᓐᓇᓐᖏᑦᑕᕋ ᑖᔅᓱᒧᖓ, ᑖᓐᓇ 

ᐊᒃᓱᕈᕐᓇᖅᑑᓚᐅᕐᒪᑦ.  

 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᒃᐱᕇᓐᓇᕋᑦᑎᒍ ᑖᓐᓇ ᐃᓚᐅᑎᑕᐅᓐᖏᑎᓪᓗᒍ 

ᓈᓴᐅᑎᖓ 20-ᒦᑦᑐᖅ. ᒪᒥᐊᓇᖅ ᐃᒃᓯᕙᐅᑖᖅ, 

22(b)(2) ᐲᕋᓱᒃᑕᕗᑦ ᐊᒻᒪᓗ ᓈᓴᐅᑎᖓ 14-

ᒥᑦᑕᐅᖅ ᐲᖅᓯᓇᓱᖅᑰᕐᒥᔫᒐᓗᐊᖅ ᐊᒻᒪᓗ 25.1-c 

ᑖᒃᑯᐊ ᐱᖃᓯᐅᔾᔮᓐᖏᑦᑐᑦ. ᐃᖅᑲᓇᐃᔭᖅᑏᑦ 

ᓴᐳᒻᒥᔭᐅᖁᓪᓗᒋᑦ ᒐᕙᒪᒃᑯᑦ ᓴᐳᒻᒥᔭᐅᓪᓗᑎᒃ 

ᐊᒻᒪᓗ ᑲᔪᓯᔪᓐᓇᕋᔭᕆᓪᓗᑕ ᓈᒻᒪᒃᑐᒥᒃ.  

 

ᑕᐃᒪ ᐃᓗᓕᖃᕐᒪᑦ ᐊᓯᖏᓐᓂᑦ ᐊᕕᒃᑐᖅᓯᒪᔪᓂᒃ 

ᒐᕙᒪᒃᑯᑦ ᑐᓂᓯᔪᒪᓐᖏᑦᑐᓐᓇᖅᑎᑕᐅᓪᓗᑎᒃ 

ᑐᓴᐅᒪᔾᔪᑎᓂᒃ ᐋᓐᓂᖅᓯᑐᐃᓐᓇᕆᐊᖃᕐᓂᖏᓐᓄᑦ, 

ᐋᓐᓂᕐᓇᑐᐃᓐᓇᕆᐊᖃᕐᓂᖓᓄᑦ ᓯᓚᑖᓃᑦᑐᒧᑦ. 

ᑖᒃᑯᓄᖓ ᐊᓯᔾᔩᔾᔪᑎᒋᓇᓱᓚᐅᖅᑕᕗᓪᓕ ᑖᒃᑯᐊ 

ᓴᐳᒻᒥᔭᐅᖁᓪᓗᒋᑦ ᓯᓚᑖᓃᑦᑐᑦ 

ᐃᖅᑲᓇᐃᔭᖅᑎᓕᕆᓂᕐᒧᓪᓗ. 

 

ᑖᒃᑯᐊ ᐅᖃᐅᓯᕆᓚᐅᕋᓗᐊᖅᑐᒋᑦ, 

ᐅᖃᖃᑎᒌᓐᓂᖃᐃᓐᓇᐅᔭᕐᒪᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐃᓚᒋᔭᐅᒃᐸᑦ 

ᑕᐃᒃᑯᓄᖓ, ᒪᑯᓄᖓ, ᒪᑯᐊ ᐊᐱᖅᓱᖅᑕᐅᔭᕆᐊᓖᑦ 

ᑲᑐᔾᔨᖃᑎᒌᑦ ᓯᓚᑖᓃᑉᐸᑕ. ᐃᒪᓐᓇ 

ᑐᓂᓯᔪᒪᓐᖏᓐᓂᕐᒧᑦ ᐅᖃᖅᓯᒪᔪᒪᑐᐃᓐᓇᖅᑐᒍᑦ 

ᐃᖅᑲᓇᐃᔭᖅᑎᓕᕆᓂᕐᒧᑦ 

ᐱᓕᕆᐊᑦᑎᐊᕈᓐᓇᓂᐊᖅᑐᓂᒃ ᑭᒃᑯᓕᒫᓄᑦ. 

ᑕᐃᒫᖑᖅᑰᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐳᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᑭᐅᔾᔪᑎᒋᔭᕐᓄᑦ. ᐃᓛᓐᓂᒃᑯᑦ 

ᐃᒫᖑᖅᑰᔨᓲᖅ. ᑕᒪᒃᑯᐊ ᐃᖅᑲᓇᐃᔭᖅᑏᑦ ᐃᒪᓐᓇ 

ᖃᐅᔨᒪᑎᑕᐅᓐᖏᓲᖑᖅᑰᔨᖕᒪᑕ. ᑕᐃᒪᓕ 

ᐃᖅᑲᓇᐃᔭᕐᕕᖕᒥ ᖃᐅᔨᓴᕐᓂᖅᑕᖃᖅᑎᓪᓗᒍ 

ᐃᖅᑲᓇᐃᔭᖅᑏᑦ ᑖᒃᑯᐊ ᖃᐅᔨᓴᕐᓂᕐᒥᒃ 

ᐱᓕᕆᖃᑕᐅᔪᑦ ᐱᔪᓐᓇᐅᑎᖃᖅᐹᑦ ᑐᓴᐅᒪᔾᔪᑎᓂᒃ 

ᖃᐅᔨᓴᕐᓂᖅ ᐱᔭᕇᓚᐅᖅᑎᓪᓗᒍ? 

 

ᑐᑭᓕᐅᑎᓗᒍ ᐱᓕᕆᖃᑕᐅᓚᐅᕋᒪ ᐃᑲᔪᖅᖢᑕ 

6−ᓂᒃ ᐃᖅᑲᓇᐃᔭᖅᑎᓂᒃ ᑎᑎᕋᖅᑐᕕᓂᕐᓂᑦ. 

ᐊᑎᓕᐅᕆᓚᐅᖅᑐᐃᓪᓗ 

ᐃᓱᒫᓘᑎᖃᖅᑐᒻᒪᕆᐅᓚᐅᕐᒪᑕ ᐱᓕᕆᕝᕕᖓᑕ 

ᐃᓗᐊᓂ. ᐱᓕᕆᕝᕕᖓᓗ ᓇᖕᒥᓂᖅ 

ᖃᐅᔨᓴᕐᓂᖃᓚᐅᖅᑐᑦ ᑖᒃᑯᐊ ᑎᑎᖅᑲᑦ ᑎᒍᒐᒥᒋᑦ 

ᓇᖕᒥᓂᖅ ᖃᐅᔨᓴᕐᓂᐊᕐᓂᕋᖅᖢᑎᑦ ᐊᒻᒪᓗ 

ᐱᓕᕆᕝᕕᒃᑯᑦ ᓇᖕᒥᓂᖅ ᖃᐅᔨᓴᓚᐅᖅᑎᓪᓗᒋᑦ 

ᐅᑎᖅᖢᑎᑦ ᐅᖃᓚᐅᕐᒪᑕ 6 ᑖᒃᑯᐊ ᐊᑕᖏᖅᖢᑎᑦ  

ᑕᒻᒪᕐᓂᕋᐃᓪᓗᑎᑦ ᖃᓄᐃᑦᑐᖃᓐᖏᑦᑐᕉᖅ 

ᖃᓄᐃᓐᓂᕐᓗᒃᑐᖃᓐᖏᑦᑐᖅ ᐱᓕᕆᕝᕕᖕᒥ 

ᖃᓄᐃᓐᖏᑦᑎᐊᖅᑐᒡᒎᖅ.  

 

ᑕᒪᓐᓇ ᐃᓱᒪᒋᓚᐅᕋᒃᑭ ᐃᖅᑲᓇᐃᔭᖅᑏᑦ 

ᐅᓗᕆᐊᓐᓇᖅᑐᒦᖦᖢᑎᑦ ᑎᑎᕋᐅᓯᖃᓚᐅᕐᒪᑕ 

ᑭᓇᒧᑦ ᐃᒪᓐᓇ ᓱᖁᑎᒃᓴᕈᓐᓃᓚᐅᕐᒪᑕ 

ᐃᖅᑲᓇᐃᔮᒥᓂᒃ ᐊᓱᐃᔨᒐᓗᐊᕈᑎᑦ 

ᐊᓯᔾᔩᖁᔨᑐᐃᓐᓇᖅᑐᑦ ᐊᓯᔾᔩᖅᑕᑐᐊᖅᐸᑕ. ᑭᓯᐊᓂ 

ᐅᒃᐱᕆᔭᐅᓚᐅᓐᖏᒻᒪᑦ ᐊᒻᒪᓗ 

ᐱᔪᓐᓇᕐᓂᖃᓚᐅᓐᖏᑦᑎᐊᒻᒪᕆᖕᒪᑕ. ᑭᓱᓂᑦ 

ᐅᖃᐅᓯᖃᕐᕕᐅᓚᐅᕋᒪ ᖃᓄᐃᒻᒪᑦ ᐱᓕᕆᕝᕕᔅᓯ 

ᐅᒃᐱᕈᓱᓐᖏᓚᑦ ᑕᒪᓐᓇ ᑎᑎᕋᖅᑕ 

ᐃᓗᐊᓃᓚᐅᖅᑐᓂᒃ? ᑕᐃᒃᑯᐊᓗ ᑐᓴᐅᒪᔾᔪᑏᑦ 

ᐱᓕᕆᕝᕕᖕᒥ ᓴᖅᑭᑕᐅᔪᑦ ᐅᕙᓐᓄᑦ 

ᓴᖅᑭᑕᐅᓚᐅᓐᖏᑭᓪᓗᑎᑦ ᒥᓂᔅᑕ 

ᑲᑎᖃᑎᒋᓚᐅᕋᓗᐊᖅᖢᒍ ᑐᖓᓕᖓᓗ.  

 

ᑕᐃᒪ ᑖᓐᓇ ᐃᓗᐃᓈᖅᑐᐊᓗᖅᑰᔨᖕᒪᑦ ᒐᕙᒪᒃᑯᓐᓂ 

ᖃᐅᔨᓴᖅᑕᐅᔪᓐᓇᖅᑐᑦ ᑕᐃᒪᐃᓕᐅᕈᓐᓇᖅᑐᓂᒃ 

ᑭᓯᐊᓂᓕ ᖃᐅᔨᔪᒪᒐᓗᐊᕋᕕᑦ 

ᐃᖅᑲᓇᐃᔭᖅᑎᐅᓗᑎᑦ ᖃᐅᔨᔪᒪᒍᕕᑦ ᖃᓄᖅ 

ᐅᖃᐅᓯᖃᕐᕕᐅᓚᐅᕐᒪᖔᑦ. ᐅᖃᐅᓯᐅᓚᐅᕐᒪᓪᓕ 

ᑕᐃᒃᑯᐊᓗ ᑕᑯᔪᓐᓇᕐᓇᒋᑦ ᑐᓴᐅᒪᔾᔪᑏᑦ ᐃᕝᕕᑦ 

ᒥᒃᓵᓄᖓᒐᓗᐊᖅᑎᓪᓗᒋᑦ. ᑕᕝᕙᓂ ᒪᓕᒐᕐᒥ 

ᐱᒻᒪᕆᐊᓗᓂᐊᖅᑰᕐᒪᑦ ᐱᔪᓐᓇᕐᓂᖅ ᐊᔾᔨᖏᓐᓂᒃ 

ᐱᔪᓐᓇᕐᓂᖃᖁᓪᓗᒋᑦ ᐃᖅᑲᓇᐃᔭᖅᑏᑦ ᒐᕙᒪᒃᑯᑦ 

ᐱᔪᓐᓇᕐᓂᖏᑕ ᓈᒻᒪᒋᐊᖃᕋᑦᑕ 

ᑲᓐᖑᓇᓐᖏᑦᑐᒥᓪᓗ ᑕᑯᔪᓐᓇᕆᐊᒥ ᐊᒻᒪᓗ 

ᑕᐃᒪᓐᓇᐃᑦᑑᒐᓗᐊᕐᒪᖔᑦ 

ᖃᐅᔨᒪᔪᐃᓐᓇᐅᔭᕆᐊᖃᕐᓗᑎᑦ. ᑕᐃᒫᒃ 

ᐊᐱᕆᓕᖅᐸᒋᑦ ᖃᓄᖅ ᑖᓐᓇ 

ᐅᖃᐅᓯᒃᓴᖃᕐᕕᒋᒻᒪᖔᖅᐱᐅᒃ. ᖁᔭᓐᓇᒦᒃ.  

 

ᐃᒃᓯᕙᐳᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᐲᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᖃᐅᔨᒪᓐᖏᓇᒃᑭᑦ 

ᐃᖅᑲᓇᐃᔭᖅᑎᒥᒃ ᐱᓕᕆᐊᖃᕐᓂᕐᒥᒃ ᑭᓯᐊᓂ 

ᒥᓂᔅᑕᐅᑉ ᑐᖏᓕᖓ ᑖᓯ ᐃᓚᒋᐊᖅᓯᑎᒃᑲᓐᓂᖁᔭᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᑖᓯ.  

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᒃ 

ᐱᔪᓐᓇᕈᒪ. ᐱᓪᓗᒍᓕ ᑖᒃᑯᐊ ᑐᓴᐅᒪᔾᔪᑏᑦ 

ᖃᐅᔨᓴᖅᑕᐅᕙᓪᓕᐊᔪᒧᑦ ᐱᔭᕇᖅᑕᐅᓐᖏᑦᑐᒧᑦ. 

ᐃᓱᒫᓘᑎᒋᒐᒃᑯ ᑐᓴᐅᒪᔾᔪᑎᓂᒃ ᓴᖅᑭᑦᑎᓂᖅ 

ᖃᐅᔨᓴᕐᓂᖅ ᐊᑐᖅᐸᓪᓕᐊᑎᓪᓗᒍ. ᑖᔅᓱᒥᖓ 

ᐃᓗᐊᓐᖏᑐᐃᓐᓇᕆᐊᖃᕐᒪᑦ ᖃᐅᔨᓴᕐᓂᐅᔪᒧᑦ.  

ᑕᐃᒪ ᐅᖃᐅᓯᕆᓚᐅᕋᒃᑯ ᑭᓯᐊᓂᓕ 

ᐱᔭᕇᖅᓯᒪᓕᖅᐸᑦ ᖃᐅᔨᓴᕐᓂᖅ ᑖᓐᓇ ᐃᓄᒃ 

ᐊᑐᐃᓐᓇᖃᖅᑐᖅ ᑐᓴᐅᒪᔾᔪᑎᑦ ᑐᒃᓯᕋᕈᓐᓇᖅᖢᓂ 

ᐊᓯᖏᓐᓂᒃ ᑐᒃᓯᕋᕈᓐᓇᖅᑎᒍᑦ ᒪᓕᒐᕐᒥ.  

 

ᑖᒃᑯᐊ ᑐᓴᐅᒪᔾᔪᑏᑦ ᑐᓴᒐᒃᓴᐃᑦ ᓴᖅᑭᑕᐅᔪᑦ 

ᖃᐅᔨᓴᕐᓂᒃᑯᑦ ᐃᒪᓐᓇ 

ᐊᑐᓪᓚᑦᑖᖅᑐᕕᓂᐅᖕᒪᖔᕐᓘᓐᓂ ᐅᕝᕙᓘᓐᓃᑦ 

ᑖᒃᑯᐊ ᓂᕆᐅᒋᔭᖕᓂᑦ ᐋᓐᓂᐊᕈᑕᐅᔪᓐᓇᖅᑐᑦ 

ᐃᓄᖕᒧᑦ ᑎᒥᐅᔪᒧᑦ ᓯᓚᑖᓃᑦᑐᒧᓪᓗ. ᐃᒪᓐᓇ 

ᓴᖅᑭᑦᑎᔪᒪᓐᖏᑐᐃᓐᓇᕆᐊᖃᕐᒪᑕ ᑖᑯᓂᖓ 

ᑐᓴᐅᒪᔾᔪᑎᓂᒃ. ᑕᐃᒪᓐᓇᐃᑎᓪᓗᒍ 

ᐃᓱᒪᖅᓲᑎᒋᖕᒪᒍ ᓱᓕ ᑖᓐᓇ ᐲᖅᑕᐅᓂᖓ. ᑖᒃᑯᐊ 

ᓴᐳᒻᒥᔭᐅᔪᑦ ᑕᕝᕙᓂ ᒪᓕᒐᕐᒥ ᐃᒫᒃ 

ᐋᓐᓂᕈᑕᐅᓂᐊᖅᐊᖅᑰᔨᒃᐸᑦ ᓇᓕᐊᖕᓄᑐᐃᓐᓇᖅ 

ᐱᓕᕆᐊᖃᖅᑐᓄᑦ, ᑖᔅᓱᒧᖓᓗ ᑐᒃᓯᕋᓚᐅᖅᑐᒧᑦ. 

ᑕᐃᓐᓇ ᑐᒃᓯᕋᓚᐅᖅᑐᖅ ᑖᒃᑯᓂᖓ ᓱᓕ 

ᑐᒃᓯᕋᕈᓐᓇᖅᑐᖅ ᑐᓴᐅᒪᔾᔪᑏᑦ ᑭᓯᐊᓂ 

ᕿᒥᕐᕈᐊᖅᑕᐅᔭᕆᐊᓕᒃ. ᐃᓱᒪᓪᓗᖓᓗ ᑕᒪᒃᑯᐊ 

ᐅᒃᐱᕐᓇᕆᐊᖃᕐᓂᕐᒧᑦ ᐅᕝᕙᓘᓐᓃᑦ  

ᐊᑐᐃᓐᓇᐅᓂᖏᓐᓄᑦ ᑐᓴᐅᒪᔾᔪᑎᖏᓐᓄᓪᓗ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᐅᑉ.  

 

ᑖᒃᑯᐊ ᐊᖏᖃᑎᒋᓚᐅᓐᖏᑕᕗᑦ 

ᐃᓚᔭᐅᖁᔭᐅᑎᓪᓗᒍ ᒪᓕᒐᖅ ᑕᒪᒃᑯᐊ 

ᐃᖅᑲᓇᐃᔭᕐᕕᖕᒥᑦ ᖃᐅᔨᓴᕐᓂᕐᒧᑦ 

ᓴᖅᑭᑕᐅᖃᑦᑕᖁᔭᐅᓂᖏᓐᓄᑦ ᑖᔅᓱᒧᖓ 

ᓈᒻᒪᒃᓴᖏᑦᑐᒧᑦ ᑭᐅᔭᕆᐊᓕᖕᒧᓪᓗ 

ᓯᓚᑖᓃᓐᖔᖅᑐᒥᑦ ᖃᐅᔨᓴᖅᑐᖃᖅᖢᓂ. ᑖᓐᓇ 

ᓱᕋᐃᓯᒪᓱᕆᒐᑦᑎᒍ ᑖᒃᑯᐊ ᑲᓐᖑᓇᖅᑐᓕᕆᓂᕐᒧᑦ  

ᒪᓕᒐᕐᓂᒃ, ᑖᒃᑯᐊ ᓯᓚᑖᓃᑦᑐᓄᑦ ᐃᒪᓐᓇ 

ᐋᓐᓂᕈᑕᐅᑐᐃᓐᓇᕆᐊᖃᖅᐸᑦ.  

 

ᐄ, ᑐᑭᓯᐅᒪᑦᑎᐊᖅᑕᕗᑦ ᒥᔅ ᐊᕐᓇᒃᑲᐅᑉ 

ᐅᖃᐅᓯᕆᔭᖓ. ᐄ, ᑖᓐᓇ ᑐᓴᐅᒪᔾᔪᑎᓕᕆᓂᕐᒧᑦ, 

ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇ ᑖᒃᑯᓄᖓ 

ᐊᓯᔾᔨᖅᑕᐅᕙᓪᓕᐊᔪᓄᑦ ᑕᕝᕙᓂ ᒪᓕᒐᕐᒥ 

ᑕᐃᒪᐃᓕᐅᕈᓐᓇᕐᓂᐊᖅᑰᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᖅᑲᓇᐃᖅᑏᑦ ᑕᐃᒪᐃᑦᑐᓂᒃ ᓇᓕᒧᑦᑐᒥᒃ 

ᐱᓕᕆᐊᖑᔪᖃᕐᒪᑕ, ᐃᒪᓐᓇ ᐃᓄᐃᑦ 

ᓴᐳᒻᒥᔭᐅᔭᕆᐊᖃᕐᒪᑕ ᐃᓱᒫᓘᑎᖃᕈᑎᒃ 

ᐊᑐᖅᑕᐅᔾᔮᓐᖏᒻᒪᑦ ᐃᒻᒥᓄᑦ ᓵᑕᐅᔾᔪᑎᒋᔭᖓ.  

 

ᑕᐃᒪ ᐅᖃᕋᑖᕋᕕᑦᑕᐅᖅ ᐃᖅᑲᓇᐃᔭᖅᑏᑦ 

ᐱᔪᓐᓇᐅᑎᖃᕐᒪᑕ ᑐᒃᓯᕋᕈᓐᓇᕐᓗᑎᒃ ᑖᒃᑯᓄᖓ 

ᐊᑐᐃᓐᓇᐅᓂᖏᓐᓄᑦ ᑲᓐᖑᓇᖅᑐᓕᕆᓂᕐᒧᓪᓗ. 

ᐃᖅᑲᐃᑎᑦᑕᕆᐊᖃᖅᑰᕋᑦᑎᒍ ᐃᖅᑲᓇᐃᔭᖅᑏ, 

ᐃᖅᑲᐃᑎᑦᑕᕆᐊᖃᖅᑰᕋᑦᑎᒍ ᐱᔪᓐᓇᐅᑎᖏᓐᓂᑦ, 

ᑕᐃᒃᑯᐊ ᐃᖅᑲᓇᐃᔭᖅᑏᑦ ᐃᓚᖓᑦ 

ᓄᖅᑲᖅᓯᒪᓕᕐᒪᑦ ᐃᖅᑲᓇᐃᔮᒥᓂᒃ. ᐃᒪᓐᓇ 

ᓵᕝᕕᒃᓴᖃᖅᑐᕆᔪᓐᓃᓚᐅᕐᒪᑦ. 

ᖃᓄᐃᓕᐅᕈᓐᓇᓚᐅᓐᖏᒻᒪᑦ, 

ᓴᖅᑮᓇᓱᒃᐸᒃᑲᓗᐊᖅᑐᓂ.  

ᑕᐃᒪ ᐅᖃᖅᑲᐅᒐᒪ ᐃᒪᓐᓇᐃᓛᒃ 

ᐊᑎᓕᐅᕐᓂᐊᓕᕋᑦᑎᒍ ᑎᑎᖅᑲᐃᑦ ᑖᒃᑯᐊ ᐊᒻᒪᓗ 

ᖃᓄᐃᓕᐅᖅᑐᖃᓚᐅᓐᖏᑦᑐᓂ. ᐃᓚᖓᑦ 

ᓄᖅᑲᖅᓯᒪᔪᖅ, ᐊᓯᖏᓪᓕᑭᐊᖅ ᖃᓄᐃᑦᑑᒐᓗᐊᑦ 

ᖃᐅᔨᒋᐊᓚᐅᓐᖏᓐᓇᒃᑭᑦ ᐊᑕᐅᓯᖅ ᓄᖅᑲᖅᓯᒪᔪᖅ 

ᖃᐅᔨᒪᔪᖅ, ᓄᓇᑖᖃᑕᐅᓯᒪᔪᓂᑦ ᐊᑎᓕᒃ, 

ᐊᑎᖃᖃᑕᐅᔪᖅ. ᐊᐃᑦᑖᖑᒐᓗᐊᖅ.  

 

ᑕᐃᒪᐃᒃᑲᓗᐊᖅᑎᓪᓗᒍ ᐱᐅᓯᕚᓪᓕᕆᐊᓖᓐᓇᐅᒐᑦᑕ 

ᐃᖅᑲᓇᐃᔭᖅᑎᖁᑎᓯ ᐅᖃᐅᑎᔭᕆᐊᖃᓲᑦ 

ᐊᑑᑎᖃᑦᑎᐊᕐᓂᖏᓐᓂᑦ, ᐃᒪᓐᓇ ᐃᓱᒫᓘᑎᒋᔭᖏᑦ  

ᐋᖅᒃᑦᑕᐅᒋᐊᖅᓯᒪᓐᖏᒻᒪᑕ 

ᐃᖅᑲᐃᑎᒋᐊᖅᑕᐅᔭᕆᐊᓖᑦ ᐊᓯᖏᓐᓂᒃᑕᐅᖅ 

ᐱᔪᐅᑎᖃᕐᒪᑕ. ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᐅᖃᐅᓯᑐᐃᓐᓇᐅᒐᓗᐊᖅᑎᓪᓗᒍ ᑭᐅᒋᐊᓪᓚᒍᒪᒍᕕᑦ, 

(ᑐᓵᔨᑎᒍᑦ) ᓯᕗᓕᖅᑎ ᑕᑉᑐᓇ, 

(ᑐᓵᔨᑎᒎᕈᓐᓃᖅᑐᖅ) ᒫᓐᓇ ᐱᕕᖃᖅᑎᑉᐸᒋᑦ. 

(ᑐᓵᔨᑎᒍᑦ) ᓯᕗᓕᖅᑎ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐳᑖᖅ, ᐅᖃᖃᑦᑕᖅᓯᒪᖕᒪᑦ 

ᑕᐃᓐᓇ ᒥᓂᔅᑕ ᑲᒪᒋᔭᓕᒃ ᑮᓇᐅᔭᓕᕆᔨᒃᑯᓐᓂᒃ 

ᐱᓕᕆᕝᕕᖓᑦ ᐃᖅᑲᓇᐃᔭᖅᑎᓕᕆᔨᖃᕐᖓᑦ, 

ᐅᖃᐅᓯᕆᖃᑦᑕᐃᓐᓇᖅᑕᕗᓪᓗ ᒥᓂᔅᑕ 

ᐅᖃᖃᑎᖃᖅᓯᒪᓪᓗᓂ ᐃᖅᑲᓇᐃᔭᖅᑎᕗᑦ 

ᐊᑑᑎᖃᑦᑎᐊᕐᓂᖃᖅᑐᒋᑦ. ᐊᓯᖏᓐᓂᑦᑕᐅᖅ 

ᐊᖅᑯᑎᖃᕐᒥᒻᒪᑕ ᐊᒃᓱᕈᕐᓇᖅᑐᒃᑰᖅᑐᑦ 

ᐆᑦᑐᕈᓐᓇᖅᑕᖏᓐᓂᑦ, ᑖᒃᑯᐊ ᐅᑉᐱᕐᓇᕆᐊᖃᕐᒪ 

ᑲᒥᓯᓇᐅᔪᖅ ᐅᖃᐅᓯᕆᖅᑲᐅᔭᕋ.  

 

ᑕᐃᒪᓕ ᐃᓱᓕᓚᐅᖅᑎᓪᓗᒍ ᐊᖅᑯᑎᖃᕐᒥᒻᒪᑕ 

ᐃᖅᑲᓇᐃᔭᖅᑏᑦ ᐊᑐᕈᓐᓇᖅᑕᖏᓐᓂᑦ ᐃᒪᓐᓇ 

ᓇᐅᒃᑯᓕᒫᖅ ᓈᒻᒪᓈᖁᒐᑦᑎᒍ. ᑳᓐᑐᕌᖃᕋᑦᑕ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᒪᑯᓄᖓ 

ᑲᑐᔾᔨᖃᑎᒌᓂᒃ ᐃᓚᒋᔭᐅᓐᖏᑦᑐᓄᑦ 

ᖃᓄᖅᑑᖃᑕᐅᔪᓐᓇᕐᓂᕐᒥᑦ ᑕᒪᒃᑯᐊ 

ᐃᑲᔪᖅᑐᖃᑦᑕᕋᑦᑎᒍ 

ᐊᐱᖅᓱᖅᑕᐅᔭᕆᐊᓖᑦ ᖃᐅᔨᓇᓱᑦᑐᖃᖅᑎᓪᓗᒍ. 

ᐱᔪᓐᓇᕐᓂᓕᒫᑦᑎᓐᓂᑦ ᓈᒻᒪᓈᕋᓱᖃᑦᑕᖅᑕᕗᑦ 

ᑭᒃᑯᓕᒫᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᖃᕋᒪ ᒪᓕᒐᒃᓴᖅ 40-ᒥ, 

ᐊᑐᐃᓐᓇᐅᓂᖏᓐᓄᑦ ᑐᓴᐅᒪᔾᔪᑏᑦ, ᐃᒻᒥᒨᖓᔪᓪᓗ 

ᓴᐳᒻᒥᔭᐅᓂᕐᒧᑦ.  

 

ᑕᐃᒪ ᐃᒃᓯᕙᐅᑕᖅ ᑲᑎᒪᔨᕋᓛᓄᑦ ᐅᖃᖅᑲᐅᒻᒪᑦ 

ᑕᒪᒃᑯᐊ ᐱᖁᔭᖅᑎᒍᑦ ᒐᕙᒪᑐᖃᒃᑯᓐᓂᑦ 

ᐱᔪᓐᓇᐅᑎᒋᔭᐅᔪᑦ ᐊᕕᑦᑐᖅᓯᒪᔪᓂᓪᓗ 

ᐱᖁᔭᖏᓐᓂᑦ, ᐱᓪᓗᒋᑦ ᐊᑐᐃᓐᓇᐅᓂᖏᑦ 

ᑐᓴᐅᒪᔾᔪᑏᑦ ᐊᒻᒪᓗ ᐃᒻᒥᒨᖓᔪᑦ ᓴᐳᒻᒥᔭᐅᓂᖓ 

ᒪᑯᓄᖓ ᑎᒥᐅᔪᓄᑦ, ᒐᕙᒪᑐᖃᒃᑯᓪᓗ 

ᐊᕕᑦᑐᖅᓯᒪᔪᓪᓗ ᑎᒥᖁᑎᖏᓐᓂᑦ, ᑖᒃᑯᐊ 

ᕼᐋᒻᓚᐅᔪᓄᓪᓗ ᓄᓇᕗᒻᒥ. ᑖᓐᓇ ᒪᓕᒐᖅ 

ᖄᖏᖅᑎᒃᑯᑦᑎᒍ ᒪᓕᒐᒃᓴᖅ 48, ᑕᐃᒪ, 

ᐃᒃᓯᕙᐅᑖᖅ, ᑲᑎᒪᔨᕋᓛᓄᑦ ᐅᖃᖅᑲᐅᒻᒪᑦ ᒪᓕᒐᕐᓂ 

ᐋᖅᑭᒃᓱᖅᓯᒪᓂᖅᑕᖃᓐᖏᒻᒪᑦ ᒫᓐᓇ. ᑕᐃᒪᓕ 

ᒪᓕᒐᖅ ᖄᖏᖅᑎᑕᐅᑉᐸᑦ ᐱᖁᔭᖅᑎᒍᑦ 

ᐋᖅᑭᒃᓱᖅᓯᒪᓂᖃᕐᓂᐊᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓕᕙᕋ ᐊᐱᖅᑯᑕᐅᔪᖅ ᑲᑎᒪᔨᒧᑦ. 

ᐄ, ᒪᓕᒐᕐᓂᒃ ᐋᖅᑭᒃᓯᒪᔪᖃᕐᓂᐊᖅᑐᖅ. ᑕᕝᕘᓇ 

ᐱᓕᕆᖃᑎᖃᕈᓐᓇᕐᓂᐊᖅᐳᒍᑦ ᕼᐋᒻᓚᐅᔪᓂᒃ 

ᐱᓕᕆᖃᑎᒋᔭᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. 

ᑖᓐᓇ ᐱᖁᔭᒃᓴᖅ ᓇᐃᓴᐅᑎᓕᒃ 48, ᑖᒃᑯᓇᓂ 

ᐱᖁᔭᒃᓴᓂ ᓄᐊᑦᑎᕕᔅᓯᓐᓃᑦᑐᖅ ᐱᑲᐃᓐᓇᖅᓯᐅᒃ. 

ᐃᒻᒥᒃᑯᑦ ᑎᑎᕋᖅᓯᒪᖏᑦ ᑕᑯᓇᖕᓂᐊᕋᑦᑎᒍ 

ᐱᖁᔭᒃᓴᖅ ᓇᐃᓴᐅᑎᓕᒃ 48. ᑖᒃᑯᐊ ᐃᒻᒥᒃᑯᑦ  

ᑕᑯᓇᒃᐸᓪᓕᐊᑎᓪᓗᑕ 

ᐊᐱᖅᑯᑎᒃᓴᖃᕈᔅᓯ ᐅᖃᐅᓯᒃᓴᖃᕈᔅᓯᓘᓐᓃᑦ 

ᓇᓗᓇᐃᖃᑦᑕᕐᓂᐊᖅᐳᓯ. 

 

ᖃᓪᓗᓈᑎᑑᖓᔪᓂᒃ ᐱᓯᒪᒐᒪ, ᖃᓪᓗᓈᑎᑐᑦ 

ᐅᖃᓕᒫᖅᐸᓪᓕᐊᓂᐊᖅᑐᖓ. 

ᐱᓯᒪᔭᐃᓐᓇᕆᖅᑰᓕᕋᔅᓯᐅᒃ.  

 

ᐃᒪᐃᓕᖓᔪᖅ, (ᑐᓵᔨᑎᒍᑦ) ᒪᓕᒐᒃᓴᖅ 48, 

ᓇᕿᑦᑕᖅᑕᐅᒃᑲᓐᓂᖅᓯᒪᓂᖓ. (ᑐᓵᔨᑎᒎᕈᓐᓃᖅᑐᖅ) 

ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ? 

 

ᒪᒥᐊᓇᖅ. ᐊᑏᑦᑎᐊᓕᓵᖅ. (ᑐᓵᔨᑎᒍᑦ) ᒪᓕᒐᒃᓴᖅ 

48, ᓇᕿᑦᑕᖅᑕᐅᒃᑲᓐᓂᓯᒪᓂᖓ, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᑐᓴᕈᑎᓄᑦ 

ᐊᑐᐃᓐᓇᖃᕐᓂᕐᒧᑦ ᓴᐳᒻᒥᐅᓴᕐᓂᕐᒧᓪᓗ 

ᑲᓐᖑᓇᖅᑎᑕᐅᔪᓂᒃ ᒪᓕᒐᖅ (ᑐᓵᔨᑎᒎᕈᓐᓃᖅᑐᖅ) 

ᐊᑏᑦᑎᐊᓕᓵᖅ. ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 8. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 9. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 10. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 11. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 11.1. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 12. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 13. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 14. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 15. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 16. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 17. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 18. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 19. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 20. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 21. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒫᓐᓇ ᒪᒃᐱᖅᑐᕋᖓᓄᑦ. ᐃᒻᒥᒃᑯᑦ 

ᑎᑎᕋᖅᓯᒪᔪᖅ (ᑐᓵᔨᑎᒍᑦ) ᐅᐃᒍᖅ A 

(ᑐᓵᔨᑎᒎᕈᓐᓃᖅᑐᖅ) ᖃᓪᓗᓈᑎᑐᑦ, 

ᑕᑯᑲᐃᓐᓇᖅᓯᐅᒃ ᐃᒪᐃᓕᖓᔪᖅ ᖃᓪᓗᓇᐅᔭᖅᑐᑦ 

(ᑐᓵᔨᑎᒍᑦ) ᐅᐃᒍᖅ A. (ᑐᓵᔨᑎᒎᕈᓐᓃᖅᑐᖅ) 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᑖᓐᓇ 

ᐱᖁᔭᒃᓴᖅ ᓇᐃᓴᐅᑎᓕᒃ 48 ᐃᓗᐃᑦᑑᓪᓗᒍ 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᐊᑐᐊᒐᖅ 

ᓇᐃᓴᐅᑎᓕᒃ 62(2) ᐊᑐᕐᓗᒍ, ᐊᖏᖅᐱᓰ ᑖᓐᓇ  

ᐱᖁᔭᒃᓴᖅ ᓇᐃᓴᐅᑎᓕᒃ 48−ᒥ ᒫᓐᓇᑲᐅᑎᒋ 

ᐱᖓᔪᐊᓐᓂᒃ ᐅᖃᓕᒫᖅᑕᐅᔪᓐᓇᖁᓕᖅᖢᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᑕᑉᑐᓇ, 

ᑖᔅᓱᒥᖓ ᐱᔭᕇᕋᑦᑕ, ᐱᔭᕇᕈᑎᒥᒃ 

ᐅᖃᐅᓯᒃᓴᖃᕈᕕᑦ ᐱᕕᖃᖅᑎᑉᐸᒋᑦ. (ᑐᓵᔨᑎᒍᑦ) 

ᓯᕗᓕᖅᑎ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᖁᔭᓐᓇᒦᖅᑕᐃᓐᓇᕆᕙᒃᑲ ᑲᑎᒪᔩᑦ 

ᐊᒃᓱᕉᑎᖃᖅᓯᒪᖕᒪᑕ ᑕᒪᑐᒥᖓ. 

ᐱᔭᕆᐊᑭᑦᑑᔾᔮᖏᒻᒪᑦ ᐋᖅᑭᒋᐊᕈᑎᓕᐅᕐᓗᓂ 

ᒪᓕᒐᐅᔭᕇᖅᑐᓂᒃ. ᐱᓕᕆᓇᖅᑐᒻᒪᕆᐅᕗᖅ 

ᐱᒃᑯᒋᕙᒃᑲᓗ ᐃᖅᑲᓇᐃᔭᖅᑎᖁᑎᒃᑲ 

ᐱᓕᕆᒻᒪᕆᓯᒃᒪᖕᒪᒍ ᑲᑎᒪᔨᕋᓛᑦ 

ᐱᓕᕆᖃᑎᒋᓪᓗᒋᑦ. ᑕᒪᓐᓇ ᖁᔭᒋᒻᒪᕆᒃᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, (ᑐᓵᔨᑎᒍᑦ) ᓯᕗᓕᖅᑎ 

ᑕᑉᑐᓇ. (ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑲᑎᒪᕕᐅᑉ 

ᓯᓚᑖᓄᐊᖅᑎᑲᐃᓐᓇᒃᑭᑦ. 

 

ᖁᔭᓐᓇᒦᒃ, ᐃᖅᓱᖅᑏ. ᑲᑎᒪᔩᑦ ᖃᓄᐃᑦᑐᒪᕕᓯ? 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑎᒧᑦ ᐅᓂᒃᑳᖁᔨᓕᖅᐳᖓ ᒫᓐᓇᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ 

ᓇᑎᕐᒥ, ᑖᓐᓇᓗ... ᐱᖁᔨᕗᖔᕈᑎᑕᖃᕐᒪᑦ ᓇᑎᕐᒥ 

ᐅᓂᒃᑳᖁᔭᐅᓕᖅᖢᖓ, ᑖᓐᓇᓗ ᐱᖁᔨᕗᖔᕈᑦ 

ᓂᓪᓕᕐᕕᒋᔪᓐᓇᕋᓯᐅᒃ. ᑖᔅᓱᒥᖓ ᐱᖁᔨᕗᖔᕈᑎᒥᒃ 

ᓈᒻᒪᒃᓴᖅᑐᑦ ᐃᓵᓪᓕᑦ. ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ. 

ᓂᕈᐊᓐᖏᑦᑐᑦ. ᑖᓐᓇ ᐱᖁᔨᕗᖔᕈᑎᒃ ᑲᔪᓯᕗᖅ. 

 

ᑭᓯᐊᓂ ᓂᑯᕕᓚᐅᓐᖏᓐᓂᕐᓂ ᑲᑎᒪᔨᑐᐃᓐᓇᕐᓄᑦ 

ᐃᒃᓯᕙᐅᑕᐅᑎᓪᓗᖓ ᐊᒻᒪᓗ ᑖᒃᑯᐊ 

ᐃᒃᓯᕙᐅᑕᐅᖃᑎᒋᔮᒃᑲ, ᒥᔅᑐ ᒥᑭᓐᖑᐊᖅ, 

ᒥᔅᑐ ᐋᖁᐊᖅ, ᖁᔭᓐᓇᒦᖃᑎᒋᔪᒪᓪᓗᒋᑦ ᐅᕙᓂ 

ᑲᑎᒪᔨᑐᐃᓐᓇᐅᑎᓪᓗᑕ 

ᐱᓕᕆᔨᒋᖃᑦᑕᓚᐅᖅᑕᑦᑎᓐᓂᒃ 

ᐱᓕᕆᔨᒋᖃᑦᑕᖅᑕᑦᑎᓐᓂᓪᓗ, ᑖᒃᑯᐊᓗ ᐅᕙᓂ 

ᐃᔅᓯᕚᖃᑎᒋᖃᑦᑕᕗᑦ, ᒥᔅᑐ ᐃᓄᒃᓱᒃ, ᒥᔅᑐ ᓵᓐᓗ 

ᐊᒻᒪᓗ ᐅᕙᓃᖃᑕᐅᖃᑦᑕᕈᓐᓃᖅᑑᒐᓗᐊᖅ ᓈᓐᓯ 

ᑐᐱᖅ, ᖁᔭᓐᓇᒦᒃ ᐃᑲᔪᖅᑎᒻᒪᕆᐅᓯᒪᒐᔅᓯ. 

 

ᐊᒻᒪᓗ ᑕᐃᒃᑯᐊ ᑏᕖᒃᑯᑦ ᑕᑯᔅᓴᐅᓂᐊᖅᑎᓪᓗᑕ 

ᑲᒪᔨᒋᖃᑦᑕᖅᑕᕗᑦ ᑕᑯᔅᓴᕈᖅᑎᑦᑎᔨᖃᑦᑕᖅᑕᕗᑦ 

ᖁᔭᓐᓇᒦᒃ ᐱᓕᕆᑦᑎᐊᖏᓐᓇᕋᔅᓯ ᑕᐃᒪᓐᖓᑦ.  

 

ᐊᒻᒪᑦᑕᐅᖅ ᑐᓵᔨᕗᑦ ᐃᓄᒃᑎᑐᑦ ᑐᓵᔨᕗᑦ, 

ᒥᐊᓕᒍᓗᒃ, ᒥᐊᓕ ᓇᓱᒃ, ᕕᓕᑉ ᐸᓂᐊᖅ, ᐋᓐᑐᕈ 

ᑎᐊᓚ ᐊᒻᒪ ᐱᓛᓐᑏᓇ ᑐᓗᒑᕐᔪᒃ. ᐊᓯᖏᓪᓗ 

ᑕᐃᒃᑯᐊ ᐅᕙᓃᖃᑦᑕᖅᓯᒪᔪᑦ ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐊᒻᒪᓗ ᐃᓄᐃᓐᓇᖅᑐᑦ ᑐᓵᔨᒋᖃᑦᑕᖅᑕᕗᑦ, ᔭᐃᒻᔅ, 

ᐋᓚᓐ, ᐊᑏᒪ ᐊᓯᖏᓪᓗ ᑕᐃᒃᑯᐊ 

ᐅᕙᓃᖃᑦᑕᖅᓯᒪᔪᑦ ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᒫᓐᓇ ᑖᒃᑯᐊ ᐊᓯᖏᑦ ᐅᕙᓂ 

ᐃᑲᔪᖅᑎᒋᖃᑦᑕᖅᓯᒪᔭᕗᑦ 

ᑭᑭᑦᑎᓇᓱᓐᖏᒃᑲᓗᐊᖅᐳᒍᑦ, ᑭᓯᐊᓂ ᑭᑭᑦᑎᓐᓂᕈᒪ 

ᒪᒥᐊᑉᐳᖓ ᑭᑭᑦᑎᓐᓂᕋᓱᓐᓂᕐᒨᖏᑦᑐᖅ. ᐃᖅᓱᖅᑏ, 

ᖁᔭᒋᕙᑦᑎᒋᑦ ᐃᑲᔪᖃᑦᑕᕋᕕᑦ ᐅᕙᓃᑦᑎᓪᓗᑕ 

ᐊᒻᒪᓗ ᐱᔨᑲᑖᒋᖃᑦᑕᖅᓯᒪᔭᕗᑦ ᑕᐃᒪᓐᖓᓕᒫᖅ 

ᑕᒪᔅᓯ ᖁᔭᓐᓇᒦᖅᐸᔅᓯ, ᖁᔭᓐᓇᒦᖅᐸᕗᑦ 

ᐃᒃᓯᕙᐅᑕᐅᖃᑎᒌᖑᔪᑎᒍᑦ. 

 

ᐊᒻᒪᓗ ᒫᓐᓇ ᓂᑯᕕᓐᓂᐊᖅᐳᖓ ᐅᖃᖅᑎᒧᓪᓗ 

ᐅᓂᒃᑳᓐᓂᐊᖅᖢᖓ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 19. ᑲᑎᒪᑐᐃᓐᓇᕐᓂᕐᒧᑦ 

ᐅᓂᒃᑳᑦ. ᒥᔅᑐ ᐃᓄᒃ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑏ, ᑲᑎᒪᔨᖁᑎᑎᑦ 

ᐱᓕᕆᐊᖃᖅᓯᒪᒻᒪᑕ ᐱᖁᔭᔅᓴᒥᒃ ᓇᐃᓴᐅᑎᓕᓐᓂᒃ 

48, ᐅᖃᕈᒪᓪᓗᑕᓗ ᑖᓐᓇ ᐱᖁᔭᔅᓴᖅ ᓇᐃᓴᐅᑎᓕᒃ 

48 ᒫᓐᓇᑲᐅᑎᒋ ᐱᖓᔪᐊᓐᓂᒃ 

ᐅᖃᓕᒫᖅᑕᐅᔪᓐᓇᖁᓪᓗᒍ. ᐊᒻᒪᓗ, ᐅᖃᖅᑏ, 

ᑭᖑᓪᓕᖅᐹᕆᓕᖅᑕᖓᓂᒃ ᑕᕝᕙᓂ ᑎᓴᒪᒋᔭᖓᓐᓂ 

ᒪᓕᒐᓕᐅᕐᕕᒻᒥ ᐃᒡᓗᒥ, ᐱᖁᔨᕗᖓ ᑖᒃᑯᐊ 

ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒥᒃ 

ᓇᑎᕐᒦᑦᑐᖃᕐᒪᑦ. ᐊᐃᑉᐱᖅᑕᐅᕙ. ᒥᔅᑐ ᑕᑉᑐᓇ. 

 

>>ᐃᓪᓚᖅᑐᑦ 

 

(ᑐᓵᔨᑎᒍᑦ) ᐱᖁᔨᕗᖔᕈᑦ ᓈᒻᒪᒻᒪᑦ. 

 ᓈᒻᒪᓴᖅᑐᓕᒫᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

(ᑐᓵᔨᑎᒍᑦ) ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ. 

 

20. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕᐅᔪᖅ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᒥᔅᑕ 

ᐲᑕ ᑕᑉᑐᓇ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 48 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᓴᕈᑎᖃᕐᓂᕐᒧᑦ ᓴᐳᒻᒥᑦᑎᓂᕐᒧᓪᓗ 

ᑲᓐᖑᓇᖅᑎᑕᐅᔪᓂᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ, 

ᐊᐃᑉᐲᓪᓗᓂ ᒪᓕᒐᓕᐅᖅᑎ ᐊᒡᒍᒪᑦ, ᒪᓕᒐᒃᓴᖅ 48, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑐᓴᕈᑎᖃᕐᓂᕐᒧᑦ 

ᓴᐳᒻᒥᑦᑎᓂᕐᒧᓪᓗ ᑲᓐᖑᓇᖅᑎᑕᐅᔪᓂᒃ ᒪᓕᒐᖅ, 

ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

ᐅᖃᖅᑎ: ᓈᒻᒪᓴᖅᑐᑦ. ᖁᔭᓐᓇᒦᒃ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. 

 

21. ᑲᑎᒪᔾᔪᑎᒃᓴᑦ. (ᑐᓵᔨᑎᒍᑦ) ᑎᑎᕋᖅᑎ, ᓄᓇᕗᑦ 

ᑲᒥᓯᓇᖓ ᒪᓕᒐᓕᐅᕐᕕᒻᒧᑦ ᐃᓯᕈᒪᒻᒪᑦ 

ᐊᖏᕈᒪᓪᓗᓂ ᒪᓕᒐᒃᓴᓂᒃ. 

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᑲᒥᓯᓇ ᓇᓕ ᑯᓱᒐᖅ: ᐃᖏᑦᑑᓪᓗᐊᓕᖅᑐᓯ, 

ᒪᓕᒐᓕᐅᖅᑏᑦ. ᑐᓐᖓᓱᑦᑎᐊᕆᑦᓯ. ᓄᓇᕗᒻᒥ 

ᑲᒥᓱᓇᒋᔭᐅᓪᓗᖓ ᖁᕕᐊᓱᑦᑐᖓ ᐅᑯᐊ 

ᐱᖁᔭᒃᓴᐃᑦ ᐱᓐᖑᖅᑎᑦᑑᓪᓗᐊᕋᑉᑭᑦ: 

 

 ᒪᓕᒐᖅ 47, ᐱᖁᔭᕐᔪᐊ 

ᐋᖅᑭᒋᐊᖅᑎᔾᔪᑕᐅᓂᐊᖅᑐᖅ ᒪᓕᒐᕐᓂᐊᖅᑏᑦ 

ᐱᖁᔭᕐᔪᐊᖓᓐᓂᒃ; 

 

 ᒪᓕᒐᖅ 48, ᐱᖁᔭᕐᔪᐊᖅ 

ᐋᖅᑭᒋᐊᖅᑎᔾᔪᑕᐅᓂᐊᖅᑐᖅ ᑐᓴᐅᒪᔾᔪᑎᓂᒃ 

ᐊᑐᐃᓐᓇᖃᕐᓂᕐᒧᑦ ᐃᒻᒥᒻᒨᖓᔪᓪᓗ 

ᓴᐳᒻᒥᐅᓴᖅᑕᐅᓯᒪᑦᑎᐊᕆᐊᖃᕐᓂᖏᓐᓄᑦ 

ᐱᖁᔭᕐᔪᐊᒥ; 

 

 ᒪᓕᒐᖅ 51, ᑮᓇᐅᔭᑦ ᐃᓚᒋᐊᕈᑎᑦ 

(ᐊᑭᑐᔪᖅᑐᕈᑏᑦ) ᐱᖁᔭᕐᔪᐊᖓᑦ, ᓈᓴᐅᑎᓕᒃ 

4, 2016−17; 

 

 ᒪᓕᒐᖅ 52, ᑮᓇᐅᔭᑦ ᐃᓚᒋᐊᕈᑎᑦ 

(ᐊᐅᓚᔾᔪᑏᑦ ᒪᑭᒪᐅᑏᓪᓗ) ᐱᖁᔭᕐᔪᐊᖓᑦ, 

ᓈᓴᐅᑎᓕᒃ 2, 2017−18; 

 

 ᒪᓕᒐᖅ 53, ᑮᓇᐅᔭᑦ ᐃᓚᒋᐊᕈᑎᑦ 

(ᐊᑭᑐᔪᖅᑐᕈᑏᑦ) ᐱᖁᔭᕐᔪᐊᖓᑦ,  2017−18; 

 

 ᒪᓕᒐᖅ 54, ᐱᖁᑏᑦ ᐊᑭᓕᒃᓴᑐᖃᓪᓗ 

ᖁᔭᓈᖅᑕᐅᓂᖏᓐᓄᑦ ᐱᖁᔭᕐᔪᐊᖅ, 

2016−17; 

 

 ᒪᓕᒐᖅ 55, ᐱᖁᔭᕐᔪᐊᖅ 

ᐋᖅᑭᒋᐊᑎᔾᔪᑕᐅᓂᐊᖅᑐᖅ ᓄᓇᒃᑰᕈᑎᓕᕆᕐᒧᑦ 

ᐱᖁᔭᕐᔪᐊᕐᒥᒃ; ᐊᒻᒪ 

 

 ᒪᓕᒐᖅ 56, ᐱᖁᔭᕐᔪᐊᖅ ᐱᔾᔪᑎᓕᒃ 

ᒪᓕᒐᓕᐅᕐᕕᒻᒧᑦ ᐃᒻᒥᒃᑰᖅᑐᑦ ᑲᒪᔨᖏᓐᓂᒃ; 

 

ᑕᒪᑐᒪᓂ ᐊᕐᕌᒍᑦᑎᓐᓂ ᔫᓐᖑᓚᐅᖅᑐᒥ 

ᐊᑎᓕᐅᕌᓂᓚᐅᖅᖢᖓ ᓄᓇᕗᒥ ᓯᑕᒪᖓᓐᓂᒃ 

ᒪᓕᒐᓕᐅᖅᑏᑦ ᐃᓱᓕᑎᑕᐅᖁᓕᖅᖢᒋᑦ ᐊᒻᒪ 

ᓂᕈᐊᕐᓇᐅᔪᒫᖅᑐᖅ ᓇᓗᓇᐃᖅᖢᒍ.  

 

ᓯᑕᒪᖓᓐᓂᒃ ᒪᓕᒐᓕᐅᖅᑏᑦ ᐃᓱᓕᕝᕕᖃᕐᓂᐊᖅᑐᑦ 

ᓯᑉᑎᒻᐳ 24, 2017−ᒥ. ᒪᓕᒐᓕᐅᖅᑏᑦ 

ᓂᕈᐊᖅᑕᐅᓂᐊᖅᑐᑦ ᐊᒃᑑᐳ 30, 2017−ᒥ.  

 

ᓂᕈᐊᕈᑎᒥᓃᑦ ᓈᓴᖅᑕᐅᓯᒪᓂᖏᑦ 

ᓇᓗᓇᐃᖅᑕᐅᓪᓚᕆᓐᓂᐊᖅᐳᑦ ᓄᕙᒻᐳ 6, 

2017−ᒥ.  

 

ᐊᒻᒪ ᑭᖑᓂᑦᑎᐊᖓᒍᑦ ᒪᓕᒐᓕᐅᖅᑏᑦ 

ᖃᐃᖁᔪᒫᕆᕙᒃᑲ ᑕᕝᕙᓂ ᑲᑎᒪᕕᔾᔪᐊᕐᕕᒻᒥ 

ᓯᕗᓪᓕᖅᐹᖓᓂᒃ ᑲᑎᒪᔪᒫᕐᒪᑕ. 

 

ᐊᒻᒪᓗ ᓄᓇᑉᓯᓐᓄᑦ ᐅᑎᕐᓂᐊᓕᖅᑎᓪᓗᓯ ᐊᒻᒪ 

ᐃᓕᑉᓯᓐᓃᓐᓂᐊᓕᕐᒥᑎᓪᓗᓯ ᑕᒪᑉᓯ ᐃᓘᓐᓇᓯ 

ᖁᔭᒋᓪᓗᐊᖅᓯᒪᕙᑉᓯ ᓄᓇᕗᒥ ᐱᔨᑦᑎᕋᖅᑎᓪᓗᓯ 

ᐊᒻᒪ ᓂᕈᐊᖅᑕᐅᓯᒪᓂᓯ ᐃᓱᓕᓐᓇᕐᓂᖓᓄᑦ.  

 

ᐊᒻᒪ ᖁᔭᓐᓇᒦᓪᓚᕆᑦᑕᒃᑲ ᓄᓕᐊᕆᔭᐅᔪᑦ, 

ᐅᐃᒋᔭᐅᔪᑦ ᐱᖃᑎᒋᔭᐅᔪᑦ ᕿᓄᐃᓵᒡᒍᓂᖏᓐᓄᑦ. 

ᑕᒪᓐᓇ ᑭᓯᐊᓂ ᒪᓕᒐᓕᐅᖅᑎᐅᓂᖅ 

ᐱᓕᕆᐊᕆᑦᑎᐊᖅᑑᓪᓗᐊᕋᓐᓂ, ᐊᒻᒪ ᑕᒪᓐᓇ 

ᑐᑭᓯᐊᒐᑉᑯ ᐊᑐᖅᓯᒪᒫᖅᖢᒍ. 

 

ᑐᓵᔩᓪᓗ ᖁᔭᓐᓇᒦᓪᓚᕆᑉᐸᒃᑲ ᐊᒻᒪ 

ᐃᑲᔪᖅᑎᒋᑕᓗᒃᑖᓚᐅᖅᑕᕗᑦ ᑕᕝᕙᓂ 

ᖁᔭᓐᓇᒦᓗᑦᑖᖅᖢᒋᑦᑕᐅᖅ. ᒪ’ᓇᐅᕗᓯ. 

 

ᐅᖃᖅᑎ: ᖁᔭᓐᓇᒦᒃ. ᐅᒃᑯᐊᒪᐃᓚᐅᖅᑎᓐᓇᑕ 

ᐱᕕᖃᕈᒪᒐᒪ ᐅᖃᓪᓚᓪᓗᖓ.  

 

ᑕᐃᒪ ᐊᕐᕌᒍᑦ ᑎᓴᒪᑦ ᐊᓂᒍᒌᓐᖏᒻᒪᑕ. ᑕᐃᔅᓱᒪᓂ 

ᐃᓐᓇᕐᓂᑦ ᓴᓂᕋᔭᕐᒥᐅᓂᒃ ᐊᐱᕆᔭᐅᒐᒪ 

ᒪᓕᒐᓕᐅᖅᑎᓐᖑᕈᒪᔭᕆᐊᔅᓴᕐᓂᒃ  

ᐋᒡᒑᖅᐸᓚᐅᕋᓗᐊᖅᑐᖓ 

ᐊᒻᒪᓗ ᐃᒡᓗᓕᒻᒥᐅᑦ ᐃᓐᓇᖅᑕᖏᑦ ᐅᕙᓐᓂᒃ 

ᑎᓕᐅᕆᑦᑎᐊᒻᒪᕆᓚᐅᖅᓯᒪᒻᒪᑕ 

ᒪᓕᒐᓕᐅᖅᑎᓐᖑᖁᔨᓪᓗᑎᒃ. 

ᐋᒡᒑᖅᐸᓚᐅᕋᓗᐊᖅᖢᖓ, ᑭᓯᐊᓂ ᐃᓄᑐᖃᕐᒥᒃ 

ᐊᐱᕆᒐᒪ ᖃᓄᐃᒻᒪᑦ ᓂᕈᐊᒐᒃᓴᓐᖑᖁᔨᕕᓯ 

ᒪᓕᒐᓕᐅᖅᑎᒧᑦ? ᑭᐅᔭᐅᓚᐅᕋᒪ ᐃᒪᐃᑦᑐᒥᒃ, 

“ᒪᓕᒐᓕᐅᕐᕕᐅᑉ ᐃᓗᐊᓂ ᑕᑯᓚᐅᒃᖤᕈᒃᑭᑦ,” 

ᑕᐃᒪᓐᓇᑐᐃᓐᓇᑦᑎᐊᖅ. ᑕᐃᒪᓕ 

ᐊᖏᓕᓚᐅᖅᓯᒪᔪᖓ ᐃᓱᒪᒃᓴᖅᓯᐅᕈᑎᒋᓚᐅᖅᖢᒍ 

ᓄᓕᐊᕋᓗ, ᓄᓕᐊᒻᒪ ᑎᓕᐅᕆᒃᑲᓐᓂᓕᓚᐅᖅᐹᖓ 

ᑕᐃᒪᓕ ᐊᖏᓕᓚᐅᖅᓯᒪᒐᒪ. ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ ᐱᓕᕆᖃᑕᐅᑎᓪᓗᖓ 

ᖁᕕᐊᒋᓪᓚᕆᑦᑕᕋ ᑕᒪᓐᓇ. 

 

ᐊᒻᒪᓗ ᐃᓄᓕᒫᑦ ᑐᓵᑎᓪᓗᒋᑦ ᑕᑯᓐᓇᖅᑎᓪᓗᒋᑦ 

ᓂᕈᐊᖅᑎᒋᓚᐅᖅᑕᒃᑲ ᐃᒪᓐᓇᕐᔪᐊᒻᒪᕆᐊᓗᒃ 

ᖁᔭᓐᓇᒦᖅᐸᒃᑲ ᐅᕙᓐᓂᒃ ᐅᑉᐱᕈᓱᓚᐅᕐᒪᑕ ᐊᒻᒪᓗ 

ᐃᑉᐱᒍᓱᑦᑎᐊᖅᖢᑎᒃ ᑕᕝᕙᓂ ᐃᒃᓯᕙᑎᓪᓗᖓ. 

ᑖᒃᑯᐊ ᒪᓕᒐᓕᐅᖅᑎᑐᐃᓐᓇᐅᓪᓗᖓ 

ᐅᖃᕐᕕᖃᓐᖏᒃᑲᓗᐊᖅᑎᓪᓗᖓ, ᑭᓯᐊᓂ 

ᐅᖃᕈᓐᓇᖅᑐᖓ ᒫᓐᓇ ᓂᕈᐊᖅᑎᒋᓚᐅᖅᑕᒃᑲ 

ᐊᒥᑦᑐᕐᒥᐅᑦ ᓴᓂᕋᔭᕐᒥᓗ ᐃᒡᓗᓕᒻᒥᓗ, 

ᖁᔭᓐᓇᒦᑦᑎᐊᖅᐸᑦᑎᒋᑦ ᐃᒪᓐᓇᑦᑎᐊᒻᒪᕆᒃ.  

 

ᑕᐃᒪᑦᑕᐅᖅ ᖃᑕᓐᖑᑎᒃᑲᓗ ᐃᓚᒃᑲᓗ ᑕᒪᕐᒥᑦᑎᐊᖅ 

ᖁᔭᓐᓇᒦᖅᐸᒃᑲ ᕿᓄᐃᓵᕈᓐᓇᕐᒪᑕ ᐊᒻᒪᓗ 

ᐃᑲᔪᖅᓱᐃᖏᓐᓇᖅᐸᒃᖢᑎᒃ ᑕᐃᒪᓐᖓᓕᒫᖅ. 

ᓱᓕᑦᑎᐊᖅᑐᒥᒃ ᐅᖃᓪᓚᑦᑐᖃᖅᑲᐅᒻᒪᑦ ᐅᓪᓗᒥ 

ᐃᑉᐱᒋᑦᑎᐊᖅᑲᐅᒐᑯ ᑕᒪᒃᑯᐊ ᓄᓕᐊᖅᐳᑦ, ᐅᐃᕗᑦ, 

ᐱᖃᑎᕗᑦ ᐃᑲᔪᖅᓰᓐᖏᑐᐊᖅᐸᑦ 

ᑕᒫᓃᓐᓇᔭᓐᖏᓚᒍᑦ.  

 

ᓄᓕᐊᕋ, ᐸᑦᑐᓯᐊ ᑲᓇᔪᖅ, ᐊᒃᓱᕐᔪᐊᒻᒪᕆᐊᓗᒃ 

ᖁᔭᓐᓇᒦᖅᐸᒋᑦ ᓇᓪᓕᒋᕙᒋᑦ. ᐊᒻᒪᑦᑕᐅᖅ ᑕᒪᒃᑯᐊ 

ᐃᕐᖑᑕᒃᑲᓗ ᕿᑐᕐᖓᒃᑲᓗ ᑕᒪᕐᒥᒃ 

ᕿᓄᐃᓵᕈᓐᓇᕐᒪᑕ ᑐᓐᖓᓇᑦᑎᐊᖃᑦᑕᕐᒪᑕ 

ᐊᖏᕐᕋᓐᓂᐊᓕᕌᖓᒪ ᓈᓴᐃᖃᑦᑕᕐᒥᒻᒪᑕᑦᑕᐅᖅ 

ᖁᔭᓐᓇᒦᑦᑎᐊᖅᐸᒃᑲ ᕿᓄᐃᓵᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ. 

 

ᐊᒻᒪᑦᑕᐅᖅ ᐊᒃᓱᕈᕐᓇᖅᑐᒻᒪᕆᒻᒥᒃ ᐊᑐᓚᐅᖅᓯᒪᒐᒪ 

ᓂᕈᐊᖅᑕᐅᓂᐊᓵᖅᑲᐅᑎᓪᓗᖓ ᐊᓈᓇᒐ 

ᐃᓅᔪᓐᓃᕐᒪᑦ. ᑖᓐᓇ ᐱᔾᔪᑎᒋᓪᓗᒍ 

ᓂᕈᐊᒐᒃᓴᐅᔪᒪᓚᐅᓐᖏᒃᑲᓗᐊᕋᒪ. 

ᑭᓯᐊᓂ ᐅᑉᐱᕆᔭᐅᒐᒪ ᑕᒪᓐᓇ ᐊᑐᓕᓚᐅᖅᐸᕋ, 

ᐊᓈᓇᒐ ᐊᒃᓱᕐᔪᐊᕌᓗᒃ ᐊᓈᓇᒋᓚᐅᖅᑕᕋ 

ᖁᔭᒋᓯᒪᕙᕋ ᐃᑲᔪᖅᓱᐃᖃᑦᑕᓚᐅᖅᓯᒪᒻᒪᑦ ᐊᒻᒪᓗ 

ᐊᔭᐅᕆᖃᑦᑕᓚᐅᖅᓯᒪᒻᒪᑦ ᐅᕙᑦᑎᓐᓂᒃ 

ᕿᑐᕐᖓᕆᔭᒥᓂᒃ. ᑕᐃᓐᓇᐅᓐᖏᑉᐸᑦ ᐅᓪᓗᒥ ᐅᕙᓂ 

ᐃᒃᓯᕚᕋᔭᓐᖏᓚᖓ ᐊᒻᒪᑦᑕᐅᖅ 

ᐅᑉᐱᕈᓱᑦᑎᐊᖅᐳᖓ. 
 

ᐊᒻᒪ ᖁᔭᓕᑦᑎᐊᖅᖢᖓ ᐃᓕᒃᓯᓐᓂᒃ ᑕᒪᐃᓐᓂᒃ, 

ᓯᕗᓕᖅᑎ, ᒥᓂᔅᑐ, ᒪᓕᒐᓕᐅᖅᑎᐅᖃᑎᒃᑲ  

ᑕᒪᔅᓯᑦᑎᐊᖅ ᖁᔭᓐᓇᒦᖅᐸᔅᓯ. 
 

ᐅᒨᓇ ᐱᔾᔪᑎᒋᓪᓗᒍ ᐅᕗᖓ 

ᐅᖃᖅᑎᑦᑎᔨᓐᖑᖅᑎᑕᐅᓚᐅᕋᒪ 

ᓇᓗᑦᑎᐊᖅᑎᓪᓗᖓ ᒪᓕᒐᓕᐅᖅᑏᑦ 

ᐊᐅᓚᓂᖏᓐᓂᒃ ᐅᑉᐱᕆᔭᐅᑦᑎᐊᕋᒪ ᐃᓕᒃᓯᓐᓂᒃ 

ᐊᒃᓱᕐᔪᐊᒻᒪᕆᐊᓗᒃ ᖁᔭᓕᔪᖓ. ᑕᒪᓐᓇ 

ᐃᑉᐱᒋᑦᑎᐊᖅᐸᕋ ᐆᒻᒪᑎᓐᓃᖏᓐᓇᐅᔭᕐᓂᐊᖅᑐᖅ 

ᑕᐃᒪᓐᖓᓕᒫᖅ. ᖁᔭᓐᓇᒦᒃ. 
 

>>ᐸᑦᑕᑐᖅᑐᑦ 
 

ᐃᑉᐸᒃᓴᐅᖅᑰᔨᑦᑎᐊᖅᑐᖏᓛᒃ ᐅᖃᖅᑐᖃᖅᑲᐅᒻᒪᑦ, 

ᐃᑉᐸᒃᓴᐅᖅᑰᔨᑦᑎᐊᖅᑐᖅ ᑕᕝᕗᖓᓵᓚᐅᖅᑐᒍᑦ. 

ᑕᐃᔅᓱᒪᓂ ᐃᖅᑲᐅᒪᑦᑎᐊᕐᒥᒐᒪ 

ᓂᕈᐊᖅᑕᐅᓵᖅᑲᐅᑎᓪᓗᖓ ᐅᖃᖅᑎᓐᖑᖅᑎᓪᓗᖓ 

ᐊᕐᓈᓐᓂᒃ ᒪᕐᕈᓐᓂᒃ ᑕᕝᕗᖓ ᐃᒃᓯᕚᕐᕕᒋᔭᓐᓄᑦ 

ᐅᓂᐊᖅᑕᐅᒋᐊᖅᓯᒪᒐᓗᐊᕋᒪ. ᑭᒃᑭᒐᓱᕈᓘᔭᕋᒪ 

ᐊᔪᖅᓴᓕᕐᒪᑎᒃ ᑕᕝᕚᓯᑦ 

ᐊᕐᓇᐅᖑᐊᓐᖏᑦᑎᐊᖅᖢᑎᒃ ᑭᕕᑦᑕᐅᒐᒪ ᑕᕝᕗᖓ 

ᐊᔾᔭᖅᑕᐅᓚᐅᖅᓯᒪᒐᒪ. ᖁᔭᓐᓇᒦᒃ. 
 

>>ᐃᓪᓚᖅᑐᑦ 
 

(ᑐᓵᔨᑎᒍᑦ) ᖃᓄᓕᒫᑦᑎᐊᖅ ᐱᓕᕆᓇᓱᒃᓯᒪᕗᖓ 

ᐱᔨᑦᑎᖅᑐᖓ ᑕᕝᕙᓂ ᑕᐃᒫᑦᑎᐊᖑᓇᓱᒃᑐᖓ 

ᓯᕐᓈᖅᑕᐃᓕᑦᑎᐊᖅᑐᖓᓗ ᖃᖓᓕᒫᒃᑯᑦ. 

ᖁᔭᓖᓐᓇᖅᓯᒪᕗᖓᓗ ᑕᑎᖃᕐᓂᓯᓐᓂᒃ ᐅᕙᓐᓂᒃ. 

ᑕᕝᕙᓂ ᐃᒃᓯᕚᖅᑐᖓ ᐱᑯᓇᖅᑐᒻᒪᕆᐅᕗᖅ. 

ᑭᓯᐊᓂᓕ, ᐱᓕᕆᐊᔅᓴᒃᑲ ᒪᓕᓪᓗᒋᑦ 

ᐊᔾᔨᒌᑎᑦᑎᔭᕆᐊᖃᕐᓂᕋ ᐃᒫᒃ ᑐᑭᖃᖅᐳᖅ 

ᐃᓄᒋᐊᑎᒍᑦ ᓂᓪᓗᕈᓐᓇᓐᖏᓯᒪᒐᒪ ᑕᒪᒃᑯᐊᑎᑐᑦ 

ᐃᒃᓯᕙᔪᑦ ᑕᓕᖅᐱᓐᓂ ᒪᓕᒐᓕᐅᕐᕕᒻᒥ. 
 

ᑕᐃᒪᐃᓕᓪᓗᖓ, ᓇᓗᓐᖏᑦᑎᐊᖅᑐᖓ ᒥᓂᔅᑕᐃᑦ 

ᑕᓕᖅᐱᓐᓂ ᐃᒃᓯᕙᔪᑦ ᐊᖏᖃᑎᖃᕋᔭᖅᑐᑦ 

ᐅᕙᓐᓂᒃ ᐅᖃᕈᒪ ᓇᓗᓐᖏᑦᑎᑦᐊᖅᓯᒪᒐᒪ 

ᐅᖃᐅᓯᖃᕆᐊᔅᓴᖅ ᐃᓱᒫᓘᑎᒋᔭᕐᓂᒃ ᓂᕈᐊᖅᑎᒃᑲ 

ᑭᒡᒐᑐᖅᑐᒋᑦ ᒥᓂᔅᑕᓪᓗᐊᑦ ᖃᖓᓕᒫᖅ ᐱᕕᔅᓴᖅ 

ᓈᒻᒪᓕᑐᐊᕌᖓᑦ. 



ᐊᐃᑉᐱᖅ, ᓯᑎᐱᕆ 19, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4936 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔨᐅᑎᓪᓗᖓ ᑕᐃᒪ 

ᓄᓇᓕᒐᓵᕐᔪᓐᓄᑦ ᖃᔅᓰᓐᓇᐅᒐᓗᐊᓄᑦ 

ᐅᖃᖅᑎᐅᑎᓪᓗᖓ ᐳᓚᕋᖅᓯᒪᓕᕋᒪ. ᐊᕐᕌᒎᓵᖅᑐᒥ 

ᑕᒪᑐᒪᓂ ᐅᐱᕐᖓᔅᓵᖅ. ᖁᕕᐊᓱᒻᒪᕆᓚᐅᖅᑐᖓ 

ᖁᑦᑎᓂᖅᐹᒧᑦ ᖁᑦᑎᑦᑑᑉ ᓄᓇᖁᑎᖏᓐᓄᑦ 

ᐳᓚᕋᕈᓐᓇᓚᐅᕋᒪ ᑖᓐᓇ ᐱᖃᑎᒋᓪᓗᒍ ᓄᓇᕗᑦ 

ᑲᒥᓯᓇᒋᔭᖓᑦ, ᓂᐊᓕ ᑯᓱᒐᖅ ᐊᒻᒪᑦᑕᐅᖅ 

ᐊᒃᓱᔾᔪᐊᒻᒪᕆᐊᓗᒃ ᖁᔭᓕᔪᖓ ᑖᒃᑯᐊ ᑭᒡᒐᖅᑐᐃᔪᑦ 

ᒪᓕᒐᓕᐅᖅᑎ ᓲᔪᖅ, ᒪᓕᒐᓕᐅᖅᑎ ᐃᓄᒃ, 

ᐊᒃᓱᔾᔪᐊᒻᒪᕆᐊᓗᒃ ᑐᓐᖓᓱᑦᑎᑦᑎᓚᐅᕐᒪᑎᒃ 

ᐅᕙᑦᑎᓐᓂᒃ. ᖁᔭᓐᓇᒦᒃ.  

 

(ᑐᓵᔨᑎᒍᑦ) ᐅᖃᖅᑎᐅᑎᓪᓗᖓ, 

ᑐᓐᖓᓱᑎᑦᑎᖃᑦᑕᖅᓯᒪᔪᖓ ᒪᓕᒐᓕᐅᕐᕕᐅᑉ 

ᒪᒃᑯᑦᑐᑦ ᒪᓕᒐᓕᐅᖅᑎᓐᖑᐊᖑᑎᓪᓗᒋᑦ. ᑕᐃᒪᓐᓇ 

ᐃᖅᑲᓇᐃᔭᖅᑎᓪᓗᒋᑦ ᒪᒃᑯᑦᑐᑯᓗᐃᑦ 

ᓯᕗᓂᔅᓴᑎᓐᓂᒃ ᓯᕗᒃᑲᑕᖅᑎᒋᔭᐅᓂᐊᖅᑐᑦ 

ᐊᒃᓱᐊᓗᒃ ᖁᕕᐊᓇᖅᑐᖅ ᐊᒻᒪᓗ ᐅᓪᓗᒥ 

ᐃᒪᐃᓕᔪᓐᓇᖅᑐᖓ. ᑕᐃᒪ ᐃᓱᒪᓕᐅᖅᓯᒪᓕᖅᐳᖓ 

ᓂᕈᐊᒐᒃᓴᖅ ᒪᑐᐃᖅᐸᑦ ᐆᒃᑐᑲᓐᓂᓛᕈᒪᓪᓗᖓ. 

ᑕᐃᒪᓐᓇ ᐅᓄᖅᑐᐋᓗᓐᓄᑦ ᐃᑲᔪᖅᓱᖅᑕᐅᓯᒪᒐᒪ 

ᒪᒃᑯᑦᑐᓂᒃ ᐱᓗᐊᓐᖑᐊᖅᖢᒍ ᐃᒡᓗᓕᒻᒥ ᐊᒻᒪᓗ 

ᓴᓂᕋᔭᒻᒥ.  

 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ, ᒫᓐᓇ ᖁᔭᓕᔪᒪᔪᖓ 

ᑕᒪᒃᑯᐊ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ, 

ᐅᖃᐅᓯᐅᖅᑲᐅᔫᒐᓗᐊᖅ, ᐃᖅᑲᓇᐃᔭᖅᑏᑦ 

ᑕᒪᕐᒥᑦᑎᐊᖅ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ 

ᐃᖅᑲᓇᐃᔭᖅᑎᐅᔪᑦ ᐊᒻᒪᓗ ᓄᓇᑦᑎᓐᓂ 

ᐃᑲᔪᖅᑎᒋᔭᕗᑦ ᐱᓕᕆᑦᑎᐊᕐᓂᖏᓐᓂᒃ. 

ᑕᒪᒃᑯᐊᑦᑕᐅᖅ ᐊᒃᓱᔾᔪᐊᒻᒪᕆᐋᓗᒃ ᖁᔭᓕᔭᒃᑲ.  

 

ᐊᖏᔪᒻᒪᕆᒻᒥᒃ ᐱᓗᐊᖅᑐᒥᒃ 

ᐃᓐᓇᕈᖅᐸᓪᓕᐊᓕᖅᑐᑦ ᑖᒃᑯᐊ ᑐᓵᔩᑦ 

ᐊᔪᓐᖏᓂᖅᐹᖑᒻᒪᑕ ᖁᔭᓐᓇᒦᑦᑎᐊᐸᒃᑲ 

ᐅᖃᖅᑎᐅᑎᓪᓗᖓ ᐅᐱᒋᑦᑎᐊᑕᔅᓯ ᐊᒻᒪᓗ 

ᐱᒃᑯᒋᑦᑎᐊᖃᔅᓯ.  

 

(ᑐᓵᔨᑎᒍᑦ) ᒪᑐᓯᓕᕐᓗᖓ ᖁᔭᓐᓇᒦᒃᑲᓐᓂᕈᒪᔭᒃᑲ 

ᐊᒥᑦᑐᕐᒥᐅᑦ ᐊᒻᒪᓗ ᓂᕆᐅᒃᐳᖓ 

ᒫᓐᓇᕈᓘᓂᐊᖅᑐᖅ ᐊᖏᕐᕋᕐᓂᐊᓕᕋᒪ. 

 

ᑖᓐᓇ ᒪᓕᒐᓕᐅᕐᕕᒃ ᓄᖅᑲᖓᓚᐅᑲᓐᓂᐊᓕᖅᐳᖅ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ.  

 

>>ᓄᖅᑲᖅᑐᑦ 19:07ᒥ



 

 

 


